
 لێکۆڵینەوە لەسەر کۆیه

 

 

 

 

  

 

  

 

 لێکۆڵینەوەیەکى مێژوویى لە سەر شاری کۆیه

 

 ئامادەکردنى

 

 جمال فتح الله گیب

 

............................................................. 

 

  

 

 -: بابەتەکان

 

 پێشەکى

 

  بەشى یەکەم

 

ویى لە هەلومەرجى سیاسىو ئابورى و فەرهەنگى کۆیەسەرەنجێکى گشتى یان مێژو . 

 

 .باسى یەکەم : هەڵکەوتەى جوگرافى

 

 .باسى دووەم : ڕەگء  ڕیشەى  ناوى  کۆیە

 

 .باسى سێیەم  : کورتەیەکى مێژوویی

 

 .باسى چوارەم  : بارودۆخى کارگێڕىء سیاسی

 

 .باسى پێنجەم  : بارودۆخى ئابورىء کۆمەڵایەتى

 

ى شەشەم  : بارودۆخى زانستء خوێندەوارىباس  

 

 .باسى حەوتەم  : بارودۆخى شارستانى

 

  بەشى دووەم

 

دا1945 – 1918کـۆیە لەنـێوان  سـاڵانى  . 

 

 .باسى یەکەم :  کــۆیەو هــاتنى ئینگلیز

 

 .باسى دووەم : کـــۆیەء شۆڕشەکانى شێـــخ  مەحمــود

 

دا 1921لە دامەزراندنى حکومەتى عێراق لە  باسى سێیەم : هەڵوێستى کۆیە . 

 

 .باسى چوارەم :  کۆیەء  کێشەى  ویلایەتى  موسڵ

 

 .باسى پێنجەم : ڕۆلى کـۆیە  لـە  بـزووتنەوەى   ڕزگاریخوازى نەتەوەیى کوردیـــدا



 

 .باسى شەشەم : ڕۆلى کـۆیە  لـە  بـزووتنەوەى  ڕۆشـنبـیرى کوردیـــدا

 

بــارودۆخى ئابورىء کــۆمەڵایەتى باسى حەوتەم : . 

 

  بەشى سێیەم

 

دا 1958 - 1945کۆیە لە ســــاڵانى نێـوان   . 

 

 .باسى یەکەم : پەیوەندىیەکانى کۆیە لەگەڵ کۆمارى دیموکراتى کوردستان لە مەهاباد

 

دا1948باسى دووەم :  ڕۆلى کۆیە لە ڕاپەڕینى )وەپبه(ى کانونى دووەمى  . 

 

ەم : کـــۆیەء  ئەنجومەنى نوێنەران )پەرلەمان(باسى سێی . 

 

 .باسى چوارەم : کــۆیەو ڕۆلى ڕۆشنبیرانى کورد لە بوارى سیاسىء نەتەوەیىدا

 

 .باسى پێنجەم : ڕۆلى ڕۆشنبیرانى کـۆیە  لـە  بـوارى زانستىء کلتوورىء کــۆمەڵایەتیدا

 

 ئەنجام

 

  سەرچاوەکان

 

  پاشکۆکان

 

................................................................................

................................................................................

............................... 

 

  

 

 پێشەکى

 

 :گرینگى لێکۆڵینەوەکە

 

تانە، بەشارستانیەت و شوێنەوارى کۆن بەناوبانگە، کۆیە یەک لەشارە دێرینەکانى کوردس

لەو شارە کوردستانیانەیە کەڕۆلى خۆى لە بوارەکانى فکرى و سیاسى و ئابوریدا 

بینیوە،چەندین کەسایەتى لێهاتووى لێ لەدایک بووە کە لە کوردستاندا ناوبانگیان 

لەوەى ئەم شارە دەرکردووە، لەوانە حاجى قادرى کۆیى، مەلا محەمەدى جەلیزادە. جگە 

بەهۆى پێگەى جوگرافى و تایبەتمەندىیە تۆبۆگرافیەکەى هەردەم کلیلى دەروازەیەکى 

ستراتیژى بۆ سەر ڕێگەى کاروانە بازرگانیەکان بووەو کاریگەرى لەسەر هەست و بیرو هۆشى 

دانیشتوانەکەى بەدرێژایى مێژوو بەجێهێشتووە،هەر لەبەر ئەم هۆکارانە بووە هەمیشە 

ململانێ و زۆرانبازى هێزە داگیرکەرەکانى قۆناغە مێژوویىیە جیاجیاکان بووە گۆرەپانى . 

 

ئەم شارە خاوەنى کلتوورێکى شارستانى مرۆڤایەتىیە، مەڵبەندى چەندین ئایینى سەردەمى 

 .کۆن بووە، لەکاتى هاتنى عەرەبە موسولمَانەکاندا ئاوەدان بووە

 

مان بژاردووە کە لەدواى جەنگى جیهانى یەکەم ئەو ماوەیەى کە ئێمە بۆ توێژینەوەکە هەڵ

دەست پێ دەکات و بەڕوخانى ڕژێمى پاشایەتى کۆتایى دێت، کە بۆخۆى قۆناغێکى مێژوویى 

گرنگ لە گشت ڕوویەکەوە پێک دەهێنێ. هەر لەم قۆناغەدا بووژانەوەیەکى چۆنایەتى فکرىو 

لەڕێگەى بەدیارکەوتنى سیاسىو کوردانە لە خۆدەگرێ، کۆیە ڕۆڵى مێژوویى خۆى دەبینێ 

ژمارەیەکى بەرچاو لە شاعیرو ڕوناکبیرو سەرکردە کە مەوداى کاریگەریان لە سنورى کۆیەو 

دەوروبەرى تێپەڕى کرد. جگە لەوە لەوماوەیەدا ژمارەیەک کۆمەڵەو پارتى سیاسى لە 

کوردستاندا دامەزران، کە زۆربەیان هەڵگرى بیرى نەتەوەیى بوون و بۆ هێنانەدى 



نى کورد ڕێبازێکى کوردانەیان گرتبووە بەر. لە نێو ئەم پارتانەدا ژمارەیەکى هیواکا

بەرچاوى سەرکردەکانى خەڵکى کۆیە بوون و ڕۆلى کارایان لەبەرەو پێش بردنى بزووتنەوەى 

ڕزگاریخوازى کورد لەو قۆناغەدا گێڕا. خەڵکى ئەم شارەو دەوروبەرى هەمیشە ڕۆلى 

گەرانە لە مەسەلە چارەنوسسازەکانى کورددا بینیوە، بەرچاویان لە بەشداریکردنى کاری

هەروەک ژمارەیەک لە کەسایەتیەکانى بەشدارى ڕاستەوخۆیان لە کۆمارى دیموکراتى 

کوردستان لە مەهاباد کردووە. جگە لەوە لەسەر ئاستى عێراق و نێوچەکەدا هەڵوێستى 

 .دیارو بەرچاویان لە ئاست ڕوداوەکان و پێشهاتەکان هەبووە

 

ەوڵمانداوە لە نوسینى توێژینەوەکەماندا، ڕووى ڕوداوەکان بەشێوەیەکى بابەتیانە ه

بخەینە ڕوو، ئەگەر لایەنە پڕشنگدارەکانى مێژووى ئەم شارە زاڵ بێ بەسەر لایەنە 

تاریکەکانى ئەوا هۆکارەکەى دەگەڕێتەوە بۆ ئەوەى خەڵکى ئەم شارە هەمیشە لەسەنگەرى 

اندا بوون، دیارە ئێمەش هەروا لەخۆڕا ئەم ڕووداوانەمان بەرگرى لە مافە زەوتکراوەکانی

تۆمارنەکردووە، بەڵکو پشتمان بەبەڵگەو سەرچاوەى ڕەسەن بەستووە کە تیایدا پەردە 

لەسەر زۆر لایەنى شاراوەو شێوێندراو لادەبات کە هەندێک جار بەدەست ئەنقەست و هەندێک 

 .جارى دیکە لەبەر نەزانى بووە

 

ەتمەندیەى مێژووى ئەم شارەدا، لەبەر هەندێ هۆکارى زانراو زۆربەى لەگەڵ ئەم تایب

ڕوداوەکانى مێژووى نوێو هاوچەرخى وەک پێویست نەبۆتە جێگەى بایەخ پێدانى نوسەران و 

توێژەران و هەوڵى گرنگ وکاراى ئەوتۆى بۆ نەدراوە، ئەوەندەى کراوە بەشێوەیەکى سادەو 

ازى چیرۆک ئامێز تۆمار کراون، یاخود سەرپێیانە ساکارە لە دووتۆى باسى تر یان لە شێو

باس کراوە، بەشێکى لایەنگرانەو بەشەکەى ترى زانستیانەو ئەکادیمیانە نەنووسراوەو 

دوورە لە میتۆدى توێژینەوەى مێژوویى. ئێمەش لەپێناو نزیک بوونەوە لە ڕاستىیە 

سەرچاوە مێژوویىیە مێژوویىیەکان و کۆکردنەوەى زانیاریە پەرتەوازەکانى نێو دووتۆى 

ڕەسەنەکان بەمەبەستى بەدیارخستنى مێژووى ڕاستەقینەى ئەم شارەو هەڵسەنگاندنى 

میکانیزمى پڕۆسەى گەشەکردنى لە گشت ڕوویەکەوە، هۆکارى سەرەکیمان لە توێژینەوەى ئەم 

( لێکۆڵینەوەیەکى مێژوویى سیاسىیە(( بووە1958-1918بابەتەدا ))کۆیە ) . 

 

  

 

ۆڵینەوەکەمیتۆدى لێک : 

 

هەوڵمان داوە لە نوسینى ئەم توێژینەوەیەدا پشت ببەستین بە میتۆدى لێکۆلینەوەى 

زانستى مێژوویى کە لەسەر بنچینەى شیکردنەوە و هەلێنجان سەرچاوەى گرتووە،ئەمەش 

بەتێڕامان و ووردبوونەوە لەسەرچاوە مێژوویىیەکان و بەڵگەنامە کۆنەکانى نێو دام و 

ندادەزگە فەرمیەکا . 

 

ئەم لێکۆلینەوەیە لە پێشەکى و سێ بەش و ئەنجام و لیستى سەرچاوەکان و کورتەى 

 :لێکۆلینەوە پێکهاتووە و هەربەشێک بەسەر چەند باسێکدا دابەش کراوە و بەمجۆرەیە

 

  

 

 : بەشى یەکەم

 

تایبەتە بەخستنەڕووى سەرەنجێکى گشتى یان مێژوویى لە هەلومەرجى سیاسىو ئابورىو 

فەرهەنگى کۆیە، لەکۆنەوە تا کۆتایى جەنگى جیهانى یەکەم، ئەم بەشەمان بەسەر حەوت 

 :باسدا دابەش کردووە بەم شێوەیە

 

باسى یەکەم:  تایبەتە بەهەڵکەوتەى جوگرافى شوێنى کۆیە و تایبەتمەندىیە 

ا و تۆبۆگرافیەکەى، سەرەتا باسى کاریگەرى ئەو شوێنە ستراتیژیەمان لەسەر بارى ئاووهەو

 .پێکهاتەى خاکەکەى کردووە، لەکۆتایى سەرنج و بۆچوونى خۆشمان خستۆتە ڕوو

 

باسى دووەم: تایبەتە بە نێوى ڕاستەقینەى کۆیە و ئەو گۆرانانەى کەبەدرێژایى مێژوو 

بەسەریدا هاتووە، ئینجا لە دید و بۆچوونى جیاوازى نوسەران و توێژەران باسمان لەسەر 

ردووە، دوواتر دیدو تیڕوانینى خۆشمان خستۆتە ڕووناوى ڕەسەنى ئەم شارە ک . 



 

باسى سێیەم: بریتىیە لە خستنەڕووى کورتەیەکى مێژوویى ئەم شارە لەدێر زەمانەوە تا 

کۆتایى جەنگى جیهانى یەکەم، سەرەتا تیشکمان خستۆتە سەر ئەو هێز و دەوڵەتانەى کەهێرش 

ئەو ڕووبەڕووبوونەوەیەمان کردووە و پەلاماریان بۆسەر نێوچەکە هێناوە، ئینجا باسى 

 .کەلەسەر داگیرکردنى نێوچەکە دروست بووە

 

باسى چوارەم: ئەم باسە تایبەتە بە بارودۆخى کارگێرى و سیاسى، سەرەتا تیشکمان خستۆتە 

سەر خراپى بارى کارگێرى و سیاسى کوردستان بە گشتى لەژێر سایەى فەرمانڕەوایى دەوڵەتى 

دامەزراندنى ژمارەیەک لەدام و دەزگەى میریمان لەکۆتایى سەدەى عوسمانى، ئینجا باسى 

 .بیستەم لەم شارەدا کردووە

 

باسى پێنجەم: تایبەتە بە بارودۆخى ئابورى و کۆمەڵایەتى کۆیە لەژێر سایەى دەوڵەتى 

عوسمانیدا، سەرەتا باسى گرنگى شارى )کۆیە( مان وەک نێوەندێکى بازرگانى گرنگ و 

وورى بازرگانى کردن کردووە، دواتر تیشکمان خستۆتە سەر ئەو ڕەفتارە فراوان بوونى سن

 .دزێوانەى کە فەرمانبەرانى عوسمانى لەنێوچەکە پەیڕەویان کردووە

 

باسى شەشەم: ئەم باسە تایبەتە بە بارودۆخى زانست و خوێندەوارى، لەپێشەوە باسى 

وارى زانست و خوێندەوارى دواکەوتنى نێوچە کوردیەکان بەگشتى و کۆیە بەتایبەتى لەب

بەهۆى فەرامۆش کردنى دەوڵەتى عوسمانى بۆ ئەمە بوارە کردووە، دواتر باسى ڕۆڵى کاراى 

 .بنەماڵەى جەلیزادەمان لە پرۆسەى خوێندن لەکۆیە و هەموو کوردستان کردووە

 

باسى حەوتەم: تایبەتە بە خستنەڕووى کورتەیەکى بارودۆخى شارستانى لە کۆیە و 

رە دێرینەکانى ناو شارو دەوروبەرى، ئینجا ئاماژەمان بەنێوى ژمارەیەک لەم شوێنەوا

 .شوێنەوارانە کردووە، لە کۆتایى سەرنج و بۆچوونى خۆمان خستۆتە ڕوو

 

  

 

 : بەشى دووەم

 

( 1945-1918ئەم بەشەمان پەیوەستە بەڕۆل و هەڵوێستى کۆیە لە پەرەسەندنەکانى ساڵانى )

ئەم بەشەمان لە حەوت باس پێکهاتووەلە گشت ڕوویەکەوە،  . 

 

باسى یەکەم : تایبەتە بەهاتنى ئینگلیز بۆ کۆیە، دەسپێکى باسەکەمان بەو کارانە 

دەستپێکردووە کە ئینگلیزەکان لەکۆیە ئەنجامیان دا، ئینجا باسى دەرکردنى ئینگلیزەمان 

ر و هێزى )تورک(مان لەسەر دەستى کۆمەڵەى )بەلشەڤیک(کردووە، پاشان باسى هاتنى ئۆزدەمی

 .بۆ نێوچەکە کردووە

 

باسى دووەم: تایبەتە بە پەیوەندى نێوان کۆیە و شێخ مەحمود لەدواى جەنگى جیهانى 

یەکەم، سەرەتا تیشکمان خستۆتە سەر دروست بوونى ئاڵۆزى لە پەیوەندیەکانى نێوان 

یەمان  بەرامبەر هەردولادا بە پیلانى بەریتانیا، ئینجا باسى هەڵوێستى دانیشتوانى کۆ

حکومەت و شۆڕشەکەى شێخ مەحمودى حەفید کردووە، لە کۆتایى دیدو تێڕوانینى خۆشمان 

 .خستۆتە ڕوو

 

باسى سێیەم: تایبەتە بە هەڵویستى کۆیە بەرامبەر دامەزراندنى حکومەتى عێراقى عەرەبى 

ان بەشێک لە (، سەرەتا باسى باشوورى کوردستانمان کردووە کە  ڕۆژێک لەڕۆژ1921لەساڵى )

عێراق نەبووە. ئینجا باسى ڕاى دانیشتوانى کۆیەمان بەرامبەر دامەزراندنى حکومەتى 

 .عێراق کردووە

 

باسى چوارەم : تایبەتە بە کێشەى ویلایەتى موسڵ، سەرەتا باسى ململانێى نێوان تورکیا و 

دواتر باسى بەریتانیا لەسەر لکاندنى ئەم ویلایەتە بە تورکیا یان بە عێراق کردووە، 

ئەو ڕاپرسیەمان کردووە کە لەنێوچەکە ئەنجامیان داوە، پاشان باسى بڕیارى لکاندنى 

 .بەعێراقى عەرەبیەوە  لەژێر فشارى بەریتانیا کردوە

 



باسى پێنجەم: تایبەتە بە ڕۆلى کۆیە لەبزووتنەوەى نەتەوایەتى کوردىدا، سەرەتا باسى 

یەتى مەلاى گەورەى کۆیەمان لەسەر چەکەرەکردنى کاریگەرى هۆنراوەکانى حاجى قادر و کەسا

هەستى نەتەوایەتى ڕۆڵەکانى ئەم شارە کردووە، ئینجا باسى ڕۆلى ئەو کۆمەڵە و پارتە 

سیاسیانەى کە زۆربەیان هەڵگرى بیرى نەتەوایەتى بوون لەسەر گۆڕەپانى کوردستان و کۆیە 

ڕوو چالاک بوون کردووە، لە کۆتایى ڕاو بۆچونى خۆشمان خستۆتە . 

 

باسى شەشەم: تایبەتە بەڕۆلى کۆیە لەبزوتنەوەى ڕۆشنبیرى کوردىدا، سەرەتا تیشکمان 

خستۆتە سەر پڕۆسەى خوێندن لە کۆیە، دوواتر باسى هەوڵى بێوچانى مامۆستایانى کۆیە لە 

بەکارهێنانى زمانى کوردى لەپڕۆسەى خوێندندا کردووە، دوواتر باسى  ئاستى پێشکەوتنى 

از و گۆرانیمان لەم شارە کردووەهونەر و ئاو . 

 

باسى حەوتەم: تایبەتە بەبارودۆخى ئابورى و کۆمەڵایەتى، سەرەتا باسى هۆکارەکانى خراپى 

ئابوریمان لەدواى جەنگى جیهانى یەکەم کردووە، دوواتر تیشکمان خستۆتە سەر بووژانەوەى 

تە ڕووئابورى لە چلەکاندا، لە کۆتایى سەرنج و تێڕوانینى خۆمان خستۆ . 

 

  

 

 :بەشى سێیەم

 

دوا بەشى توێژینەوەکەیە کە تایبەتە بە ڕۆل و هەڵویستى کۆیە لە ڕوداوەکانى ساڵانى 

(دا، ئەم بەشەشمان لە پێنج باس پێکهاتووە1945-1958) : 

 

باسى یەکەم: تایبەتە بەو هەلومەرجەى کەتیایدا کۆمارى دیموکراتى کوردستانى لە 

پاشان ڕۆڵى کۆیەمان لە پێشکەشکردنى کۆمەکى دارایىو بەشدارى  مەهاباد لەدایک بوو،

ڕاستەوخۆى کەسایەتیەکانى لە کۆماردا کردووە، لەکۆتایى سەرنج و بۆچوونى خۆمان خستۆتە 

 .ڕوو

 

( دا، 1948باسى دووەم: تایبەتە بە هەڵویستى شارى کۆیە لە ڕاپەڕینى کانونى دووەمى )

کردووە کە زەمینەى بۆ هەڵگیرساندنى ڕاپەڕین لە  لە پێشەوە باسى ئەو بارودۆخەمان

سەرانسەرى عێراق بەگشتى و کوردستان و کۆیە بەتایبەتى خۆشکرد، ئینجا باسى ڕۆلى پارتە 

سیاسیەکانى سەر گۆڕەپانى کوردستان و کۆیە کردووە، لە کۆتایى دیدو بۆچوونى خۆشمان 

 .خستۆتە سەر

 

انى لە عێراقدا، سەرەتا باسى چۆنیەتى باسى سێیەم: پەیوەستە بە ژیانى پەرلەم

هەڵبژاردنى نوێنەرى کۆیەمان کردووە،  ئینجا باسى ئەو بابەتانەمان کردووە کە نوێنەرى 

کۆیە لە پەنجاکان وورژاندویەتى و پێى لەسەر چارەسەرکردنى داگرتووە، دوواتر، هەروەها 

 .سەرنج و بۆچوونى خۆشمان خستۆتە ڕوو

 

بە کۆیە و ڕۆڵى ڕۆشنبیرانى کورد لە بوارى سیاسى و نەتەوەیىدا،  باسى چوارەم: تایبەتە

سەرەتا باسمان لە مێژووى بزوتنەوەى ڕزگاریخوازى کورد کردووە، پاشان تیشکمان خستۆتە 

سەر هەلومەرجى لەدایک بوونى پارتى دیموکراتى کورد، دواتر باسى پەیوەندى نێوان پارتى 

ڕۆلى بزوتنەوەى ڕزگاریخوازى کورد کردووە، لە  و شیوعى لە کۆیە و کاردانەوەى لەسەر

 .کۆتایى دیدو بۆچوونى خۆشمان بە دیارخستووە

 

باسى پێنجەم: تایبەتە بە ڕۆلى ڕۆشنبیرانى کۆیە لە بوارى زانستى و کلتوورى و 

کۆمەڵایەتیدا، سەرەتا تیشکمان خستۆتە سەر خوێندنگە ئایینیەکانى نێو کۆیە، ئینجا باسى 

ى شارمان لەسەر لادێ کردووە، هەروەها باسى سەرهەڵدانى گۆرانى و مەقام و ڕۆلى کاریگەر

 .شانۆو مۆسیقامان لەم شارەدا کردووە، لە کۆتایى دید و تێڕوانینى خۆمان خستۆتەڕوو

 

لەم توێژینەوەیەدا پشتمان بە چەندین سەرچاوەى جیاجیا بەستووە، بە زمانى کوردى، 

نە )گاهر ئەحمەد حەوێزى: مێژووی کۆیە بە هەردوو عەرەبى، ئینگلیزى،  لەو سەرچاوا

بەرگەکەیەوە ( هەرچەندە نوسینەکەى بەشێوەیەکى کورت و چیرۆکانە داڕشتووە بەڵام دانى 

پێدادەنێین کە هەر کەسێک بیەوێ توێژینەوە لەسەر مێژووى شارى کۆیە بکات ناتوانێ دەست 

محمد وەرگرتووە، بەتایبەتى )حاجى بەردارى بێ، دواى ئەو سودمان لە پەرتوکەکەى مەسعود 



قادرى کۆیى، بەرگى یەکەم( کە بەگشتى باسى بارودۆخى هەمە لایەنەى کۆیەى کردووە 

هەرچەندە بەقوڵى لەسەر یەک بابەت ناڕوات و زوو زوو دەچێتە سەر باسى تر، بەڵام 

ناتوانین نکۆڵى لە دەوڵەمەندى ئەو پەرتوکە لەڕووى زانیاریەوە بکەین، هەروەها 

کتێبەکەى ترى بەنێوى )گەشتى ژیانم(، توانیمان هەندێ زانیارى ووردى لێ وەدەست 

لە  بهێنین، هەروەها سودێکى زۆرمان لە نوسینەکانى کەریم شارەزا وەرگرتووە بەتایبەتى

کتێبى )کۆیەو شاعیرانى( کە زۆر بە قوڵى چۆتە نێو باسى مێژووى شاعیران و 

دمان لە ژمارەیەک لە لێکۆڵینەوەکانى وەرگرتووە کە ڕووناکبیرانى ئەم شارە، هەروەها سو

لە گۆڤارو ڕۆژنامەکان بڵاوى کردۆتەوە. جگە لەوانە سودمان لە نوسینەکانى )عبدالرزاق 

الحسنی( بە تایبەتى کتێبى )تڕریخ الوزارات العراقیە( کە لە دە بەش پێکهاتووە 

کانى نەنوسیوە بەتایبەتى لەو وەرگرتووە، هەرچەندە نوسەر بەشێوەیەکى بێلایەنانە ڕاستیە

مەسەلانەى کە پەیوەندى بەدۆزى کوردەوە هەیە، بەڵام لەگەلڕ ئەمانەش زانیارى بەپێزى 

( تێدایە1958-1918لەسەر ڕوداوەکانى ساڵانى ) . 

 

نەدەکرا توێژینەوەکە وەک پێویست ئاوا بەم شێوەیە بێت بەبێ هاوکارى ژمارەیەک لەو 

وەکان بوون کە یارمەتیەکى زۆریان داین لەڕێگەى ئەو کەسانەى کە هاوچەرخى ڕوودا

زانیاریانەى کەلە چاوپێکەوتنەکانماندا لێمان وەرگرتوون، کە زۆر لایەنى شاراوەى 

بەدیار خست و بابەتەکانى توێژینەوەکەمانى دەوڵەمەند کرد بە ئاراستەیەکى درووست کە 

 .گونجاوە لەگەڵ میتۆدى لێکۆڵینەوەى مێژوویى

 

سودمان لە ژمارەیەک لە تێزى زانکۆ )ماستەر، دکتۆرا( وەرگرتووە کە تائێستە  هەروەها

بڵاونەکراونەتەوە، جگە لەوانە سودمان لەو بەڵگەنامانە وەرگرتووە کە لەئەرشیفى ناو 

دام و دەزگاکانى میرى هەڵگیراوە کە هەندێکیان بڵاوکراونەتەوە هەندێکىکەیان 

 .بڵاونەکراونەتەوە

 

  

 

نى بەردەم لێکۆڵینەوەکەگرفتەکا : 

 

لەکاتى کۆکردنەوەى زانیارى لەبەشە جیاوازەکانى ئەم توێژینەوەیەدا،دووچارى چەندین 

کۆسپ و بەربەست بوینەوە،وەک کەمى سەرچاوەى ڕەسەن کەباس لەمێژووى ئەم شارە 

بکات،ئەوەندەى هەشە زۆر بەکورتى و لێڵاوى و سەرپێیانەیە،لەگەڵ ئەوەشدا لەمیانەى 

ندنەوە و هەڵهێنجانى سەرچاوە باوەڕپێکراوەکان هەوڵمانداوە کە لایەنە نادیارەکانى خوێ

 .بخەینە ڕوو،کە سەرچاوەکان وەک پێویست ڕوونیان نەکردۆتەوە

 

لەکۆتایى ئەم پێشەکیەدا پێم باشە ئاماژە بەوە بکەم کە ئەم توێژینەوەى خراوەتە ڕوو، 

ەرشتیارانى تێزەکەیە. دیارە هیچ کارێکیش بەرهەمى کۆشش و ماندوبوونى توێژەر و سەرپ

بەدەر نیە لە کەم وکوڕى، )مێژووى کۆیە( ش پێویستى بە چەندین لێکۆلینەوەى تر هەیە کە 

هیواخوازم خوێندکارانى پسپۆڕى مێژوو لە کوردستانێکى ئازاددا هەوڵەکانیان بۆ نوسینى 

 .مێژووى نەتەوەکەیان چڕکەنەوە

 

  

 

  

 

  

 

مبەشى یەکە : 

 

 سەرەنجێکى گشتى یان مێژوویى

 

 لە هەلومەرجى سیاسىو ئابورىو فەرهەنگى کۆیە

 

  

 



 باسى یەکەم: هەڵکەوتەى جوگـــرافى

 

شارى کۆیە دەکەوێتە، باکورى ڕۆژهەڵاتى عێراق،  لە نێوان هەرسێ پارێزگەى هەولێرء 

گەى هەولێرەو، کەوتۆتە کەرکوکء سلێمانى دایە،  لە ڕووى کارگێڕى یەوە  سەر بە پارێز

( کم  75بەشى ڕۆژهەڵاتیەوە.) ( ئەم شارە لەسەر  چەند گردێکەوە دروست کراوە،  ماوەى ) 

لەهەولێر دورە.) (  سنورى کارگێڕى کۆیە بریتىیە لە : قەزاى شەقلاوە لە باکور،  

وشتى  کەرکوک لە باشور، سلێمانى لە ڕۆژهەڵات،  هەولێر لە ڕۆژئاوا.) (  بەڵام سنورى سر

شارەکە بریتىیە لە" نێوچەى خۆشناو لە باکور،  زێی بچوک " زێی کۆیە " لە باشور،  

دەشتى بیتوێن و دۆڵى خەلەکان  لە ڕۆژهەڵات، بەستىشلغە " شرغە " و بەرزایىیەکانى 

دێدەوان لە ڕۆژئاوا.) ( خاکەکەى زیاتر لە گردى بەردینىء ڕملى پێک هاتووە،  چیاکانى 

ەڕووتەنء دارى کەم .( ) 

 

کۆیە پێگەیەکى جوگرافى گرنگى لەسەر ئاستى عێراقء کوردستاندا هەیە.  بەرزى  ڕووى 

(م،  هەیبە سوڵتان  1260(م،  چیای باواجى )  647(م،  قشڵەى کۆیە )  625شارەکە  ) 

(م  لە ئاستى ڕووى دەریاوە بەرزە،  هەر بۆیە ئەم نێوچەیە دەکەوێتە چوارچێوەى 1092)

(ملم بارانى لێ دەبارێت،  لەبەر ئەوە بە نێوچەیەکى  700کە ساڵانە )ئەو هەرێمەى  

 ( ).کشتوکاڵى ناسراوە

 

 -: تۆپۆگرافیاى شارەکە چەند تایبەتمەندىیەکى هەیە کە ئەمانەن

 

زەویەکەى تا لە باشورء باشورى ڕۆژئاوا بەرەو باکورء باکورى ڕۆژهەڵات بڕۆین   .1

کانى نێوچەکە بریتىیە لە درێژبوونەوەى بانى کەرکوک بەرەبەرە بەرز دەبێتەوەو زەوىیە

 .کەزێى بچوک لەتى کردووە

 

ئەو زنجیرە چیایانەى کە لە دەرەوەى شارەکەن،  تەوەرێکى نوشتاوى بنەڕەتین کە   .2

بەدواى کەوانەى " تۆرسءزاگرۆس" ەوەن،  واتە درێژبوونەوەى زنجیرە چیاکانى لە باکورى 

دەکات  بەرەو باشورى  ڕۆژهەڵات کۆتایى دێت ڕۆژئاواى شارەکە دەست پێ .( ) 

 

لە ڕووى شوێنى ئەسترۆنۆمىیەوە " هێلەکانى پانى و درێژى " ئەوا کۆیە دەکەوێتە نێوان 

/ 45( و) 28/35( ڕۆژهەڵات و هەردوو هێلى پانى ) 44/ 15(ء) 44/ 56هەردوو هێلى درێژى ) 

و پێکهاتەى تۆپۆگرافیاى نێوچەکە واى ( باکور.) ( ئەم هەڵکەوتە جوگرافیەى  شارەکە 35

کردووە کە ئاووهەواى کۆیە ناوەندى بێت، ئاووهەواکەى خۆش بێت، ڕێژەى  بارانى ساڵانەى 

زۆر بێتء هەندێک جار بەفر لە نێو شارەکە ببارێء زوو زءء باى باکورى ڕۆژهەڵات کە 

.) (  دیاردەى توندو بەهێزە  بەسەر شارەکەدا هەڵبکات،  کە پێى دەڵێن "  ڕەشەبا "

شەبا لەکۆیە باوە، پێکهاتەکەى لەسلێمانى دەچێت، بەڵام گردەکانى کۆیە بەرزترنء بای  رەِ

ڕۆژهەڵاتى بەهێزترو گەرمترە.) ( دابارینى باران لە هەموو قەزاکە بە سیستەمى 

کەشءهەواى دەریاى ناوەڕاستەوە پەیوەستە، کە  هاوینى وشکەو زستانى ساردە، زیاتر 

نیوەى ساڵەى زستاندا دەبارێت.) ( هەڵکەوتەى جوگرافىباران لە لە شارى کۆیە وای   

کردووە  کە سروشتى جوانء لەڕووى گەشتء گوزارەوە بەناوبانگ بێت و لەباخچەى میوەى 

هەمە جۆرەوە دەوڵەمەند بێت.) (  توێژەر پێى وایە کە  فاکتەرى هەڵکەوتەى جوگرافى 

ارە، کە خۆڕاگر بێء بەشدارى نەهامەتەکانى کۆیە هێزێکى ناوەکىء خودى داوەتە ئەم ش

میللەتەکەى بکات، هەربۆیە داگیر کەران  کاولیان کردووەء سامانیان بەتاڵان بردووەء، 

بەڵام ئەم شارە کۆڵى نەداوە، سەرى بۆ هیچ داگیرکەرێک دانەنواندووە، لەوێدا 

ەوایەتى خۆى بەپێچەوانەوە کۆیە تایبەتمەندى شارستانیەتء کلتوورء سیماى پاکى نەت

پاراستووە، بۆتە ناوەند، هەر لە هەولێر تا کرمنشاە تاکە شارێک کە بنکەى بازرگانى 

هەبووبێ کۆیە بووە. کاروانى بازرگانى بەرەو سابڵاغ )مەهاباد( ءتەورێزء حەلەبء بەغداء 

موسڵ هەنگاوى ناوە، هەر ئەمەش بۆ خۆى نهێنى بە دیار کەوتنى هۆشیارى  خەڵکىیە لە 

ونکە خەڵکى بازرگان لە کشتکارء وەرزێرو شوان هۆشیارکۆیە، چ ترن، ئەم تێڕوانینەش   

لەگەڵ تیۆرى مەتریالیزمى مێژوویى دەگونجێ، کە گەشەکردنى هۆشى مرۆڤ  بە دەرەنجامى 

 .هۆیەکانى بەرهەم هێنان دادەنێ

 

 باسى دووەم: ڕەگء ڕیــشەى  نــاوى کـۆیە

 



وەکەى بیروڕاى  جیاواز هەیە، لەوانەیە ئەم ناوە بۆ سەبارەت  بە کۆیەء ڕەگء  ڕیشەى نا

 891 -911یەکەمجار لە نوسینەکانى سەردەمى  پاشاى ئاشورى  " ئەدد _ نیرارى  دووەم  

"پ .ز هاتبێ، کە تیایدا هاتووە " کاتێ هاوپەیمانى لە نێوان  ووڵاتى ئاشورو ووڵاتى 

ئاشوریەکانء خۆ ئامادەکردن بۆ بابل بەسترا بەمەبەستى دابین کردنى ئاسایشى سنورى  

دەست بە سەراگرتنى نێوچەى  باکور )ووڵاتى نائیرى( لەو ماوەیە دا خاکى )کروری()*( 

 ( )."کەوتە ژێر دەسەڵاتىء سەرانەى لێ وەرگرت

 

گاهر احمد حوێزى لە و باوەڕەدایە  کە کۆیە بەر لە  پەیدابوونى  ئاینى ئیسلام  ناوى " 

ەکى زەردەشتىیە. لە کاتى هاتنى لە شکرى عەرەبە موسوڵمانەکان  کۆپار " بووە کە ووشەی

بۆ  نێوچەکە ناوى "کوهسار)**(" بووە. وەختێک  کۆیە ناوى " کۆى سان " بووە،  لەهەمان 

کاتدا باس لە گردێک لە ڕۆژئاواى  کۆیە دەکات کە قشڵەى لەسەر دروست کراوە، بەناوى " 

"کۆى کۆن"ە  کەکۆن"، هەندێک دەڵێن ئەمە لەبنەڕەتدا .( ) 

 

بیروڕاى تر هەیە کە باس  لە هاتنى عوسمانیەکان دەکات، کە ئاڵاى )سنجق(ى پێغەمبەریان 

هێناوەتە کۆیەء لە کۆنە قەڵاتیان داناوە ئەو شوێنەش  بە قەڵاى قۆچ پاشا " کاولە سەرا 

ە " کۆ" "بەناوبانگە.) (  هەرچى  " کەریم شارەزا " یە پێى وایە کە ناوى  ڕاستى شارەک

یە، بەواتەی کۆکردنەوەى کۆمەلێک دانیشتوان  لە شارێکدا، یان سوک کردنى " کێو "ى  

کوردیە، یان " کوە )***( "ى فارسىیە کە  دەکەوێتە ڕۆخى چیاى هەیبە سوڵتانء باواجى) 

(. بەڵام  مەسعود محەمەد لەء باوەڕەدایە  کە لە دوورەوە تەماشاکەر لەسەر یەکێک لە 

یاى هەیبە سوڵتان، لە بەشەکانى شارەکە بڕوانى بە شێوەیەکى کۆکراوەیى لوتکەکانى چ

دێتە بەرچاوى،   واتە لەسەر شێوەى " پریا " کە بەماناى " کۆ " دێت لە زمانى 

کوردىدا.) ( هەروەها  مەسعود محەمەد بە دورى نازانى کە ناونانى " کویسنجق " بۆ 

ە، یان  لەویش کۆنتر" بگەڕێتەو 1339 –  1253سەردەمى ئیلخانى "  بۆ سەردەمى  

هێرشەکانى هۆلاکۆ یان تەیمورى  لەنگ،  چونکە ئەوکات  دەستەواژەى  تورکى 

بەکاردەهێنرا، بەڵگەش لەسەر ئەم بۆچوونە دەهێنێتەوەو دەڵێ: ووشەى " سنجق)*( " 

کۆنترە لە سەردەمەکانى عوسمانى ئەویش بەبوونى  بەڵگەى  ڕوون لە پەرتوکى" الازکار  

ز  دەگەڕێتەوە  لە ژێر ناوى "  1374مام النواوى " دا هاتووە کە مێژووەکەى بۆ ساڵى للا

 ( ).)خچر بن عمر الکویسنجقلى موگناً(

 

بەڵام مەجید ئاسنگەر پێى وایە ناوى کۆیە لەوە هاتووە کە سەردەمانێک لە دەورو بەرى 

ەوانە لە ترسى هێرشى شوێنى ئێستەى شارەکە چەند حوکمڕانێکى نیمچە سەربەخۆ هەبوو، ئ

دوژمن بڕیاریان داوە  یەکدى بگرنء شوێنى ئێستەی )کۆیە( یان بەلاوە پەسند بووە، بۆ 

داکۆکى لەخۆکردن، چونکە سێ لاى بەکێو دەورە دراوە، سەرچاوەى ئاوى هەبووە، ئیتر لەم 

ى شوێنەدا  " کۆ " بوونەوە و ئەم ناوەشى بەسەر دا بڕاوە.) (  سەبارەت بە لێکدانەوە

کەریم زەند، ئەوا ئەو پێى وایە کە شارى کۆیە: کۆ، کۆسا، کۆسان، شارى سان  لە ووشەى 

گردو کۆو کۆسارەوە هاتووە کە بە شارە کۆنء ناودارەکانى کوردستان دادەنرێت.) (  

هەرچى  " غالب تاڵەبانى "ە لەو  باوەڕەدایە کە ناوى کویسنجق بریتىیە لە " کۆى، سان، 

نکەى سوڵتان  و "سان " کورت کراوەى ووشەى  " سوڵتان "ە بەڵگەش جا " واتە: چیاى ب

دەڵێن " جافرسان "  هەیە وەک ئەوەى لە دیالەکتیکى هەورامى دا هاتووە،  تا ئێستەکە

لەجیاتى " جەعفەر سوڵتان " . ووشەى )جا( یان جێگە بە واتاى  شوێن یان  بارەگە دێت، 

سنجق " ەوە هاتبێ. بەڵام  شاکر  –ق لە  " کوى لە بەرئەوە بەدوورى دەزانێ ئەسڵى کویسنج

فەتاح لەم  بارەیەوە دەڵێ: )خەڵکى شارى کویسنجقء دراوسێکانى بەشارەکە دەڵێن  " 

کۆیێ"، حاجى قادرى کۆیى لەیەکێک لەهۆنراوەکانیدا دەڵێ شارەکەى کۆ(. بەڵام  ڕاى تر 

کشتوکاڵى بووەو، کۆگەى لەسەر کۆیە هەیە کە سەردەمانێک بنکەى کۆکردنەوەى بەروبوومى 

میرى لێ بووە. شوێنى ئەم کۆگەیانەیان ناو بردووە بە " کۆ ".) ( مەولود ژاکاو 

پێىوایە کە هەڵکەوتەى ستراتیجى شارى کۆیە ء ئاوى زۆرى بۆتە هۆکارێک کە خەڵک تیایدا 

نیشتەجێ بنء دواتر خەڵکانى تر کۆمەڵ کۆمەڵ هاتوون و تیایدا نیشتەجێ بوون، 

ى ئەم خەڵکانە لە دەرەوەى ئەم شوێنە قایم و پڕ ئاوە ناوى "کۆیە" ى دروست کۆبوونەوە

 ( ).کردووە

 

بەڵام  عەبدولخالق محەمەد عەلى لەو باوەڕەدایە  ووشەى کۆیە لە " کۆ " هاتووە کە 

بەواتاى شاخ و تەپۆلکە دێت، ئەگەر سەرنجى ڕووى شارەکە بدەین دەبینین هەر هەمووى 

ێنێکى ڕاستى نىیە، زۆریش لەشاخەوە نزیکە ء کەوتۆتە دامێنى چیاى گردو تەپۆلکەیەو شو

باواجى و هەیبە سوڵتان.) ( جگە لەوانە سەعدولڵا شێخانى پێى  وایە کە ناوى کۆیە لە 



"کۆهش" هاتووە، دوواتر ووشەى  "سنجاق" ى پێوە لکێنراوەء بووە بە "کۆیسنجاق"، پیتى 

انە بە "ى". "سنجق" هێمایەکى ئاینى کوردە "ه"ە کەیان لەبەر سوکى فڕێداوەو کردووی

ئێزیدییەکانە لەکاتى گێڕانى ئاهەنگء ڕێء ڕەسمە ئاینىیەکان دەرى دەخەن، پێ دەچێ کۆیە 

( ساڵ بەر لەئێستە لە ژێر دەستى ئێزیدیىیەکان  بووبێ، ئەم  " سنجق "ە یان لەم 500)

واتە کویسنجاق،  شارە دانابێت، بەم جۆرە ناوى شارەکە بووە بە " کوه_سنجاق "

 ( ).کویسنجق

 

بۆچوونى تر هەیە لەم بارەیەوە وەک " حەمەد ئەمین مەعروف  " کە پێى  وایە لە کۆیە  

کۆمەڵە ئەستێرەیەکیان پەرستووە کە کۆستار یان  ستێر یان  بوون، ئێرە کۆسار زەمین 

ر زەمین بوو بوو واتە " ئەستێرە پەرست بوون "،  وەک نێوچەى بیتوێنء بێتواتە کە خاوە

دیارە خۆریان پەرستووە. هەروەها " بەکر دلێر لەو باوەڕەدایە کە سەرەتا شار لە جێگەى 

قەیسەریانى ئێستە، یان ئەسکى کۆیە بووەء  وێران کراوەو خەڵکەکە لەکۆیەى ئێستە 

جارێکى تر کۆبوونەتەوە،  بۆیە ناویان ناوە "کۆ" یان "کۆیە".) ( جەلال جۆبارى شاعیر 

کە لەم نێوچەیە شەڕو شۆڕى گەورە ڕووی داوەو خەڵکەکە پەڕاگەندە بوون، دواتر  پێى وایە

لێرە کۆبوونەتەوەء پێیان  ووتوە "کۆ".) (  وێڕاى ئەم بۆچوونانە  نەجیبە کچى مەلاى 

گەورە لە شێخ " نورەدین ئەفەندى  " مامى بیستووە کە شارى کۆیە لەسەردەمى 

کۆیە بووە، خاوەن تەپڵ و سەربازو ئاڵا بووە،  سەلجوقیەکان زۆر باو بووە، سەرۆک لە

ئاڵاو بلوکى هەموو سەربازێکى کوردستان لە کۆیە دەرچووە، دوواتر چۆتە شارەکانى تر، 

بۆیە پێى دەڵێن "کوى سنجق"، چونکە لەهەر شوێنێک چوار بلوکى سەربازى لێ بوایە  پێیان  

ۆرى بیروڕاکان لە یەکدیەوە ووتووە "سنجق".) (  لێرەدا دەبینین کە زۆربەى  هەرە ز

نزیکن  جیاوازیەکى ئەوتۆ لەڕەگ و ڕەچەلەکى ناونانى ئەم شارەدا نىیە، لەبەرئەوە پاش 

ئەو هەموو بیرءڕایانە ئێمە گەیشتووینەتە ئەو بیروڕایەى کەناوى کۆیە لەوە هاتووە کە 

راوە بە " لە سێلاوە بە چیاو کێو دەورە دراوەء کاتێک خەڵک تێیدا  نیشتەجێ بوون ناون

کۆسار " واتە شوێنى بەرز ء بەردەلان،  ئەوجا بە تێپەڕبوونى کات ئەم ناوە کورت 

 : کراوەتەوە و بۆتە " کۆ " یان " کۆیە". هەروەک حاجى قادر لە هۆنراوەیەکدا دەڵێ

 

 لە مابەینى بەهارا شارەکەى کۆ

 

  

 

 قوبەى کشمیرى دار بەشەق وەکو گۆ

 

  

 

دەرەوەو لەسەر چیایەکى بڵندى وەک هەیبە سوڵتان شتێکى بەرچاو کەوتووە یاخود مرۆڤ  لە 

ء بووە بە دیاردەیەکى ئاشکراء سەرنج ڕاکێشەر کاتێ بەشەکانى شارى کۆیەى بە شێوەیەکى 

کۆکراوەیی هاتۆتە بەرچاوى،  بۆیە ناویان ناوە " کۆ " . نموونە لەسەر ئەم دیاردەیە 

وە سەیرى  دەکەى بە ئاسانى هەست دەکەى کە بریتىیە شارى " چوارتا " یە  کە لە دوورە

 .لە " چوار تاوێر " دواتر کورت کراوەتەوە بۆ )چوار تا (

 

  

 

  

 

 باسى سێیەم: کــورتـەیـەکــى  مێـــــژوویـى

 

کۆیە شارێکى دێرینى کوردانە، بەر لەوەى شارى سلێمانى دروست بکرێ، لە هەموو ئەو 

شورى کورستان کە دەکەوێتە ڕۆژهەڵاتى هەولێرء کەرکوک و ڕۆژئاواى ڕووبەرە فراوانەى با

 ( ).مەهابادء سنە تاکە یەک ئاوایى کۆن هەبووبێ لە شار بچێ کۆیە بووە

 

واو ژیارى نەتەوەیەکى  ئارى بووە  نێوچەى کۆیە لە چاخە کۆنەکاندا بنکەى فەرمانرەِ

وردەکانى ئەمڕۆ بەشێکن لەوانبەناوى "گوتى"، کەلە دەوروبەرى  زێى کۆیە دەژیانء ک .( ) 

 



یەکێک لە سەرچاوە مێژوویىیەکان کە باس لە دیرۆکى ئەم شارە بکات، " محەمەد ئەمین 

زەکى " ە کە دەڵێ: دەورى ڕووبارى کۆیە مەڵبەندى سەرەکى گووتىیەکان  بووە، کە لە 

…. مەر دابگرن ( پ.ز  توانیان دەست بەسەر نێوچەکانى ئەکەدو سۆ 26ناوەڕاستى سەدەى  ) 

( پ.ز  گووتىیەکان ناچار دەکرێن کە بگەڕێنەوە ووڵاتى ڕەسەنى  24_ 25بەڵام لەسەدەى ) 

 ( ).".خۆیان، کە نێوچەى زێى کۆیەء ئەرابخا ) کەرکوک ( بوو

 

گووتىیەکانء ئەو گەلانەى کە لە نێوچەیەدا نیشتەجێ بوون، پاشماوەو شوێنەوارى ئەوتۆیان 

ژە بەدروست بوونى  شارستانیەتێکى پێشکەوتوو دەکات، هەربۆیە بەجێ هێشتووە کە ئاما

هەریەک لە "گه باقر"و "فۆاد سفر" لەم بارەیەوە دەڵێن: "جێگەیەکى  شوێنەوارى کۆن 

(یە لەسەر زێى  بچوک ء لە باکورى ڕۆژهەڵاتى )تەق تەق(ـە (*)هەیە بەناوى )ساتوقلعە

راوەتەوە کە نوسینى مسمارى لەسەر لەنێوچەى کویسنجق، چەند گۆزەیەکى مۆرکراو  دۆز

تۆمارکراوە "، تیایدا ناوى شوێنێکى کۆن دەهێنێ لە شێوەى ) ئارى (ە لەگەڵ ناوى 

پاشایەک کە کۆشکێکى تیادا دروست کردبوو، لەگەڵ ناوى هەرێمێکى ئەم شانشینە. گه باقر) 

ابە (ء ) ( هەروەها شوێنەوارى مێژووى دێرینى ئەم شارە دۆزراوەتەوە لە گوندى ) خر

(ء ) قەیسەرى(  کە هەموویان بەڵگەن لەسەر کۆنىء بوونى (*) قەڵاى شیلە ( و )قادرمان

 ( ).شارستانیەت  لەنێوچەى کۆیەدا

 

پتر لە دوو هەزار ساڵێک بەر لە زایین، ئاشوریەکان دەسەڵاتى خۆیان بەسەر ئەم نێوچەیە 

"پ.ز   1162_ 1595شیەکان " دا سەپاندووە.) ( دوواتر نێوچەکە کەوتۆتە ژێر دەستى کا

دواى ئەوانیش کەوتۆتە ژێر فەرمانڕەوایى میتانىیەکان کە دەسەڵاتیان لە دەریاچەى " وان 

 )." لە باکورو دەریاى ناوەڕاست  لە ڕۆژئاواو تا کەرکوک ء دەشتى هەولێر بوو لە باشور

) 

 

بکەنء دەست بەسەر پ .ز ئاشوریەکان لەنێوچەکە دەر 612بەڵام میدىیەکان توانیان ساڵى 

پایتەختەکەیاندا بگرن کە )نەینەوا( بوو.  بەمە ڕۆژهەڵاتء باشورى کوردستانء بەشى هەرە 

زۆرى باکورى کوردستان کەوتە ژێر ڕکێفیان، کۆیەو دەوروبەرى بوون بە بەشێک لە 

ئیمپراتۆریەتى میدیا. ئەو شوێنەوارانەى کە لەم دوایىیە دا لەکۆیە دۆزراونەوە بوونى 

رو ئاگردانى پەرستگەکان " ئاتشگە "دەسەلمێنن کە زیاتر لە گردەکانء لەو تەنو

گۆڕستانانەى دەورەى شارەکەى داوە بووە.) ( هەر بۆ نموونە "ئەسکى کۆیە)**( " گوندێکى  

نێوچەى )کۆیە(یە کە پاشماوەى ماددەکانەو ڕابردودا خاوەنى ژیارىیەکى باڵا بووە،  

ى ڕۆژهەڵاتى بەسەرەوە بووە،  تا ئێستەش شوێنەوارى قەڵاء قەیسەرىو دوکانء بازاڕء هاتوچۆ

قوللەکانى ماون. ئەم مادانە زۆرجار لە ترسى هێرشى بیانى ڕوویان کردۆتە قەڵاتەکانى ) 

 ( ).( بەمەبەستى خۆپاراستن(***)ئاوەگرد

 

پ . زدا  لە نێو ببەن،   550فارسە ئەخمینیەکان توانیان دەسەڵاتى میدیا لە ساڵى  

پ.ز دەستى بەسەر  نێوچەکەداگرت، پاشان 331جائەسکەندەرى مەکدۆنى لە ساڵى ئین

سلوقیەکان، دوواتر"فرپیەکان") (.  دواتر بنەماڵەى ساسانى جڵەوى فەرمانڕەوایى 

ز دەستیان 643کوردستان)اقلیم الجبال(ى کەوتە دەست. دواجار هێزى موسڵمانەکان لەساڵى 

 ( ).بەسەر نێوچەکەدا گرت

 

ئاینى ئیسلام لە نیمچە دوورگەى عەرەب سەرى هەڵدا،  بەرەبەرە هەنگاوى بۆ کاتێک 

بڵاوکردنەوەى پەیامەکەى نا، تا لەسەردەمى خەلیفە عومەرى کورى خەتاب دا  پرۆسەى دا 

بڵاوبوونەوەى  ئاینى ئیسلام لە عێراقء کوردستان دەستى پێکرد، کە لە ژێر فەرماندەیی " 

و، سەرەتا لە نزیک "هەرمۆتە)*(" خێوەتیان هەڵدا کە عەبدولڵاى کوڕى جەندەل " بو

دانیشتوانەکەى دیان بوونء ئامادە نەبوون ببنە موسوڵمان، هەروەها پێدانى سەرانەشیان 

ڕەتکردبۆوە، هەر بۆیە شەڕوپێکادان دەستى پێکردوو ژمارەیەکى زۆر لە هەردوولا کوژران،) 

کە " میگا کوڕى ێەنعا " بوو لەگەڵ ( سەد ئەسحابە کوژرانء  سەرکردەى هێزى هەرمۆتە 

ژمارەیەک چەکدارى تر کوژران.) ( کاتێک ئەم هەواڵە گەیشتە خالیدى کوڕى وەلید دەست 

بەجێ فەرمانیدا بە ناردنى سوپایەکى گەورە، ئەمجارە شەڕێکى دەستەویەخە ڕوویدا کە 

یاوەرى  تیایدا هێزى هەرمۆتە بەرگریەکى بێوێنەیان کرد، بەڵام سەرەنجام سەرکەوتن

موسوڵمانەکان بوو.) ( بەم شێوەیە نێوچەکەیان گرتء  وێرانیان کرد، دواتر بەرەو شارى  

کۆهسار " کۆیە" کەوتنە ڕێء بەزەبرى شیر داگیریان کرد) (پاشان ئەمەویەکان 

فەرمانڕەوایى ئەم نێوچەیان کردووە،  پاشان عەباسیەکان فەرمانڕەواى ئەم نێوچەیان 

باس  سەفاح "یەکەم خەلیفە بوو، "ئەبو جەعفەرى مەنسور" ى براى کردووە کە " ئەبو الع



بە والى کوردستان دانا. دواتر کۆیە دەکەوێتە ژێر دەسەڵاتى "ئولوپ ئەرسەلان" ى 

سەلجوقىء ئەم شارە لەسەردەمى سەلجوقیەکاندا پێى  ووتراوە "کویسنجق"  واتە : بنکەى 

نێوچەکە تەرخان کرابوو. لەسەردەمى سەربازگەى لیوایەک کە بۆ دابینکردنى ئاسایشى 

دەوڵەتى ئەیوبى، کە سنورى دەسەڵاتى زۆر فراوان بوو، نێوچەى هەولێرء دەوروبەرى، 

ز  دا درا بە "مڤفرالدین کوگبرى". دواتر ئیلخانیەکان ئینجا 1190لەوانە کۆیە لە ساڵى 

تە ژێر دەسەڵاتى جەلائریەکان فەرمانڕەوایى نێوچەکانیان  کردووە. پاش ئەوە نێوچەکە کەو

"، وەک محەمەد ئەمین  1867_  1284میرنشینە کوردەکان،) ( لەوانە میرنشینى ئەردەلان "

زەکى دەڵێ: "ووڵاتانى کۆیە ء حەریرء ڕەواندوز ء ئاکرێ قەڵاو بنکەى فەرمانڕەوایى 

 ( )." خۆماڵى بوون

 

واى بەدیارکەوتنى لەسەردەمى عوسمانىیەکاندا کۆیە بوو بە " سنجق)*( "، واتە لیوا. د

هەردوو مێرنشینى بابانء سۆران  کۆیە بنکەیەکى کارگێڕى و بازرگانى گرنگ بووە، کە 

پاشاکانى هەردوولا شەڕیان لەسەر کردوە. زۆرجار کۆیە سەربەخۆیى کارگێڕى خۆى هەبووە تا 

ى ) (. بەڵام هەندێ جار ئەم شارە دەکەوتە ژێر فەرمانڕەوایى پاشایەتى ویلایەت1730ساڵى 

بەغداد، ئەمەش  بەپێى هەلءمەرجى سیاسی نێوچەییء هەرێمى بوو، وەک "ریچ " 

لەپەرتوکەکەى " رحلە الى العراق "  دەڵێت " کۆیە کاتى خۆى لیوایەکى سۆران بوو، بەڵام 

 ( )." دواتر بووە بە لیوایەکى بابان

 

ى  خۆماڵى تێدا هەندێ جار شارى کۆیە بۆتە بنکەیەک بۆ میرنشینى سەربەخۆ، فەرمانڕەوای

دروست بووە  بەناوى " ئیمارەتى کۆیە ". کە توانیویەتى پارێزگارى لە سەربەخۆیى خۆى 

،  ئەو کاتەى خالید پاشاى بابان دەستى بەسەرداگرتء کردیە بەشێک لە 1730بکات تا ساڵى 

میرنشینى بابان، لەگەڵ  ئەوەشدا کۆیە توانى سەربەخۆیى خۆى  لە بەڕێوەبردنى کاروبارى 

 ( ).نێوخۆیدا بپارێزێت

 

سەردانى عێراقى کردووە لەسەر کۆیە دەڵێ "   1766نیپور " ى گەشتیار  کە ساڵى  "

بنکەیەکى پاشاى کوردىیە کە سەر بە پاشاى بەغدایە  .. .. هەولێرء ئاڵتون کۆپرى 

 ( )." تاچەند ساڵێک لەمەوبەر  سەر بەم پاشایە بوون

 

نێو خودى بنەماڵەکانى فەرمانڕەوا  لەسەر دەسەڵات لە هەڵبەت هەندێک جار ململانێ لە 

کۆیە پەیدا دەبوو، هەروەک لەنێوان بنەماڵەى بابانەکان دا ڕوویدا. هەرسێ کوڕى خالید 

پاشا کە " محەمەد، ئەحمەد، مەحمود  " بوون،  هەریەکەیان  لەسەر  کۆیەو قەڵاچوالان لە 

محەمەد پاشاى بابان توانى ئەحمەدى شەڕیان لەگەڵ ئەوى تر دەکرد، دواتر  1744ساڵى 

براى بگرێ کە فەرمانڕەواى کۆیە بوو. جگە لەوە لەنێوان میرنشینە کوردىیەکاندا، 

بەتایبەتىمیرنشینى سۆرانء باباندا شەڕو ناکۆکى بەمەبەستى دەست بەسەرداگرتنى ئەم 

رنشینەکانى نێوچەیە ڕءءیداوە.) ( زۆر جار کۆیە بۆتە پەناگەء قەڵاى بەرگرى سەرکردەى می

 ( ).کورد، بەتایبەتى میرنشینى بابان

 

میرەکانى سۆران هەمیشە خولیاى دەست  بەسەراگرتنى " کۆیەء حەریر " بوون، هەربۆیە 

ناویان لە خۆیان نابوو فەرمانڕەواى " ڕەواندوزء کۆیە ء حەریر "، بە هەمان شێوە 

ن بەسەر شارەزورء سلێمانى ء پاشاى بابانیەکانیش هەمان ئاواتیان لەسەپاندنى دەسەڵاتیا

 ( ).شارباژێڕو  کۆیە و حەریردا هەبوو

 

میر محەمەد پاشاى ڕەواندز  لەسەر لولەى ئەو تۆپانەی کەوەستا ڕەجەب دروستى کردبوون 

ئەم بڕگەى لەسەر تۆمار کردبوو " ڕمیر منێور محمد بیک  متێرف رواندوز ء کوی ء حریر". 

عوسمان " بەگى ئامۆزاى لەوێ وەک فەرمانڕەواى  کاتێک میر محەمەد کۆیەى گرت، " 

سەربازى نێوچەکە دامەزراند، پلەو پایەء دیارى بەزانایانء پیاوماقولانى شارەکە دا. ) 

( حاجى بەکر ئاغاى حەوێزى کە دەسەڵاتدارى  بەهێزى کۆیەء دەوروبەرى بوو لەو سەردەمەدا 

ى دانا. کاتێک میر محەمەدى بەهاوپەیمانى خۆىء حاکمى کارگێڕى  شارەکەو دەوروبەر

ڕەواندوزى لەشکرى بۆ داگیر کردنى بادینانء لێدانى ئێزیدىیەکان نارد، داواى لە حاجى 

بەکر ئاغای کۆیە کرد کە سوپایەک ئامادە بکات بۆ هاوکارى کردنى.) ( بەگەیشتنى هێزى 

پاراستنى بەکر ئاغاى کۆیى، میرى ئێزیدىیەکان کە "عەلى بەگى داسنى "  بوو، بەرامبەر 

گیانى خۆى ومناڵەکانىو دەست و پێوەندەکانى لەسەر شەرەفى بەکر ئاغا خۆىدا بەدەستەوە، 

دواتر " عەلى بەگ " یان هێنایە سەربازگەى ڕەواندوز، پاشان محەمەد پاشاى  ڕەواندوز 

بەدووایدا ناردو لەسێدارەىدا، ئەم کارەى میرى سۆران، حاجى بەکر ئاغاى زۆر نیگەران 



بۆیە بێ پرسى میر بۆ کۆیە گەڕایەوە،) ( ئەم کارەش میر محەمەد پاشاى توڕە کرد، هەر

کرد، بەڵام هیچى پێ نەکرا، چونکە عوسمانىیەکان شاڵاوێکیان  ئامادەکردبوو بۆ لەنێو 

دا  بەفێڵ 1836بردنى، دواتر لە ڕێگەى پێدانى بەڵێنى بەدرۆ خۆیدا بە دەستەوەو لە ساڵى

شاى بابان نەمانى میرى ڕەواندوزى بەهەل زانىء لە لەناویان برد) (. ئەحمەد پا

سلێمانیەوە بەرەو ڕانیەء کۆیە هاتء داگیرى کردن، بەمە کۆیە جارێکى تر بۆ ژێر دەستى 

دا توانیان کۆیەو دەوروبەرى  1843بابانەکان گەڕایەوە.) ( بەڵام عوسمانىیەکان لەساڵى 

زەبرى تۆپەکانیان کۆیە بەجێ  بگرن و  وابکەن هێزەکانى ئەحمەد پاشاى بابان لەژێر

1918لەوێدا دەست پێ دەکات تا  بهێلن، لەو ساڵەوە فەرمانڕەواى عوسمانى .( ) 

 

  

 

  

 

  

 

 باسى چوارەم: بـــارو دۆخـى کـارگێـڕىء سیاسی

 

" سیستەمى ویلایەتى بۆ یەکەمجار داناو عێراقى 1872– 1869مەدحەت پاشاى والى بەغدا "

یەوە کردە دوو ویلایەت، ویلایەتى بەغدادء موسڵ. ئەو دەمە ویلایەتى موسڵ لەڕووى ئیدارى

کرابووە سێ لیوا: موسڵء کەرکوکء سلێمانى. لیواى کەرکوک ئەم شارۆچکانەى لەخۆوە دەگرت 

هەولێر، کۆیە، ڕەواندوز، ڕانیە، کفرى -: .( ) 

 

میش، کۆیە لەڕووى " تابڕانەوەى جەنگى جیهانى یەکە 1843شایانى باسە هەر لە ساڵى" 

کارگێڕىیەوە کەوتبووە ژێر فەرمانڕەوایى دەوڵەتى عوسمانى.) ( زۆربەى فەرمانبەرە 

گەورەکانى ئەم نێوچانە تورک بوون بەتایبەتى نێوچەکانى باکور )کوردستان(،خەڵکى 

 ( )."میسۆپۆتامیا زۆر بە دەگمەن دەیتوانى بگەن بە پلەى " متێرف

 

ڕووى خزمەت گوزارىء کارگێڕىء چاکسازى ڕێکخستنەوە فەرامۆش  بەگشتى ئەم ویلایەتانە لە

کرابوون، تەنها مەدحەت پاشا هەندێک هەنگاوى بۆ چەسپاندنى ئاسایشء پلانێکى بەرایى بۆ 

 ( ).پێش کەوتنى دانا

 

بەڵام سەبارەت بە  بارودۆخى کارگێڕى نێوچە کوردىیەکان، ئەوا  دەبینین کە لە 

تى عوسمانى باشتر نەبوو، وە لەڕووى خزمەت گوزاریەوە تووشى نێوچەکانى ترى ژێر دەسەڵا

کەمتەرخەمى بوو بوو. ) ( ئەمەش دەگەڕێتەوە بۆ ئەو تەنگژە ئابوریەى کە دەوڵەتى 

 ( ).عوسمانى دووچارى ببووەوە

 

دا  کودەتایەکى ئەنجامدا، توانی سوڵتان 1908کۆمەڵەى " ئیتحاد و تەرەقى " لە ساڵى 

" لابەرێء  لەجێگەى ئەو "محەمەد ڕشاد "ى براى  1909 – 1876وەم " عەبدولحەمیدى دو

" کە ئەم کەسایەتیەکى لاوازو بێ دەسەڵات بوو، کە  1918 – 1909بکەنە سوڵتان " 

ئیتحادىیەکان بە ئارەزوى  خۆیان یاریان پێدەکرد.) ( بە هاتنى کودەتاچیەکان 

رى عوسمانیان ڕاگەیاند، بەمە دا دەستو 1908سەردەمێکى نوێ دەستیپێکردء لە ساڵى  

زەمینە بۆ پیادە کردنى سیاسەتى تورکچێتى خۆش بوو.) ( پێدەچى لەسەرەتادا سیاسەتى 

ئیتحادیەکان بەرامبەر بە کورد سیاسەتێکى نەرم بوو بێ. بەڵام دواتر ئەم سیاسەتەیان 

ێوان دا کەوتنە ناردنى سیخوڕ بۆ کوردستان بۆ ئەوەى ئاژاوە لەن 1909گۆڕىء لەساڵى 

 ( ).کوردء ئەرمەن بنێنەوە

 

ڕاستىیەکەى کۆیە لەچاو زۆر لە  شارەکانى تردا زووتر دامء دەزگەى میرى لێ دامەزرا، 

دانراو، وەقفى مزگەوتەکانیش دیارى کرا لەگەڵ  1875بۆ نمونە فەرمانگەى تاپۆ  لەساڵى

تۆدا بوو، دەستنیشان کردنى سەرپەرشتیار کە ئەرکى کۆکردنەوەى داهاتەکانى لە ئەس

دامەزراو هێلى تەلەفۆنى بۆ ڕاکێشرا. دواتر دەزگاى  1880فەرمانگەى پۆستە لەساڵى 

گومرگء دارایى دانرا، بەڵام  ئەمانە کەوتبووە  دەست گەندەڵترین فەرمانبەرى حکومەتى 

عوسمانى کە زۆربەیان بەرتیل خۆر بوون. جگە لەوانە کۆیە فەرمانگەى ڕێژى " انحێار "ى 

، چونکە نێوچەیەکى گرنگى کۆکردنەوەى توتن بوو،  کە دواتر ڕەوانەى بەغدا لێ دامەزرا

دەکرا. ئینجا شارەوانى دامەزرا کە سەرۆکەکانى لە خەڵکى دەست ڕۆیشتوو هەڵدەبژێردران، 



ئەندامانى دەستەى شارەوانى کاریان  تەنها مۆرکردن  بوو . قازىء موفتى هەبوو بەڵام 

دیوەخانى ئاغاکان شەرعى خۆیان دەکردزۆر جار خەڵک لە مزگەوت یان  .( ) 

 

شارى کۆیە بەپێى ئەو دۆکیۆمەنتە یاسایىء مێژووىیانەى  کە لە ئەرشیفى دادگە 

پارێزراوەو لەسەر لاپەڕەى دۆسیە کۆنەکانى مێژووى لەسەر دیارى کراوە، ئەوا لە ساڵى 

ەڵاتى میرنشینى ەوە  دادگەى تێدا دامەزراوە، بەر لەو مێژووەش لە سەردەمى دەس 1877

سۆراندا لەلایەن پاشاى گەورەوە  " قازى شەرع " بۆ ئەم شارە ڕەوانە کراوە، بەڵام 

دا دۆکۆمەنتى تەواو کۆنووسء بڕیارو دۆسیەکان لەئەرشیفى دادگە   1894لەساڵى 

دا بەناوى " ئەحمەد عیزەت "  1894/ 1/ 4پارێزراوە.) ( یەکەم دادوەر " حاکم  " لە 

کە خاوەنى مۆرى تایبەتى خۆى بووە وە کارى بە ساڵى کۆچى کردووە، بەڵام  دەست بەکاربووە

 ( ).زۆربەى حاکمەکان تورک بوون

 

 1894دا بووە. بێگومان لەنێوان ساڵانى"  1894/  1/ 16یەکەمین داوا  " دعوە )*(" ش لە 

 2ەڕۆژى " تەنها زمانى تورکى  لە نوسراوەکانى دادگەدا بەکارهاتووە.) ( بەڵام ل 1919-

دا  بۆ یەکەم جار زمانى کوردى بەکارهێنراوە، ئەویش لەسەردەمى زاناى گەورە  1919/ 4/ 

" مەلا محەمەد عەوبدولڵاى جەلى  " بوو، ئەمە ڕێچکە شکێنێکى بابەتیانە بوو کە بە 

، بەڵام 1939سەروەریەکى مەزن دەژمێردرێت. نوسین بەزمانى کوردى بەردەوام بوو تا ساڵى 

ارهێنانى زمانى کوردىدا جار بەجار زمانى فارسى و تورکى بەکار هێنراوە، لەگەڵ بەک

 ( ).دواتر بەیەکجارى زمانى عەرەبى بەکار هێنرا

 

لەلایەکى دیکەوە مەسەلەى بوونە سەرباز لە دەوڵەتى عوسمانى ئارەزوومەندانە بوو، بەڵام 

وسڵ داکەوت، مەئمورى ەوە یاساى سەربازى گرتنى بەزۆر " التجنید " لە م 1835لەساڵى 

تورک و هەیتە  لە نێو گوندەکانى کوردان  بەدیار کەوتن بە مەبەستى گرتنى خەڵک و 

کردنى بە سەرباز، هەربۆیە خەڵکى لادێیەکان  لەترسى ئەم کارە ئۆقرەیان  لێهەڵگیرابوو. 

ناو زۆرجار لە شارو لە لادێ پەیڕەوى سستەمى " قرعە " یان  دەکرد بۆ ناردنى سەرباز، لە

عەشیرەتەکان " بدل " یان ئەدا، هەندێ جاریش  یەکێک لەجیاتى یەکێکى تر دەکرا بە 

سەرباز.) ( دەوڵەتى عوسمانى لەسەردەمى هەندێک لە سوڵتانەکانىدا  کە یەکێکى دەکرد 

ساڵ  15 – 10بەسەرباز هەر لە تەمەنى گەنجیەوە تا پیر دەبوو سەربازى پێ دەکرد، واتە 

بوار بدات چاوى بەکەسء کارى بکەوێتەوەدەمایەوە بێ ئەوەى  .( ) 

 

هەڵبەت کۆیە بەردەوام ناوەندێک بووە ململانێى توند لەسەر دەست بەسەرداگرتنى کراوە، 

هەرجارەى لەژێر فەرمانڕەوایى یەکێ لەمیرنشینە کوردیەکاندا بووە، ناتوانین نکۆڵى 

 ( ).لەوەش بکەین کە هەندێ جاریش سەربەخۆ بووە

 

ێدا نیە کە دەوڵەتى عوسمانى کردارى وەرگتنى باج و بون بەسەربازى بەزۆربەسەر گومانى ت

گەلى کورددا سەپاندوە. لەم چوارچێوەیەدا دەوڵەتى عوسمانى هەرکاتێ تووشى شەڕى دەرەکى 

 1877ببوایە ئەوا داواى هاوکارى لەهێزە کوردىیەکان دەکرد، هەروەک ئەو شەڕەى لەساڵى 

انى و ڕءسیا ڕوویدا، داواى هێزى سەربازى لە مەلا عەبدولڵاى دا  لەنێوان سوپاى عوسم

جەلیزادەى کۆیە کرد، ئەویش بەخۆى و لەشکرێکى کۆییانەوە بەشدارى شەڕەکەى کرد ء 

نەگەڕایەوە تا شەڕەکە تەواو بوو، ئەمەش ڕادەى لاوازى سوپاى عوسمانى لەو سەردەمە 

ۆ داکۆکى کردن لە ئاسایشى نیشان ئەدا، کە داواى هێزى عەشائیرى کوردى بکات ب

ووڵاتەکەى.) ( پلەى زانستى و کۆمەڵایەتى هەندێ کەسایەتى ناودارى کۆیە گەیشتبووە 

ئاستێک کە دەوڵەتى عوسمانى بیکاتە نوێنەرى خۆى وەک سەرۆکى شاندێک بۆ چارەسەرکردنى 

" باوکى دا مەلا عەبدولڵاى جەلیزادە)*(  1819کێشەکان لەگەڵ ووڵاتانى تردا، وەک لەساڵى 

مەلاى گەورەى کۆیە " دەستنیشان کرا کە ببێ بە سەرۆکى شاندى دەوڵەتى عوسمانى، 

بەمەبەستى گفتوگۆکردن لەگەڵ حکومەتى ئێراندا، کە لەسەر کێشەیەک پەیوەندىیان ئاڵۆز 

بوو بوو، مەلا عەبدولڵاى جەلیزادە  توانى لەم ئەرکەدا سەرکەوتن بەدەست بهێنێ، بۆیە 

میدى دووەم ویسامى مەجیدى پلە سێى پێ بەخشى، هەروەها " ناسرەددین سوڵتان عەبدولحە

شاە " ى ئێرانیش ئەنگوستیلەیەکى ئەڵماسى بە نرخى وەک دیارى پێ بەخشىبوو.) ( ئەمانە 

هەمووى بەڵگەى حاشا هەڵنەگرن کە لەوسەردەمەدا کەسایەتى بەهێز لەم شارەدا هەبووە، 

شارى کۆیە دەخاتە ڕوو.پایەى  کەسایەتیەکى وەک  هەروەها نیشانەى بەهێزىو گرنگى پێگەى

مەلا عەبدولڵاى جەلیزادە گەیشتبووە ئاستێک کە دەوڵەتى عوسمانى داواى لێ کردووە پایەى  

" فەتوا "لە بەغداد دواى مردنى " زەهاوى " وەربگرێ، بەڵام ئەم داوایەى ڕەت کردۆتەوەو 

 ( ) .هەرلە کۆیە ماوەتەوە



 

ەوتەى شوێن  ڕۆڵێکى کاریگەرى یان کەمى هەبێ لە بڕیاردانى ئەگەر فاکتەرى هەڵک

چارەنوسى گەلاندا، ئەوا  لێکۆڵینەوەى مێژووى کۆنء نوێى نەتەوەى کورد بەئاشکرا دەرى 

دەخات کە هەڵکەوتەى جوگرافى شوێنى کورد لەسەر زەوى، ڕۆڵى یەکلاکەرەوەى هەبووە لە 

 ( ).دیارى کردنى چارەنووسى ڕابردوو ئێستەى کورد

 

هەر لە یەکەم ڕۆژەکانى شەڕەوە دەوڵەتى عوسمانى دەستى بە پیادە کردنى دزێوترین 

ڕەفتار لە نێوچە کوردىیەکاندا کرد، ئەگەر سەیرى مامەڵەء هەڵسوکەوتى جەندرمەو " 

زەفتى " یەکانى عوسمانى بکەین لە شارەکانى کوردستاندا، زیاتر لەکارو کردەوەى 

خاکى دووژمندا بژىدەوڵەتێک دەچوو کە لە سەر  .( ) 

 

بارودۆخى جەنگ واى لە دەوڵەتى عوسمانى کردبوو کە پەیڕەوى  ڕژێمى سەرباز گرتنء 

ڕەشبگیرى  " سەفەربەلک " بکات، لەکاتێکدا دەزگەى سەرباز گرتن "تجنید" لە ساڵەکانى 

دا، بەر لەدەست پێکردنى جەنگ  بێکارترینء پەک کەوترین دەزگە بوو لە نێوچە کوردىیەکان

جارى وا هەبوو بۆماوەى ساڵێکیش نەى توانیوە تەنها یەک کەس بۆ سەربازى ناونووس 

 ( ) ".بکات

 

گوشارى  زۆرى دەوڵەتى عوسمانى بۆ گرتنى خەڵکء ناردنى بۆ بەرەکانى جەنگ، خەڵکى ناچار 

کرد بوو کە ڕابکەن و هەڵاتن هەڵبژێرن. سەبارەت بە بارودۆخى کۆیە لەکاتى جەنگ دا ئەوا 

هەر کەسێک دوو جار یان سێ جار هەڵبهاتایە دەستگیر دەکراو لەبەردەم مزگەوتى گەورەى 

 کۆیەى ئێست لە سێدارە)*( دەدرا، کە لە نزیک

 

 ( ).سەرابوو

 

لە ڕاستیدا کورد بەچاوى دوژمن سەیرى تورکى دەکرد. چونکە کۆمەڵەى "ئیتحاد ء تەرەقى" 

ئاشکراو بێ پەردەى دەکرد، ئەم کۆمەڵەیە پەیڕەوى سیاسەتى " تۆرانچێتى)**( " بە 

تورکەکانى ئاگادار کردبۆوە کە دەبێ میللەتانى وەک کوردو عەرەبى نێو ئیمپراتۆریەتى 

عوسمانى ژێردەستەى ئەوان بن، ئەوانەى سەرکێشى دەکەنء ناڕەزایی دەردەبڕن بەرامبەر 

هەربۆیە یاخیبوون ملهوڕىو خراپەکارى تورکانەوە دەبێ سەرشکێن بکرێنء لەنێو ببرێن. 

 ( ).هەموو لایەکى گرتەوە

 

لەنێو گەرمەى جەنگى جیهانى یەکەمدا، ڕووداوێکى جیهانى سەرى هەڵدا، ئەویش ڕوخانى 

بوو، ئەم سەرکەوتنە دواتر بووە  1917ڕژیمى قەیسەرى ڕوسء سەرکەوتنى شۆڕشى ئۆکتۆبەرى 

کورد، کەبووە هۆى کشانەوەى جیگەى ئاواتء خەونەکانى میللەتانى چەوساوە،  لەوانە گەلى 

سوپاى ڕوسیا لە نێوچەکانى خانەقینء پێنجوینء ڕەواندوز، کە پێشتر کوشتارێکى ڕەشە 

کوژانەیان لەم نێوچانەدا کردو کاولکاریەکى زۆریان ئەنجام دابوو،) (  هەرچەندە ئەم 

ە لە شۆڕشە کارێکى نێگەتیڤانەى خراپى کردۆتە سەر ئایندەى سیاسى نەتەوەى کورد، چونک

ئەنجامى ڕوخانى ڕژێمى قەیسەرى  ڕوسی، هەردوو دوژمنە دێرینەکانى  کورد " فارس و تورک 

" لە ڕووخانء هەڵوەشانء پارچە پارچە بوون  ڕزگاریان بوو، کەواتە شۆڕشى ئۆکتۆبەر 

 ).ئەگەر بۆ گەلانى جیهان هەندێک سودى هەبووبێ ئەوا بۆ گەلى کورد سودێکى ئەوتۆى نەبوو

) 

 

ىیەکان لەکاتى جەنگى جیهانى یەکەمدا، دەسەڵاتیان  بەسەر کوردستان دا زۆر لاواز عوسمان

بوو، لاوەکان لە زۆر نێوچەدا  بە ئاشکرا و بێ گوێدانە فەرمانى میرى هەڵدەگەڕانەوە. 

جوتیارەکان لە زۆر جێگە ئامادە نەبوون  باج بدەن، تەنانەت بایەخیان بەجەندرمە 

ەوە سەربازەکانى دەوڵەتى عوسمانى  1916.) ( لە ساڵى "زەبتیە"ى حکومەتیش نەئەدا

 1917دەستیان بەهەڵاتن لە ڕێزەکانى سوپادا  کرد، ژمارەى ڕاکردووان لە سەرەتاى ساڵى 

( سێسەد هەزار سەرباز دەبوو300نزیکەى ) .( ) 

 

لاوازى دەوڵەتى عوسمانى گەیشتە ڕادەیەک داواى هاوکارى سەربازى لە حەماغاى غەفورى 

ماغاى گەورە" ى کۆیە بکات بۆ  بەرپەرچدانەوەى هێرشى ڕءسیا لە نێوچەى ڕەواندوز، "حە

لە ئەنجامدا حەماغا بەخۆىو لەشکرى کۆیەوە وە بەتفەنگء خۆراکى خۆیانەوە بەشدارى 

 ( ).چەندین شەڕیان  لەنێوچەى ڕەواندوزدا کرد

 



سەڵاتى لەدەستدا بوو،  وە لە ساڵانى کۆتایى جەنگدا، حکومەتى عوسمانى بەتەواوى جڵەوى دە

لەبەر نەبوونى ئاسایشء لاوازى حکومەتى عوسمانى، هەمەوەندەکان هێرشیان کردە سەر دەشتى 

کۆیەو دەستیان بەتاڵان کردنء باج  وەرگرتن کرد، ئەمەش واى لە حەماغاى گەورە کرد 

اجار داواى یارمەتى لە عەشیرەتەکانى شێخ بزێنى بکات بۆ دەرکردنى هەمەوەندەکان دو

توانیان لەم کارەدا سەرکەوتوو بن، بەڵام هەر "شێخ بزێنى" خۆیان دواتر بوونە بەڵاو 

 ( ).تەنانەت خەریکى زەوت کردنى دەشتى کۆیە بوون

 

دا لە شارى کۆیە ژمارەیەک لەو کۆیىیانەى کە لەکاتى جەنگ بەدیل  1917لە ساڵى 

د کرابوون، ئەمانە کۆمەڵەیەکیان ئازا 1917گیرابوون، دواى سەرکەوتنى شۆڕشى ئۆکتۆبەرى 

دامەزراند بە ناوى )بەلشەڤیک()*( کە هەڵگرى بیرى ئازادى بوون، ئەم ناوەش وەک لاسایى 

کەس زیاتر بوو.  12کردنەوەیەکى بەلاشڤەى ڕووسى بوو،) ( ئەم کۆمەڵەیە سەرەتا ژمارەیان 

 ( ).بەرنامەى ئەم کۆمەڵەیە ڕزگارکردنى کۆیە  لەدەست عوسمانىیەکان بوو

 

ڕووداوەکانى جەنگء کارەساتەکانىء سیاسەتى ڕەگەزپەرستانەى  ئیتحادیەکان، نەیتوانى 

بەتەواوى خەباتى گەلى کورد لە ساڵەکانى جەنگدا بوەستێنێ، هەرچەندە هیچ کام لە 

ئامانجە گەورەکانى نەهێنایەدى کە  بێگومان هۆکارى سەرەکى ئەم بارودۆخە بۆ هەلومەرجى 

ەڕایەوە.) ( جگە لەوە بزووتنەوەى نەتەوەیى کورد لەو سەردەمەدا نێودەوڵەتى دەگ

سەرکردایەتىیەکى یەکگرتووی نەبووە کە شارەزاى کاروبارى دنیاو خاوەنى ڕێکخستنێکى 

فراوان  نەبوو کە بتوانێ پایەکانى ستراتیژى گشتى بزووتنەوەکە دابڕێژىء کۆمەڵانى 

سود لە هەلءمەرجى نیشتمانىء نێوچەیىء خەڵکى کوردستان  بۆ جێبەجێ کردنى ساز بداتء 

 ( ).جیهانى وەربگرێ

 

دەتوانین کۆتایى هاتنى جەنگى جیهانى یەکەمء نەمانى دەسەڵاتى دەوڵەتى عوسمانى لە 

کوردستاندا بە  گەورەترین خاڵى وەچەرخان دابنێین کە بووە هۆى کردنەوەى چەندین ئاسۆى 

ئاگایىیە ڕزگارى بوو نوێ بەڕووى  ئەم ووڵاتەدا، لەو دابڕانء بێ .( ) 

 

  

 

  

 

  

 

 باسى پێنجەم: بـــارو دۆخـى ئابـــورى کۆمەڵایەتــى

 

کۆیە لەسەردەمى عوسمانىیەکاندا، نێوچەیەکى گرنگى بازرگانى بووە، بوونى  قەیسەرىو 

بازاڕء خانء فەرمانگەى ڕێژى ء کاولەخانى باڵەخانەى گەورەى  لە گەچ دروست کراو ء 

یەک لە مزگەوت بۆ خوێندنء خواپەرستى گەواهى ئەم ڕاستیانەنژمارە . 

 

هەرچەندە کۆیە قەزایەک بوو لە پێکهاتەى کارگێڕى سەردەمى عوسمانىیەکاندا بەڵام ڕۆلى 

" بارى ووڵاغ دەهات بۆ کۆیەء  200پارێزگایەکى ئێستەى دەبینى،  ڕۆژانە زیاتر لە " 

ء ڕەواندوزو پشدەر" هەبوو بۆ کۆیە دەهات کە هەرچى بەرهەمى توتنى " ڕانیەء خۆشناوەتى

 ( ).بازرگانەکانى ڕاستەوخۆ مامەڵەیان  لەگەڵ  بەغداو موسڵء حەلەبدا دەکرد

 

لەو کەلءپەل وشتومەکانەى کە لە کۆیەوە ڕەوانەى شارەکانى تر دەکران، بریتى بوون لە: 

وێز،  مێوژ، هەنگوین، توتن، مازى، کەتیرە، پێستە، ڕیخۆڵە، خورى، موو، پەنیر، باوى، گ

سماق، پەلکە هەنار، گەنم، جۆ، برنج، نیسک، نۆک، لۆکە، کاوڕ، مانگا، دار ئەسپیندار، 

لەوحە گوێز، دارى سوتاندن، ڕەژوو، جگە  لەوانە بەرهەمى دەستکردى کۆیە ڕەوانەى شاران 

نە دەکرا وەک: جلء بەرگ، دارتاش، ئاسنگەرى، پێڵاو، خەنجەر، ڕایەخ، ئەم کەلء پەلا

بەزۆرى لە کۆیەوە بە کاروانى  ووڵاغان  ڕەوانەى " تەق تەق " دەکران، لەوێشەوە 

بەکەلەک ڕەوانەى پردێ " ئاڵتون کوپرى "،  ئینجا ڕەوانەى بەغدا دەکران. ڕێگەیەکى 

تریش هەبوو کە کاروانچیان دەچوونە هەولێرء موسڵء حەلەب، لەجیاتى ئەمانە شتومەکى وەک  

شەکر لە ئێرانء بەغداو موسڵ بۆ کۆیە دەهێنران شەدەو خامەکء قوماشء . 

 



زۆرجار کاروانى کۆیە لە سەردەشتء سابڵاغء  تەورێز بینراونء لەگەڵ       )کەرکوک(یش 

پەیوەندى بەهێزبووە وە بەهەمان شێوە لەگەڵ سلێمانى لەڕێگەى دوکانء دۆڵى سورداش. 

ۆیەء تیایدا ماونەتەوە.) ( گەلێ جار بازرگانانى موسڵ و جێگەکانى تر هاتوون بۆ ک

ئەمەش نهێنى هەوڵە بەردەوامەکانى هەریەک لە سۆرانء بابانء هێزەکانى تر بە دیار 

دەخات کە هەمیشە  لە هەوڵى داگیرکردنى دا بوون، چونکە کۆیە لەو سەردەمەدا لەڕوى 

 .ئابورى وجولانەوەى بازرگانىدا دەوڵەمەندو پێشکەوتوو بووە

 

ستەمى  باجگرى لەسەر بناغەى دەرەبەگایەتىء خێلایەتى دامەزراندبوو، دەوڵەتى عوسمانى سی

هەموو باجێک باجێکى ترى بەدوادا  دەهات،  ئەم کردارە ناڕەوایەش بەزۆرى ئەو مووچە 

 ( ).خۆرانە ئەنجامیان ئەدا کە ئەرکى باج کۆکردنەوە دەخرایە ئەستۆیان

 

ایە " موسڵ، کەرکوک، سلێمانى"لە لەهەمان  کاتدا بە حوکمى دوور دەستى ئەم سێ لیو

پایتەختەوە، هێندەى تر لەڕوى خزمەت گوزاریەوە فەرامۆش کرابوون، هەربۆیە هیچ 

فەرمانبەرێک ئامادە نەبوو ڕوو بکاتە ئەم ووڵاتە دوورە دەستە، مەگەر بە زۆر نەبوایە، 

مانبەرى ئەوەى دەهات خەڵکى بێتوانا بوو، تەنها مەبەستى خۆ دەوڵەمەند کردن بوو. فەر

عوسمانى لە کەسانێک دەچوون کە لە خاکێکدا بژین، دڵنیابن کە پاش ماوەیەکى دیکە چۆڵى 

دەکاتء بەجێى دەهێلێت، ئیتر بەلایەوە گرنگ نەبوو ئەم شوێنە چى لێ دێت یان دواڕۆژى 

 ( ).بەچى دەگات

 

ا، غەدرو ستەمێکى زۆر لە خەڵکى کوردستان دەکرا، لە دیارى کردنى باج خەملاندند

هەرکاتێک فەرمانبەرە تورکەکان  بەباشى خزمەت نەکرابانء بەرتیلیان پێ نەدرابا ئەوا 

لەخەملاندنى دەغلء دانء ئاژەڵء میوەجات زۆریان دائەنا، خەڵکى لادێکان ئەمەیان پێ 

نەئەدرا بۆیە بە زۆرى لە حکومەت یاخى دەبوون. جارى وابووە حکومەتى عوسمانى زەکاتى 

ئاغایەک ئەدا، کە بەشى خۆیء حکومەت کۆبکاتەوە، بەڵام هەندێ جار ئەم  ژمارەیەک لادێى بە

ئاغایە بەشى حکومەتى بۆ ماوەىچەند ساڵێک نەئەدا، هەربۆیە حکومەت دەکەوتە وێزەى 

خەڵکىء بەسەر گوندەکانى دائەداو  زۆر جار وێرانى دەکرد. حکومەت بە بەردەوامى داهات 

قرۆش(ێک بدات، ئەمەش بۆ پێکهاتەى کەسایەتى باجگر وەردەگرت بەڵام ئامادەنەبوو  تاکە )

 ( ).دەگەڕایەوە

 

پەیڕەوکردنى ئەم سیاسەتە لەلایەن دەوڵەتى عوسمانیەوە بووە هۆى بێزارى خەڵکء دروست 

بوونى بارودۆخێکى نائارام کە تیایدا دەسەڵاتى عوسمانى لەم نێوچانەدا باڵادەست نەبێ، 

ەشیرەتەکان خۆش کرد کە ئەم هەلە بقۆزنەوەء دەست بە ئەمەش ڕێگەى بۆ زۆر لە پیاوانى ع

دا  هەمەوەندەکان  1900کوشتنى خەڵکء ڕووت کردنەوەیان بکەن، هەربۆ نموونە لە ساڵى 

هێرشیان کردە سەر کاروانێکى گەورەى حاجیەکانى فارس " ئێران " لەنزیک کەرکوک 

دزو کۆیە دەستکەوتى " کەسیان  لێکوشتن، کە پێشتر سلێمانىو ڕەوان 200کەتیایدا "

 ( ).ئابورى باشیان لەم حاجیانە هەبوو، ئەمەش زیانێکى گەورەى لەداهاتى نێوچەکەدا

 

دەوڵەتى عوسمانى لە ساڵەکانى جەنگى جیهانى یەکەمدا  دەستى کرد بە پەیڕەوکردنى کارى 

ڵان ناڕەواو نامرۆڤانە، هەر لە کوشتنء ئازاردان و سەرکوت کردنى خەڵکى بێ تاوانء بەتا

بردنى سامانیان، ئەمانەش ئەوەندەى تر ئەرک و ئازارء مەینەتیەکانى خەڵکى زیاتر کرد، 

 ( ).کەس نەما لەم جەنگەدا تووشى سەغڵەتىء ماڵ وێرانى نەبووبێ

 

جگە لەوە دەوڵەتى عوسمانى بەهۆى بەشداری کردنى لە جەنگى جیهانى یەکەمدا، تووشى 

ستىکرد بە سەپاندنى باجء  زیادکردنى ڕێژەکەى، قەیرانێکى ئابورى سەخت بوو، بۆیە دە

ئەم هەنگاوەش  کاریگەرى خراپى لە سەر ئاستى گوزەرانى خەڵکى کوردستان هەبوو، بەڵام 

عوسمانىیەکان هەر بەمەشەوە نەوەستان، بەڵکو  ژمارەیەک لە باجى نوێیان سەپاند، 

چوار ئەوەندى جاران.) ( لەوانە: باجى مەڕو ماڵات " مەڕانە" و زیاد کردنى  بڕەکەى بۆ 

لەمەش بترازێ هەندێ باجى دیکەشیان داهێنا لەوانە: )جەمەدانیانە، کراسانە، 

دەرپێیانە( تەنانەت بارودۆخەکە  واى لێهاتبوو کە  قاورمانەشیان لە خەڵک دەساند. 

سەرەڕاى ئەمەش ئەم ڕەوشە  واى کردبوو  خەڵک زۆر بەکەمى بەکاروبارەوە خەریک بن، 

بەیان ڕەوانەى دۆزەخى جەنگ کرابوون، بۆیە بە دەگمەن  پیاو مابوو، ئەمەش چونکە زۆر

عوسمانىیەکانى ناچار کردبوو کە ئەرکى پاراستنى سەراو دەزگەکانى ترى  میرى بە 

 ( ).پیرەکان بسپێرن

 



شارى کۆیەش تووشى گرانیەکى قورس بوو بوو، بەڵام بەهۆى  بوونى  چەند کەسایەتیەکى 

ى وەک حەماغاى گەورە)*( کە توانى گیانى سەدەها خەڵک لە ڕێگەى پێدانى دەوڵەمەندو سەخ

خۆراک ڕزگار بکات. هەروەها مەلاى گەورەى کۆیەش ئەوەندەى لە توانایبوو لە کۆمەک کردنى 

هەژاران درێغى نەکرد.) (  عەبدولکەریمى عەلەکە کە دیانێکى کۆیەیە لە گرانىیەکەى  

ا خەڵکى هەژارو برسى لە سلێمانى ڕزگار بکاتدا توانى گیانى سەدەه 1917ساڵى  .( ) 

 

ئەم  بارودۆخە  ناهەموارە خەڵکى ناچار کردبوو ڕەفتارى ئەوتۆ ئەنجام بدەن کە زۆر 

جەرگ بڕ بێت، هەربۆ نموونە: کابرایەکى خەڵکى کۆیە پێنچ کچى خۆى بە نیو " کۆتک)*(" 

ەروپێ خۆیان لە پیاو مارە گەنم دابوو . زۆر ئافرەت  ئامادەبوون بە چۆرێک ئاوى س

بکەن. شوێنەوارى ئەم برسێتىیە واى کردبوو، ئەو خەڵکانەى لە برسان ڕوویان لە کۆیە 

کردبوو، لە کوچەو کۆڵانان کەوتبوون، لەوانە دیمەنى ژنێک کە منداڵەکەى مەمکى دەمژى 

 ( )(**)کەچى خۆشى لە برسان گیانى لە دەستدابوو

 

یەتىء ئاینى ووردبینەوە دەبینین کەوا ڕۆژهەڵات بەگشتى ئەگەر کەمێک لەبوارى کۆمەڵا

بەلانەى سەرهەڵدانى ئایىینەکان دادەنرێت،  یەکێک لە ئاینىیە  کۆنەکان ئاینى )جوە(، 

کە بە درێژایى مێژوو گەلى جولەکە ڕووبەڕووى چەندین کارەسات بۆنەتەوە، مەگەر کورد 

نەکراوە. شاری کۆیە یەکێکە لەو ئەگەر نا هیچ گەلێک بەقەد ئەوان زوڵمء ستەمى لێ 

شارانەى هەر لە زووەوە  کەمینەیەکى جولەکەى تێدا ژیاوە، ئەوان زیاتر لە کۆنە قەڵاتى 

گەرەکى " هەواوان " بوون  هەر لەوێش " کەنیشتە"ە یان هەبووەو دواتر هەندێکیان 

ئەم پەڕینەوە  گەڕەکى ) بەفرى قەندى (، بەم شوێنەیان دەگووت گەڕەکى جولەکان. 

جولەکانە زمانى کوردیان بە تەواوى  زانیوە، کەچى لە بۆتەى فەرهەنگى کوردى 

نەتواونەتەوە، زیاتر خەریکى بازرگانىء پیشەی دەستى وەک زێڕنگەرىء دارتاشىء خمچێتىء 

 ( ).وەستایىبوون

 

جولەکەکانى کوردستان بە زۆرى لە پاشماوەى ئەو جولەکانەن  کە لەکاتى خۆیدا شاى 

ى پ .ز دا )بەدیل گرتنى بابلى  یەکەمء  586،  595نەبو خژ نێر( لە ساڵانى کلدانى)

دووەم( کە بە دوو کاتى جیاواز بۆشارى بابلى هێنان.) ( ئەم جولەکانە 

 2670تایبەتمەندیەکیان هەبوو  ئەویش ئەوەبوو کە بەگشتى خاوەن زەوى نەبوون، زیاتر لە 

تەیان  بە هى خۆیان  نەئەزانى، هەر ساڵ لە کوردستان  ژیاون، هەرگیز ئەم  ووڵا

چاوەنواڕى ئەوەبوون ئاخۆ کەى بەڵێنەکانىخوا دێتەدى.) ( توێژەر پێى وایە کە ئەم بۆ 

چوونەى سەرەوە هەندێک زێدەڕۆیى پێوە دیارە، چونکە  ژمارەیەک لەو  جولەکانەى کە 

 .ئێستە لە )ئیسرائیل(ن هەر بەهیوان بۆ کوردستان بگەڕێنەوە

 

بەپێوەندىیە ئاینىیەکانى شارى کۆیە، ئەوا  مەسعود محەمەد لەو باوەڕەدایە کە سەبارەت 

پەیوەندى دیان " گاور " و جولەکەى کۆیە لە دێر زەمانەوە لەگەڵ موسوڵمانەکانى کۆیە ء 

دەوروبەرى  بە تەبایىو برایەتى بووە، نەبیستراوە بەناوى گەلە کۆیى دەست درێژى 

کانیان ڕێزیان لێ گیراوە.) ( کەچى مام هەژار لەو کرابێتە سەریان، قەشەو مالمە

بڕوایەدایە کە هەندێ لە موسوڵمانەکانى کۆیە بەهۆى  دەمارگیرى ئاینىء دواکەوتوویى 

بارى کۆمەڵایەتى ئەو سەردەمە، پەیوەندىیەکانیان لەگەڵ جولەکەدا ئەو ئاستەى بەخۆیەوە 

ی بووە. بەهەمان شێوە پەیوەندى نەبینیوە کە بتوانین بڵێن بەتەواوى پەیوەندیان ئاسای

نێوان جولەکەو دیان باش نەبووە، چونکە دیانەکان لە خاچدانى "عیسى" پێغەمبەر بە 

پیلانى جولەکەکان دەزانن. جولەکەکان  لەزۆربەى شوێنەکان بەچاوى  سوکەوە سەیر دەکران، 

ئەو ڕۆژانە  تەنانەتهەندێ جار دەست درێژیان کراوەتە سەر، ئێستەش  قسەو بڕگەى ئەوتۆى

 ( ).لە ئارادا ماوە

 

یەکەم پەیوەندى کوردستان بە ئاینى جولەکەوە دەگەڕێتەوە بۆ  سەردەمى ئاشوریەکان 

" پ.ز .) ( هەندێک لەو پاشایانەى ئاشورى زۆر بەهێزبوون  لەسەردەمى"  911-636"

ست بەسەر شلمنێر" فەرمانڕەوایى ووڵاتى شامء میسریان کردووە،) ( ئەوانە توانیویانە دە

شانشینى ئیسرائیل بگرنء زۆربەرى دانیشتوانى جولەکەکان  بەدیل بگرنء ڕەوانەى نێوچە 

شاخاویە دابڕاوەکانى کوردستانى عێراقء تورکیاء )ئێران( یان بکەن و لەنێو کورددا 

 ( ).درێژە بەژیانى تایبەتى خۆیان بدەن

 

اینى زەردەشتى بوون، زۆر شوێن کۆیەء دەوربەرى پێش سەرهەڵدانى ئاینى ئیسلام، لەسەر ئ

هەبوو جێگەى هەڵگڕى ئاگرى پیرۆز" ئاتەشگە "بوو، بەتایبەتى لەسەر لوتکەى باواجى.) ( 



شان بە شانى ئاینى زەردەشتى، ئاینى جولەکەو کریستیان )دیان( لە کوردستاندا بوونى 

 ( ).خۆیان سەلماندووە

 

ەکەدا  بەدرێژایى مێژوو ئاسایی بووە، لەڕاستیدا پەیوەندى خەڵکى کۆیە لەگەڵ دیانء جول

بۆ نموونە  دیانەکان  مەزارى " مەربێن قەدیشە " بەپیرۆز دەزانن، موسوڵمانەکانیش بە 

هەمان شێوە ئەم مەزارە بە پیرۆز دادەنێن ء پێى دەڵێن " شێخ محەمەدى دێرێ " . 

شمان زۆرە، هەروەها پەیوەندى  نێوان موسوڵمانى کۆیەو جولەکەکانى باش بووە، بەڵگە

لەوانە: کاتێک کە جولەکەکانى کۆیە بۆ ئیسرائیل گەڕانەوە، ئاپوڕەى جەماوەرى کۆیە  

لەسەر شەقامەکان وەستا بوون بۆ بەڕێکردنیان، فرمێسکى لێک دابڕان  لە چاوانیان 

 .دەبارى

 

  

 

  

 

  

 

 بـاسى شەشەم: بــارودۆخـى زانســــتء خوێـــــندەوارى

 

ەرمانڕەوایەتى عوسمانىیىکاندا، هیچ بایەخێک لەڕووى خوێندەواریەوە بە لەسەردەمى ف

کوردستان نەدەدرا، بە پێچەوانەوە عوسمانىیەکان هەموو توانایەکیان بۆ پوچەڵ کردنەوەى 

هەر هەوڵێک لەم ڕووەوە خستبووە کار.) ( بۆیە لە هیچ سوچێکى دەوڵەتى عوسمانیدا 

خوێندنگەى میرىء ڕەسمى بێتتاساڵانێکى درەنگ شتێک نەبووە ناوى  .( ) 

 

لەو ڕۆژگارەدا دەسەڵاتدارانى دەوڵەتى عوسمانى تا دوا ئەندازە لە خوێندەوارىء 

ڕۆشنبیرى دەترسان، ئامادە نەبوون بە هیچ شێوەیەک، تەنانەت یەک دەرگەى خوێندن 

و بکەنەوە. لەم بارەیەوە د. کەمال مەزهەر دەڵێت: " سیاسەتى کوێرانەى سوڵتانەکان 

دواکەوتوویى خەڵک لەمەدا ڕۆلى گەورەیان بینى،  سوڵتانەکان  چاپکردنى کتێبیان بە 

 ( )."کوفر دائەنا

 

ئەم بارودۆخە تا مەدحەت پاشا بوو بە والى بەغداد بەردەوام بوو، ناوبراو لەگەڵ 

هاتنیدا دەستى کرد بە ڕیفۆرم و چاکسازى کە چەمکێکى چاکسازى یەکانى ئاوەڕدانەوە لە 

ندن ء خوێندەوارى بوو.) ( حکومەتى عوسمانى هەندێک جار   لەنێوچە کوردیەکاندا خوێ

بایەخى بە خوێندن ئەدا، بۆ ئەوەى دەسەڵاتى بەسەر خوێندندا هەبێتء بتوانێت بەپێى 

سیاسەتى خۆى بەڕێوەى ببات، هەر لە زیندووکردنەوەى  گیانى نەتەوەیى عوسمانىء 

کوردو عەرەبەکان  تا لە خزمەتى سوڵتاندابن، پەروەردەکردنى ڕۆڵەکانى عەشیرەتە 

ئامانجێکى ترى ئەم بایەخ دانە بە خوێندن، بە تورک کردنى خوێندکارەکان لە ڕێگەى 

 ( ).فێربوونى زمانء ئەدەبى تورکیەوە بوو

 

لەڕاستیدا کۆیىیەکان، بەتایبەتى هەندێ لە مەلاو ئاغاکانى پێیان خۆش نەبوو قوتابخانەى 

ا بکرێتەوە، هەربۆیە ڕۆڵەکانى ئەم شارە لە سوختەخانەء مزگەوتەکاندا میرى لەشارەکەد

دەیانخوێند، ئەمەش یەکێک لەو هۆکارانە بوو کەواى کرد کاربەدەست "مەئمور" لە کۆیە 

پەیدا نەبێ. قائمقامء ئەفسەرء سەرۆکى جەندرمە  بەزۆرى تورک  یان عەرەب بوون، 

. لەو سەردەمەدا ئاغاکانى  کۆیە ژمارەیەکى کەمێکیشیان کوردی سلێمانى بوون

فەرمانبەرێتى میرىیان بەشتێکى بێ نرخ دەزانى، چونکە فەرمانبەریان بە مرۆڤێکى تەمەڵء 

 ( ).لە هەمان کاتدا بەدابەزینى پلەو پایەى خانەدانى خۆیان دائەنا

 

شارى کۆیە مەڵبەندى ڕۆشنبیرىو شوێنى ڕێزگرتنى هەموو خوێندەوارێکى دڵسۆز بووە. 

بەى پاشاکانى بابان کە پۆستى پاشاتیان  وەرگرتووە، زەماوەندى گەورەیان لە زۆر

باغەکانى کۆیەدا کردووە، لەگەڵ هاتنیان بۆ ئەم شارە بەدەیان کتێبى چاکء نایابیان  

لەگەڵ خۆیان  هێناوەو بەسەر خوێندەوارەکانیدا دابەشیان کردووە، وە لەبەرئەوەى ئەو 

انست بوون،  بۆیە عەبدولڵا پاشاى بابان فەرمانىدا کاتە مزگەوتەکان مەڵبەندى  ز

مزگەوتێکى گەورە لە کۆیە دروست بکرێ کە بەناوى "حاجى ملا ئەسعەد" ناسراوەو ئەمەش 

لەڕاستیدا قوتابخانەیەکى گەورە بووە، دەیانى وەک حاجى قادر)*( و حاجى مەلا عەبدولڵاو 



بوونەتە مامۆستاء  بە هەموو   شێخ ڕەزای تاڵەبانىو کەیفى جوانڕۆیی تیدا دەرچووەو

شارەکانى کوردستانء عێراقء ئەستەنبۆلء شامء میسر بڵاوبوونەتەوە.) ( کەواتە لەسەردەمى 

بابانەکاندا بزووتنەوەى ڕۆشنبیرى لە کۆیە بووژاوەتەوەو چەندین زاناى بۆ ڕەوانە 

 ( ).کراوەو بۆتە ناوەندێکى زانست لە نێوچەکەدا

 

نە ئاینىیەکان دووبەش بوون، یەکەم: بەشى سەرەتایىیەکان لەو سەردەمەدا قوتابخا

 (**)."المبتدئین"، کە پێیان دەووتن سوختە

 

دووەم: موستەعید دەکان، کە پلەى زانستیان  بەرزتربوونء وانەیان بەسوختەکان 

 ( ).دەووتەوە

 

وانە لە دەرەوەى هەولێر ژمارەیەک مزگەوت هەبوون  کە قوتابخانەیان  تێدابوو،   لە

شارى کۆیە کە ژمارەیەک مزگەوتى لەخۆدەگرت، لە بەناوبانگترینیان مزگەوتى "حاجى بەکر 

دا دروستى  1843ئاغا" بوو کە حاجى بەکر ئاغاى کوڕى محەمەد ئاغاى حەوێزى لە ساڵى 

کردبوو، ئەم پیاوە ئەدیب بوو، دیوانى هۆنراوەى هەبوو، مزگەوتەکەى قوتابخانە 

تێدابوو"مەدرەسە"ى بۆ خوێندن  .( ) 

 

لە نێو کۆیەدا سوختەیەکى زۆر هەبوون، مەلاکان سیپارەو  قورئانء هەندێ کتێبى فارسیان 

 ( ).بە منداڵان ووتوە، بەڵام زمانى کوردى بەکار نەهێنراوەو نەخوێندراوە

 

دا  کراوەتەوە، بەڵام ساڵێکى تەواو نەکردو  1885یەکەم قوتابخانە لە کۆیە لەساڵى 

قوتابخانەیەکى سەرەتایى لێکرایەوە،  بەڵام ئەویش تەمەنى درێژ  1900ر ساڵى داخرا، دوات

 ).نەبوو، لەبەر ئەوە ژمارەیەک لەخوێندکارانى کۆیە چوونە موسڵء ئەستەنبۆل بۆ خوێندن

) 

 

لە کۆیەدا ژمارەیەکى بەرچاو لە زاناو هۆنەرى  وەک "شێخ مستەفاى قوگبى شامء قاێدء 

ى جەلىء ئەختەرء پانىو مەنفىء مەلاى گەورەء ێافى  تێدا حاجى قادرو مەلاعەبدولڵا

 ( ).هەڵکەوتووە ناوبانگیان لە هەموو کوردستان دەرکردووە

 

لە دواى کۆچى دوایى مەلا عەبدولڵا، مەلا محەمەدى)*( جەلى کوڕى کە بە "مەلاى گەورە" 

دەمێنێتەوەو بە  دا پایەى سەرۆکایەتى زانایانى لە باوکى بۆ 1908بەناوبانگە لە ساڵى  

بەردەوامى خەریکى وانە ووتنەوەو هۆشیارکردنى خەڵکء هاندانیان بۆ چاکە خوازىء ڕاستى 

پەرستىء دورکەوتنەوە لە خراپەکارى دەبێت. مەلاى گەورە حەزى لەنوێخوازى بوو، هەمیشە 

دا  لەسەر داواى   1912دژى ڕەفتارە دزێوەکانى شێخەکانى ئەوکاتە بوو.) ( لە ساڵى 

مەتى عوسمانى ئەرکى فەتواى لە کۆیە پێسپێردرا. ) (  لەبەردەستى ئەم مەلایە پایە حکو

بەرزەدا چەندین مەلاى کارامەو لێهاتوو مۆڵەتیان  وەرگرتووە، لەوانە: مەلا فەتحولڵا 

هەرتەلى، مەلا ێدیق نازەنینى، مەلا مەعێوم خدر هەورامى، مەلا ئەبو بەکر، مەلا ێادق مەلا 

لێمان ئاوماڵى، مەلا قادر دەربەندى، مەلاحەمید عەسکەرى، مەلا ێالح. ئەحمەد، مەلا س

کەواتە کۆیە لە بوارى زانستء خوێندنء شیعرء ئەدەبیاتء هونەرو هەستى نەتەوایەتى، 

پەنجەى لە پەنجەى شارەکانىترى کوردستان داوە، شاعیرانء زانایان لەبوارى 

پێشڕەوێتىیان بینیوەهۆشیارکردنەوەو ڕۆشنبیرکردنى گەلى کورددا ڕۆلى  .( ) 

 

پرۆسەى خوێندن لە کوردستان لە دوا ساڵەکانى دەسەڵاتى عوسمانىدا، لە ئەوپەڕى خراپیدا 

بوو، چونکە دەوڵەتى عوسمانى بەهێچ شێوەیەک بایەخى بەم بوارە  نەئەدا، بەڵکو پێى 

ەى دەخستە وابوو خوێندنء فێرکردن ناچێتە خانەى ئەرکء چالاکیەکانىء بەرپرسیاریەتى ئەم

ئەستۆى تاکە کەسء کۆمەڵەوە. جگە لەوە بارودۆخى شەڕ هەموو شتێکى لەبیر خەڵکى 

 ( ).بردبۆوەو هەرکەسە خەریکى پاراستنى گیانى خۆىء دابین کردنى خۆراک بوو

 

جگە لە بوارى زانست، شارى کۆیە ڕۆلى گەورەى لە بایەخدان بە ئاهەنگء مۆسیقاو مەقام و 

ەو پێشکەوتوودا هەبووە، لەوانە: مەلاى گەورەو حاجى مەلا عەبدولڵاى داهێنانى ئاوازى تاز

باوکىء ئەمین ئاغا "ئەختەر)*("ى  کوڕى بەکر ئاغا بوو. موسوڵمانء گاور لە مەقام 

 ( ).گوتندا هاوڕێء دۆستى یەک بوون، جیاوازى ئاینى کارى لەسەر ئەم بوارە نەکردووە

 



کانى کورد لە نزیکء  دوورەوە ڕوویان لە کۆیە زاناو شاعیرو گۆرانى بێژە هەڵکەوتووە

کردووەو کردوویانە بە مەڵبەندى چالاکیەکانى خۆیان، زانیارى و هونەرى شیعرو گۆرانیان 

تێدا بڵاوکردۆتەوە، لە هەمان کاتیشدا  زانستء هونەرى تازەى لێوە فێربوون، تا بووە بە 

زى مەقامى کوردى بە ناوبانگ، بە شارێکى زیندووو نێوچەیەکى زانست و هونەرى شیعرو ئاوا

تایبەتى لەسەدەى  نۆزدەهەم دا کە شاعیرو هونەرمەندى تێدا بە دیار کەوتووە، 

"   1853 -  1875کاربەدەستء زانستء هونەر پەروەرى  وەک حاجى بەکر ئاغا " قاێد  

ان "ى تێدا هەڵکەوتووە،  ئەمانە بە درێژایى تەمەنی 1887 – 1839ئەمین ئاغا " ئەختەر 

کۆڕو دانیشتنەکانى ناو دیوەخانەکانیان هەردەم گۆشەى ئەدەبء هونەرى  ڕەسەنى کوردى 

بوون. مەقام بێژى بلیمەتى کورد "مەربێن کوڕى قەشە شابیل" بە دەنگە زولالء 

 ( )سیحراویەکەى مەقامى ووتووە

 

 باسى حەوتەم: بـــارودۆخـى شـــــارســتانى

 

دێرینانەیە کە لە بنیات نانى شارستانیەتیدا جێ پەنجەى  شارى کۆیە لەو شارە مێژوویىء

دیارە، بوونى ژمارەیەکى زۆر لەشوێنەوارو دۆکیۆمەنت بەڵگەى دروستء حاشا هەڵنەگرن 

لەوەى ئەم شارە خاوەن ڕابردوویەکى قوڵە.) (  یەک لەو بەڵگەو دۆکیۆمەنتانەى کە باس 

دا  1896ە کە لە ئەستەنبۆلڕ لە ساڵى لەمێژووى  ئەم شارە دەکات  کتێبى"قاموس الاعلام" 

( 500( کەسە لەمانە )18000دەرچووە، لەبارەى ) کۆیە ( ەوە دەڵێ: " ژمارەى قەزاکە )

( کەسە، 10000( ئیسرائیلى، ئەوانى تر موسوڵماننء کوردن ... ناو شارەکە )160کلدانء )

ەخانەو سێ تەکیەء ( مزگەوتء سێ مەدرەسەى عیلمىو شەش سوخت10قەڵاتێکى کۆنء جامعێک ء )

( ئاشى ئاوى تێدایە18( دوکانء  سێ حەمامء یەک فڕنء )360) ".( ) 

 

ز،   1700ک  دەبینین کە دەکاتە  1111لەسەر بەردێکى گەرماوى  "پیسکان )*("  مێژووى  

واتە سێسەد ساڵ  لەمەوبەر، ئەمە بەڵگەیە  بۆ چڕى دانیشتوانى  کۆیەى ئەودەمە، چونکە 

رماو  لە نێوشاردا دروست بکرێواباو بووە کە گە .( ) 

 

جگە لەوە، هەر لە سەرچاوەى ئاوى حەمامۆکەوە تا "ئاشى ئەلیاس)**("  کە درێژیەکەى شەش 

کم دەبێ ئاوەدانى تێدابووە، هەروەها ئەوبەرى شیوى ڕەزەکانى شوێنەوارى کۆنى پێوە 

اوەتەوەدیارە، مەخابن تا ئێستە زانیارى لەسەر تۆمار نەکراوەو لێى نەکۆلر .( ) 

 

بازاڕە کۆنەکەى کۆیەش نموونەیەکى ڕەسەنء فراوانء دەوڵەمەندى ئاڵووێرو مامەڵەو چالاکى 

بزووتنەوەى  ئابورى ئەم شارەمان بۆ دەگێڕێتەوە، وەک بازاڕى هەر شارێک کە هەر دەستە 

کاسبکارو خاوەن پیشەیەک لەجێگەیەکى تایبەتى خۆیان لە بازاڕ بەیەکەوە دەبن وەک 

ەى زێرنگەران، ئاسنگەران، عەتاران، ئێمەنى کالەک دروان، دارتاشان، خەنجەرسازان، نێوچ

زینء کوپان دروان، کەبابچیان  هتد... بازرگانە گەورەکان لە قەیسەریەکانء خانەکان، 

دوکانء حوجرەیان هەبووە، تەنانەت جێگەى سەربڕینى ئاژەڵ "سەلاخانە" لە کەنارێکى 

 ( ).شارەکە بوو

 

ەو شارانە نیە کە لە دەشتایى یان لە ڕۆخى زێیەکدا بەڕێکءپێکى دروست کرابێ، کۆیە ل

بەڵام شارێکى دێرینەو وێران بووەو جێگوڕکێى پێکراوەو تازەکراوەتەوە، زۆر شەڕو 

 -:نەخۆشىء گرانىء نەهامەتى دیوەو چۆل بووە. کۆیە)*( لە سێجێگە دروست کراوە

 

اڵىیەو کەوتۆتە ڕۆژهەڵاتى شارى کۆیەئەسکى کۆ: ئەمە گوندێکى چوار پێنچ م . 

 

کاولەکۆ: لە ئاشانەوە دەست پێ دەکات تا سەروچاوەى حەمامۆک  کە کەوتۆتە  باکورى شارى 

کۆیە. فتنەکۆ: کە جێگەى ئێستەکەى )کۆیە( یە، لە شیوێک پێکهاتووە  لەڕۆخ گردى 

ئەم شارە تووشى  )کەکۆن(، دیارە هۆکارى ناولێنانى بەم ناونیشانە بەڵگەى ئەوەیە کە

 ( ).شەڕو کوشتارێکى زۆر بووەو خوێنى لێ ڕژاوە

 

ئەوەى جێگەى سەرنج و تێڕامانە ئەوەیە  کە کۆیە  کاتى خۆى خاوەنى شورە بووە، سەد 

 :ساڵێک دەبێ کە نەماوە، چوار دەرگەى سەرەکى هەبووە کە ئەمانەن

 

دەرگەى  -3ى ڕۆژ ئاوا.  گەروى سۆرکێ لە باشور  -2لاى قونگرە لە ڕۆژهەڵات.   - 1

لاى مزگەوتى مەلا ئەسعەد لە باکورى  خۆرهەڵاتى شارەکە.) ( ئەم   -4خۆشناوان لەباکور.  



شورەیە بۆ خۆى داستانێکى دارایى بەهێزو گەورەى ژیارى شارەکەمان بۆ دەگێڕێتەوە، 

ئەرکى بوونى دەرگەو پاسەوانى کردنىء داخستنء کردنەوەء نوێکردنەوەى، ئەمانەء چەندین 

قورسى تر کە تێکڕایان بە میرنشین نەبێ ناکرێ، کەچى کۆیە وەک بابانء سۆرانء ئەردەلانء 

ئامێدى بۆ ماوەیەکى کورت نەبێ میرنشینى نەبووە، کەواتە قورسایى ئەم تێچونانە 

 ( ).کەوتۆتە ئەستۆى خەڵکى کۆیە کە ئەمەش لایەنى خۆبەڕێوەبردنى کۆیەمان بۆ ڕادەگەینى

 

یەو دەورو بەریدا چەندین شوێنەوارى دێرین هەیە لەوانە: قەڵاى )کەکۆن( کە لە شارى کۆ

( هەیە کە مێژووەکەى دەگەڕێتەوە (*)پاشماوەى بابانەکانەو لە دەوروبەرەکەیدا )باوەجى

بۆ سەردەمى زەردەشتیەکانء لە گوندى )خرابە( پاشماوەى خشتى سورى لێ دۆزراوەتەوە کە 

ى )ساتوقلعە( لەوحەیەک دۆزراوتەوە کە هاوکێشەى جەبرى بە لە خشتى بابلى دەچێء لە گوند

زمانى مسمارى لەسەر هەڵکەنراوە.) ( کە لەوانەیە پاشماوەى کۆنى فارسەکان بێت، چونکە 

( هەیە کە (**)بە مسمارى دەیان نووسى، لە گوندى تۆبزاوە کەنیسەیەک بەناوى )ماربهنام

چى موسوڵمانەکان پێى دەڵێن "شێخ محەمەدى دیانەکان بە "مەربین قەدیشە" ناوى ئەبەن، کە

دێرێ". جگە لەوانە قەڵاى شیلەو جلبەسەرو قاز بەگیان و کۆکتەپە و شێخ ئەلوانء سکتانء 

حەمامۆکء ئەسکىکۆء قەیسەرىء ئاقارى گۆمەشین خرابەو قەلاسردو چنارۆکء میرسەیدء قەسرێء 

تاڵء الااللە، هەموو ئەمانە ئاوەگردء دۆڵى سماقولىء سەرچیاى باواجىء گردگورانء  گۆمە

 ( ).شوێنەوارى دێرینیان تیایە

 

لەڕۆژئاواى کۆیە چەندین شوێنەوارى مێژوویى هەیە کە  ئێستەش پاشماوەى شورەو قەڵاء 

قوللەى پێوە دیارە، لەوانە شارى )لەندەهۆ( لەنزیک گوندى )گۆمەشین شێخان( ە، شارى 

هەروەها لەگوندى سوێڕەلە شوێنەوارى  )غەریب( لە سنورى گوندی )شاخەپیسکە( یە.) (

سەرمەیدان کە لەدەشتى کۆیە ناسراوە بە "بانۆى بڵند" کە لەباشورى ڕۆژهەڵاتى 

سوێرەلەیە، پاشماوەى شوێنەوارى گۆڕو قەڵاتى لێیە، سواڵەت )الفخار(ى ئەوتۆى لێیە 

پ.ز تا سەدەى یەکەمى زاینى  250کەمێژووەکەى  بۆ سەردەمى ئەشکانیەکان، واتە 

 ( ).دەگەڕێتەوە

 

بەردە ئەستێکانى نێوچەکە  سەردەمى ئەو شوێنەوارانەى کە مێژووەکەى دەگەڕێتەوە بۆ 

کۆتایی چاخى بەردینى سەروو بەنزیکەى دوانزە هەزار ساڵ بەر لە زاین دیارى دەکەن، 

هەندێکیشیان بۆ چاخە مێژوویىیەکان دەگەڕێتەوەء دەتوانین لەناویاندا سەردەمى ئاشورىء 

کانىء ساسانىء سەردەمى  ئیسلامى دەست نیشان بکەین. جگە لەوانە سواڵەتى کوردى ئەش

)گۆزەو گلێنە( کە ڕەنگێکى سوریان هەیە لە زۆربەى شوێنەوارى نێوچەکەدا دۆزراوەتەوەو 

ساڵ دادەنرێ . جگە لەوانە  800 -  400ناسراوە بە سواڵەتى کوردىء مێژووەکەى بە 

هەیە، لەوانە قەڵاتى)قەسر( کە کەوتۆتە گوندى قازبەگیان،  ژمارەیەک قەڵا لە نێوچەکەدا 

ز "  63پ.ز  227شوێنەوارەکەى بەپێى گۆزەو گلێنەکان  بۆ سەردەمى ساسانى " 

دەگەرێتەوە، واتە ژیان لەم نێوچەدا زوو دەستى پێکردووەو دواتریش ئاینى زەردەشتى 

( )باڵادەست بووە، باشترین نموونەش قەڵاى )شیلە بایەخێکى مێژووى گەورەى (یە،  کە 

هەیە، ئەم شوێنەوارە دەکەوێتە باشورى شارى کۆیەو باشورى گوندى )هەرمۆتە(،) ( گوندى 

شیلە کاتى خۆى شارێکى گەورەبووەو خاوەنى پەرستگە بووە، نیشانەى هونەربیناسازى 

 ( ).ساسانیەکانى پێوە دیارە، کە بۆ چاخى پێنجەمى زاین بە دواوە دەگەڕێتەوە

 

باوەڕەداین کە مێژووى شارى کۆیە بەپێى ڕەوتى ڕووداوەکانء ئەو شوێنەوارە  لەو

دێرینانەى کە جێماون، هەموویان  بەڵگەى دروستء حاشا هەڵنەگرن لەسەر دێرینى مێژووى 

پڕ سەروەرى ئەم شارە، کە بەبەردەوامى لەدێر زەمانەوە  پێگەى زۆرانبازى هێزە 

تەى جوگرافى دەڤەرەکە ناسراو بە ناوەندێکى داگیرکەرەکان بووە، ئەمەش بۆ هەڵکەو

بازرگانى و دەوڵەمەند لە ڕووى سامانى سروشتى دەگەڕێتەوە. هەرچەندە ئەم شارە لەژێر 

گوشارێکى زۆرى هێزى دەرەکى بووە، بەڵام سەرى بۆ هیچ داگیر کەرێک دانەنواندوە، بەڵکو 

یوە، لەو ڕووەشەوە باجى خۆراگر بووەو بە بەردەوامى تەنگى بەهێزى داگیرکەران هەڵچن

گەورەى داوەو بە بچوکى ماوەتەوە، بەڵام سەربەرزانە توانیویەتى پارێزگارى لە کلتوورو 

مۆرکى کوردانەى خۆى بکاتء بوار نەدات بەهیچ هێزێکى بیانىو نامۆ بەیەکجارى تیایدا 

 .بمێنتەوە

 

 بەشى دووەم

 

 کــۆیە لەنـێوان  سـاڵانى



 

 دا 1945–1918

 

  

 

 باسى یەکەم: کۆیەو هاتنى ئینگلیز

 

عێراقى ئیمڕۆ بەر لەجەنگى جیهانى یەکەم  سێ ویلایەتى لەخۆ دەگرت، ئەویش )بەسرەو 

بەغدادء موسڵ( بووە، کە بەشێک بوو لە ئیمپراتۆریەتى عوسمانى، دواتر ئەم بەشە ڕۆلێکى 

ى، چونکە زۆربەى گرنگى لە سیاسەتى نێودەوڵەتى لە ناوەڕاستى سەدەى نۆزدەهەمدا بین

 ( ).دەوڵەتەکان  بەرژەوەندى بەرفراوانیان لەم هەرێمەدا هەبوو

 

بەریتانیا یەکێک بوو لەو دەوڵەتە داگیرکەرانەى کە خولیاى دەست بەسەراگرتنى ئەم 

 ( ).نێوچانە بوو بەچەند سەدەیەک بەر لەداگیر کردنى

 

رجەم  نێوچەى کەنداویان تەنانەت ئینگلیزەکان بەر لە جەنگى یەکەمى جیهانى، سە

بەنێوچەکانى نێوبازنەى دەسەڵاتى خۆیان دەزانى، بەردەوام چاودێرى  ووردى ئەم 

نێوچانەیان دەکردو  لە دەرفەتێک  دەگەڕان، زیاتر شوێن پێى خۆیان لە کەنارەکانى 

کەنداو قایم بکەن.) ( دواتر هەنگاوى پێویستیان  بۆ هێنانەدى ئەم ئامانجە نا، ئەویش 

نزیک کردنەوە لەم نێوچەیە لە ڕێگەى دروست کردنى پەیوەندى بازرگانىء  بەخۆ

دامەزراندنى کۆمپانیاو بنکەى بازرگانى، ئەمەش ڕێگەى بۆ دروست بوونى دەسەڵاتى سیاسى 

 ( ).خۆش کرد

 

ئینگلیزەکان  لەسەردەمانێکى زووەوە بەبێ جیاوازى کردن هەوڵیان داوە پەیوەندى 

چوارچێوەى دەوڵەتى عوسمانى بکەن، وەک چۆن گرنگیان  بەعەرەبء بەگەلانى ناتورکى نێو 

ئەرمەن  دەدا، ئاوا بەگەلى کوردیش، هەربۆیە تا دەهات  زیاتر جموجۆڵیان لەنێوچەکانى 

کوردستان پەیدا دەکردو لەسەرەتاى سەدەى  بیستەمدا زیاتر لەجاران ئینگلیزەکان کەوتنە 

زیاتر ڕوون دەبۆوە. فاکتەرى ئەم بایەخ پێدانە خەمى داگیرکردنى کوردستانء ئامانجیان  

زۆرە بەپلەى یەکەم بۆ بونى سامانى نەوت لە کوردستان دەگەڕایەوە.) ( هەربۆیە 

بەریتانیا پێش هەڵایسانى جەنگى جیهانى یەکەم کەوتبووە خۆو خەریکى ئامادەکردنى پلان 

ى لەو بۆچوونەى )لۆرد دانانء داگیرکردنى میسۆپۆتامیابوو.) ( ئەم راستیەش زۆر بەڕوون

لە بەردەم ئەنجومەنى لۆرداتى بەریتانیا  1911کیرزۆن( دا بە دیار دەکەوێ  کە لە ساڵى 

دەریبڕىء ووتى: )هەڵەیەکى گەورەیە گەر واتێبگەین بەرژەوەندییەکانى بەریتانیا تەنها 

زۆر لە ئاوى کەنداو دایە  یان لەنێوچەکانى نێوان بەغداو بەسرە کۆتایى دێت، بەڵکو 

دوورتر تێپەر دەبێت(، بێگومان لێرەدا مەبەستى )ویلایەتى موسل( ە کە باشورى کوردستان 

 ( ).لە نەخشەى سیاسەتى بەریتانیاجێگەیەکى دیارو بەرچاوى هەبوو

 

دواتر بەریتانیا توانى کۆتایى بەدەسەڵاتى عوسمانى لەسەر هەرسێ ویلایەتەکە بهێنێ.) ( 

ێوەبردنى ئەم ویلایاتانەى بەشێوەیەکى ڕاستەوخۆ دانائیتر بەریتانیا بەرنامەى بەڕ .( ) 

 

کۆیە بەر لە هاتنى ئینگلیزەکان  لە بارودۆخێکى زۆر خراپدا بوو، گرانى باڵى بەسەر 

کۆیەء دەوروبەریدا کێشابوو، سوپاى عوسمانى وورەى  ڕووخابوو، لەهەموو لایەکەوە 

کۆیە بەتەواوى شلەژابوو، خەڵک  دەکشایەوە، سوپاى ئینگلیز جێگەى دەگرتەوە، شارى 

هەستى بەئاسودەیى نەدەکرد، چونکە ئاسایش بەرقەرار نەبوو، لەسەرء ئەمانەشەوە شەڕو 

پێکادان لەنێوان عەشیرەتى بلباسء بنەماڵەى  عەبدولڵاغاى حەوێزى لە کۆیە ڕوویدا، لە 

ڵەى  حەوێزىء هەردوولادا  کوشتار هەبوو، ئەمە جگە لەوەى پەیوەندى نێوان هەردوو بنەما

غەفورى ئاسایى نەبوو، بۆیە عەبدولڵاغا هێرشى بلباسى بەپیلانى حەماغاى غەفورى دەزانى، 

ئا لەم  بارودۆخە ئاڵۆزەدا ئینگلیزەکان هاتنە کۆیەو کەسایەتیە ناودارەکانى پێشوازى 

 ( ).لێکردن

 

بارودۆخەکە بەر لە هاتنى کاپتن )هى( بۆ ئەم شارە لەڕێگەى بروسکەیەکەوە ئاگادارى  

بوو، پێش گەیشتنى بۆ کۆیە نامەیەکى لە حەماغاى کۆیە بەدەست گەیشت، ئەویش بەناوى 

دا کاپتن )هى(ء چەند سەربازێکى 1918/  12/  15حاکمى شار وەڵامى دایەوە.) ( لەڕۆژى 

ئینگلیز  گەیشتنە شارى کۆیە، دواى  گەیشتنیان چوونە ناو سەراى  کۆیەو لەوێدا  



از کراو مەلا مەحمەدى جەلیزادە بەناوى دانیشتوانى شارەوە بەخێرهاتنى کۆبوونەوەیەک س

 ( ).کاپتن )هى( کرد

 

( کەس 3000یەکەمین کارى کاپتن )هى(، کردنەوەى  فەقیرخانەیەک بوو کە تیایدا رۆژانە )

کە زۆربەیان هەتیو بوون، سێ ژەمە خواردنیان بۆ دابین دەکراء جلى تایبەتیان پێدەدرا، 

ە بووە هۆى سوک کردنى بەشێک لەو قەیرانە ئابورییەى کە ڕووبەڕووى کۆیە بوو ئەم کار

 ( ).بۆوە

 

کاپتن )هى( حاکمى سیاسى و سەربازى شارى کۆیەء دەوروبەرى بوو کە سنورەکەى درێژ 

دەبۆوە بۆ نێوچەى خۆشناوەتىء بێتوێنء ڕانیە ء پشدەر، ئەوەى زیاتر جێگەى بایەخى ئەم 

ە ڕێکخستنەوەى ئیدارەى کۆیەء نێوچە شێواوەکەى بوو کە بەهۆى حاکمە بوو،  دووبار

ململانێى عەشائریەوە، بەتایبەتى لەنێوان هەردوو بنەماڵەى حەوێزىء غەفورى کە خاوەنى 

 ( ).ژمارەیەکى زۆرى  گوندەکانى چوار دەورى شارەکە بوون شڵەژابوو

 

کارگێڕى  کۆیەى دامەزراند، بۆ ڕێکخستنەوەى کاروبارى  شارى کۆیە کاپتن )هى(پێکهاتەى 

کە لە ئیدارەى ئەمڕۆ دەچوو، بەڵام ئەو کات بە قائمقامى قەزایان دەووت حاکمىشار. 

حەماغاى غەفورى کرا بە حاکمى شار، جەمیل ئاغاى حەوێزى بە جێگرىء، مەلا محەمەدى 

غا بە جەلیزادەش بە قازى،  فەتاح عەبدولڵا حەوێزى  بە سەرۆکى شارەوانى، مەلا ئەحمەد ئا

 ( ).بەڕێوەبەرى پۆلیس دانران

 

دانیشتوانى کۆیە بەهاتنى ئینگلیز بۆ شارەکەیان  زۆر دڵخۆش بوون، ئەوەتا مەسعود 

مەحمەد لە کتێبى )گەشتى ژیانم( دا دەڵێت )ئینگلیزەکان لە گشت  ڕوویەکەوە لە 

اسەتى عوسمانیەکان باشتر بوون، چ  لە ڕووى  ڕەفتارو چ لە ڕووى ئەوەى خەڵک لە سی

کوشتنء بڕینء بە تاڵان بردنى سامان و سەپاندنى باجى ناڕەوادا ڕزگاریان بوو. 

بەپێچەوانەوە هەر کە ئینگلیزەکان هاتنە کۆیە فەقیر خانەیەکیان کردەوەو شار خاوێن 

بۆوە لەپیسىء جەردەیىء ڕاوو ڕووتى فەرمانبەرە عوسمانىیەکان(.) ( هەر لەم بارەیەوە 

ەڵک پێیان گوتم ئەگەر  حکومەتى بەریتانی یەک مانگى تر کاپتن )هى( دەڵێت: )خ

دوابکەوتایە  لە هاتنى بۆ کۆیە، ئەوا خەڵکەکەى چۆلیان دەکردء بەجێیان  دەهێشتء بە 

 ( ).هەزارەها خەڵک  لەبرسان  بە هیلاک دەچوون(

 

انى توێژەر لەو باوەڕەدایە کەوا خەڵکى کۆیە بە ڕادەیەک لە ڕەفتارى کاربەدەستانى عوسم

بێزار بوون، ئامادەبوون پێشوازى  لەهەر هێزێکى تر بکەن کە لەسایەیدا دەروازەیەکیان 

بەڕوودا بکاتەوەو ڕزگاریان بکات لە برسێتى. دەتوانین بڵێین ئینگلیزەکان لەو کاتەدا 

 .باشترین هێزبوون کە تاڕادەیەک لە ئاستى ئەو پێداویستیانە بوون

 

ژیاندا مابوو  بارودۆخەکە  بەگشتى ئارام بوو، بەڵام لە  شایانى باسە کە  تا حەماغا لە

دواى مردنى، کە ئینگلیزەکان بەڕەسمى بەشدارى ناشتنیان کرد، ڕەوشەکە بەتەواوى شڵەژاو 

تێکچوو،  پاشان جەمیل ئاغاى حەوێزىیان لە جێگەى دانا، ئەم بڕیارەش غەفوریەکانى 

ن دەزانى.) ( لە ڕاستیدا کاپتن هى، نیگەران کرد، چونکە پایەى قائمقامیان بەهى خۆیا

مردنى حەماغاى بە زیانێکى گەورە دەزانىء دانى بەوە دانا کە ئەگەر ئەو پیاوەچەند 

مانگێکى تر بژیایە ئەوا زۆربەى کێشەو ناکۆکیەکان چارەسەر دەکران، هەروەها پێى وابوو 

هەندێ لە کۆنە کە جەمیل ئاغا بەڕادەى حەماغا بەتوانا نەبووە، هەربۆیە دواى مردنى 

خوازو ژمارەیەک لە ئاغاى پیلانگێر خەریکى دروست کردنى ئاژاوە بوون، ئەمەش هەڕەشە بوو 

لەسەر ئاسایشى شارەکە، ئەو کاتەش یاریدەدەرى حاکمى سیاسى لە کۆیە ئەو هێزەى نەبوو 

کە بتوانێ ڕووبەڕوویان  بێتەوە.) ( هەر بۆ نموونە پاش کۆچى دوایى حەماغا، ئەندامانى 

دا بەسەر قشڵەى کۆیەیان داداو دەستیان بەسەری داگرت. پاش  1920)بەلشەڤیک( لە ساڵى 

 ).ئەوە جێگرى حاکمى سیاسى کۆیە کە )برادشۆ( بوو شارەکە بەجێ دێلى بەرەو هەولێر دەچێ

) 

 

خەڵکى کۆیە داوا لە کاپتن هى )حاکمى سیاسى هەولێر( دەکەن کە )برادشۆ( بنێرێتەوە 

زامەندى نیشاندا، بەو مەرجەى کە هەریەک لە عەبدولڵا ئاغاى حەوێزى کۆیە، ئەویش ڕە

ڕەسول ئاغاى غەفورى کورێکیان وەک بارمتە بۆ هەولێر بنێرن.) ( بە ڕۆیشتنى برادشۆ لە 

کۆیە، شارەکە بێ دامء دەزگەى میرى مایەوە، هەربۆیە پیاوە ناودارەکانى ئەم شارە 

رەى کۆیە بۆ هەڵسوراندنى کاروبارى نێوچەکە ئەنجومەنێکیان بە سەرۆکایەتى مەلاى گەو



دروست کرد، تیایدا هەریەک لە جەمیل ئاغاى حەوێزىء عەبدولڵا ئاغاى حەوێزىء کەریم 

ئاغاى غەفورىء ئەحمەد ئاغاء سمایل ئاغاء رەسول ئاغا  ئەندام بوون.) ( ئەوەندەى 

ان نابوو هاتەدى. نەبرد ئینگلیزەکان گەڕانەوە کۆیە، دواى ئەوەى ئەو مەرجانەى کەدای

ئینگلیزەکان نەخشەى دەرکردنیان لە کۆیە بەپیلانى عەبدولڵا ئاغاى حەوێزى دەزانى کە 

باوەڕپێکراوى شێخ مەحمود بوو لە نێوچەکەدا )کاتى خۆشى لە پیاوە نزیکەکانى عوسمانى 

بوو(، هەربۆیە برادشۆ لە کۆیە فەرمانى دورخستنەوەى عەبدولڵا ئاغاى حەوێزى بۆ شارى 

غداد بۆ ماوەى ساڵێک دەرکردبە .( ) 

 

دا سەرهەنگێکى عوسمانى بەناوى )ئوزدەمیر 1922لە حوزیرانى  ( هاتە نێوچەى (*)

ڕەواندوز، بە ئاشکرا ڕاىگەیاند، کە هاتنەکەى بەمەبەستى دەست بەسەراگرتنى ویلایەتى 

کات، موسڵە. ئوزدەمێر توانى پشتیوانى ژمارەیەک لە هۆزە گەورەکانى کورد مسۆگەر ب

لەوانە: هۆزى سورچى، خۆشناو، زەنگەنە، هەمەوەند، پشدەر. بەمجۆرە لە نێوچەى هەولێرو 

 ( ).کەرکوکء سلێمانى ناوبانگى دەرکرد

 

لە ژێر فشارى هێزەکانى ئۆزدەمیرو ژمارەیەک لە هۆزەکانى نێوچەکەدا،  1922لە ساڵى 

اچارکران بەرەو کۆیە بچن، هێزەکانى ئینگلیز  لە نێوچەى پشدەرء ڕانیە دەرپەڕێنرانء ن

دواتر خۆیان لە )کۆیە(ش نەگرت بەرەو تەق تەقء پردێ  پاشەکشەیان کرد، لەم بارەیەوە 

( بریندارەوە بەشپڕزەیى لە دەشتى 75عەبد جاسم)*( دەڵێ: "ئینگلیزەکان بە خۆیان ء)

نوێژ  بیتوێن گەیشتنە  کۆیە، لە بەرەبەیاندا  دەرگەى مزگەوتەکانیان  گرتء هەرکەسێ بۆ

کردن بهاتبایە  دەیان گرتء بە چوار کەس بریندارێکیان پێ هەڵدەگرتنء بەرەو تەق تەق 

 ( )."دەیان بردن، زۆربەیان بێ پشتێنء سنگ بەڕەلڵاء هەندێکیشیان بەسەرى ڕووت بوون

 

کۆیە وەک شارەکانى ترى کوردستان هێشتە بە تەواوى دەسەڵاتى ئینگلیزى تێدا جێگیر نەبوو 

ە خۆرء نۆکەرانى عوسمانى بەناوى دەوڵەتى ئیسلامیەوە پڕوپاگەندەء چاوڕاویان بوو، موچ

دەکرد،) ( ئەمە بووە هۆیەک کە هەندێ  لە خەڵکى نەفامى کۆیە کە لایەنگرى عوسمانى 

بوون،  داوا لە ئوزدەمیر بکەن  کە هێزى تورکى ڕەوانەى کۆیە بکات. ) ( لەم ڕووەوە 

ز ئاغاى غەفورىء کەریم ئاغاى حەوێزىء عەبدولڵا ئاغاى هەندێک کەسایەتى وەک مەلا حەوی

جارێکى تر  1922حەوێزى پێشوازیان لە سوپاى تورک کرد،) ( بەم شێوەیە تورک ساڵى 

هاتنەوە کۆیە، لە ئەنجام دا )ڕەمزى بەگ( ى تورک کرا بە قائمقام و )ناجى( بووە 

ى پۆلیسء عەبدولفەتاح لێپرسراوى سەربازىء ئەوڕەحمان ئاغا کرا بە لێپرسراوى بنکە

 .ئاغاى کوڕى عەبدولڵا ئاغا بەبەڕێوەبەرى ناحیەى تەق تەق دانرا

 

ئەم بارودۆخە ئینگلیزەکانى زۆر نیگەران کرد، بۆیە بڵاوکراوەیەکى چاپکراویان بە زمانى 

فارسى بە فرۆکە بەسەر نێوچەکەدا  بڵاوکردەوە، کە تیایدا هەڕەشەکردن بوو لەو تورکانەى 

نوێ هاتبوونەوە نیًو ویلایەتى موسڵء سەرگەرمى پیلان گێڕان بوون، هەر لەوێدا کە سەرلە

ئینگلیزەکان هەڕەشەى هێرشى سەربازىیان ڕاگەیاند، لە هەمان کاتدا  داوایان لە خەڵک 

کرد کە لەو پیاو خراپانە دوور بکەونەوە، بۆ ئەوەى گیانیان پارێزراو بێت، 

ینگلیزەکان مۆڵەتى سێ ڕۆژیان  بەهێزى بەپێچەوانەوە  تووشى سزا دەبن.) ( ئ

تورکەکاندا، بۆ کشانەوەى هێزەکانیان لە کۆیە.) ( بەڵام لە ڕاستیدا تورکەکان ئەم 

دەستیان بە بۆردومان کردنى  1922بڵاوکراوەیان پشتگوێ خست، بۆیە ئینگلیزەکان لەساڵى 

ى بە ڕۆژ شاریان شارى کۆیەء  دەوروبەرەکەى  بە فڕۆکە کرد. خەڵکى شارى کۆیە بەناچار

چۆل دەکردو بە شەو دەگەڕانەوە، ئەم بۆردومان کردنە بووە هۆى کوژرانء برینداربوونى 

ژمارەیەک لە دانیشتوانى شارو ڕووخاندنى چەند خانوویەک.) ( بۆردومانەکە نزیکەى حەوت 

 ( ).ڕۆژى خایاند

 

اسمانى ئینگلیز دا بەهۆى کردەوە سەربازیەکانى هێزى ئ 1922لە یەکى تشرینى یەکەمى 

توانرا تورکەکانء  یاخىبووەکان  لە کۆیەء قەڵادزەو ڕانیە دەربکرێن،) ( گەرچى کردەوە 

ئاسمانیەکانى سەرکەوتوو بوون بەڵام بەتەواوى تواناى دابین کردنى ئاسایشى نێوچەکەیان 

نى نەبوو، بۆیە بەشێوەیەکى ناڕەسمى مۆڵەت درا بە ئەفسەرە سیاسیەکان کە بە پیاو ماقولا

ناوخۆ ڕابەگەینن کە بەریتانیا مەبەستیەتى بوار بە کورد بدات خۆیان ئیدارەى خۆیان 

 ( ).بکەن

 

بەم شێوەیەو جارێکى تر ئینگلیزەکان گەڕانەوە کۆیە کە ژمارەیەکى زۆر  سەربازى 

هیندیان لەگەڵدا بوو. ئەمەش واى لە لایەنگرانى تورک کرد، کۆیە بەجێبهێلنء بەروە 



یا بڕۆن، لەوانە عەبدولڵا ئاغاى حەوێزىء چەند کەسانێکى تر کە دواتر شێخ ئێران و تورک

)تەهاى شەمزینى( لێبوردنى بۆ وەرگرتنء بۆ کۆیە گەڕانەوە، بەڵام جەمیل ئاغا کە 

ئەوکاتە  قائمقام بوو داواى لە ئینگلیزەکان کرد کە نەگەڕێنەوە نێو شارى کۆیە، بەڵام 

ئەم داوایەى ڕەت کردەوە  گوایە  ئەم هێزە بە  کاپتن )لاین( کە حاکمى سیاسى بوو

 ( ).فەرمانى مەندوبى سامى هاتووەو هەردەبێ بچێتە نێو کۆیە

 

لە ڕاستیدا بەرنامەى ئینگلیزەکان وابوو کە بەیەکجارى  ئوزدەمیر  لە ڕەواندوز 

 ( ).دەربکەنء لەچەند لایەکەوە هێرشیان کردە سەریانء لە ئەنجامدا تورکەکان  هەڵاتن

 

لەو ماوەیەى کە  جەمیل ئاغاى حەوێزى   قائمقامى قەزاى کۆیە  بوو،) ( نێوچەکە 

ئارامیەکى باشى بەخۆیەوە بینى،  ناکۆکیەکانى هەردوو بنەماڵەکە  لەڕێى ژنء 

لە پایەى قائمقامى کۆیە  1932ژنخوازیەوە  بەرەو نەمان چوو.) ( جەمیل ئاغا تا ساڵى 

دا  بە یەکجارى وازدەهێنێ،  1933ە بۆ ڕانیەء لە ساڵى دەمێنێتەوە، دواتر دەگوێزرێتەو

ەوە دەبێتە نوێنەرى کۆیە  لە ئەنجومەنى نیشتمانى عێراق  تا ساڵى  1939بەڵام لە ساڵى 

.) ( لەو ماوەیە دا جەمیل ئاغا ڕۆلێکى بەرچاوى لە پارێزگارى کردنى کەمایەتیە  1946

 ( ).ئاینیەکانى کۆیەدا )جولەکەء دیان( بینى

 

لە چوار گەڕەک پێکهاتبوو، کە بریتى بوو لە: قەڵات، بایز ئاغا،  1950کۆیە تا ساڵى 

 ( )بەفرىقەندى، هەواو. تەنها یەک ناحیەى هەبوو کە تەق تەق)*( بوو،

 

  

 

  

 

 باسى دووەم: کـۆیەء شۆڕشەکانى شێخ مەحمود

 

ەکانى سلێمانىدا کۆنە، پەیوەندى دۆستایەتىء ئاشنایەتى لەنێوان بنەماڵەى حەوێزىء شێخ

 ( ).زۆر جار کاک ئەحمەدى شێخء حاجى بەکر ئاغاى حەوێزى نامەیان بۆ یەکتر ناردووە

 

دا  شێخ مەحمود حکومەتێکى کوردى لە سلێمانىء دەوروبەرى پێک هێنا،  1918/  11/ 15لە 

مود واتە مانگێک پێش گەیشتنى هێزەکانى ئینگلیز بۆ شارى کۆیە. هەر ئەودەمە شێخ مەح

نامەی بۆ زۆر لە سەرۆک عەشیرەتء دەسەڵاتدارو پیاو ماقوڵانى کوردستان نارد، بەمەبەستى 

دان پێدانانء چەسپاندنء چوونەپاڵ  ئیدارەکەى. لە کۆیە عەبدولڵا ئاغاى حەوێزى  لەو 

کەسانە بوو کە لایەنگرو دڵسۆزى شیخ مەحمود بوو، هەر بۆیە شێخ مەحمود نەیتوانى سۆزى 

ورى  بەلاى خۆیدا ڕاکێشى، چونکە  ئەم دوو بنەماڵەیە لەگەڵ یەکدا ناکۆک حەماغاى غەف

بوون،  بەڵام کاتێک کە ئینگلیز هاتە کۆیە حەماغاى کردە حاکمى شارو دەوروبەرى چونکە  

 ( ).لایەنگریان بوو

 

دا گەیشتە کۆیەو  1919سنورى دەسەڵاتى شێخ مەحمود تا دەهات فراوانتر دەبوو، تالە ساڵى 

یەء ڕەواندوز.) ( هەر ئەودەمە شێخ مەحمود فەرمانێکى دەرکرد بە دانانى"شێخ ڕان

عوسمان" وەک قائمقامى کۆیە. بەڵام ئەم بڕیارە بووە هۆى نیگەرانى حەماغاى کۆیى کە 

کاپتن)هى( بە حاکمى شارى کۆیەء دەوروبەرى دانابوو. ئینگلیزەکان هەوڵیکى زۆریان بۆ 

گوایە شێخ عوسمان بەنێوى یەکلاکردنەوەى کێشەى حەوێزىء  هێورکردنەوەى حەمەئاغا دا، کە

غەفورى هاتووە، بەڵام ئەم هەوڵانە بێ سود بوو، چونکە حەماغاى غەفورى ناکۆکى دێرینى 

لەگەڵ شێخەکانى سلێمانىدا هەبوو، ئەمە جگە لەوەى )رەشید ئەفەندى( کە کۆنە ئەفسەرێکى 

ردەوام خەریکى بەندکردنى جولەکەو تورک بوو لەگەڵ شێخ عوسمان هاتبووە کۆیە، بە

دیانەکانى کۆیە بووء داواى پارەى لێ دەکردن، ئەوانە بوونە هۆى دروستبوونى گرفتء 

کێشە، بۆیە ئینگلیزەکان داوایان لە شێخ عوسمان کرد کە بەنێوى )نوێنەرى تایبەتى شێخ 

 ( ).مەحمود(ەوە کار بۆ هێورکردنەوەى بارودۆخەکە بکات

 

ئەم پشگیرى کردنەى بەریتانیاى بە هەلزانى تا بتوانێ جارێکى تر دەسەڵات حەماغاى کۆیە 

بگرێتەوە دەست، بۆ ئەم مەبەستەش هەموو هەوڵء تەقەڵاکانى خستەگەڕ، چونکە زۆر نیگەران 

بوو لەو فەرامۆش کردنەى کە لەلایەن شێخ مەحمودەوە بەرامبەر لاتەریک کردنى دەسەڵاتى 

ادارى "شیخ  عوسمان"ى کرد کە لە ماوەى شەوو ڕۆژێکدا درا. هەر ئەودەمە حەماغا ئاگ



کۆیە بەجێبهێلێء بگەڕێتەوە سلێمانى، ئەویش هەستى بەمەترسى ڕەوشەکە کرد، لەوە 

تێگەیشت  کە زۆربەى دانیشتوانى کۆیە پاڵپشتى حەماغان، بۆیە  کۆیەى بەجێهیشتء بۆ لاى 

 ( ).شێخ مەحمود گەڕایەوە

 

ەحمود تەنیا لەنێوچەى سلێمانىدا بوو،   نێوچەکانى ڕەواندوزو لەڕاستیدا دەسەڵاتى شیخ م

کۆیە هەر بەناو لەژێر دەسەڵاتى ئەم دابوون، گەر هەندێ جاریش ڕەزامەندیان بەرامبەر 

شێخ مەحمود پیشان دابێت، ئەوا لە بەر ئەوە بوو کە ئەم نێوچانە پێیان وابووە کە ئەمە 

 ( ).مەرجێکى دەوڵەتى بەریتانیایە

 

دا ئینگلیزەکان چەند هەنگاوێکیان بۆ کەمکردنەوەى  دەسەڵاتى شێخ  1919ئایارى لە 

مەحمود ن، لەم ڕووەوە )نۆئێل( یان لابردوو لە جێگەى ئەو)مێجەرسۆن ( یان دانا، کەئەمە 

بۆخۆى ئاگادار کردنەوەیەکى ئاشکرا بوو بۆ شێخ مەحمود، تا واى لێهات کەرکوکء کفرىء 

ەء نێوچەى جافەکانیش بەتەواوى لەسنورى دەسەڵاتى شێخ مەحمود کۆیەء ڕەواندوزء هەڵەبج

 ( ).دەرچوون

 

شێخ مەحمود لەدەستدانى کەرکوکء کۆیەى لە حوکمداریەکەىء هەڵگەڕانەوەى جافەکانى بە 

شکستى کەسایەتى خۆى دائەنا کە نەیتوانیبوو وەک پێویست کاریگەریەکى بەهێزى لەسەر 

 ( ).نێوچەکەدا هەبێ

 

 1919/  5/  21شێخ مەحمود هەستى بە سیاسەتى دووڕووى ئینگلیز کرد، ئەوجا لە  کاتێ کە

دا شۆڕشى دژى ئینگلیز ڕاگەیاند، پێشتر نامەیەکى بۆ حەماغاى غەفورى نارد، بێ گوێ 

دانە ئەوەى کە کاتى خۆى )شێخ عوسمان( ى لە کۆیە دەرکردبوو، لەو نامەیەدا داواى 

ى خۆیاندا  هەڵگەرانەوەیەک دژى ئینگلیز بەرپا بکەن، هاوکارى لێ کردبوو، کە لە نێوچە

حەماغا لەوەڵامى نامەکەیدا نوسیبووى: "ئەگەر شێخ مەحمود نیازى پاکە بەرامبەرمان با 

ئەو نێوچەى  سلێمانىء کەرکوک بگرێت، ئەوسا ئەوانیش نێوچەکانى هەولێرو موسڵ دەگرن، 

تەنانەت یەک چەکدارى شێخ مەحمود،  بەڵام ئەگەر نیازى خراپە بوار نادەین بە پەڕینەوى

با زێى کۆیە هێلى جیاکەرەوەمان بێت".) ( دواى ئەم هەڵوێستەى حەماغا، شێخ مەحمود 

گومانى  لەزۆربەى کۆیىیەکان پەیدا کرد،  تەنانەت )سمایل قادر(ء  کوڕانى )حەمدى 

ێکى مەشور( کۆیى بوون لە ئەشکەوتى جاسەنە بە تۆمەتى کارى سیخوڕى گیران، ئازار

 ( ).جەستەیى زۆریان دابوون، یەکێکیان لەژێر کاریگەرى ئازارداندا گیانى لەدەستدابوو

 

هەر دواى ئەمە ژمارەیەک  لەسەرۆک عەشیرەتەکانء ئاغایانى پشدەر خۆیان ئامادەکردبوو 

کۆیە بگرن لەوانە: ڕەزابەگء عیززەت تۆپچىء حاجى رەسول ئاغاى پشدەر، دواتر )شێخ 

م پیلانە ئاگادار کردەوەء هانیاندا  بۆ ڕازى بوونى، گوایە ئەم کارە مەحمود( یان لە

دەبێتە هەڕەشەیەکى گەورە بۆ سەر ئینگلیزەکان، بەڵام شیخ مەحمود ئەم پێشنیارەى ڕەت 

کردەوەء پەسندى نەکردو ڕاىگەیاند کە ئەوان نایانەوێ خوێن بڕژێت بەتایبەتى لە شارى 

ى کورد بوونء کوژرانى هەریەکێکیان  بەزیانى  کۆیەدا کە هەموو پۆلیسء چەکدارەکان

خۆیان تەواو دەبێ، جگە  لەوەى ئەم کارە مەترسى شەڕى براکوژى لێ دەکەوێتەوە کە ئەوان 

 ( ).بە تەواوەتى بڕوایان پێى نیەو  بەهەموو شێوەیەک ڕەتى دەکەنەوە

 

لاوەکانء خەڵکى کۆیە بەگشتى حەزیان بەسەرکەوتنى شێخ مەحمود دەکرد، بەتایبەتى 

کاسبکارانى ناو بازاڕء بەشى ڕەشۆکى، دەنگى سەرکەوتنەکانى لەشکرى شێخ کاردانەوەى 

باشى لەسەر بەرزکردنەوەى هەستى نیشتمانى هەبوو کە بەشانازیەوە هەواڵى ڕۆلى جوامێرىء 

 ( ).قارەمانێتى کوردیان بۆ یەکتر دەگێڕایەوە

 

ارى کردنء لایەنگیرىیەوە دابەشى سێ بەش ڕاستىیەکەى لەو کاتەدا شارى کۆیە لەڕووى هاوک

ببوو: بەشێکیان فەرمانڕەوایەتى ئینگلیزیان پێ باش بوو، کە ئەمانەش زیاتر خەڵکى 

دەوڵەمەندء خاوەن بەرژەوەندى بوون، بەشێکى کەم لایەنگرى تورک بوون کە بریتى بوون لەو 

بریقەدارەى کە فەرمانبەرء کەسانەى کە سودمەندبوونء هەڵخەلەتابوون بەو دروشمە 

بەرزیان کردبۆوە بەنێوى ئیسلام بۆ چەواشە کردنى خەڵک، بەشێکى تر لایەنگرى شێخ مەحمود 

بوون کە ژمارەیان زۆر بوونء پێکهاتبوون لە خەڵکى هەژارو ڕەشء ڕووتء ڕۆشنبیر، ئەمانە 

لایەنگرى هەموو بزووتنەوەیەکى نیشتمانىء نەتەوەیى بوون  کە لەسایەیدا کورد بتوانێ 

بوونى خۆى بسەلمێنى لە دروستکردنى قەوارەیەکى سەربەخۆداو بەتەواوى لەگەڵ هەموو 

فەرمانڕەوایىیەکى خۆماڵیدا بوونء لەم پێناوەشدا ئامادەی پێشکەشکردنى هەموو 



قوربانیەک بوون. لەم ڕووەوە دانیشتوانى کۆیە چەندین جار لەشکریان ئامادەکردوە بەرەو 

ۆکى کردن لە شۆڕشى شێخ مەحمود کە خۆى لە سەربەخۆیى سلێمانى چون و بەمەبەستى داک

 .کوردستان دەبینیەوە

 

  

 

  

 

دا1921باسى سێیەم: هەڵوێستى کۆیە لە دامەزراندنى حکومەتى عێراق لەساڵى   

 

کۆتایى هاتنى یەکەم جەنگى جیهانى، بووە هۆى  داڕمانى ئیمپراتۆریەتى عوسمانى کە 

ىء ئیدارى گەورەى لەنێوچەکەدا دروستکرد.) ( هەڵبەت ئەو لەدواى خۆى بۆشایىیەکى سیاس

بارودۆخە دەرفەتى بۆ نێوچەکانى ویلایەتى موسڵیش ڕەخساند کە بزووتنەوەى ئازادیخوازى 

نەتەوەیى کوردى بەرەو گەشەسەندن  بباتء زەمینەیەکى لەبار بۆ دروست کردنى کابینەیەکى 

مانىء دەوروبەرىدا فەراهەم بکاتفەرانڕەوایى بەسەرکردایەتى شێخ مەحمود لەسلێ . ( ) 

 

کۆیە هەروەک  زۆربەى  نێوچەکانى دیکەى کوردستان لەنێوچونى دەوڵەتى عوسمانىیان 

بەڕوداوێکى گرینگ کەبە قازانجى دۆزى ڕەواى کورد دەزانى، چونکە ئەو دەسەڵاتە ڕۆژانە 

ر  ئەوەى کە ئامادە ژمارەیەک لە لاوى کۆیەى لەبەردەم سەرا لەسێدارە دەدا، تەنها لەبە

نەبوون ببن بەسەرباز، ئەمە جگە لە پێڕەوکردنى سیاسەتى سەرکوتکردنء بەتاڵان بردنى 

سامانى خەڵکى کە قاتء قڕىلێ کەوتەوەو گیانى هەزارەها مرۆڤى کوردى بێ تاوانى 

 ( ).بەفیڕۆدا

 

کشانەوە، بەڵام عوسمانىیەکان تەنها پاش بڕانەوەى شەڕو شکستى هێنانیان لەم نێوچانە 

دواى چوونە دەرەوەى لەشکرى  تورکء بەر لە هاتنى هێزەکانى ئینگلیز بۆ نێوچەى کۆیە، 

 ( ).خەڵکى شارەکە ئیدارەیەکى شاریان دروست کرد

 

کۆیە وەک شارۆچکەیەک تا کۆتایى جەنگى جیهانى یەکەم سەر بە سنجەقى  کەرکوک بوو، 

)  دواتر لەسەردەمى یەکەم حوکمدارى شێخ مەحمود دا 15/11/1918 - 19/6/1919 بوو بە  ( )،(

دا  کۆیە بوو بە قەزایەکى  1919قەزایەک سەر بە سلێمانى، بەڵام لە مانگى یازدەى  ساڵى 

سەر بە هەولێر کە تازە بوو بووە لیواء لە موسڵ جیا کرابۆوە.) ( لەوێ جێگرى متێرف 

بە کەرکوکەوە پەیوەست  1923لیواکەى بەڕێوە دەبرد، بەڵام لەبوارى ئیدارى یەوە تا ساڵى

 ( ).بوو

 

لە هەرسێ ویلایەتەکەى "بەغداد، بەسرە، موسڵ" دا هەندێ سیفەتى نەتەوایەتىء تایفى 

تایبەتى هەبوون کە هەر یەکەیان لەوى تر جیاواز بوو، بۆ نموونە عەرەب لە ڕووى 

وسڵیان مەزهەبیەوە دابەش بوون بۆ شیعەء سوننە.) ( بەڵام کورد کە زۆربەى دانیشتوانىم

پێک دەهێنا،) ( لە ڕووى نەتەوایەتىیەوە لە دانیشتوانى هەردوو ویلایەتى بەغداو بەسرە 

جیاوازبوون، گرنگترین شت کە  بە عەرەبى دەبەستنەوە، ئاینى ئیسلام بوو،) ( بەڵام لەو 

کاتەدا ئایین بۆ یەکبوونى دانیشتوانى ئەم  ویلایەتانە بەس نەبوو،) ( بە تایبەتى 

ەهۆى زاڵ بوونى هەستى نەتەوایەتیان پاڵى بە ووتاربێژانى مزگەوتەکانى کورد، کە ب

هەندێ  نێوچە کوردیەکانەوە نا، کە زۆر دژى بیرۆکەى چوونە پاڵ عێراق بنء لە ڕێگەى 

 ( ).ووتارەکانیانەوە ڕۆلى کاریگەریان لەسەر هەستى جەماوەر هەبوو

 

ء لەساڵانى جەنگیشدا بایەخێکى ئینگلیزەکان بەر لە هەڵایسانى یەکەم جەنگى جیهانى

تایبەتیان بە کوردستان دابوو. هۆکارى ئەمەش بۆ هەڵکەوتەى ستراتیژى شوێنى کوردء 

دەوڵەمەندى نێوچەکە لە ڕووى کانزاى  ژێر زەوىیەوە دەگەڕێتەوە.) ( ئەوەى پێوەندى بە 

ەتى )موسڵ( هەڵوێستى بەریتانیاوە بێت سەبارەت بە کورد، ئەوا پاش ئەوەى کە هەموو ویلای

یان کۆنتڕۆڵ کرد، سیاسەتێکى دوو فاقانەیان بەکار دەهێنا کە لایەنێکى ئەو سیاسەتەیان  

پۆزەتیڤانە بوو بەرامبەر کوردو  کوردستان، بۆ نموونە مێجەر نوئیل دواى ئەوەى هاتە 

سلێمانى، بەگەرمى لەلایەن دانیشتوانەکەیەوە پێشوازى لێ کراو لەوێ ڕاىگەیاند کە ئەو 

ئەستەنگێک لەبەردەم دامەزراندنى دەوڵەتێکى کوردى نابینى کە لە ژێر کۆنتڕۆڵى هیچ 

بەریتانیا دابێ. هەروەها ولسن پێى وابوو کە ڕاپرسى نێوچە کوردیەکان بکرێت کە 

ئەلتەرناتیفى نەچوونە پاڵ میسۆپۆتامیاء دامەزراندنى دەوڵەتیکى جیاوازو سەربەخۆ 



وسڵ لە باشورى کوردستان بگرێتەخۆ. هەرچى لۆرد دەبێت، کە  نزیکەى هەموو ویلایەتىم

 ( ).)کیرزن( یش بوو ئەوا لە سەرەتادا ڕاى وابوو کە کوردستانى سەربەخۆ دابمەزرێت

 

لایەنەکەى دیکەى سیاسەتمەدارانى ئینگلیز کە بۆچوونى بەرامبەر کورد نێگەتیڤانە بوو، 

اندنى قەواریەکى کوردىیان دژ وەک: مس بیڵء میجەرسۆن و دواتر ئارنۆڵد ویلسۆن، دامەزر

بە بەرژەوەندى بەریتانیا دەزانى، بۆیە بەردەوام لەپێش دروستبوونى ئەو قەوارەیەدا 

بوونە ڕێگر.) ( لە هەمان  کاتدا بەرنامەى ئینگلیز  دامەزراندنى قەوارەیەکى 

 یەکگرتووى عێراقى لە هەرسێ  ویلایەتەکەى "بەسرەء بەغدادء موسڵ" بوو بۆ لێدانى هەر

جموجۆلء بزوتنەوەیەک کە دژى سیاسەتى بەریتانیا بێت. ئەمە بۆخۆى گەورەترین فاکتەرى 

لاى کورد دروست کرد کە ملکەچى سیاسەتەکانى بەریتانیا نەبێت.) ( بۆ نموونە بەریتانیا 

دا دەربارەى دروستبوونى دەوڵەتی عێراق  ڕاپرسیەکى ئەنجامدا، کە تیایدا  1919لەساڵى 

زگەى  سلێمانى چونە پاڵ دەوڵەتى )عێراق( یان ڕەت کردبۆوە، کەچى دانیشتوانى پارێ

پارێزگەى کەرکوک کە "کۆیە قەزایەکى ئەم پارێزگەیە" بوو، لە دژى چونەپاڵ حکومەتى 

عێراق دەنگى دا، واتە نیوەى ویلایەتىموسڵ دژى یەکگرتن بوون لەگەڵ عێراقدا.) ( جگە 

دا هاتبوو دەڵێ: "کوردەکان  1918ئەیلولى  ى 22لەوەى لە ڕاپۆرتێکى)لیچمن( دا کە لە 

ى سەرجەمى نێوچەکە نیشتەجێ بوون، دژى عەرەب  3/2کە نیوەى دانیشتوانى موسڵ بوون لە 

 ( ).بوون،... تەنها خاوەن مولکەکان پشگیرى  حکومەتى عەرەبىیان دەکرد

 

ان کەوتنە دا لە عێراق دامەزرا، لیوا  کوردىیەک 1920کاتێک کەحکومەتى کاتى لەساڵى 

دەرەوەى کارگێرى ئەم حکومەتە، مەندوبى سامى بەشێوەیەکى ڕاستەوخۆ سەرپەرشتى کارگێڕى 

ئەم نێوچانەى دەکرد، هیچ عێراقىیەک بۆ ئەم مەبەستە چ عەرەبء چ کورد وەک لێپرسراوى 

 ( ).نێوچەکە دیارى نەکرا

 

اقى عەرەبىو لکاندنى شایانى باسە کۆیە هەر لە سەرەتاوە دژى دامەزراندنى حکومەتى عێر

باشورى کوردستان بە عێراقەوە بوو.) ( ڕاو بۆچوونى خەڵکى کۆیە وابوو کەپێویستە کورد 

"، مەلاى گەورەى کۆیەش لەگەڵ مافى 1920 –سەربەخۆ بێ  بەپێى بەندەکانى پەیمانى "سیڤەر 

ەکان سەربەخۆیى گەلى کورد دا بوو هەرچەندە  کاریگەریەکى ئەوتۆى لەسەر ڕەوتى ڕووداو

 ( ).نەبوو

 

عێراق کە دروستکراوى ئینگلیز بوو، هەر ئینگلیزیش لە هەڕەشەى ناوەکى )کوردء شیعە( و 

دا کە بەریتانیا  1921هەڕەشەى دەرەکى کە تورکیا بوو دەیپاراست.) ( لە ڕاپرسى ساڵى 

بەمەبەستى هەڵبژاردنى شافەیسەل، ئەنجامیدا، تا شەرعیەت بداتە فەیسەل وەک شایەکى 

راق،) ( لەو ڕاپرسیەدا دانیشتوانى شارى کەرکوک دژى دانانىشا فەیسەل بوون، کەچى عێ

سلێمانى بەشدارى ڕاپرسیەکەى نەکرد، بەڵکو داواى دامەزراندنى دەوڵەتێکى سەربەخۆى 

دەکرد.) (  لیواى کەرکوک لەوکاتەدا هەولێرء کۆیەء ڕەواندوزیشى دەگرتەوە، کە لە دژى 

کمەکەى دەنگیان دا، خەڵکى بادینانیش لەبەرامبەر ڕەزامەندیان شا فەیسەلء چوونە ژێر حو

بۆچوونەپاڵ عێراق داواى ئۆتۆنۆمیان کردبوو.) ( واتە کەرکوکء شوێنەکانى سەر بە 

کەرکوک بە دژى فەیسەل  دەنگیان دا، هەولێرو نێوچە کوردىیەکان سەر بە موسڵ هەڵوێستى 

یاندا بە مەرجێک مافە نەرمتریان نواند،  ئەوانە بەسودى فەیسەڵ دەنگ

 ( ).نەتەوایەتیەکانیان پارێزراو بێت

 

لە نێوخۆشدا نێوچە کوردىیەکان یەک ڕاو بۆچونیان نەبوو، هەر بۆ نموونە  هەولێر دژى 

ئەوەبوو بخرێتە  سەر لیواى کەرکوک وەک سەردەمى دەوڵەتى عوسمانى، بەڵام کەرکوک کە لە 

نە پاڵ سلێمانى بوونکوردء عەرەبء تورکمان پێک دەهات دژى چو .( ) 

 

بەڵام سەبارەت بەهەڵوێستى کۆیە ئەوا دانیشتوانەکەى ئارەزووی  سەربەخۆیىیان بووە، هەر 

بۆ نموونە مەلاى گەورە لە چاوپێکەوتنێکدا  لەگەلڕ یەکێک لە ئەفسەرانى بەریتانیا لە 

"هیچ هیوایەک دا بەمجۆرە بۆچوونى خۆى دەربارەى ئایندەى کورد دەربڕیبوو  1920هاوینى 

نیە بۆ ڕزگاربوونى کوردستان تەنها لەژێر پارێزگارى بەریتانیا نەبێت"، جەختى لەسەر 

پێویستى دانانى حاکمێکى کوردى بۆ کوردستان کردبوو،) ( کە ئەویش "حەمدى بەگى" بابان 

بوو، ئەمەش لەنامەیەکدا هاتبوو کە مەلاى گەورەى کۆیە ئاراستەى ئەفسەرى ئینگلیزى لە 

کردبوو کە تیایدا هاتبوو "حاکمێکى بێ لایەنء  بەتوانا دابندرێ،   1920/  3/  6لە  کۆیە

تا کورد بتوانى شوێنى خۆى لە نێوان گەلانى پێشکەوتوودا بنوێنێ"،  بەڵام  لەگەڵ 



ئەوەشدا مەلاى گەورە مەسەلەى یەکگرتنى کوردەکانى دانیشتوانى موسڵى لەگەڵ  کوردەکانى  

 ( ).باکوردا بەدوور زانى

 

لێرەدا ئەو ڕاستىیە بەدەردەکەوێ کە  خەڵکى ڕۆشنبیرو ڕەشۆکى کۆیە دژ بەدانانى شا 

فەیسەڵ دەنگیان دا هەرچەندە لە ڕاپرسیەکەدا هەموو خەڵکى بەشدارى تێدا نەکرد، بەڵکو 

تەنها ژمارەیەک کەسایەتىء پیاو ماقولء سەرۆک عەشیرەتەکان کە زۆربەیان سەر بە 

ن وەرگیرا بووئینگلیز بوون ڕایا .( ) 

 

لەگەڵ ئەوەشدا وەک  د . جاسم تۆفیق خۆشناو دەڵێ: "ئینگلیزەکان شا فەیسەلیان کردە 

پادشاى ووڵات کە بەڕەگەز عێراقیش نەبوو، ئینگلیز بۆ ئەوەى ئەم کارە ڕوخسارێکى یاسایى 

یاند وەربگرێ ڕیفراندۆمێکى ساختەیان ئامادە کرد، سێر پێرسى کۆکس لە بەیانێکدا ڕایگە

کە خەڵکى ویلایەتى موسڵ )کوردستانى عێراق(  لە بەشدارى کردن یان نەکردن ئازادن،  

 ( ) .لەبەر ئەوەى بەپێى پەیمانى سیڤەر دەبێ بەشێک لە کوردستانى سەربەخۆ بێت

 

  

 

  

 

  

 

 باسى چوارەم: کۆیەء  کێشەى  ویلایەتى  موسڵ

 

ەوىء قاجاریەکانداء تا هاتنى ئینگلیزەکانیش بۆ لە سەردەمى دەسەڵاتدارێتى عوسمانىء سەف

نێوچەکە هیچ، قەوارەیەک بەو هەموو نەتەوەو مەزهەبء دینەوە بەنێوى "عێراق" نەبووە، 

بەحوکمى ئەوەى نیشتمانى کوردان لەڕووى جوگرافىء کەشءهەواوە زۆر لە نێوچەى عەرەبى 

ەکانیان بە "ڕقلیم الجبال" جیاوازە، بۆیە زاناء مێژوونووسەکانى پێشوو، نێوچە کوردىی

یان "عێراقى عەجەمى" ناوبردووە. ناوى  عێراقى ئەمڕۆ لەسەردەمى یۆنانء ڕۆمەکاندا بە 

ووڵاتى دووزێ "مسیۆپۆتامیا" هاتووەو بەر لە هاتنى ئیسلامیش  بۆ نێوچەکە، عێراق بەشێک 

گیز لە هیتء لە دەوڵەتى فارس بووە.) ( عێراق بە چەمکە تازەکەى لە سنورى باکوردا هەر

تکریت، واتە هەرگیز لە زنجیرەى حەمرین تێنەپەڕیوە.) ( لەمەش بترازێ داخوازیەکانى 

دا لە کۆنگرەى ئاشتى پاریس دا سەبارەت بە کوردستان پێشکەشى  1919شەریف پاشا کە لە 

کردووە، مەسەلەى ویلایەتى موسڵ بەجیا لەعێراق باس کردووە. دانیشتوانى ویلایەتى موسڵ، 

ۆژێک خۆیان بەبەشێک لە عێراق نەزانیوە، بۆیە نوێنەرى  بەریتانیا دەڵێ: هیچ ڕ

"نەشارەزور بەشێکە لە عێراق بۆ ئەم نێوچە ئیداریەى کە بە شارەزور ناسراوە کە 

 ( ).کەرکوکء ڕانیەء هەولێرء رەواندوزء کفرىء کۆیە دەگرێتەوە

 

ستى )موندروس( دەگەرێتەوە، کە سەرەتاى سەرهەڵدانى کێشەى ویلایەتى موسل بۆ دواى ئاگربە

دەوڵەتە هاوپەیمانە سەرکەوتووەکان نێوچەى دەسەڵاتیان دابەش کرد.) ( ئەم کێشەیە بە 

تەواوى لە دواى جەنگى جیهانى یەکەمدا خەستربووەوە، دواى ئەوەى دەوڵەتى عوسمانى 

کى زۆرى دا  بەشێ1918ى ئازارى 11هەرەسى هێناو بەرەو نەمان چوو. سوپاى بەریتانیا لە 

 1918ى ئەیلولى  12عیراقى داگیرکرد، دواتر بەرەو باشورى کوردستان پێشرەوى کرد،  لە 

دا  گەیشتە کەرکوک، دوانزە میل بەر لەوەى بگاتە موسڵ، بەپێى ئاگربەستى مودروس کە 

دا مۆرکرا جەنگەکە وەستا 30/10/1918لە .( ) 

 

دا لە لیژنەى  نەخشە کێشانى سنورى  3191مێژوونوسء دبلۆماتى ڕوسى مینورسکى کەلە ساڵى 

نێوان فارسء دەوڵەتى عوسمانیدا بەشدار بوو، دەڵێ: "کوردەکان بەشێوەیەکى بنەڕەتى لە 

 ( )."ویلایەتى موسڵ دا جێنشینن کە نێوچەیەکى کوردى خاوێنە

 

دا حکومەتى بەریتانیا نامەیەکیان بۆ نوێنەریان لە  1919لەلایەکى دیکەوە لە حوزەیرانى 

عێڕاق نارد داوایان لێکردبوو کە بەپەلە هەڵوێستى خۆى سەبارەت بەو نێوچانە دیارى 

 ( ).بکاتء دەنگء باسى نێوچە کوردنشینەکانى پێ ڕابگەیەنى

 

ى حوزەیرانى هەمان ساڵدا لە ژێر ناونیشانى"کوردستان" دا نوێنەرى گشتى ئینگلیز 13لە 

انیا ناردوو بەم جۆرە هەڵوێستى خۆى دیارى لە بەغداد برءسکەیەکى وەڵامدانەوەى بۆ بەریت



کردبوو: "بە مەبەستى ڕەچاوکردنى چەند هۆیەکى ئابورىء ستراتیجى بۆ ئەوەى دەوڵەتى 

عێراق لە نێوچەیەکى شاخاوىء پڕ دارستانء  شیاوى گەشەکردنێکى زۆردا کەلک وەرگرێ، 

کە زۆربەى   دەبێ سنورى تورکیاء فارس بە زۆرى سنورى ڕۆژهەڵاتى ئەو نێوچانە بێ

دانیشتوانەکەى کوردن، نیاز وایە سلێمانىء ڕانیەء کۆیە بخرێنە سەر میسۆپۆتامیا، بەڵام 

دەبێ هەولێرکە بەشێکى هێلى شەمەندەفەر بەرەو موسڵ پێک دەهێنێ  وەک ئاکرێ  لە 

 ( )."کوردستان داببڕێ، هەروەها دەبێ دهۆکء زاخۆ بەبێ ئامێدى بخرێتە سەرمیسۆپۆتامیا

 

ارەیەوە جەلال گالبانى دەڵێ:"بەئاشکرا ئەوە دەردەکەوێ  کە بەریتانیا هەر لە لەم ب

سەرەتاوەپلانى لکاندنى باشورى کوردستانى بەعێراقى عەرەبەوە هەبووە، کێشەى موسڵ لە 

 ( )."بنەڕەتدا کێشەى باشورى کوردستان بوو

 

دا دانیان بەوە  9221/  12/  22لە هەمان کاتدا هەردوو حکومەتى بەریتانیاو عێراق لە 

دانا کە کورد مافى ئەوەى هەیە لەسنورى عێراقدا دەوڵەتى خۆى دابمەزرێنێت،) ( هەڵبەت 

یەکێک لە مەبەستە هەرە گرنگەکانى ئەم بەیانەو بەوجۆرە داڕشتنەى، ڕاهێنانى کورد بەو 

داوایەو مانەوەى لەسنورى دەوڵەتە نوێىیەکەدا بوو. پێشتر نێوچەکانى ترى باشورى 

کە لە نێوان  3/4/1923ردستان خرابوونە سەر عێراقى تازە، بەڵام بەپێى  پڕۆتۆکۆڵى کو

عێراقء بەریتانیا مۆر کرابوو، تیایدا بڕیار درا کە )سلێمانى(ش بەشێوەى هەموو 

 ( ).لیواکانى تر بخرێتە سەر عێراق

 

ن لیژنەیەکى بۆ یەکلاکردنەوەى کێشەى موسڵ لە نێوان بەریتانیاو تورکیادا، کۆمەڵەى گەلا

دا گەیشتە موسڵ بە مەبەستى 27/1/1925لێکۆڵینەوەى پێکهێناو ئەو لیژنەیە  لە 

توێژینەوەو ووردبوونەوە لە کێشەکە،) ( لیژنەکە دەستى بە وەرگرتنى ڕاوو بۆچوونى 

خەڵکى ویلایەتەکە کرد، سەردانى هەولێرو کەرکوکء سلێمانى کرد، دواتر سەردانى کفرىء 

ان کرد،  لێژنەکە گەیشتە ئەو ئەنجامەى کەوا زۆربەى دانیشتوانى کۆیە زاخۆو)کویسنجق( ی

لە دژى لکاندنى ویلایەتى موسڵ بە عێراقى عەرەبەوە بوون. ) ( لە ئەنجامدا لیژنەکە 

ڕاپۆرتێکى پێشکەش بە ئەنجومەنى کۆمەڵەى گەلان کردبوو کەلەوێدا هاتبوو: "لیژنەکە 

لە سێ نێوچەى دیار پێکهاتووە: عێراقى عەرەبى،   گەیشتە ئەو ئەنجامەى کە ویلایەتى موسڵ

جەزیرە، کوردستان. عێراق درێژ نابێتەوە بۆ باکور زیاتر لە هیت و تکریت  یان نێوچەى 

زۆرینەى دانیشتوانى  چیاى حەمرین".) ( هەروەها لە ڕاپۆرتى  لیژنەکە هاتووە کە "کورد

ارى قسە دەکەن، ئەگەر ڕەگەز ویلایەتى موسڵنء جیاوازن لە عەرەب و تورکء بەزمانى ئ

هۆکارى یەکلاکەرەوە بێت،  ئەوا پێویستە دەوڵەتێکى کوردى سەربەخۆ دابمەزرێ، هەروەها 

 ( )."لە ڕاپۆرتەکەدا هاتبوو کە کورد نە عارەبنء نە تورکنء نە فارس

 

سەبارەت بە ڕاپرسىء یەکلایىکردنەوەى کێشەى موسڵ، ژمارەیەک  لە ناودارانى کۆیە ڕۆڵى 

رچاویان  بینیووە، مەلاى گەورەى کۆیە )محەمەد جەلیزادە( لەگەڵ شاندێک دا بۆ ئەو بە

مەبەستە دەچێتە هەولێرو لەگەڵ  لیژنەکەدا کۆدەبێتەوە. سەرۆکى لیژنەکە لە مەلاى گەورە 

دەپرسێ: ئایا ئێوە تورکتان دەوێ  یان عەرەب؟ مەلاى گەورە لەشێوەى پرسیارەکە ناڕەزایى 

بۆ چما کورد ژنە بەمێردى دەدەن، دەپرسن تورکتان دەوێ یان عەرەب؟،  دەردەبڕێء دەڵێ:

ئەوانیش دەڵێن باشە پرسیارەکەت چۆن ئاراستە بکەین؟ ئەویش دەڵێ: بڵێن دەتانەوێ لەگەڵ 

تورکان بەبرایەتى لە جمهوریەتى تورکیا، یاخود بە برایەتى لەگەڵ عەرەبى عێراقدا 

ن بە یەکسانىو  برایەتى لە ووڵاتێکدا بژی. کاتێ بژین؟ چونکە کوردیش پێویستە وەک ئەوا

سەرۆکى لیژنەکە گوێ بیستى ئەم ووتانە بوو، دڵخۆش بوو داواى لێبوردنى لەمەلاى گەورەى 

 ( ).کۆیە کرد

 

دانیشتوانى کۆیەء دەوروبەرى پێیان خۆش نەبوو باشورى کوردستان بەعێراقى عەرەبەوە 

هێنانى سەربەخۆیى بوو، لەڕاپرسیەکەدا تەنها  بلکێنرێ، بەڵکو ئارەزوویان  لە بەدەست

ڕاى هەندێ لە کەسایەتى ناودارو زانای ئاینىء سەرۆک عەشیرەتەکان وەرگیرابوو، جگە 

لەوەى شێوەى پرسیارەکە دوو لایەنى دیارى کردووەو بوارى بە بۆچوونى سێیەم نەداوە، کە 

. شارى کۆیە دووچارى ئایا ئەوان ئارەزوویان لە سەبەخۆیىیە لەداهاتوودا یان نا؟

ژیانێکى کولەمەرگى بوون لەسەردەمى فەرمانڕەواى عوسمانى، بۆیە دانیشتوانى کۆیە چونە 

پاڵ )تورکیا( یان بەهەموو شێوەیەک ڕەت کردبۆوە.) ( ئەمەش بەڕوونى لەڕاپۆرتى لیژنەى 

ە گەلان بەدیاردەکەوێ کە باسى ڕاو بۆچوونى دانیشتوانى کۆیە دەکات کە ئارەزوویان ل

دروستکردنى قەوارەیەکى سەربەخۆ بۆ کورد بووە.) ( بەڵام هەندێ لەپیاو ماقولء ئاغایانى 

کۆیە بەمەبەستى پاراستنى بەرژەوەندى خۆیان ڕەزامەندى خۆیان بەلکاندنى باشورى 



کوردستان بە عێراقى عەرەبەوە نیشاندابوو، بە مەرجێک ئامانجە نەتەوایەتىیەکانى کورد 

 ( ).بهێنرێنە دى

 

شا فەیسەل سەردانى هەولێر دەکات بە مەبەستى هاندانى دانیشتوانى ناو شارو 

دەوروبەرەکەى بە دەنگ دانیان لە بەرژەوەندى چوونە پاڵى عێراقەوە، بۆ ئەم  مەبەستە 

داوا لەمەلاى گەورەى کۆیە کرا کە بچێتە هەولێر، مەلاى گەورە پێى باش بوو ویلایەتى موسڵ 

ورکیا.) ( دیارە گەلى کورد ئەزمونێکى تاڵى لەگەڵ دەوڵەتى بخرێتە سەر عێراق نەک ت

عوسمانى لەڕابردوو هەبوو، هەر لە پیادەکردنى سیاسەتى  داپڵۆسین و سەرکوتکردن، 

ئەمانە هەموو واى لە پیاوێکى ناودارى وەک مەلاى گەورە کردبوو کە بەناچارى چونە پاڵ 

 .عێراق لە جیاتى تورکیا هەڵبژێرێ

 

ەربارى ویلایەتى موسڵ، دواى ڕاپرسیەکە ڕاى گەیاند:"مانەوەى حکومەتى عێراق شا فەیسەل د

بەشێوەیەکى هەمیشەیى یەکگرتوو پشت دەبەستێ بە پاراستنى بارودۆخى ئێستە، من لەو 

باوەڕەدام کە بوارى ستراتیجىء ئابورى گونجاو نیە کە حکومەتى بەغداد وەک خۆى 

ە، ئەزمونمء زانینم دەربارەى هۆشء سروشتء بمێنێتەوە  ئەگەر موسڵى لێ جیابکرێتەو

دەروونى گەلى تورکء چاوچنۆکى مێژوویىیان بۆ فراوانخوازى ء داگیر کردن ..... وام لێ 

 ( )."دەکات ڕاىگەیەنم  کە موسڵ بۆ عێراق  وەک سەرە بۆ بەشەکانى ترى لەش

 

  

 

یـــداباسى پێنجەم: ڕۆلى کـۆیە  لـە  بـزووتنەوەى  نەتەوایەتى  کورد  

 

کێشەى کورد وەک کێشەى نەتەوەو خاکێکى دابەش کراوو خاوەن سروشتێکى ئاڵۆزى ئەوتۆیە کە 

لە مێژووى مرۆڤایەتیدا وێنەى کەمە، ڕاستیە مێژوویىیەکان ئەوەیان سەلماندووە کە لە 

سەرهەڵدانء دژوار بوونى ئەو کێشەیەدا چەمکى گەورەى بەرپرسیاریەتى دەکەوێتە ئەستۆى 

دەرەکىء نێودەوڵەتیەکان، بێگومان ئەمەش بەومانایە نایەت کە هۆکارە هۆکارە 

نێوخۆیەکانء هەڵکەوتەى جوگرافى کوردستان لە ئاڵۆزکردنى کێشەکە دا ڕۆڵیان نەبووە، 

بەڵکە شان بەشانى فاکتەرە دەرەکیەکان ئەم هۆکارانەش کوردیان بە ژێردەستەیىء ماف 

ى نەتەوایەتى نوێء هاوچەرخى کورد دروستى ئەو پێشێل کراوى هێشتووەتەوە. مێژووى خەبات

بۆچوونەوەى سەرەوەى سەلماندووە.) ( بەڵام نەتەوەى کورد توانیویەتى  پارێزگارى لە 

ناسنامەى خۆى بکاتء بەرەنگارى داگیرکەران بێتەوەو بوونى خۆى  وەک نەتەوەیەکى خۆڕاگر 

ورد لە عێراق دوو ڕووى هەیە بسەلمێنێ. لەم بارەیەوە عەزیز شەریف)*( دەڵێت:"مەسەلەى ک

یەکەم: ڕوویەکى نێگەتیڤە بۆ مەسەلەى کورد ئەویش سیاسەتى داگیرکەرانى کوردستانە کە 

هەوڵى بە کۆیلە کردنى گەلى کوردء پارچە پارچە کردنىء مانەوەى لە ژیانێکى ئاژەڵیانە 

مەسەلەیە،  داوە. بەڵام دیاردەى دووەمى مەسەلەى کوردى عێراق ڕوویەکى پۆزەتیڤە بۆ ئەم

 ( )."ئەویش خەباتى گەلى کوردە لەپێناو ئازادیەکانء بڕیاردانى چارەنوسدا

 

دواى جەنگى جیهانى یەکەم هۆشیارى نەتەوەیى لە کوردستاندا بەرەو گەشەسەندن چوو. ئەم 

هۆشیارىیە زێتر لە باشورى کوردستاندا پەى پێدەبراء ئاشکراتر بوو. زۆر بەتایبەتى ئەو 

سلێمانى هەستىپێ دەکرا،  لەبەرئەوەى خەڵکەکەى گەورەترین ئاواتیان   هۆشیارىیە لە

 ( ).وەدەست هێنانى سەربەخۆیى بووە

 

بەدرێژایى مێژووى نوێو هاوچەرخ ڕۆلى کۆیە لە بوارى خەباتى نەتەوەیىدا  دیارو بەرچاو 

بووە، هۆکارى ئەمەش بۆ کۆمەلێک فاکتەر دەگەرێتەوە لەوانە: کاریگەرى هۆنراوە 

ەتەوەییەکانى هۆنەرى گەورەى کورد حاجى قادرى کۆیى،  کە  یەکێک بووە لە هۆنەرە هەرە ن

گەورەکانى ڕێبازى کوردایەتى،  سەرتاپاى ژیانى خۆى بۆ خزمەت کردنى نەتەوەکەى تەرخان 

کردبووء هەموو هەوڵەکانى چڕ کردبۆوە بۆ هۆشیارکردنەوەى گەلەکەىء دەست نیشان کردنى 

لەبەردەم  دروست بوونى قەوارەیەکى سیاسی نەتەوەیىدا ببوونە ڕێگر.) ئەو کۆسپانەى  کە 

( هەر لەم بوارەوە  مەسعود محەمەد دەڵێت:"باوەڕى حاجى قادر بە گەلى کورد یەکێکە  

لەو تایبەتمەندیە گەورانەى کە لەو سەردەمەدا  لەناو کورددا شتێکى دەگمەن بووە،  

خۆى  سەرچاوەى نەتەوە پەروەرىء خەباتى   بڕوابوونى حاجى بەمیللەت، کە هەرمیللەت

 ( )."سیاسىیە کە لە زۆر جێگەى دیوانەکەیدا  ڕەنگى داوەتەوە

 



حاجى قادرى کۆیى ڕۆلێکى گرنگى لە ڕچە شکاندنء داڕشتنى  ئایدیۆلۆجیاى نەتەوەیىء 

گرێدانى هەندێ داوى پچیڕێنراوى پرۆسەى گەشەکردنى کۆمەڵ بینیوە. حاجى خەونێکى 

ى هەبووەو وەک چرایەک لە تاریکستانى  نائومێدىء تێکشانء هەرەسدا ڕێگە ڕوون نەتەوەی

کەرەوەو وورە بەرزکەرەوە بووە، کاریگەرى زۆرى لە سەرهەڵدانى بزووتنەوەى ڕزگاریخوازى 

کورددا هەبووە.) ( حاجى قادرپاش ئەحمەدى خانێ بە ڕابەرى هەستى نەتەوایەتى کورد 

ان لەم بوارەدا زۆر پێش سەردەمى خۆیان کەوتووندائەنرێ کە بێگومان هەردووکی .( ) 

 

جگە لە حاجى قادر، کەسایەتى تر هەبوون  کە ڕۆلى گەورەیان لە بوارى نەتەوایەتىدا 

بینیوە، لەوانە مەلا محەمەدى جەلیزادە )مەلاى گەورە( ى کۆیە،) ( جگە لەوەى کەز 

بیرێکى نەتەوەیىبووە و لەم  انایەکى بە تواناء لێهاتووبوو، لە هەمان کاتدا هەڵگرى

 ( ).بارەیەوە لەسەر رێچکەى حاجى قادر ڕۆیشتووە

 

ئەم پیاوە مەزنە ڕۆلى بەرچاوى لە هۆشیار کردنەوەى نەتەوەکەىدا هەبووە کە بە 

بەردەوامىء بێ گوێدانە کۆسپء تەنگء چەلەمە ترسناکە سیاسىء کۆمەڵایەتیەکان ڕێگەى 

ۆنراوە ئاگرینەکانى حاجى قادرو شاعیرە ناودارەکانى ئازادىء سەربەخۆیى نیشان داون. ه

ترى بۆ خەڵک خوێندۆتەوەو بە بەردەوامى بۆچوونى خۆى دەرخستووە، کە پێویستە هەموو 

نەتەوەیەک بەهێزى دەستء بازوو تێکۆشانى ڕۆڵەکانى ئامانجە ڕەواکانى نەتەوەکەى 

( هەمیشە جەختى لەسەر  بهێنێتەدى، دوور لە نزاو پاڕانەوە کە چەکى بێ دەسەڵاتانە.)

خاوەندارێتى کورد بۆ ئەو سەرمایە نەتەوەیىیەى کە لە ژێر خاکەکەیدایە دەکردەوە، بە 

هۆنراوەیەک لە ژێر ناونیشانى )هەناسەى نەوتاوی( دا ئەمەى بۆ نەتەوەکەى دەربریوِە.) ( 

رە زاناو هەموو ئەمانە واى لە د.فۆاد مەعسوم  کردووە کە لە پێشەکى پەرتوکى )مەلاى گەو

ئەدیبء شاعیر( بڵێ: "مەلاى گەورە وەک زانایەکى ڕۆشنبیرو پێشەوایەکى ئەم میللەتە بیرى 

لە چارەنووسى گەلەکەى دەکردەوە کە خاوەنى هەموو بنەماکانى نەتەوەیە، کەواتە مافى 

خۆیەتى داواى سەربەخۆیى بکات، بە تایبەتى دواى ئەوەى دەوڵەتى عوسمانى بەرگە 

تەواوى لە خۆى داڕنىء بەرگى تۆرانیزمى بەخۆیدا هەڵکێشا، کەوتە وێزەى ئیسلامیەکەى بە

گەلى کوردو دەستى بەچەسپاندنى تۆرانیزم کرد، بەتایبەتى دواى ئەوەى کۆمەڵەى )ئیتحادء 

بەدواوە، هەربۆیە مەلاى گەورە  کەئینگلیزهاتە  1908تەرەقى( هاتە سەر حوکم لە 

اکانى کورد" هاوکارى کردننێوچەکە،  بۆ دەستەبەرکردنى مافە ڕەو .( ) 

 

بۆ سەلماندنى بیرى نەتەوەیىیانەى مەلاى گەورە بە کردەوە، دەتوانین سەیرى ئەو 

دۆکیۆمەنتانە بکەین کە لە دادگەى کۆیە پارێزراون، ئەو کاتەى کە ئەو دادوەر بووە، 

ارى داوە ەوە بڕی 1919ى نیسانى  2لەو بەڵگەنامانەدا بەدیاردەکەوێ کە مەلاى گەورە لە 

کەزمانى کوردى لە نوسینى مامەڵەو کاروبارى دادگەدا بەکاربهێنرێ، کە ئەمەش یەکەمین 

جارە لەمێژووى گەلى کوردستاندا،  لە دەزگەیەکى ئاوادا زمانى کوردى بەکاربهێنرێ کە 

ئەمە بۆخۆى ڕێچکە شکێنێکى بابەتى بوو و بە سەروەریەکى گەورە لە ڕێگەى چەسپاندنى 

ەکانى نەتەوایەتىدا دەژمێردرێ، لەگەڵ بەکارهێنانى زمانى کوردى هەندێ بنەما سەرەکی

کە  1939جار زمانى تورکىء فارسى بەکار هێنراوە، ئەم کارەش بەردەوام بووە تا ساڵى 

 ( ).ئیتر بە یەکجارى زمانى عەرەبى بە کارهێنراوە

 

امەزراندنء بە هەموو نوێنەرى کۆیە بووە لە ئەنجومەنى د 1924مەلاى گەورەى کۆیە لەساڵى 

 ( ).توانایەکیەوە جەختى لەسەر مافە نەتەوەیىیەکانى گەلى کورد کردووە

 

مەلاى گەورە)*( جەژنى نەورۆزى بەجەژنێکى پیرۆز زانیوەو ئاهەنگء زەماوەندى بۆ گێڕاوە، 

دا  لە بەردەم سەراى  کۆیەدا  بەبۆنەى یادى ئەم جەژنە  1938ى ئازارى 21لە 

،  ووتارێکى پێشکەش  بە جەماوەرى  کۆیە  کردوەنەتەوایەتىیەوە .( ) 

 

ئەوى پێوەندى بە سیاسەتى بەریتانیاوە هەبێت، ئەوا مەلاى گەورە لەسەرەتادا لەو باوەڕە 

دابووە کە ئینگلیزەکان هاوکارى کورد دەکەن لە دروست بوونى قەوارەیەکى سەربەخۆدا، 

رامبەر کورد سیاسەتێکى تریان گرتۆتە بەڵام دواتر بۆى دەرکەوتووە کە ئینگلیزەکان بە

بەرو پیلان لە دژى دەگێڕن، هەربۆیە تووشى نائومێدییەکى گەورەبوو. ئەمەش بەئاشکرا لە 

دواى گرێدانى ڕێکەوتنامەى )لۆزان( دا دەبینرێ کە  پاشگەزبوونەوەیەکى تەواو لە 

 ( ).داننان بە مافە نەتەوەییەکانى کورد بوو

 



مارەیەک لەو مامۆستایانەى کە لە سلێمانىیەوە گوێزرابوونەوە بۆ ناکرێ ڕۆلى بەرچاوى ژ

شارى کۆیە فەرامۆش بکەین کە بەریتانیا لە دواى شۆڕشى شێخ مەحمود دورى خستبوونەوە، 

ئەوانە ڕۆڵێکى گەورەیان  لە چاندنى گیانى نەتەوایەتى لە دڵء دەرونى قوتابیانى 

مەد فەرەج، ئەحمەد ئەفەندى، عەلى شەوقى کۆیەدا بینى، لەوانە سالح قەفتان، عەزیز مەح

ناسراو بە )عەلى ئاگاە( ) ( جگە لەوانە مامۆستا عەبدولڵا عەزیز، ڕمزى ڕەحیمى ناسراو 

بە )مامەند کەرکوکى(، خالد سەعید، ئەم  مامۆستا کورد پەروەرانە ڕۆلێکى باڵایان لە 

وانى کۆیەدا بینىبڵاو کردنەوەى بیرو باوەڕى نەتەوایەتى  لەناو خوێندکارانء لا .( ) 

 

جگە لە قوتابخانە هەندێ جێگەى تریش هەبوون  تیایدا خەڵکى فێرى کوردایەتىء بیرى 

نەتەوایەتى دەبوون، لەوانە ژمارەیەک لەو ماڵانەى کە ببوونە ناوەندێک بۆ ئەم مەبەستە، 

ن بۆ نموونە ماڵى مستەفا مەحمەدء ماڵى مەلا محەمەدى جەلیزادەو ماڵى عەبدولڕەحما

چەلەبى، ماڵى ساڵحە رەش، لەو ماڵانەدا هۆنراوەکانى حاجى قادرىیان دەخوێندەوە. ئەمانە 

هەمووى بوونە کلیلى کردنەوەى مێشکى لاوانى کۆیە و هەوێنى چەکەرەکرنى بیرى نەتەوایەتى 

لە شارەکەدا، ئیتر دەروازەکان واڵا کرانء بوونە هێزى پاڵنەر بۆ هەڵگرتنى چەک بەڕووى 

دروشمى ئەو گروپە لاوانە لەو دەمەدا )ماف ئەسێنرێ نادرێ( بوودوژمندا،  .( ) 

 

سەرەتاى دروست بوونى بزووتنەوەى سیاسى لە کۆیە بۆ کۆتایى ساڵەکانى جەنگى جیهانى 

لە ڕووسیاء  1917یەکەم دەگەڕێتەوە، بەتایبەتى دواى سەرکەوتنى شۆڕشى ئۆکتۆبەرى 

کە لەنێویاندا ژمارەیەکیان خەڵکى شارى کۆیە  کشانەوەى لە جەنگء ئازادکردنى دیلەکانى،

بوونء مێشکیان بەبیرى نوێ  لە بەرزکردنەوەى دروشمى ئازادىء یەکسانىء خەباتى ڕزگارى 

 ( ).گەلان ئاودرابوو

 

ئەم دیلانە لەگەڵ ژمارەیەکى تر لەو کۆیىیانەى کە بە هۆى سیاسەتى سەرکوتکەرانەى 

و شارەکانى ئێران کۆچیان کردبوو، کە زیاتر لە عوسمانیەکان دەربەدەر کرابوونء بەرە

شارى سابلاغ نیشتەجێبوون، بۆ شارى کۆیە دەگەڕێنەوە. دواتر دەست دەکەن بە جموجۆلء 

چالاکى ڕزگاریخوازانە.) (  ئەمانە کۆمەڵەیەکیان  بەنێوى )بەلشەڤیک( دامەزراند، لە 

( 12، کە سەرەتا ژمارەیان )ڕاستیدا ئەمەش لاسایى کردنەوەی  بەلشەڤیکەکانى ڕووسیا بوو

کەس بوو.) ( نێوى ئەم کۆمەڵەیە جگە لە بەلشەڤیک، هەندێ جاریش بەنێوى 

)پێشکەتووخوازان ( هاتووە. حاجى محى الدین ئەسعەد  بەمجۆرە باسى ئەو کۆمەڵەیە 

دەکات: "کۆمەڵە گوێ بیستى ئەو بەیاننامانە بوو کە پێشکەوتووخوازەکان لە ڕوسیا 

ئەندامانى کۆمەڵەکە بەنهێنى کاری خۆیان ئەنجام دەداو نێوبانگیان  دەریان کردبوو.

بەخووڕەوشتى چاکء ڕەفتارى مەردانە دەرکردبوو، ببوونە جێگەى ڕەزامەندى زۆربەى 

 )."دانیشتوانى کۆیەو دەوروبەرەکەى، تەنانەت  حەماغاى کۆیەش پشگیرى ء کۆمەکى کردوون

) 

 

دا  قشلەى کۆیە بگرنء هەرچى  کەلء پەلء چەکء  9171کۆمەڵەى بەلشەڤیک توانیان لە ساڵى 

تەقەمەنى قەڵاکە بوو بەتەواوى دەستى بەسەردابگرنء تەنانەت لێپرسراوى سەربازى 

تورکەکانیشیان بەدیل گرت، بەڵام دواتر هێزێکى گەورەى جەندرمەى تورک هێرشى کردەوە 

وون کۆیە بەجێبهێلنء سەرکۆیەء گرتیان، بەمە ئەندامانى کۆمەڵەى  بەلشەڤیک ناچار ب

 ( ).بەرەو نێوچەى پشدەر کۆچ بکەن

 

داو دواى مردنى  1920لەسەردەمى ئینگلیزەکانیشدا کە برادشۆ حاکمى سیاسى کۆیە بوو لە 

حەماغاى گەورە، کۆمەڵەى )بەلشەڤیک( جارێکى تر هێرشیان کردۆتە سەر قشلەى کۆیەء 

لە کۆیە بکشێتەوە، بەمەش بڕێک  توانیان دەستى بەسەر دابگرنء ئینگلیز ناچار بکەن

پارەو چەکء تەقەمەنى لەدواى خۆیان بەجێ دەهێڵن کە ئاغاکانى حەوێزىء غەفورى 

ویستویانە ئەم دەستکەوتانە لەنێوان خۆیان دابەش بکەن، بەڵام کۆمەڵەى بەلشەڤیک ئەمەى 

ە لەو ڕەت کردۆتەوەو پێی ڕاگەیاندوون کە ئەوان ڕزگارکەرى قشلەى کۆیەن، بۆیە پێویست

 ( ).دەستکەوتانە بەشى ئەوانیشى تێدابێ

 

دا کە جارێکى دى کۆیە کەوتەوە دەست ئینگلیزەکان، یەکەم کاریان لە 1920لەساڵى

نێوبردنى ئەندامانى کۆمەڵە بوو، کە بێسڵەمینەوە هەموو ڕێگەیەکیان بۆ ئەم مەبەستە 

ەم بووجگە لەوەى گرتەبەر، لەکۆتایىدا توانیان لەنێویان ببەن، چونکە ژمارەیان ک

پانتایى سنورى کارو چالاکیان تەنها لە کۆیە بوو، بەمەش کۆتایى بەژیانى سیاسى ئەم 

 ( ).کۆمەڵەیە هات



 

ناتوانین نکۆڵى لە کاریگەرى نەتەوەیى هەندێ کۆمەڵەء پارتى سیاسى سەر گۆڕەپانى ئەو 

دین شارى باشورى دەوڵەتانەى کە کوردیان بەسەر دابەش کراوە بکەین کە بنکەیان لە چەن

کوردستان کردبۆوە، یەکێک لەو کۆمەڵانە کۆمەڵەى )خۆیبون()*( بوو کە لقێکى لە شارى 

کۆیەدا هەبوو، کە ئاێف مەلا ڕەئوف )برا گەورەى دڵدار بوو( لێپرسراوى بوو. کە توانى 

 ( ).بیرى نەتەوایەتى لە دڵء دەروونى لاوەکانى کۆیەدا بچێنێ

 

( ء 1932 – 1930لە سلێمانىء  ڕاپەڕینى شێخ مەحمود ) 1930ڕاپەڕینى شەشى ئەیلولى 

( کاریگەرى گەورەیان لەسەرهەستى نەتەوەیى دانیشتوانى 1933 – 1931راِپەڕینى بارزان )

هەولێرء دەوروبەرەکەى هەبووە لەوانە کۆیە، ئەمەش لەو یاداشتە فەرمیانە بەدیار 

ەڕەگەز بەریتانى لە کەرکوک دەکەون کە پارێزگارى هەولێر بۆ پشکنەرى کارگێڕى ب

 ( ).ناردووە

 

حکومەتى بەریتانیا هەر کاتێک بیوستبایە پەیمانێک بەسەر حکومەتى عێراقدا بسەپێنى، بۆ 

ئەم مەبەستە ڕووى لەگەلى کورد دەکردو وەک کارتێکى فشار بۆ هێنانەدى مەرامەکانى 

سەرۆک عەشیرەتەکانى  دا کە داواى لە کەسایەتىو1930بەکارى دەهێنا، هەروەک لە ساڵى 

کورد کردبوو کە دەست بە کۆکردنەوەى ئیمزاو بەرزکردنەوەى یاداشت بکەن بەنێوى وەدەست 

هێنانى مافەکانیان لە دامەزراندنى قەوارەیەکى سیاسى سەربەخۆدا، تاکە مەبەستى 

بەریتانیا لەم پلانەدا ترساندنى حکومەتى عێراق بوو کە ئەگەر ئامادە نەبێ پەیمانى 

لەگەڵ بەریتانیادا مۆر بکات، ئەوا کێشەى کوردى بۆ دروست دەکات، ئەگینا  1930ساڵى

بەریتانیا هیچ باوەڕى بە چارەسەرى یەکجارى گەلى کورد نەبوو. بۆ ئەم مەبەستە 

ئینگلیزەکان لە کۆیە داوایان لە جەمیل ئاغا )قائمقامى کۆیە( کرد کە بەم کارە هەڵسێ،  

ەبەستە دەست نیشانکرد، ئیتر ئەویش دەستى بەئەویش )زەکى هەنارى( بۆ ئەم م  

کۆکردنەوەى ئیمزا لە نێوچەى کۆیەء پشدەرو خۆشناوو بلباس کرد، دواتر ئەم ئیمزایانە 

بەرزکرانەوە بۆ بەرپرسانى سەروتر. جیگەى سەرنجە کە پاش ئەوەى پەیمانەکە مۆرکراو 

کورد نەکردبوو، هەربۆیە  دەقەکەى بڵاو کرایەوە تیایدا هیچ ئاماژەیەکى بەمافەکانى گەلى

نەکەن وەک ناڕەزایىیەک بەرامبەر  1930بڕیاریاندا کە بەشدارى هەڵبژاردنەکانى ئەیلولى

 ( ).ئەم دەستخەڕۆکردنە

 

لە مێژبوو  ژمارەیەکى بەرچاو لە ڕووناکبیرو هەڵگرانى بیرى نەتەوەیى لە کۆیە، خولیاى 

چوارچێوەیدا درێژە بە خەباتى  دامەزراندنى کۆمەڵەیەکى سیاسى بوون کە بتوانن لە

دا )کۆمەڵەى منەوەران(  1931نەتەوایەتى خۆیان بدەن، لە ئەنجامدا توانیان لە ساڵى 

دابمەزرێنن، کە خەڵکى کۆیە پێیان دەووت )کۆمەڵەى ڕۆشنبیرانى کۆیە(.) ( دواتر بوو بە 

رەک کەسایەتى بەشێک لە )کۆمەڵەى لاوان( کە بنکەکەى لە بەغداد بو، لەم کۆمەڵەیەدا ژما

نیشتمانپەروەر کاریان تێدا دەکرد وەک: شاکر فەتاحء حامید فەرەجء ئیبراهیم ئەحمەد. ) 

( کۆمەڵەى منەوەران ژمارەیەک لەکەسایەتى نیشتمان پەروەرى کۆیى لەخۆدەگرت لەوانە: 

کاکە زیاد، زەکى ئەحمەد هەنارى، گاهر تۆفیق، سابیر ئیسماعیل، سەید ئەحمەد مەلا وەلى، 

سمان عەونى. ) ( جگە لەوانە جەواد حەمەد بەگ ناوى ژمارەیەکى تر لە ئەندامانى ئەم عو

محمد تۆفیق ووردى -کۆمەڵەیە بەدیار دەخات  لەوانە: ، سامى عەودال، ئەحمەد حەمە (*) 

مەلا، ئەحمەد ئاغاى باخچەوان، مام وەیسى باخچەوان، عومەر مام عەبدولڵا، حەمەد بەگى 

ارى شاعیر کە بچوکترین ئەندامى کۆمەڵەکە بوو.) ( هەروەها کەریم موختار، هەروەها دڵد

شارەزا باس لە ژمارەیەک خەڵکى تر دەکات  کە لەم کۆمەڵەیەدا ئەندامى چالاک بوون، 

ڕەشید عارف سەقا، عەبدولسەمەد بەننا، گاهر ێادق، ئەمانە بەگشتى پەرۆشى  -لەوانە:

دنى مافە ڕەواکانى لە هەوڵى بەردەوام مەسەلەى نەتەوەیى کورد بوونء بۆ دەستەبەرکر

 ( ).دابوون

 

کۆیە وەک نێوچەیەکى دیار کە دانیشتوانەکەى هەڵگرى بیرى نەتەوەیى  بوون،  هەر بۆیە 

زوو خۆیان لە شێوەى گرءپء کۆمەڵەء پارتى نەتەوەیىء نیشتمانیدا ڕێکخست. ئەم شارە بە 

بینیوەو زۆر جاریش لە ڕۆڵى  درێژایى مێژوو ڕۆلى کاریگەرى لە گۆڕەپانى خەباتدا

پێشرەوانەدا بووە، لێرەدا ئاماژە بە ژمارەیەک لەو ڕێکخراوە سیاسیانە دەکەین کە 

ژمارەیەکى بەرچاو لە سەرکردەکانیان خەڵکى کۆیە بوونء لە بزووتنەوەى کوردایەتیدا 

 ( ).ڕۆلى چالاکانەیان بینیوە

 



تەوەیى دا هەمیشە بەردەوام بووە، کە تەقەلاکانى ڕوناکبیرانى کۆیە لەبوارى خەباتى نە

دواتر بەدەستپێشخەرى یەکێک لە ڕۆلەکانى ئەم شارە، کۆمەڵەیەک  بەناوى )دارکەر( لە 

دا  لە کەرکوک دامەزرا.) ( لەم بارەیەوە موسا سەمەد دەڵێ: ئێمە کۆمەڵێک لە 1937پایزى

خراوێکى نەتەوەیى خوێندکارانى ناوەندى و ئامادەیى بووینء بیرمان لەدامەزراندنى ڕێک

دەکردەوە. لەو کاتە  لەوانەى مێژوودا بابەتى ڕێکخراوێکى نەتەوەیى دەخوێندرا کە لە 

پێناو یەکێتى ئیتاڵیادا خەباتى دەکرد بەنێوى )ڕەژووکەر(. هەر لەبەر ئەوەش بوو ئەم 

 ڕێکخراوەمان دروست کرد، دڵدار پێشنیارى کرد ناوبنرێت دارکەر،) ( کە ئەمەش وەک لاسایى

کردنەوەى کۆمەڵەى کاربونارى)*( )ڕەژووکەر( ى ئیتاڵیا بوو، ئەم جۆرە لێکدانەوەش 

 ( ).زادەى بیرێکى نوێ لە بزووتنەوەى پارتء کۆمەڵە کوردستانیەکاندا بوو

 

ئەم کۆمەڵەیە هەڵگرى بیرى نەتەوەیىیانە بوو.) ( چالاکى فراوانترء لەڕووى ڕێکخستنەوە 

بوو لەوانەى پێش خۆى، )دڵدار( سەرۆکى ڕاستەوخۆى پێشکەوتوو ترء ئامانج ڕونتر 

کۆمەڵەکە بوو. ئامانجى ڕزگارکردنى کوردستانء یەکخستنىء دامەزراندنى دەوڵەتێکى کوردى 

سەربەخۆ بوو.) ( هۆکارى دروست بوونى ئەم کۆمەڵەیەش بۆ هەستکردنى خوێندکارانى کورد 

ە هۆنراوەکانى )دڵدار( دا ڕەنگى بە چەوسانەوەى نەتەوەیى دەگەڕێتەوە، ئەمەش بەڕوونى ل

داوەتەوە کە وەک مرۆڤێکى ڕوناکبیرو پێشکەوتنخواز هەر زوو هەستى بە کێشەکانى 

کۆمەڵگەى کوردى کردووەء خەبات کردنى لە پێناو چارەسەرکردنى دۆزى کورددا بووە. بیرى 

نەتەوەیىیانەى ئەم هۆنەرە گەورەیە بە چاکى لە سرودە نیشتمانىء نەتەوەیىیە 

ەناوبانگەکەیدا بەرجەستە بووەو ڕەنگى داوەتەوە کە بەنێوى )ئەى ڕەقیب( بووەب .( ) 

 

جگە لە دڵدار ژمارەیەک لە کەسایەتیەکانى کۆیە کادرى چالاکء کارامەى کۆمەڵەى دارکەر 

 ( ) ..بوون، لەوانە: سابیر ئیسماعیل و ئەحمەد ئاغاى باخچەوانء چەند کەسانێکى تر

 

)**(دا ناوى گۆڕدرا بە حزبى"هیوا" کە هەڵگرى 1938کۆتایى ساڵى  کۆمەڵەى دارکەر لە

هەمان ستراتیژى نەتەوەیى بوو،) ( دواى ئەوەى پانتایى چالاکى دارکەر فراوانتربوو ئیدى 

-1898نەدەتوانرا بەم شێوەیە بمێنێتەوە، هەر بۆیە پارتى هیوا دامەزراو ڕەفیق حیلمى )

ڵداریش بە سکرتێرى دانرا.) ( لەنێو هیوادا ( وەک سەرۆکى پارت هەڵبژێردراود1960

ژمارەیەک ئەندامى کاراى تێدابوو کە خەڵکى کۆیە بوون، لەوانە عەبدولکەریم تۆفیقءعەلى 

عەبدولڵا.) ( ڕێکخستنەکانى پارتى هیوا لە کۆیە زوو گەشەیان ساندو بەخێرایى فراوان 

ى خۆى لەگەڵ لاوانى شارەکەدا بوون، ئەویش بەهۆى چالاکى )دڵدار( ەوە بوو کە زۆربەرى کات

بەسەر دەبردء بەردەوام دیدو تێڕوانینى پارتى هیواى بۆ ڕوون دەکردنەوەء داواى لێ 

دەکردن بێنە ڕێزى ئەم پارتە نەتەوەیىیە،  لەئەنجامدا ژمارەیەک لە کەسایەتى ناودارى 

یبراهیم کۆیە چوونە ڕیزەکانیەوە لەوانە: کاکەزیاد ئاغاى غەفورى، مەلا محەمەد مەلائ

)دلاوەر(، عوسمان عەونى، ئەحمەد محەمەد مەلا.) ( جگە لەوانە جەواد حەمە بەگ ناوى 

ژمارەک لە کەسایەتیەکانى کۆیە دەهێنى کە ئەندامى چالاکى ئەم پارتە بوون  لەوانە: 

محەمەد تۆفیق ووردى، سامى عەوداڵ، سەید برایم بەرزنجى، ئیسماعیل سابیر، تاهیر 

مەعروف، ڕۆستەم حەوێزى، سەید ئەنوەر بەرزنجى.) ( ئەحمەد دلزار لە سەعید، حەمەدەمین 

دا لەلایەن پارتى )هیوا( وە بانگ کرام 1940دیمانەیەکدا دەڵێ:"لە هاوینى ساڵى

بەمەبەستى کۆبوونەوە لە قوتابخانەى سەرەتایى دووەم کە خەلکێکى زۆرى لێ بوو، لەوى 

واى کرد، ئینجا بە قورئانء بە نەخشەى دڵدار بۆمان دواو باسى دامەزراندنى حیزبى هی

کوردستانء خەنجەرى کوردى سوێندى داین کە خیانەت لە پرەنسیپەکانى حیزب نەکەینء 

نهێنیەکانى نەدرکێنینء تێ بکۆشین بۆ گەیاندنى گەلى کورد بەمافە ڕەواکانى"، لەو 

نامق خوێندکارانەى کە بەشدارى ئەم کۆبونەوەیە بوون بریتى بوون لە هەریەک لە: 

عەبدولڵا حەوێزى، عەبدولسەمەد ێادق، فەقێ حسێن عەبدولڵا، گاهر ئەحمەد حەوێزى، تۆفیق 

 ( )."...ێادق  )قەندیل( و کەسایەتى تر

 

هیوا بڵاوکراوەیەکى تایبەتى بەنێوى )دەنگى کورد( لە هەولێر هەبوو، لەنێو شارى 

وکراوەیەکى بەنێوى )بڵێسە( کۆیەشدا عەبدولسەمەد محەمەد  ناسراو بە )سەمەد مەنجەل( بڵا

 ( ).ەوە دەردەکرد کە جیاوازىیەکى ئەوتۆى  لەگەڵ بڵاوکراوەى )دەنگى کورد( دا نەبوو

 

کاریگەرى پارتى هیوا سنورە دەست کردەکەى باشورى کوردستانى بڕیء بەرەو ڕۆژهەڵاتى 

ۆمەلەى )ژ کوردستان هەنگاوى نا، ڕۆلى کاریگەرى لە چەسپاندنى ڕێبازى نەتەوەیىیانەى ک

دا بینى.) ( جگە لەوانە پارتى هیوا بەمەبەستى ئازادکردنى  1942. ک( لە ساڵى 



کوردستانى گەورە، هەریەک لە میرحاجء مستەفا خۆشناوى ناردە ووڵاتى موکریان  کە 

 ( ).ئامانجى هەماهەنگى کردن لەگەڵ کۆمەڵەى )ژ .ک( و یەکخستنى تێکۆشانى هەردوولا بوو

 

ى ڕەشید عالى گەیلانیدا، قائمقامى ئەوکاتەى کۆیە 1941نەوەکەى مایسى لە سەردەمى جولا

چەند جارێک سەردانى مەلاى گەورەى کۆیەى کردبوو،  بۆ ئەوەى فەتواى ئیجابى لە 

بەرژەوەندى ئەم جوڵانەوەیە دەربکات، بەڵام هەوڵەکانى بێ سوود بوون، چونکە مەلاى گەورە 

ن جیهاد لەو جەنگەدا نىیە، چونکە پیاوانى میرى لەوباوەڕەدابوو کە شتێک ناوى لێ بنێ

بەهیچ شێوەیەک گوێیان نەئەدایە دەستورو شەرعیەتء هەموو خراپە کاریەکیشیان ئەنجام 

دەدا.) ( بەڵام لە هەمان کاتدا حکومەتى عێراق داواى لە هەندێ پیاوانى ئاینى ساویلکە 

ە کاریگەریان لەسەر جەماوەرى لە کوردستان  کردبوو کە داواى جیهاد بکەن تا لەو ڕێیەو

کورد بە ئاراستەى بەشدارى کردنى لە جوڵانەوەکەدا هەبێ. ) ( لەم بارەیەوە ێالح 

کورد هەرچەندە ڕقیان لە ئینگلیز دەبۆوە، بەڵام ئارەزوویان لەهاوکارى  -حەیدەرى دەڵێ: 

یە ئەم بزووتنەوە کردنى حکومەتى ڕەشید عالى گەیلانى نەبوو، چونکە سەرکردایەتى

 ( ).دوژمنایەتىء هەڵوێستى ڕەگەز پەرستانەى خۆیان بەرامبەر  بە کورد  نەشاردبۆوە

 

لە پارچە دابەش کراوەکانى ترى کوردستانش خەباتى سیاسىء فیکرى بۆ هێنانەدى ئامانجە 

ڕەواکانى کورد بەردەوام بوو،  بۆ ئەم  مەبەستە  لە  ڕۆژهەڵاتى کوردستاندا کۆمەڵەیەک 

ژ .ک  -ەى ژیانەوەى کوردبەنێوى )کۆمەڵ (*) لەلایەن ژمارەیەک لە  1942ئابى  16( لە 

ڕۆشنبیرانء کاسبکارانى شارى مەهاباد دامەزراو وەک ڕێکخراوێکى نەتەوەیى خۆى ناساند.) 

( لە کۆبوونەوەى دامەزراندنى ئەم کۆمەڵەیەدا  ئەفسەرێکى کوردى باشورى کوردستان 

نوێنەرى هیوا)**( بووبەناوى )نەقیب میرحاج( ئامادەبوو کە  .( ) 

 

ئامانجى یەکەمى )ژ .ک( بەدیهێنانى مافى خودموختارى  بۆ گەلى کورد لە ڕۆژهەڵاتى 

کوردستان بوو، مەسەلەى ڕزگارکردنى سەرتاپاى کوردستانى گەورەو یەکگرتنەوەى کوردستانى 

تێکى کوردى سەربەخۆ  بۆ قۆناغێکى دواتر دانا  بوودابەشکراو دامەزراندنى دەولەَ .( ) 

 

لەڕاستیدا دامەزراندنى )ژ. ک( گۆڕانێکى سیاسى گەورەبوو لەبزووتنەوەى کوردایەتى ئەو 

بەشەى کوردستاندا، ڕێکخستنێکى نوێو سەردەم بوو، ئەویش بەلاخستنى خەباتى چەکدارىء 

 ( ).پەنابردنە بەر لایەنى ڕوناکبیرىء هۆشیارى سیاسی خەڵکء خوێندەوار کردنى بوو

 

لە بڵاوکراوەکانى )ژ .ک( لە ڕۆژهەڵاتى کوردستانەوە دەگەیشتنە  باشورى  ژمارەیەک

کوردستان، شارى کۆیە یەکێک بوو لەو شارانەى کە ئەم بڵاوکراوانەى  پێدەگەیشت، لەوانە 

گۆڤارى )نیشتمان( ءبڵاوکراوەى تر کە کاردانەوەیەکى باشى بۆ سەر جەماوەرى کورد لەوێ 

گەڵ لە چاپدانى گۆڤارى نیشتمان دا هەندێ کتێبى وەک هەبوو.) ( کۆمەڵەى )ژ. ک( لە

دیارى کۆمەڵەى )ژ.ک( کە هۆنراوە نیشتمانیەکانى حاجى قادر ء مەلاى گەورەى کۆیەء 

 ( ).هەژارء شێخ ئەحمەدى حیسامى تێدا چاپ کرابوون بڵاودەکردەوە

 

نە شارى لە دواى دامەزراندنى کۆمەڵەى )ژ .ک( ژمارەیەک مامۆستاى کورد پەروەر هات

مەهاباد لەوانە: محەمەد تۆفیق وردى کە )خەڵکى کۆیە( بوو، هەروەها عوسمان دانش 

)خەڵکى سلێمانى(بوو، ئەم مامۆستایانە هەڵسان بەکردنەوەى قوتابخانەیەکى شەوانە کە بۆ 

یەکەم جار خوێنەرى کوریان بەزمانى کوردى ئاشنا کرد، ئەمەش سەرەتایەکى باش بوو بۆ 

ء کلتوورى کوردىء گەشەکردنىچەسپاندنى زمان .( ) 

 

هەوڵء تێکۆشانى کۆمەڵەى )ژ.ک( تەنها لە ڕۆژهەلاتى کوردستان نەبوو، بەڵکو بۆ بەشەکانى 

ترى کوردستانى داگیرکراو تێپەڕى کرد، لەوانە باشورى کوردستانء هەندێ  لە شارەکانى 

خەبەرە( بوو هاتە وەک شارى کۆیە. ئەوەبوو نوێنەرى کۆمەڵەى  )ژ.ک( کەناوى )ساڵح با

کۆیە بە مەبەستى گەشە کردنء فراوان کردنى ڕێزەکانى کۆمەڵە، لەم بارەیەوە توانیان  

ژمارەیەک ڕوناکبیرانى کۆیە  بەلاى خۆیاندا کێش بکەن، لەوانە: مستەفا خۆشناو فاتح  

 رەسولء هى تر .. . دواى ئەوەى سوێندى یاسایىیان بە قوڕئانء ئاڵاى کوردستان و خەنجەرى

 ( ).کوردى و شەڕەفى خۆیان خوارد کە بەدڵ ء بەگیان بۆ ئازادى کوردستان تێدەکۆشن

 

لە گروپء ڕێکخراوە سیاسیەکانى چلەکاندا، ڕۆشنبیرانى کوردى کۆیە خەباتى چالاکانەیان 

لە هەر یەکێک لەوانەدا بینیوە، هەرچەندە زۆرینەى ئەو ڕێکخراوانە چەپء مارکسى بوون، 

دا دامەزراوە، ژمارەیەکى بەرچاو لە ڕۆشنفکرى  1944کۆشین کە لە ساڵى لەوانە یەکێتى تێ



کۆیە هاتنە مەیدانى کارکردنەوە، وەک: عەلى عەبدولڵا کەیالى، عەبدولکەریم تۆفیق، 

دامەزرا،   1945عەبدولسەمەد محمەد بەننا.) ( هەروەها پارتى شۆڕش کە لە تشرینى یەکەمى 

لە خۆ دەگرت لەوانە: عەلى عەبدولڵاء، عەبدولکەریم ژمارەیەک لە کەسایەتیەکانى کۆیەى 

تۆفیقء عەبدولسەمەد محەمەد،) ( جگە لەوانە چەندین  ڕوناکبیرى شارى کۆیەى تێدابوو  

وەک: فاتح رەسول، دڵدارى هۆنەر، محەمەد تۆفیق ووردى، ئەحمەد دلزار، عوسمان عەونى، 

 ( ).سەید ئەنوەر بەرزنجى، ڕۆستەمى هۆنەر، سامى عەوداڵ

 

دا پارتى ڕزگارى  کوردستان دامەزرا،) ( ژمارەیەک لە  1945لە کۆتایى ساڵى 

ڕوناکبیرانى کۆیە ڕۆلى بەرچاویان لە ڕێزەکانىدا بینىء لە پلەى سەرکردایەتى دابوون 

لەوانە: عەلى عەبدولڵا، عەبدولسەمەد محەمەد، عەبدولکەریم تۆفیق،) ( جگە لەوانە 

ى لەخۆ دەگرت لەوانە: عومەر مستەفا )دەبابە(، کەریم چەندین خەڵکى ڕۆشنبیرى کۆیە

عەباس، مەجید ئەحمەد ئاسنگەر، حەمەدەمین مەعروف. ) ( توێژەر پێى وایە کە  بەشدارى 

کردنء هاوکارى کردنى گروپەى دەستە بژێرى کۆیە لەم ڕێکخراو پارتانەدا کە زۆربەیان 

تەقەلاکانیشیان بە مەبەستى  مارکسى بوون، لە چوارچێوەى هەستێکى کوردانەدا بووەو

 .چارەسەرکردنى  کێشەى ڕەواى  نەتەوەیەکەیان  بووە

 

جگە لەو کۆمەلانەى کە پێشتر تیشکمان خستنە سەر، ژمارەیەک کۆمەڵەى بچوکى تر هەبوون، 

( کە لە لایەن دەستەیەک لە لاوانى ڕوناکبیرى ئەوساى 1945_1942لەوانە: کۆمەڵەى دەنگ )

ژمارەیەک کەسایەتى لەخۆدەگرت لەوانە: عوسمان مستەفا خۆشناو، کۆیە دامەزرا، کە 

حەمەسەعید ئەحمەد، عەبدولخالق حەوێزى و عومەر حاجى محەمەد، حوسامەددین تەیب، کەمال 

خورشید ئاغا، تۆفیق مەلا سدیق، عەزیز کێخوا ڕەشید، محەمەد تۆفیق ووردى کە ڕابەری ئەم 

 کۆمەڵەیە بوو،  گۆڤارێکى دەست

 

  

 

 ( ) .نوسیان بەنێوى )پێشکەوتن( هەبوو

 

دا کۆمەڵەیەکى بچوکى تر بەنێوى )کۆمەڵەى کوردى( لەلایەن هەندێک لە  1943لە ساڵى 

ڕۆشنبیرانى کۆیە دامەزرا لەوانە: ئەحمەد دلزارء سەید ئیبراهیم بەرزنجى )برژاو(ء 

ونە ڕیزەکانیەوەء عومەر عەلى. دوواتر ژمارەیەکى بەرچاو لە خەڵکى نیشتمان پەروەر چو

بوونە جێگەى ڕێزء متمانەى خەڵکەکە. ئامانجى ئەم کۆمەڵەیە هێنانەدى ڕزگارىو 

 ( ) .سەربەخۆیى گەلى کوردء زامن کردنى ئازادى بوو

 

ڕووناکبیرانء هەڵگرانى بیرى نەتەوەیى شارى کۆیە وەک زۆربەى نێوچەکانى دیکەى باشورى 

( بوون. ئەوانەى لەو بوارەدا 1945_1943ارزانى )کوردستان هاوکارو پشتیوانى ڕاپەڕینى ب

ڕۆلى بەرچاویان بینى دڵدارى هۆنەرو براکەى ئاێف مەلا ڕەئوف بوون. چونکە ئەوانە 

ڕاپەرینى بارزانیان بە شۆڕشێکى نەتەوەیى دەزانى.) ( جگە لەمانە ژمارەیەک لە خەڵکى 

ندا. هەر ئەمە بوو واى لە کۆیە ئامادەیى خۆیان بۆ  کۆمەکء هاوکارى شۆڕشى بارزان نیشا

بەکر عەبدولکەریم حەوێزى کرد کە بیر لە کارێکى سەربازانە لە دژى حکومەتى عێراق 

بکاتەوە، ئەویش بە چەکدار کردنى ژمارەیەک خەڵک لەنێو شارى کۆیەداو پەیوەندى کردن بە 

ژمارەیەک لەپیاو ماقولانى کۆیە لەوانە: کاکەى حاجى مەحمودء سابیر ئیسماعیلء 

ەبدولحەمیدى حاجى تۆفیقء کاکە زیاد ئاغا، بۆ ئەنجامدانى ڕاپەڕینێک لە بێتوێنء ع

دەشتى کۆیە لە دژى حکومەتى عێراق، بەڵام مەخابن ئەم کەسایەتیانە پێشنیارەکەیان ڕەت 

کردبۆوە، چونکە هەموویان بازرگانێتى توتنیان دەکردء بەرژەوەندىیان لە بیتوێندا 

ان مەبەست ڕەئیس بەکر عەبدولکەریم چوو بووە بێتوێن چاوى هەبوو. پاش ماوەیەک بۆ هەم

بە عەباسى مامەند ئاغا کەوتبوو،  سەر لەنوێ باسى هەڵگیرسانى ڕاپەڕینى لەنێوچەى 

بێتوێن دا کردبوو، تا لەم ڕێگەیەوە یارمەتى بزووتنەوەى بارزان بدەن، عەباس ئاغا 

ەنێوچەى کۆیە ڕاپەڕینێک ڕەزامەندى نیشان دابوو بە مەرجێک کاکە زیاد ئاغاش ل

هەڵگیرسێنێ، هەموو ئەو هەوڵانەش بە مەبەستى کەمکردنەوەى ئەو فشارە زۆرەى هێزەکانى 

عێراق بۆ سەر نێوچەى بارزان بوو، هەرچەندە ئەم هەوڵانە سەرى نەگرتء میرى لە کۆیە 

 ( ).دەستى کرد بە گرتنى ئەو کەسانە کە خۆیان بۆ ئەنجامانى ئەم کارە ئامادە کردبوو

 



بەکر عەبدولکەریم حەوێزى لە ئەفسەرە ئازادەکان بوو کە لەگەڵ ژمارەیەک لە ئەفسەرى 

کوردى دا کۆمەڵەیەکیان بەنێوى )کۆمەڵەى ئازادى( بەسەرۆکایەتى مەلا مستەفاى بارزان 

 ( ) .دامەزراند، کە ئامانجى سەرەکى زامن کردنى مافە نەتەوەیىیەکانى کورد بوو

 

کردایەتى ئەو پارتء ڕێکخراوانەدا ئەو ڕاستیەمان دەخاتە بەردەست کە چاوگێڕانێک بەسەر

ژمارەیەکى بەرچاویان خەڵکى کۆیە بوون، ئەمەش بەرهەمى مێژووى ڕابردووى دەوڵەمەندى 

کۆیە ئەخاتە ڕوو کە شارێکى زانست پەروەرو مەڵبەندى بیرى نەتەوایەتىء بنکەیەکى گرنگى 

شین بووەو حوکمى خۆماڵى خۆی هەبووە، تیایدا تامى بازرگانى بووە، کە سەردەمانێک میرن

ئازادى ڕاستەقینەیان چێشتووە، بۆیە ئامادەبوون هەموو قوربانیەک لەپێناو گەڕانەوەى 

ئەم هەلە مێژوویىیە پێشکەش بکەن، ئەمەش شتێکى ئەستەم نیە بۆ شارێک کە هەمیشە لانکەى 

م هاندەرى خەڵکەکەى بووە. خەباتى خۆ ڕاگرىو مەکۆى بەرخودان بووبێ، ئەمانە هەموو یەکە

نەتەوەى کورد بەگشتىء ڕۆلى کۆیە بەتایبەتى لەم بوارەدا، ئەو ڕاستیە بەدیار دەخات کە 

ڕۆڵەکانى ئەوەندەى لەتوانایاندا بووبێ بەشدارى خەباتى ڕەواى کوردیان کردووە، 

ەء بەمەبەستى دەستەبەرکردنى مافە ڕەواکانى، هەر لە دامەزراندنى پارتء کۆمەڵ

بەرپاکردنى شۆڕشء هەوڵدان بۆ ناساندنى دۆزى ڕەواى کورد بە دەوڵەتە بڕیار 

بەدەستەکانى جیهان، بەڵام دەرەنجامێکى ئەوتۆى لێ نەکەوتۆتەوە، بۆیە واى بۆ دەچین کە 

گوتارى سیاسى کوردى لەو سەردەمەدا لە قەپێلکى پەرتەوازەیى لێک دابڕاندا دەرباز 

خۆماڵیەکان لەنێو چوارچێوەیەکى نیشتمانىء نەتەوەیىدا  نەبووە، هەوڵء تواناو کۆششە

ئاوێتە نەکرابوون ڕووەو پێکانى ئامانجە باڵاکانى دۆزى نەتەوەکەمان، بۆیە خەرمانى 

بەهرەمەندبوونى کورد لە شۆڕشەکانیداو لە خەباتى نەپساوەى نەتەوایەتىیەوە کاریگەرو 

 .بەردەوام نەبوو

 

  

 

لـە بـزووتنەوەى  ڕۆشـنبـیرى کوردیـــداباسى شەشەم: ڕۆلى کـۆیە   

 

بەر لە یەکەم جەنگى جیهانى، خوێندن زیاتر بۆ کوڕى بنەماڵە ناودارەکان و بازرگانء 

شێخەکانى تەریقەتء خاوەن دێهات بوو، لە حوجرەو مزگەوتەکاندا دەیانخوێندء دەبوونە 

ر کەمى دەرامەت بوو. بەڵام مەلا، بۆیە زۆر بە کەمى چینى هەژار  دەبوونە مەلا ئەمەش لەبە

دواى جەنگ خانەدانەکان بەزۆرى وازیان  لەخوێندنى ئاینى هێناء ڕوویان کردە 

قوتابخانەى میرى، ئەمەش دەرفەتى بۆ چینى هەژار ڕەخساند کە ببن بە مەلاى باش. خوێندن 

نى لەو سەردەمەدا زیاتر بەزمانى فارسى بوو، نوسینى کوردیش هەبوو، بەڵام لەشێوەى نوسی

فارسىدا بوو، دواتر بەهەوڵء کۆششى ژمارەیەک لاوى هۆشمەندى خەڵکى سلێمانىء کۆیەء 

هەندێ نێوچەى هەولێر  لێک جیاکرانەوە، ئەگینا زمانى کوردى بە دواکەوتوویى 

 ( ).دەمایەوە

 

د. فۆاد مەعسوم سەبارەت بەڕۆلى مزگەوت لە کۆمەڵگەى کوردەواریدا دەڵێت: "مزگەوت لە 

مەڵبەندى خوێندەوارىء ڕۆشنبیرى بووە، زانایانء شاعیرانء  کوردستاندا

نوسەرانءکەسایەتىیە ناودارەکانى کورد لە مزگەوت پێگەیشتوون، گەر بەمێژووى کورددا 

بچین دەبینین سەرکردایەتى شۆرشەکانى کورد لە حوجرەى مزگەوتەوە هاتوون، ئەمەش وەنەبێ 

چەند دە ساڵەیەک لە چەرخى ڕابردوودا لە تایبەتمەندى تەنیا کوردستان بووبێ بەڵکو تا 

ووڵاتە ئیسلامیەکان هەر بە هەمان شێوە بووە، تەنانەت گەر ئاوڕێ لە مێژووى زانکۆکانى 

ئەوروپا بدەین دەبینین خوێندنگاکانیان سەر بە کەنیسە بوون، لە میسر لەتەک کۆلیجە 

اینء مزگەوتء کەنیسەوە تایبەتیەکان دەیان کۆلیجیان تیا کراوەتەوە کە پەیوەندیان بە ئ

نیە، بەڵام لە کوردستاندا ئەمە بەدى ناکرێ  کە ئەویش دەیان هۆى سیاسى هەبووەو واى 

گەشە بکەنء  کردووە  خوێندنگە بەناوبانگەکانى ووڵاتى کوردەواری نەگەنە ئەو ڕۆژەى

 ( )."ناویان بمێنێ

 

و خانەقا بووە، ئەمەش ( مزگەوتء تەکیە18کۆیە لە سەرەتاى سەدەى بیستەمەوە خاوەنى )

ئەوە دەگەیەنێ کە ئەم شارە مەڵبەندێکى ئایینىو زانستء ئەدەب پەروەر بووە، چونکە 

هەریەک لەم مزگەوتانە مەدرەسەیەکى بۆ پێگەیاندنى فەقێء مەلا تێدابوو، کە نموونەى 

ڕۆشنبیرى ئەوسا بوونء زۆرینەى ئەو فەقێء مەلایانەش یان شاعیر یان شیعر دۆستء ئەدەب 

پەروەربوون، بۆیە هەمیشە حوجرەى مزگەوتەکانیان گۆشەى کۆڕبەستنى ئەدیبء شەڕە شیعرء 

لێکۆڵینەوە لەشیعرى شاعیرە گەورەکانى کوردبووە، ئەم مزگەوتانە بە دەیان کەڵە شاعیرو 



زاناى تێدا بوو وەک قاێد، حاجى قادرى کۆیى، حاجى مەلا عەبدولڵاى جەلیزادە، شێخ ڕەزاى 

ەر، پانى، مەنفى، ێافى، مەلاى گەورە، مەلا عاێى، نیهانى، حەزینە، تاڵەبانى، ئەخت

حوسەینى، مەلا ڕاجى، مەلا محەمەد )دلاوەر(، عەونى. ) (شێخ محێ دین، سەید ئەحمەد 

بەرزنجى،) ( مەلا کەریم مونتەزەرى، عەبدولفەتاح حەوێزى، دڵدار، دلزار، زەکى هەنارى، 

ۆستەم حەوێزىو هى ترمەلا سابیر مەیلى) (، سامى عەودال، ڕ  .....  ( ) 

 

کۆیە شارێ بووە کە زاناى ئاینى ناودارى تیا هەڵکەوتووە، خوێندکاران لە زۆربەى 

نێوچەکانى کوردستاندا بۆ تەواو کردنى خوێندنى ئاینى ڕوویان تێکردووەو بڕوانامەی 

نى خۆیان مەلایەتیان لەسەر دەستى مەلاو زانایانى کۆیە وەرگرتووە، ئینجا بۆ نێوچەکا

 ( ) .گەڕاونەتەوە

 

پێش کردنەوەى قوتابخانە لە کۆیە لاوەکان لە سوختەخانە دەیانخوێند، بەڵام دواى ئەوەى 

قوتابخانە  لە کۆیە دامەزرا، سوختەکانى سوختەخانەى )مەلا  1920بە فەرمى لەمایسى 

وو لە: ( کەس دەبوو بە هەموو کەلء پەلەکانیەوە کە بریتى ب30سەعد( کە ژمارەیان )

سندوقء دۆشەکء ڕایەخ بۆ قوتابخانە گوێزرانەوە. لەمانگى حوزەیرانى هەمان ساڵدا 

دەستیان کرد بەخوێندن، ئەوکاتە مەلا ڕەسول بێتوشى وەک بەڕێوەبەر دیار کراو مەلا سەعد 

مەلا خەلیفە  بە مامۆستا دانرا، لەگەڵ عاکف ئەفەندى کە کوردێکىلاى ئاکرێ بوو. سەرەتا 

زمانى تورکىء فارسى بوو، بەڵام ئینگلیزەکان ڕێنماییان کردبوون کە چیتر خوێندن بە 

بەتورکى نەخوێننء لە برى ئەم زمانى کوردى  بەکاربهێنن، بەڵام لە خوێندنى فارسىدا 

سەرپشکیان کردبوون. نابێ ئەوە لە یاد بکەین  کە سەرەتا ناردنى منداڵ بۆ قوتابخانە 

مى نەکردبایە ئەوا باوکیان دەگرت، هۆکارى نەناردنى بە زۆر بووەو ئەگەر منداڵێک دەوا

منداڵ بۆ قوتابخانە لەلایەن هەندێ کەسەوە زیاتر لەبەر ئەوە بوو بە ) کفر ( یان 

 ( ).ئەزانى، گوایە لەژێر سێبەرى داگیرکەرى ئێنگلیز دایە

 

 ( دا  میلاکى مامۆستایان لە کۆیە لە هەریەکە  لە مامۆستا1922 – 1921لە ساڵى )

عەبدولرەحمان شەرەف، مەلا سەعد ئەفەندى، شێخ نورەدین ئەفەندى، عاکف ئەفەندى، سەید 

قادر ئەفەندى پێک هاتبوو، لەساڵانى دوایىدا خوێندن بە زمانى ئینگلیزىء کوردىء عەرەبى 

 ( ).بوو

 

مەلاى گەورەى کۆیە )محەمەد جەلیزادە( ڕۆلێکى پێشڕەوانەى لە پرۆسەى 

خوێندکاراندا لە ڕووى بایەخدان بە زانستء بەخۆ دوورخستنەوە لە  خوێندنءئاراستەکردنى

)*( دا )نەجیبە( ى کچى ناردۆتە قوتابخانە 1924ئەفسانە هەبوو.) ( ئەم زانایە لە ساڵى 

بۆ ئەوەى لەگەڵ کوڕاندا دەوام بکات، ئەم هەنگاوە مەزنەى مەلاى گەورە بووە جێگەى 

کى ستەمیان ئەزانى، چونکە زۆر لەوانە تەنانەت سەرسوڕمانى خەڵکى ئەو سەردەمەء بە کارێ

ئامادە نەبوون کوڕەکانیان ڕەوانەى قوتابخانە بکەن، ئەم بڕیارە بوێرەى مەلاى گەورە 

کاردانەوەى زۆرى لێ کەوتەوە کە دواتر ڕووبەڕووى ڕەخنەیەکى زۆر بۆوە، بەڵام ئەم هەر 

 ( ) .سور بوو لە سەر هاندانء بەرەو پێشبردنى پرۆسەى خوێندن

 

لە ووتوێژێکى زمانء زانستى ئیسلامى نێوان مەلاى گەورەو شافەیسەڵدا، زیرەکى مەلاى گەورە 

سەرنجى شا فەیسەل ڕائەکێشێء پێى دەڵێت: "دەمەوێ زانیارى خۆم لاى بەڕێزتان لە بوارى 

ئاینء زمانى عەرەبیدا تەواو بکەم".) ( هەر لەو دیدەنیەدا شا بڕیار دەدات کە لە 

هاتوودا بۆماوەى سێ مانگ لە کۆیە بمێنێتەوە، بۆ ئەم مەبەستە چەند هەزار هاوینى دا

دا دروست  1925ڕوپیەک بۆ دروست کردنى خوێندنگەیەک تەرخان دەکات. ئەوەبوو لە ساڵى 

کرا، بەڵام شا فەیسەڵ  لەبەر سەرقاڵى بەکارى سیاسىء کاروبارى دەوڵەت نەیتوانى بێتە 

گیروگرفتى ویلایەتى موسڵ بوو، هەربۆیە نامەیەکى  کۆیە کە ئەو کاتە زیاتر خەریکى

ئاراستەى مەلاى گەورە کردبوو، لەوێدا داواى لێبوردنى لێ کردبوو، لەگەڵ نامەکەدا 

 ) .ژمارەیەک پەرتوکى بە دیارى بۆ ناردبوو، بەڵام مەلاى گەورە بە نەهاتنى نیگەران دەبێ

) 

 

ا بوو، دواتر موسڵ ئینجا کەرکوک. سەرەتا کاروبارى پەروەردە لە کۆیە سەر بە بەغد

دا  زیاتر پەرتوکە  عەرەبیەکان  لە میسرەوە دەهات، مامۆستاکانیش  1925لەپێش ساڵانى 

 ( ) . ئەرکى وەرگێڕانیان بۆ سەر زمانى کوردى  لە ئەستۆ دەگرت

 



دا بڕیارى )کۆمەڵەى گەلان(، دەربارەى بەکارهێنانى  خوێندن ء نوسین  1923لە ساڵى 

نى کوردى بۆ ئەو نێوچانەى کە زۆربەى دانیشتوانیان کوردن دەرچوو، کە پێشتر بەزما

 ( ) .بەزمانى تورکىء فارسى بوو

 

دا  قائمقامى کۆیە بوو،  1933جگە لەوە ێالح زەکى ساحب قران کە لە ساڵى 

قوتابخانەیەکى سەرەتایى کچانى کردەوە، دواتر قوتابخانەى دووەمى کردەوە بە نێوى 

قوتابى لەخۆ دەگرت 150 – 100ەى سەرەتایى دووەمى کوڕان کە ئەویش قوتابخان . ( ) 

 

لە ڕاستیدا حکومەتى عێراق کەمتەرخەم بوولە ئاست پرۆسەى پەروەردەو فێرکردن لە 

دا،  1932کوردستاندا هەرچەندە کاتێک کە بووە ئەندام لە کۆمەڵەى گەلاندا لە ساڵى 

ەتەوەیىیەکانى گەلى کورد کردبۆوە، وەک مافى جەختى لەسەر پێدانى هەندێک لە مافە ن

قسەکردن لە دادگەکاندا و خوێندنى قۆناغى سەرەتایى بەزمانى بەکوردى بێت. بەڵام هیچ 

کام لەو بەڵێنانە جێبەجێ نەکران، جگە لە چەواشە کردنى خەڵکىء بەفیڕۆدانى کات زیاتر 

 ( ).هیچى ترنەبوو

 

تى لە بوارى کەلءپەلدا کەمء کوڕى زۆریان هەبوو قوتابخانەکانى نێوچە کوردىیەکان بەگش

بەتایبەتى لەڕووى کەمى پەرتوکى قوتابخانە بەزمانى کوردى، ئەویش هەندێک لە شۆفێنستى 

(، ئەمەش هۆکارێک بوو واى  (*)عەرەب لە پشت ئەومەسەلەیەدابوون، لەوانە )ساگع الحێرى

اڕەزایى بۆ بەغداد بەرز لە خوێندکاران کرد کە ناڕەزایى دەرببڕنء    بروسکەى ن

دا هەولێرء نێوچەکانى ترى سەر بە هەولێر لەوانە کۆیە، 1936بکەنەوە. لەساڵى 

خوێندکاران مانیان لەخوێندن گرت، کە ئەمە بۆخۆى لە مێژووى جولانەوەى خوێندکارانى 

 ( ) .کوردو تەنانەت لە عێراقیشدا دیاردەیەکى تازە بوو

 

دا ئاژاوەیەکى گەورە  1936زمانى کوردى لە کۆیە لە ساڵى هەر لەسەر مەسەلەى خوێندن  بە

پەیدا بوو، بەهۆى ئەوەى مامۆستایانى کۆیە وانەیان بەزمانى کوردى لەجیاتى زمانى 

عەرەبى ئەوتەوە. ئەو کات )فاچل جمالى( وەزیرى مەعارف بوو، ناچار بوو بۆ لێکۆڵینەوە 

شارێک گواستەوە، لەوانە بێتە کۆیەء لە ئەنجامدا مامۆستاکانى هەریەکەو بۆ 

عەبدولرەحمان شەرەف کە بەڕێوەبەر بوو بۆ هەڵەبجەء مامۆستاکانى تر کە )سەعدى جەلالء 

 ( ).سەعدى فەهیمء گاهر ێدیق( بوون هەریەکەیانى بۆ جێگەیەکى دوور گواستنەوە

 

ڕۆژانە تەوژمى فشارى کاربەدەستانى میرى بۆسەرپرۆسەى فێرکردنى ڕۆڵەکانى کورد پتر 

ەبوو، بەر لەوەى ساڵانى سى کۆتایى بێت کار گەیشتە ئەوەى خوێندنى کوردى لەشارێکى د

 ) .دێرینى وەک کۆیە، لە هەژدە کاتژمێرەوە بۆ سێ کاتژمێر  لە هەفتەیەکدا کەم بێتەوە

) 

 

لە درێژەى هەولء تەقەلاکانى مامۆستایانى کۆیە بۆ بەکارهێنانى زمانى کوردى لە 

دا سەرجەم مامۆستایانى کۆیە بڕیاریاندا 1941انى عەرەبى، لەساڵى خوێندندا  لەجیاتى زم

خوێندن لە هەردوو پۆلى پێنجەمء شەشەم لە عەرەبیەوە بکەنە کوردى، بەبێ وەرگرتنى 

ڕەزامەندى )وەزارەتى مەعارف( یان )بەڕێوەبەرێتى مەعارفى هەولێر(، چونکە پشت ئەستور 

رى مەعارفى هەولێر کە )رەفعەت ئەحمەد ئاغا( بوون بە بڕیارى کۆمەڵەى  گەلان. بەڕێوەبە

بوو بەمەبەستى لێکۆڵینەوە سەردانى کۆیەى کردوو چووە قوتابخانەى کویسنجق کە 

بەڕێوەبەرەکەى مامۆستا)سابیر ئیسماعیل( بوو، بەڕێوەبەرى مەعارف دەست دەکات بە 

وێندن نابێت لێکۆڵینەوە لەگەڵ مامۆستاکانداو ئاگاداریان دەکات کە بە هیچ شێوەیەک خ

بە زمانى کوردى بێت، گوایە قەدەغەیەء دەبێ بکرێتەوە عەرەبى، بەڵام مامۆستا)سابیر( 

سوربوو لەسەر ئەوەى کە هەردەبێ بە کوردى بێء لەوەش ئاگادارى کرد بوو کە ئەمە بڕیارى 

 ( ) .کۆمەڵەى گەلانە، بەمە بەڕێوەبەرى مەعارف بێ دەنگ دەبێ

 

یەکى زانستى گرنگ بوو، بۆیە هیچ ئیمامى مزگەوتێک دانەئەنرا بە حوکمى ئەوەى کۆیە پێگە

تەنها لەکۆیە نەبوایە، چونکە دەزگەى ئەوقاف بە فەرمى هەر لە کۆیە بوو، ڕەواندوزو 

شەقلاوەء هەولێرء مەخمورو قەلادزەو ڕانیە سەر بەدەزگەى ئەوقافى کۆیە بوون، ئەم 

ەیەکجارى بۆ هەولێر گوێزرایەوەبەردەوام بوو،  دواتر ب 1945بارودۆخەش تا ساڵى  . ( ) 

 



لەشارى کۆیە دا لە پاڵ قوتابخانە فەرمیەکاندا، قوتابخانە ئاینىیەکانیش ڕۆلى خۆیان 

لە بایەخدان بەزانست و زانیارى بینى، ئەمەش بە پاڵپشتێکى گەورە بۆ بەرزکردنەوەى 

 ( ) .ئاستى خوێندنء زانست لە شارەکە دادەنرێ

 

مارەیەک لە داواکارانى زانست لە بەشەکانى دیکەى کوردستانەوە ڕوویان شایانى باسە کە ژ

لەنێوچەکانى باشورى کوردستان کردبوو، بەتایبەتى دەهاتنە هەولێرء کۆیە لەبەر ئەوەى 

مەڵبەندى زانستء مەلاى ناودارى تێدابوو،  بەمەبەستى زیادکردنى زانستء زانیارى، 

ەروونى خوێندکارەکانى جێهێشت،  بۆ وێنە شارى کەدواتر شوێنەوارى باشى لەسەر هەستء د

دا، ژمارەیەک لە  1943مەهاباد کە دواى مردنى مەلا محەمەدى جەلیزادە لەتشرینى یەکەمى 

رۆشنبیرانى پرسەیان بۆ دانا ئەمەش نیشانەى یەکێتى هەستء زمانء ئاراستەى فکرى بە 

 ( ) .دیاردەخات

 

ڕۆلى بەرچاویان لە بڵاوکردنەوەى زانستء ئەدەب  جگە لە حوجرەو مزگەوتەکان، کتێبخانەکان

هەبوو. کۆنترین کتێبخانەى ئەم شارە کتێبخانەى )دایە خەجێ( بوو، ئینجا کتێبخانەى 

دا بۆ مەلا عەبدولرەحمانى  1802جەلیزادە کە عەبدولرەحمان پاشاى بابان لە ساڵى 

دامەزراو پاش  1945جەلیزادەى دانابوو، دواتر کتێبخانەى حاجى قادرى کۆیى لە ساڵى 

 1957دامەزرا، ئینجا کتێبخانەى گشتى لە ساڵى  1946ئەویش کتیبخانەى کویسنجق لە  ساڵى 

و دواى ئەویش کتێبخانەى کوردستان  1958دامەزرا، دواتر کتێبخانەى جەمهوریەت لە ساڵى 

دامەزرا. ) (جگەلەمانە هەندێ ماڵ بوو بوونە بنکەى ئەدەب، لەوانە ماڵى مستەفا 

مەدى حەوێزى )باوکى دلزارو کەریم شارەزا(ء ماڵى حاجى مەجیدى عەلە )حاجى یە محە

گەورە(ء ماڵى حەمەدەمین ئەسعەدو ماڵى حاجى واحد ئاغاى غەفورى. هەروەها چایخانەکان 

شیعر دۆستان  بوو بوونە باشترین گۆشەى ئەدەبء هونەر، چونکە جێگەى کۆبوونەوەى شاعیرء

ەریان لەبوارى ئەدەب بینیوە و بوونە سەکۆیەکى ئەدەبى، بۆ بوون، ئەوانە ڕۆلێکى کاریگ

نموونە چایخانەى حەکیمى چایچى، سەعدى ئاغاى غەفورى، حەمەدى کەریم، زرار مام ئەمین، 

 ( ) .حەمەدەمین بلیارد، سمایل مەلا ئەحمەد، محەمەد وەستا قادر، حەمە گەمحان

 

ە دەرکردبوو، دڵدار )یونس ڕەئوف( ئەوەى لە هەموان زێتر نێوبانگى لە کۆیەو نێوچەک

بوو، یەکێک بوو لە هۆنەرە بەرزەکانى کورد کە هەموو گەلى کوردستان شانازى پێوە 

 ( ) .دەکات، سرودى )ئەى ڕەقیب( ى ئەم هۆنەرە  بوو بە مارسلیزى گەلى کورد

 

ەبء لێرەدا ئەو ڕاستیە دەردەکەوێ کە کۆیە سەردەمانێک پێشەنگء سەرقافڵەى قەتارەى ئەد

هونەر بووەو وەک مەڵبەندێکى بەرچاوو دیارى ڕۆشنبیرى ناسرابوو، ئەوەتا دەیان کەلەَ 

پیاوى بوارى ئەدەبء هونەرو هزرء ڕۆشنبیرى کە تا دنیا دنیایە ئەستێرەى داهێنانء کارە 

 .ناوازەکانیانء شاکارى بیرەکانیان لە ئاسمانى هزرى نەتەوەیەکەیان هەر دەدرەوشێتەوە

( ) 

 

لەسەرەتاى بوونیەوە تا ئیمڕۆ خاوەنى هونەرى ئاوازو گۆرانى تایبەتى خۆى بووە، کورد 

ئەم هونەرەش بەپێى قۆناغء سەردەمى ژیان وەک ڕاستیەک هەردەم لەبازنەو بوارى سەرخانى 

ژیانى ئابورى کۆمەڵگەء دەستەو چینە کاربەدەستەکانى ئەو سەردەمەدا سوڕاونەتەوە، لە 

ى هەر ڕەنگدانەوەى ژیانى کۆمەڵەکەىء دەنگدانەوەى ئاوازى کۆیە ئاوازى گۆرانى کورد

سروشتیەکانى نێو جەرگەى خاکە دڵگیرەکەی بووەو بووە بە بەشێکى بنەڕەتى لە خووڕەوشتى 

ڕەسەنى نەتەوایەتى کوردو هەرگیز  لێى جیانابێتەوە، هەر بۆیە لەکۆنەوە بەدەیانء 

انى کورددا خولقاونء خاسیەتێکى بەسەدان ئاوازى گۆرانى ڕەسەنى کوردى لەنێو ڕۆڵەک

تایبەتى نەتەوایەتى  خۆیان وەرگرتووە. ) (لە هونەرى گۆرانیش گەر یەکێک شارەزایى 

مەقامى مەقامبێژەکان لێک بداتەوە، تێدەگات کە چۆن مەقامبێژانى کۆیە چوونەتە قوڵایى 

ى کوردى نەست هەستى دەروونى کوردەواریء لەکۆنەوە ئەم ئاوازەیان بە سەلیقەء زەوقء

ووتووە کە مۆرکى نەتەوایەتیان پێوە دیارە. دیارە لەم سەدەى دووایدا چەندین مەقامبێژ 

کە سەرقافڵەکەیان ئەمین ئاغا ئەختەرء مەربێن ء حەنیلە خرەو مەلا ئەسعەدء خالە سێوەء 

چەندانى تر، بەتایبەتى تاهیر تۆفیق کە خۆى قوتابخانەیەکى گۆرانىء سرودى کوردى بووە. 

گە لەوانەى پێشوو )حاجىیە گەورە( مەقام بێژێکى گەورە بووەو مامۆستاى مەقام ) ( ج

بووە کە لەنێو چینى کاسبکارانى کۆیەدا هەڵکەوتووە. کۆیە شارێکى ئاهەنگ دۆستء مۆسیقا 

ساز بووەو ڕۆلى لە داهێنانى ئاوازى تازەء پێشکەوتوودا هەبووە. مەلاى گەورە لەم 

ئێران گۆرانى پەیدا دەبوو، لە سلێمانى تەوشء تەراش  ڕووەوە دەڵێت: "لە کوردستانى

 ( )."دەکراء لە کۆیێ لە چەرخ دەدرا



 

ئێستە دەتوانین بڵێین شارى کۆیە ئەگەر سەرچاوەى سازگارى سازو ئاوازء گۆرانى کوردیش 

نەبووبێ ئەوا کاروان سەراوء قۆناغى سەرەکى لەسەر ڕێى  کاروانى سازو ئاوازو گۆرانى 

دیدا بووەڕەسەنى کور  .( ) 

 

توێژەر لەو باوەڕەدایە کە بوونى ئەو ژمارە زۆرە لە ئەدیبء ڕوناکبیر لەشارى کۆیەدا، 

هەروا دیاردەیەکى سەرپێیانەو لەخۆڕانیە، پێویستى بە وەستانێکى تایبەت هەیە و بەڵگەو 

ى نیشانەى ئەوەیە  کە ئەم شارە لەدێر زەمانەوە بنکەى زانستء ئەدەب بووەو ڕۆلى کارا

لەبووژانەوەى کلتوورى کوردىء پێگەیاندنى ژمارەیەکى بەرچاو لە ئەدەب دۆستء زانست 

پەروەر هەبووە. بۆ ئەم مەبەستە چەندین کەس لە خەڵکى پارچە داگیرکراوەکانى ترى 

کوردستان ڕوویان لەم شارە کردووە، زانستء ئەدەبى لێوە فێربوون . ئەم شارە شوێنگەى  

کبیرو ئەدیبە کە هەندێکیان ناوبانگیان دەرکردو بوونەتە پێگەیاندنى  سەدان ڕونا

شانازیەک بۆ ئەم شارەء کاریگەریان هەموو سنورە دەست کردەکانى بڕى. هەربۆ نموونە 

(یە،  لە (*))خچر کوڕى عومەر کویسنجقلى( کە خاوەنى پەرتوکى )الازکار للامام النواوى

ساڵ لەمەوبەر باسى لە هونەرى  600ە  ز( واتە پێش زیاتر ل1374ک بەرامبەر _  776ساڵى )

مۆسیقا کردووە کە هەموو دەزانین مۆسیقا لە ژینگەیەک دێتە بەرهەم کە گەورە بێتء لە 

ڕووى زانستىو دارایىیەوە گەشەدار بێت، چونکە جێگەى بچوکء هەژارو نەخوێندەوار هەرگیز 

تانیەتە لەم شارە. نابێتە بێشکەى هونەرو مۆسیقا، ئەمەش بەڵگەى گەورەیىء بوونى شارس

هەرچەندە حکومەتە یەک لەدواى یەکەکانى عێراق لەدواى جەنگى جیهانى یەکەمەوە تا 

کۆتایى پەنجاکانى ئەم سەدەیە، درێغیان لە دروستکردنى کۆسپء ئەستەنگ لە بەردەم 

پێشکەوتنى ڕەوتى شارستانىء کلتوورى کوردەوارى ئەم شارەدا نەکردووە،  بەڵام نەیان 

هیچ جۆرێک مەرامە  ناحەزەکانیان بپێکن، چونکە ڕۆلەکانى ئەم شارە تا توانیوە بە

ڕادەیەک لەئاستى ئەو بەرپرسیارێتىیە مێژوویىیەدابوونء توانیویانە سەرکەوتووانە 

درێژە بە پەیامە پیرۆزەکەى خۆیان بدەن بێ ئەوەى هیچ فشارێک بتوانێ تۆزقالێک لە 

 .بیروباوەڕى نەگۆڕیان پێ لەق بکات

 

  

 

  

 

 باسى حەوتەم: بــارودۆخى ئابورىء کــۆمەڵایەتى

 

لە پێش جەنگى جیهانى یەکەمدا دوو سەرچاوە وایان لە کۆیە کردبوو کە ببێتە نێوچەیەکى 

 -: گرنگى ئابورى کە ئەمانەن

 

هەڵکەوتەى جوگرافى شارەکە کە کەوتبووە سەر ڕێگەى بازرگانى ترانزێتى سوریا لە  -1

رى ڕۆژئاواى باکورى ئێران کە )ئازربیجانء کوردستان( دەگرێتەوە لەلایەکى لایەکەوەو باکو

 .تر

 

کۆیە بەپێى سەردەمى خۆى نێوچەیەکى گەورەى پیشەسازى چنینء هۆنینەوەو چەک دروست  -  2

کردنء مافورى کوردىء لبادء پێڵاوو جەڕەء گۆزەو کاروبارى کشتوکاڵء کێلانء ئاش بووە، 

ەکارانە  کەژیانى کوردەوارى ئەوسا داخوازى لەسەر بوو لە کۆیە زۆربەى ئەم پیشە وورد

بوو، هەر لەنێوچەکانى ڕانیەو قەلادزەو مەنگوڕایەتى تا دەگاتە خۆشناوەتىء بەرى شێخ 

بزێنى لە باشورى  زێى کۆیە. جگە لەوانە بازرگانى نێوخۆش پێشکەوتوو بوو، هەرچى 

بازرگانى کۆیى خەریکى کڕینء فرۆشتنى بەرهەمى کشتوکالء ئاژەڵىء سروشتى هەبوو ئەوا 

 ( ) .بوون، بۆ ئەم مەبەستە  گەشتى دووریان بەرەو تەورێزء حەلەبء بەغداد ئەنجامداوە

 

بارودۆخى ئابورى کۆیە  لە دواى جەنگى جیهانى یەکەم  بە تەواوى بەرەو خراپى چوو، 

 :لەبەر چەند هۆکارێک کە گرنگترینیان ئەمانەن

 

ە خراپەى کە ڕووداوەکانى لەسەر ژیانى خەڵکى شارەکەء دەوروبەرەکەى ئەو شوێنەوار .1

جەنگ بەجێیان هێشتبوو، بە لە دەستدانى ژمارەیەکى زۆر لەلاوەکانى بەهۆى پەیڕەوکردنى 

سیاسەتى ڕەشبگێرى و بەتاڵان بردنى سامانء خۆراکى دانیشتوانەکەى لەلایەن دەوڵەتى 



خراپیان لەسەر بارى ئابورى شارەکەء ئاستى عوسمانیەوە، ئەمانە هەموو کاردانەوەى 

 ( ) .گوزەرانى خەڵکەکەى هەبوو

 

 .مانەوەى کۆیە بەقەزاو بوونى هەولێر بە لیوا .2

 

 .وەستانى داهاتى ترانزێت  کە سەرچاوەى سەرەکى داهاتى ئابورى کۆیە بوو .3

 

تۆمبێلء قیرتاو نەمانى ڕێگەى گواستنەوە بەکاروانى  ووڵاغ، بەهۆى پەیدابونى ئۆ .4

کردنى ڕیگەو بانەکان و کردنەوەى ڕێگەى گەلى عەلى بەگء حاجى ئۆمەران . بەمە بازرگانى 

ترانزێت ڕێى خۆى گواستەوە، هەروەها ڕێگەى ئۆتۆمبێل لە نێوان هەولێرء سلێمانى ء 

ڕانیەء قەڵادزە کرایەوە. ئەمانە هەمووى هۆکارى بڕینى شادەمارى گەشەکردنى ئابورى کۆیە 

ونبو .( ) 

 

شادەمارى دووەمى ئابورى کۆیە بریتى بوو  لە پیشەگەرى پێویستىیىکانى ژیانى 

کوردەوارى، ئەویش بەهۆى لێشاوى پیشەسازى ئەورپاء گەشەکردنى پیشەسازى شارەکانى ترى 

عێراق، بەرەو پوکانەوە چوو، بەمە خەڵکى دەوروبەرەکەى لێى تەکایەوە، واى لێهاتبوو 

( 50دوکانء قەیسەریەکانى نێو کۆیەى پێ نەئەدرا کە بە دەرهەمێک ) خەڵک کرێى مانگانەى

 ( ).فلس بوو

 

لەسەرەتاى سیەکانى ئەم سەدەیە دا، کۆیە بووژانەوەیەکى ئابورىء بازرگانى بەخۆوە بینى 

و لەم ڕووەوە بە پلەى یەکەم لەو سێ قەزایەى عێراق )خانەقین، نەجەف( دەهات. هەڵبەتە 

ناودارى لێ پەیدابوو لە وانە : حاجى مەحمودء کوڕەکەى کەناوى کاکە ژمارەیەک بازرگانى 

بوو، ماڵى حاجى کاکە ئەمین براکەى حاجى ئەسعەدو لە سەروى هەموویانەوە کاکە زیاد. 

کاروانچیەکانى کۆیە دانەوێلەءگەنمء جۆیان لە )ئێران(ەوە بۆ عێراق دەهێنا، بەتایبەتى 

انى ئابورى بەرەو خراپى چوو. لە شارەکانى تکریتء لە کاتى جەنگى جیهانى دووەمدا کە ژی

موسڵەوە بۆ کڕینى خەنجەر دەهاتنە کۆیە. هەروەها کڕینى تەختە و توتن کە بە کەڵەک لە 

ڕێگەى تەق تەق لەسەر زێى بچوک )زێى کۆیە( بەرەو بەغداد دەگوێزرانەوە، خاوەنى ئەم 

گلوب جاسم )برابوون( کە لە تەق )کەڵەک( انە  بریتى بوون لە هەریەکە لە  عەبد جاسم و 

تەق نیشتە جێ بوون. ) ( کاتى خۆى لەسەرداواى بەکرئاغاى حەوێزى ئەم شوێنە دەست نیشان 

کرا بۆ ئەوەى بێتە بنکەى شارۆچکەى تەق تەق کە هۆکارى هەڵبژاردنەکە بازرگانى بوو ء 

او بوووەک دەوازەیەک بۆ مەبەستى گواستنەوەى کەلءپەل بەهۆى )کەلەک(ەوە  گونج .( ) 

 

دواى جەنگى جیهانى یەکەم کۆیە بۆتە مەڵبەندى سەرەکى ئەو کاروانەکانەى کە لەنێوچەى 

پشدەرەوە دەهاتن و دواتر ڕەوانەى تەق تەق دەکران. ئەوکاتە کەلوپەل خراوەتە ناو 

)دوبە( ەوە لەڕێگەى زێ  گەیاندراوەتە کەرکوک ئینجا بەغداد، بە پێچەوانەشەوە لە 

نى بۆ کۆیەو پشدەرء سابلاغء شنۆ.) ( ئەم دەڤەرە لە چلەکاندا بنکەیەکى ڕێگەى ووشکا

بازرگانىء ترانزێتێکى گرنگى کەلءپەلء شتومەکء مەڕو ماڵات بووە.) ( بەمە تەق تەق 

چەندین بازرگانى تێدا هەڵکەوتوو لەوانە: عبد جاسم، گلوب جاسم، کاکەڕەش سەعدون، 

ین بنەماڵەى لێبوو  لەوانە: کوێخا ڕەشید، کاکە جەمیل عەبدولڵا، لەم شارۆچکەیەدا چەند

 ( ).ڕەش، حەمەدى عەباس، شەریف قادر، عەبد جاسم

 

ئەودەمە حکومەتى عێراقى بە هیچ شێوەیەک بایەخى بە نێوچە کوردىیەکان نەئەدا، 

هەرچەندە بڕى ئەو پارەیەى کە خەرج دەکرا لەم نێوچانە کەم نەبوو، بەڵام زیاتر بۆ 

خفەرو قەڵاى سەربازى بوو، نەک بۆ دروست کردنى قوتابخانەء خەستەخانەء درءستکردنى مە

ڕێگەو بان. هەر کاتێکێش کورد سکاڵاى بەرز بکردبایە، عەرەبەکان ئەم کارەیان بە دەستى 

بێگانە ئەزانى. ) (نموونەى زۆر لەبەردەستدایە کە چۆن  کار بەدەستانىعێراق نێوچە 

دا حکومەت نۆ کارگەى دروست 1935بۆ نموونە لەساڵى کوردنشینەکانیان فەرامۆش کردبوو، 

کردنى جگەرەى لە بەغدادء دوو کارگەى ترى  لەو لیوایانە دامەزراند کە عەرەب نشین 

بوون، هەرچەندە سەرچاوەى توتنى عێراق لە نێوچەکانى کوردستان بوو، بەڵام کوردستان 

ى درءستبوونى قەیرانى تاکە کارگەیەکى لێ نەبوو. ) ( ئەمانە هەمووى بوونە هۆکار

ئابورىء بڵاوبوونەوەى دیاردەى بێکارى لەنێو لاواندا، بارودۆخەکە ناچارى کردبوون 

ڕۆژانە بچنە بەردەم سەراى حکومەتء داواى کار بکەن، هەرچەندە بوارى کارکردن زۆرکەم 

 بوو، چونکە پڕۆژەى پیشەسازى گەورە لەنێوچە کوردنشینەکاندا نەبوو، ئەمەش بە پێى ئەو



بەرنامەء پیلانە شۆڤێنستیانەیەى میرى بوو کە نەدەبوو پیشەسازى قورس لە کوردستاندا 

 ( ) .هەبێ

 

(، بارودۆخى عێراق بەگشتىء 1945 – 1939لە کاتى هەڵایسانى جەنگى جیهانى دووەمدا )

کوردستانء شارى کۆیە بەتایبەتى بەرەو خراپى چوو، بۆیە حکومەت کۆپۆنى دەدایە خەڵکء 

)تەموین(ى دامەزراند، مانگانە بڕێکى کەمى خۆراکى بەسەر خەڵکیدا دابەش دەکرد دەزگەى 

کە جۆرەکەى خراپ بوو،  بۆ نموونە جۆرە شەکرێک دابەش دەکرا کە ڕەنگى قاوەیى بوو، بۆ 

جلء بەرگیش لەبەر نەبوونى قوماش، خەڵک بەناچارى ) جانگ ( یان لەبەر دەکردو کورتەکء 

وست دەکردشەرواڵیان لە)جامفاز( در . ( ) 

 

ڕووداوەکانى جەنگ کاریگەرى خراپى لە سەر کورد هەبووە، دواتر بووە هۆى هەڵاوسانى 

پارەو کەمبوونەوەى بەروبومء بەرزبوونەوەى نرخى شتومەک. پێش ڕووداوەکانى جەنگ نرخى 

( 18کەلء پەلء خۆراک زۆر هەرزان بوو، هەر بۆ نموونە لەشارى کۆیەدا کیلۆى گۆشت بە )

( فلس بوو، قەندى شەکرى نایاب جۆرى )ئەبو کراونى 28بوو، تەنەکەى گەنم بە  ) فلس

( فلس) (بوو، بەڵام کە جەنگەکە هەڵگیرساء درێژەى کێشا، نرخى خۆراک  42هۆڵەندى( بە ) 

ء کەلوپەل  گەیشتە ڕادەیەک کەم کەس هەبوو بتوانێ پێداویستىیەکانى ڕۆژانەى خۆى دابین 

 ( ) .بکات

 

جەنگ بەتەواوى بارودۆخء گوزەرانى خەڵکى تێک دابوو، بەتایبەتى چینى هەژارو قوربانى 

ڕەشء ڕووتى باشورى کوردستان،  هەرچەندە  خەڵک هەژاربوو بەڵام کاریگەرى هەستى 

کوردایەتىء بووژانەوەى بیرى نەتەوایەتى لەو سەردەمەدا لەلایەن دەسەڵاتدارانەوە حیسابى 

گیانى نوێخوازى لە ڕۆژهەڵاتى کوردستانەوە بۆ باشورى  بۆ دەکرا، لەترسى تەشەنەکردنى

کوردستان، واى لە حکومەتى عێراق کرد کە پەیڕەوى سیاسەتێکى تازە بکات، ئەویش سیاسەتى 

)خەڵک خەریک کردن( بوو، لە ڕێگەى زیادکردنى نرخى توتنء  زۆر کردنى پلەى نایابء 

ەوە پەیڕەوکرا کە بووە  1943ى یەکەم لە هەڵسەنگاندنى توتندا. ئەم پڕۆسەیە لە ساڵ

هۆیەک پارەیەکى زۆر بکەوێتە دەست خەڵکى کوردستان بەگشتىو کۆیە بەتایبەتى.) ( ئەم 

زیاد کردنى نرخەش زیاتر لەبەر ئەوەبوو کەوا  لەخەڵک  بکەن نەچنە پاڵ شۆڕشى بارزان 

بخاتەوە  ( ء بەمە توانیان خەڵکێکى زۆر خەریکى  توتن چاندن بکەنء دوریان1945_1943)

 ( ) .لە بەشدارى کردن لە بزووتنەوەى کوردایەتیدا

 

بەحوکمى ئەوەى شارى کۆیە پارەدارء بازرگانى گەورەى هەبوو، لەبەرئەوە خەڵکى نێوچەى 

پشدەرو بێتوێن پارەیان بە سوو لێ وەرئەگرتن. لەء کۆیىیانەى خەریکى ئەم کارە بوون: 

گەورە بازرگانانى کۆیە بوون، جگە لەوانە  مەجید کاکە ئەمینء عەونىء حاجىحسین کە لە

خەڵکى کۆیە زیاتر شارەزاى  میکانیزمى پرۆسەى پوختەکردنى توتن بوون، هەر لە ئەرکى 

لەداودانء داگرتنى توتن بەشێوەیەکى دروست، بەڵام خەڵکى بێتوێن شارەزایىیەکى ئەوتۆیان 

چووە، دواتریش قازانجء لەم کارەدا نەبوو، بۆیە ئەم دەست ڕەنگینىیە هەرلە کۆیە دەر

 ( ).داهاتەکەشى هەر بۆ کۆیێ بووە

 

ژمارەیەکى زۆر لە خەڵکى کۆیەء دەوروبەرەکەى ڕوویان کردە دەشتى بێتوێن بەمەبەستى 

چاندنى توتن، چونکە ئەم  نێوچەیە خاوەنى زەوىیەکى بەپیتء ئاوێکى زۆر بوو هەرچەندە 

ەواى بێتوین ناساز بوو، بەهۆى بوونى بەرهەم هێنانى توتن کارێکى گران بوو و ئاوو ه

مێشولە خەڵکێکى زۆر توشى نەخۆشى بوون، بەتایبەتى نەخۆشى )مەلاریا(ء نەخۆشى )دەردە 

 ( ) .کورتان( کە زیاتر منداڵ تووشى دەبوون

 

بنکەى ئینحسار لەکۆیە کرایەوە کە ئەرکى پشکنینى توتنى لە  1940 – 1939لەساڵانى 

ە ناوەندێک بۆ نێوچەکانى ڕانیەء قەڵادزە  کە بەرهەمى توتنیان ئەستۆدا بوو، دواتر بوو

 ( ).دەهێنایە کۆیە بۆ ئەم مەبەستە، بەمە کۆیە بایەخێکى ئابورى پەیدا کرد

 

سەبارەت  بە پەیوەندى موسوڵمانى کۆیە لەگەڵ جولەکەو دیانەکانى کۆیە لەو سەردەمەدا، 

بووە، بەڵام ئەمە بەم مانایە نایەت کە ئەوا پەیوەندى نێوانیان بە شێوەیەکى گشتى باش 

هیچ ڕەفتارێکى دزێوو ڕووداوى دڵتەزێن لەلایەن هەندێک لاوى نەزانء خوێن گەرم ڕووى 

نەدابێ،  بەتایبەتى بەرامبەر جولەکەکان، وەک ئازاردانء پارە وەرگرتنء ژن هەڵگرتن ء 

کى نەزان بوو کە دواتر موسوڵمان کردنیان، زیاتر ئەم کارە بەهاندانى هەندێ لە خەڵ

دەست خۆشیان لێ دەکردن گوایە موسوڵمانێک زیاد بووە، لە کاتێکدا چەندین موسوڵمانى تر 



هەبوون لە کۆیە لە برسان دەمردن، کەچى کەس ئاوڕى لێ نەئەدانەوە) (. فریشتە لەم 

ڕووەوە دەڵێت : " پەیوەندى موسوڵمانان لەگەڵ جولەکەو دیانى کۆیە بەگشتى زۆر باش 

ەڵام هەندێ لاو ڕەفتارى ناشیرینء دوور لە دابء نەرێتى کوردەواریان بەرامبەر بوو، ب

جولەکەکان ئەنجام داوە، هەرچەندە ژمارەى ئەو کەسانە زۆر کەم بوو، چونکە خەڵکى کۆیە 

بەگشتى داکۆکیان لە جولەکەکان دەکرد، لەسەروى هەمووانەوە مەلاى گەورەى کۆیەو جەمیل 

ەم بارەیەوە ئەحمەد خدر ئەحمەد دەڵێت:"جولەکەکانى کۆیە ئاغاى حەوێزى".) ( هەر ل

زۆربەیان بازرگان بوون  کەلوپەلء زێڕو زەبەریان بە قەرز بە خەڵکى کۆیە دەدا. 

لەبۆنەکانى خۆشىء ناخۆشى لەگەڵ خەڵکى کۆیە دابوون ..... بەڵام هەندێک پیاو خراپ  

ەوڵیان دا بچنە سەرماڵە دا لە بزووتنەوەى رەشید عالى گەیلانیدا ه 1941لەساڵى 

دەوڵەمەندەکانى جولەکەء تاڵانیان بکەن، بەڵام پیاو چاکانى کۆیە ئاگادارى کاکە زیادى 

حەمەغاى کۆیەیان کرد، ئەویش دەستبەجێ چەند چەکدارێکى بۆ پاراستنیان لەو پیاو 

 ( ).خراپانە نارد

 

ووڵاتى کۆیە زۆر باش بووە، لەلایەکى دیکەوە پەیوەندى دانیشتوانى کۆیە لەگەڵ لادێیەکانى 

هەردوولا کاریگەریان لەسەر یەکتر هەبووە، هەر بۆ نموونە لەشارەکانى هەولێرو کەرکوک 

بەهۆى سەقا ئاو دەگەیشتە ماڵەکان، کەچى ژنە کۆیى جەڕەو گۆزەى لەسەرشان دائەناو 

ى لە هەڵدەکشا بۆ سەروى شارو ئاوى خواردنەوەى بۆ ماڵى خۆى دەهێنا، هەروەها ژنە کۆی

هەڵپەرکێى ڕشبەڵەکدا لەدەستى پیاو شایى کردووە. ئەمانە هەمووى بەهۆى یەک زمانىء یەک 

نەریتى دروست بووەو هاتۆتە کایەوە، کە ئاماژەن بۆ ئەوەى ئەم نێوچەیە خاوەنى 

ڕابردوویەکى دوورە، ئەو تینء تاوە شارستانیەتەى کە لە کۆیە پڕژاوە بۆ نێو دەشتء 

زەى هۆزپەرستى لەنێو کۆیەدا هەڵوەشێنىء پلەى سەرەتایى کشتوکاڵى دەرا واى کردووە شیرا

بتوێنێتەوە. جوتیارى گوندەکانى ووڵاتى کۆیە لە ئەنجامى کاریگەرى شارەکە بەرەو ئاستى 

ووڵاتى کۆیە دەمێکە  بیرکردنەوەى شارستانیانە سەرکەوتوون، هەربۆیە لە گوندەکانى

ارەکانى ئەم گوندانە  هێندە چاوکراوەن گیانى هۆزایەتى لەنێوچووە، تەنانەت جوتی

 ( ).ئامادە نەبوون سەرۆک عەشیرەتء ئاغا لەنێوخۆیاندا بەخێوبکەن

 

دا سەردانى شارى کۆیەى  کردووە، سەبارەت بە 1935حوزنى موکریانى کە لە ساڵى 

پێوەندىیە کۆمەڵایەتیەکان دەڵێ : "خەڵکى کۆیە زۆر میوان ڕاگرو ناندەرو پڕمیوانن 

کۆیى کوردى  خاوێنء دڵپاکن، بەڵام لەبەر بەدبەختى میللەت  گەرچى زۆر حەز لە ..... 

ئازادىء میللەت پەروەرىء نیشتمان پەروەرى دەکەن، لە تەک  یەکتریا بەقینء ڕقء 

 ( )."ناقوڵان

 

لەم شارەدا چەندین کەسایەتى ڕوناکبیرو خاوەن بەهرەى لە گشت بوارەکاندا تێدا 

کارەکەى خۆیاندا ڕۆلى پێشڕەوانەیان بینیوە، کە لە سەر ئاستى  هەڵکەوتووەو لە بوارى

 :کوردستاندا بە پلەى یەکەم دێن، لەوانە

 

یەکەمین مۆر هەڵکەن بوو لە عێراق، کە مۆرى  -محەمەد ئەمین محەمەد مستەفا یومنى : .1

 .بۆ شا فەیسەلى یەکەم دروست کردووە

 

ن کچ بوو لە کوردستانء لە عێراق  کە بە نەجیبە کچى مەلاى گەورەى کۆیە، یەکەمی .2

 .تێکەڵاووى لەگەڵ کوڕاندا بخوێنێ

 

محەمەد تۆفیق ووردى کە ڕۆژنامەوانء هۆنەرء وەرگێڕو نوسەر بوو، یەکەمین مامۆستا  .3

خوێندنى بەزمانى کوردى ئاشناى لاوەکانى مهاباد کرد 1942بوولەساڵى  . 

 

کە دەستەى دامەزرێنەرى هێزى ئاسمانى عێراق حەمەدەمین کاکە  یەکەمین کورد بوو  .4

 ( ).بوو

 

هەر لەبوارى ڕۆلى کەسایەتیە ناودارەکانى کۆیەدا بە پێویستى دەزانین باسى کۆلۆنێل 

( بکەین کە لە یەکەم فەوجى سوپاى عێراق کەناوى 1973 – 1886عبدوالواحید مستەفا )

دراوە، چونکە دژى ئینگلیزەکان )موساى کاڤم( بوو بەشداربووە، دوواتر پلەکەى دابەزێن

بووە، زۆر ئارەزوى لە مۆسیقا بوو،  یەکەم کەس بووە  بەشێوەیەکى زانستى مۆسیقاى 

ووتوەتەوە،  بەختیار زێوەرء شاکر فەتاحء ڕەمزى قەزاز لەسەر دەستى ئەو لە سلێمانى 

 ( ).فێرى مۆسیقا بوون هەروەها لە حکومەتى فەیسەل لە سوریا بەشداربووە



 

ەڵ ئەو مێژووە پڕ سەروەریەى شارى کۆیەدا، ناکرێ باس لە هەندێ دیاردەى دزێو لەگ

نەکەین کە لە بیستەکانى سەدەى بستەمدا ڕوویداوە، لەوانە دیاردەى خەرمان سوتاندن، کە 

زیاتر بەرەنجامى ناکۆکىء ڕکابەرى  بەردەوامى نێوان هەردوو بنەماڵەى حەوێزى ء غەفورى 

دیاردەى دزىکردن لە کۆیە سەرى هەڵدا،  شەو نەبوو ماڵێک  دا 1926بوون . لە ساڵى 

نەبردرێت،  دواتر بوو بە دیاردەیەکى ترسناک کە بە جارێ خەڵکى ئەم شارەى هەراسان 

کردبوو،  سەرۆکى ئەم باندە گێرەشێوێنە )حەمەدى ڕەش( و تاقمەکەى بوون،  کارو پیشەیان 

رەکانیان بەشەو بەجلى پۆلیسەوە ئەنجام دزى کردنء هەڕەشە کردن بوو لە خەڵکى، زیاتر کا

ئەدا،  بۆ ئەوەى گومانیان لێ نەکەنء ئاشکرا نەبن،  ئەم دیاردەیە  ماوەیەک درێژەى 

کێشا،  ڕەفتارە دزێوەکانى )حەمەدى رەش( بوو بە داستانێک کە بەجارێک ئاسایشى شارى 

قامى کۆیە بوو کۆیەى خستبووە بەر مەترسیەوە، هەربۆیە جەمیل ئاغاى حەوێزى کە قائم

کەوتە خۆى بۆ ڕووبەڕوو بوونەوەى، تا لە ئەنجامدا پلانێکى توکمەى دانا بۆ دەسگیرکردنى  

یان کوشتنى  ئەندامانى ئەم باندەء لە شەوێکدا کەوتە ناو بۆسەى پۆلیسء کوژرا،  بە 

کوشتنى حەمەدى ڕەش سەردەمى تۆقاندن کۆتایى هاتء خەڵکى کۆیە سەرلەنوێ ژیانى ئاسایى 

یان دەستپێکردەوەخۆ .( ) 

 

توێژەر لەوباوەڕەدایە کە مامۆستایانى کۆیە دەست پێشخەربوون لەمیکانیزمى پرۆسەى بە 

کوردى کردنى خوێندن لە شارەکە  لەبیستەکانى سەدەى بیستەمدا، هەڵبەت ئەمەش لەژێر 

ە کاریگەرى ئەو هۆشیارىیە نەتەوایەتىیەى کە حاجى قادر بنیاتنەرو مەلاى گەورە درێژ

پێدەرى بوو. لەسەر ئەم هەڵوێستە کوردانەیان ڕووبەڕووى چەندین کێشەوگرفت بوونەوە، 

بەڵام کۆڵیان نەداوەو درێژەیان بە پەیامە پیرۆزەکەیان داوەو توانیویانە نەوەیەکى نوێ 

بەگیانى کوردانەى پاکء بەبەهاى مرۆڤایەتى گۆش بکەن، ئەمەش بوو بە مایەى سەرهەڵدانى 

یرو هۆشیار، کە دواتر ژمارەیەک لەوانە توانیان ڕۆلى کارا لە چینێکى ڕووناکب

 .بزووتنەوەى کوردایەتىء ڕۆشنبیرى لەسەر ئاستى کوردستاندا ببینن

کوردستان دا لە باسى یەکەم : پەیوەندى یەکانى  کــۆیە لەگەڵ کۆمارى دیموکراتى 

 مەهاباد

 

دواى جەنگى جیهانى دووەم  ڕووداوەکانى کوردستانى ئێران گەشەکردنێکى خێرای 

بەخۆوەبینى، بەشێوەیەک کە ڕۆژنامە بیانیەکان پێشبینى ئەوەیان کردبوو کە مەهاباد 

ببێتە بنکەى ڕاپەڕینێکى فراوان، بەهۆى گەشەکردنى ئاستى بزووتنەوەى ڕزگاریخوازى کورد 

ەم هەرێمەدا.) ( هەر بۆیە دروستبوونى کۆمارى مەهاباد ڕووداوێکى سەرپێیانەو لەخۆوە ل

نەبوو، بەڵکو دەرەنجامى کۆمەڵێک فاکتەرى سیاسىء ئابورىء کۆمەڵایەتى بوو، هەروەها 

یەکێکە لەهەرە گەورەترین ڕووداوەکانى مێژووى هاوچەرخى کورد کە بۆ یەکەمجار کورد 

د پێک بێنێء بتوانێ ئەگەرچى بۆماوەیەکى زۆر کورتیش بێت، خۆى کۆمارێکى سەربەخۆو ئازا

فەرمانڕەوا بێتء دامء دەزگەى حکومەت دابمەزرێنێتء هەوڵى بەکوردى کردنى خوێندنء 

 ( ).بووژانەوەى کلتوورى نەتەوەیى بدات

 

دامەزراندنى کۆمارى  کوردستان  لەلایەن  1946ى کانونى دووەمى  22پێش نیوەڕۆى  ڕۆژى 

شەوا ) قازى  محەمەد( ەوە لە مەیدانى چوار چراى شارى  مەهاباد ڕاگەیاندرا.) ( پێ

ئاهەنگى  ڕاگەیاندنى  کۆمار بە سرودى ئەى  ڕەقیب)*( دەستى پێ کرد  کە ئەمەش 



نامەیەکء پەیامێک بوو بۆ هەموو داگیرکەرانى کوردستان کەوا گەلى کورد زیندوەو قەد 

 ( ).نامرێ

 

باد ڕاگەیاندراو ئاڵاى کوردستان هەڵکرا،  ئاڵاو کۆمار بوونە ڕووگەى کاتێک کۆمارى مەها

ئومێدى کوردان، تێکۆشەرانى کوردستان لەهەر لاوە بەعەشقى کوردانەوە ڕوویان لە مەهاباد 

دەکرد، چونکە بەڕۆژێکى مێژوویىیان  لە ژیانى سیاسى خەڵکى کوردستان دا دەزانى.) ( 

ولانەوەى ڕزگاریخوازى گەلى کورد بوو، لە هەمان کاتدا جگە لەوەى دەستکەوتێکى گرنگى  جو

نیشاندەرى گەشەى بیرى نەتەوەیى  کورد لە ڕۆژهەڵاتى کوردستاندا بوو. بەڵام وێراى 

فاکتەرە نێوخۆیىیەکانء بزاڤى نەتەوەیى کورد لە ساڵانى جەنگدا، چەندین فاکتەرى 

انى کۆمارى کوردستاندا نێوچەیىء نێودەوڵەتى لە سازکردنى زەمینەى بابەتى پێکهێن

کاریگەربوون.) ( هەرچەندە کۆمارى کوردستان نێوچەیەکى بچوکى لەخۆ گرتبوو لەوانە: 

مەهابادء بۆکانء نەغەدەو شنۆ،) ( بەڵام کاریگەریەکى زۆرى  لەسەر هزرى سیاسى باشورى 

ە کوردستان هەبوو، مەهاباد ببووە باسى یەکەم لاى ڕۆشنبیرە شۆرشگێرەکانیان، ئەویش ل

ڕێگەى چاپەمەنیەکانى مەهاباد کەلە سایەى کۆماردا پێشکەوتنى بەرچاویان بەخۆوە 

بینیبوو.) ( ژمارەیەک لەم بڵاوکراوانە دەگەیشتە شارەکانى باشورى کوردستان، کۆیە 

یەکێک بوو لەو شارانەى کە ئەو بڵاوکراوانەیان)*( لە ڕێگەى کاروانە بازرگانیەکانەوە 

وەرى کوردایەتىء گیانى سەربەخۆیى زیاتر لە جاران گەشەى پێ دەگەیشت، ئیتر بیروبا

( کە (**)کرد.) ( ئەودەمە خەڵکى کۆیە بەو بڵاوکراوەنەیان دەووت )قەزەتەى کوردستان

 ( ).کاریگەرى زۆرى لەسەر بەرزکردنەوەى هەستى نیشتمانىء نەتەوایەتى هەبوو

 

وەى بڵاوکراوو ڕۆشنبیرەکانیان لێرەدا بەڕوونى بەدیار دەکەوێ کە ئەوانەى ڕۆلى گواستنە

لە نێوان پارچەکانى کوردستاندا بینیوە قاچاخچیەکان بوون،ئەوانە بەمەبەستىپەیداکردنى 

نانى ڕۆژانەیان هاتووچۆى خۆرهەڵاتی کوردستانیان دەکردء کوتاڵءشتءمەکیان دەهێنا. 

بەرەکانێى حکومەتى پەهلەوى ناوى قاچاخچى بەسەردا بڕیبوونء بەهەموو توانایەکەوە بەر

دەکردن، ئەمانە لەگەڵ ئەو شتءمەکانەدا بیرى کوردایەتىءدەنگءباسىخوێندن بەزمانى 

کوردىء هەندێ جار کتێبء چاپەمەنی کوردیشیان دەهێنا،  زۆر بەنهێنى دەیان گەیاندە 

دۆستء برادەرانى باوەڕپێکراوو خولیاى بیرى نەتەوەیى.) ( بەمە بیروباوەڕى کوردایەتىء 

ردستان زیاتر لەناو ڕۆشنبیراندا گەشەى کردء، لاوانى کۆیە بەشێکى لەم سەربەخۆیى کو

 ( ).ڕوناکبیرىیە بەرکەوت

 

هەر لەڕووى کاریگەرێتى کۆمارى کوردستان لەسەر کۆیە، فریشتە دەڵێت: "ئێمە لە کۆیە 

ئاڵاى کوردستانمان بە سامتى سەوزء سورو سپى دروست دەکرد، کە بە دەرزى لێک دەدرا، 

حەوێزء وەستا وەهابء عەزیز سەربەست بەسەر لاوەکانیاندا دابەش دەکرد، ئەوانیش  مامۆستا

 ( )."لە هێقەى خۆیان ئەدا

 

لەڕاستیدا نەک ژنانى کۆیە بەتەنیا، بەڵکە سەرجەم ژنانى کوردستان  ڕۆلى هاندەرو 

سەربەرزانەیان  لە خەباتى کوردایەتىدا نواندووە، بۆ وێنە ئاڵاى کوردستانیان 

وەیەکى سادەو ڕازاوە دروست کردوە، چونکە پێیان پیرۆز بووەو بەهێماى بوونى بەشێ

 .نەتەوەى کوردیان زانیوە

 

کۆمارى مەهاباد ببووە داینەمۆى جوولانەوەى هەستى نەتەوایەتى لاى هەموو کورد، هەر ئەم 

فاکتەرەش هانى خەڵکى کۆیەى داوە کە بەشدارى لەم کۆمارە تاقانەیاندا بکەنء گیان 

لەسەر دەست بن بۆ پارێزگارى کردنى. لەو کەسایەتیانەى کە ڕاستەوخۆ بەشداریان لە 

کۆمارەکەدا کردبوو: محەمەد تۆفیق ووردى،  رەئیس بەکر عەبدولکەریم حەوێزى، مستەفا 

 ( ).خۆشناو بوون

 

ژمارەیەک لە کەسایەتیە ناودارەکانى کۆیە بەبەردەوامى خەریکى کۆکردنەوەى کۆمەکء 

بوونء هەندێکى تریان سەرقاڵى هاندانى خەڵک بوون بۆ چوونە پاڵ کۆمارەکە،  یارمەتى

کاکە زیاد لە دیارترینء چالاکترینیان بوو.) (  هەندێک لە سەرچاوەکان بڕى ئەو پارەیەى 

( دووهەزار دینار دەخەملێنن، کە 2000کە  کاکە زیاد ئاغاى غەفورى کۆى کردبۆوە بە )

)مەلا فەتاح قورتەلاسى، عومەر ئاغاى مەلاموسا، حاجى بایز( لەڕێگەى هەندێ لە خزمەکانى 

ڕەوانەى کۆمارى کردبوو، لەگەڵ نامەیەکى تایبەت بۆ مەلا مستەفاى بارزان کە فەرماندەی 

هێزى چەکدارى کۆمارى مەهاباد بووە.) ( کاکە زیاد تەنها هەوڵەکانى بۆ کۆکردنەوەى 

لەچوارچێوەى کۆیەو دەوروبەریدا نەبووە،  یارمەتىء پەیداکردنى پشتیوانى بۆ کۆمار هەر 



بەڵکو پانتایى هەوڵەکانى فراوانتر کردبوو، هەر بۆ نموونە نێردراوى خۆى ڕەوانەى لاى 

ء پێى  ڕاگەیاندبوو کە  بابەکر ئاغاى پشدەر کردبوو، نامەیەکى زارەکى بۆ ناردبوو

تبوو  کەوا کۆمارى )ئەوەى نێراوەکە دەیڵێ ڕاى کاکە زیادە(، لە پێڕاگەیاندنەکەدا ها

مەهاباد دامەزراوەو پێویستە لەسەر هەمووان  بە پارەو چەک هاوکارى بکەین، بابەکر 

 ( ).ئاغا ئامادەیى خۆى بۆ ئەم هاوکارىیە نیشان دابوو

 

هەرسەبارەت بە یارمەتیەکانى کۆمارى کوردستان شێخ جەنگى بورهان تالەبانى باس 

ەوخۆى کەسایەتیەکانى پارچەکانى ترى کوردستان لە لەهاوکارى خەڵکى کۆیەء بەشدارى ڕاست

کۆمارى کوردستاندا دەکاتء دەڵێت :" خەڵکى کۆیە بە ئاشکراو بەنهێنى یارمەتی )کۆمارى 

مەهاباد( یان داوە، لەوانە : کاکە زیاد کەشەوێک قەڵەبالغى لەماڵیان پەیدابوو، ئەسپ 

رى پاشا( یە لە سوریاوە هاتووە، سوار خۆیان ئامادە دەکرد، خەڵکى دەیان گوت ئەمە )قەد

)ئەحمەد حەمەدەمین دزەیى( هێناویەتىء ڕەوانەى )مەهاباد(ى دەکات، دواى ڕووخانى 

 ( ).(کۆماریش دیسان هاتنەوە کۆیە، هەمان کەس ڕەوانەى سوریاى کردەوە

 

لە دامەزراندنى کۆمارى دیموکراتى کوردستان دا ژمارەیەکى بەرچاو لە ئەفسەرانى باشورى 

وردستان هاوکارو بەشداربوون. یەک لەو ئەفسەرانەى کە لەڕاستیدا ڕۆلى بەرچاوى هەبوو ک

( کە بەسەرکردەی لقى سێى بارزان 1999 – 1914کاپتن  بەکر عەبدولکەریم  حەوێزى بوو )

دانرا.) ( سەرەڕاى ئەوەى فەرماندەی فەوج دەبێ لە سوپاى  کۆماردا، لەهەمان کاتدا 

دەکات، دواتر فەرماندەی بەرەى سەردەشتء بانەى پێ دەسپێرن، وەک سەرپەرشتى بەرەى سەقز 

ئەفسەرێکى ئازاو لێهاتوو بەرگرى لە ئاڵاو کۆمارەکە دەکاتء بەشدارى چەندین شەرى سەخت 

(، کە داستانێکى ( )دەکات، لەوانە فەرماندەی داستانە بەناوبانگەکەى )شەڕى قاراوە

جوامێرەى لەلایەن پێشەوا قازى محەمەدەوە  مێژووى پڕ شانازىیە، لەسەر ئەم هەڵوێستە

بەنامەى پیرۆزیایىء نۆ هەزار تومەنء چوار غەدارە خەڵات دەکرێ. جەنەرال مستەفا 

 ( ).بارزانیش دەمانچەیەکء تفەنگیکى پێشکەش دەکات

 

جگە لەکاپتن بەکرحەوێزى ئەفسەرێکىکاراى تر لەشارى کۆیە ڕۆلى سەربەرزانەى لەکۆماردا 

مستەفا خۆشناو بوو، لە یەکێک لەو شەڕە بەرگریانەى کە ئەو سەرکردایەتى بینى ئەویش:

(کەس تێپەڕى نەدەکرد،بەڵام 40دەکرد، ژمارەى ئەو جەنگاوەرانەى لەگەڵیدابوون لە )

توانیان بەرگریەکى بێ وێنە بەرامبەر هێرشێکى گەورەى ئەرتەشى ئێرانى بکەن و تێکیان 

( دیلء تێک شکانىدوودەبابە بوو،لە ڕاستیدا 250( کوژراو )500بشکێنن، زیانى دوژمن )

ئەم شەڕە گرنگیەکى گەورەى هەبوو،  دوژمنى ناچار کرد کە واز لە هەڕەشەوپەلامار بهێنێء 

 ( ).پەنا بەرێتە بەر دانوستاندن

 

کۆمەڵەى )دەنگ( لەکۆیە بەبۆنەى ڕاگەیاندنى کۆمارى کوردستانەوە بڕیار دەدات  مامۆستا 

ردى پەیوەندى بە کۆمارەوە بکات، ئەویش بڕیارەکە جێبەجێ دەکاتء ڕوو محەمەد تۆفیق وو

لە مەهاباد دەکات، هەرلەوێش هۆنراوە  بەناوبانگەکەى )ئەى شەهیدان ئەى شەهیدان( 

دەبێتە سروودى شۆڕشگێرى ء وێردى تێکۆشەرانء هێماى شەهیدان .لەکاتێکدا لەکۆمارى 

)هەژار موکریانى و هێمن مەهابادى( بوون، مەهاباد دووشاعیرى ناودار هەبوون ئەوانیش:

بەڵام هۆنراوەى ئەى ڕەقیبى دڵدارو ئەى شەهیدانى ووردى دەبنە  سرودى نەتەوەیىء مارشى 

کوردایەتى.) ( جگە لەوانە گۆرانیەکانى تاهیر تۆفیق بەتایبەتى )گوڵى سەربەستى(، 

ئاستى کوردستان  هۆنراوەکانى ئەحمەد دلزارء کەریم شارەزاء عەونى دەنگیان  لەسەر

دابۆوە کە لەسەر زمانى هونەرمەند تاهیر تۆفیق دەووترا، ئەمانە کاریگەرى باشیان لە 

جۆشدانى لاوانى ئەو سەردەمە بەرەو بەشدارى کردن لە بزووتنەوەى ڕزگاریخوازى کورددا 

 ( ).هەبوو

 

ۆیە لە ڕۆلى رۆشنبیرانى هەولێرو کۆیە لە کۆمارى کوردستاندا دیارو بەرچاوبووە، ب

بەڵگەنامەکانى لێکۆلینەوەى تاوانەکان بە گرنگى باسی لەو هەموو کۆمەکىیە مادىء 

گیانىیە کردووە کە خەڵکى ئەم شارە پێشکەشى کۆمارى ) مەهاباد( یان کردووە. یەک لەو 

بەڵگەنامانە دەقى نوسراوى یاریدەدەرى لقى تایبەت بە دیاردەخات  کە بۆ بەرێوەبەرى 

دا ناردووە، لەوێدا هاتووە " لە 1946ى نیسانى  17ێر لە پۆلیسى لیواى هەول

باوەڕپێکراومانەوە زانیاریمان بەدەست گەیشتووە کە خوێندکار جەوهەر مەلا دزەیى 

هەڵساوە بە کۆکردنەوەى چەند درهەمێک لە خوێندکارانى دواناوەندى هەولێرو بەشێک لە 

( 700بەناوى هاوکارى  بڕى ) قوتابیانى  قوتابخانە سەرەتاییەکانء  سەرۆک هۆزەکانء



دینارى کۆکردۆتەوە . لە هەمان کاتدا لە  کویسنجق  لەلایەن عوسمان مستەفاو مەجید 

 ( )."... ڕەئوف پارە کۆکراوەتەوە

 

هەر سەبارەت بە ڕۆلى کۆیە لە کۆمارى دیموکرات دا جەلال جۆبارى شاعیر دەڵێت: "خەڵکى 

پێناو سەرکەوتنى کۆمارى مەهاباددا، لەم  کۆیە ئامادەیى هەموو قوربانیەک بوون لە

 ( )."پێناوەدا چەندین شەهیدى بەخشیوە لەوانە : عەبدولواحید کوڕى هەمزە

 

تەمەنى کۆمارى کوردستان ئەوەندە درێژ نەبوو، چونکە ئەو بارودۆخء هەلومەرجانەى کە 

کى، چ لەسەر تێیدا لە دایک بوو،  ئاسایى نەبوون،  پڕ بوون لە ئالۆزىء ململانێء ناکۆ

ئاستى  دەوڵەتە زلهێزەکانء چ لەسەر ئاستى نێوخۆى ئێران، ناکۆکیەکانى یەکێتى سۆڤیەت  

لەلایەکء ئەمریکاو بەریتانیا لەلایەکى تر لەسەر بەرژەوەندىیە نەوتىء 

ئابورىیەکانءجیگەى ستراتیجى ئێران ململانێى ئایدیۆلۆجىء سەرەتاى جەنگى ساردبوو، ئەو 

پلانى سیاسىء سەربازى لەلاى هەردوو بلوکەکە خولقاندبوو، بەڵام خۆرئاوا  دیاردانە نەخشەو 

لەبەر بەهێزى توانى نەخشەکانى خۆى جێبەجێ بکات، زیاتر لەوانەش کێشە هەمەجۆرەکانى 

نێوخۆو فشارى دەوڵەتانى هەرێم زیاتر ڕەوشەکەیان پڕ لە کێشە کرد.) ( مەخابن  کۆمارى 

 1947/  3/  31ەنێوچوو . قازى محەمەدو هاورێکانى لە ل  1946/  12/  17کوردستان لە 

( جەنگاوەر لە چەمى ئاراس 502دا لە سێدارە دران) (، جەنەڕال مستەفا بارزانى لەگەڵ )

دەپەڕنەوەو ڕوو لە ڕووسیا دەکەن، لەو کاروانە مێژوویىیەدا کە زۆربەیان بارزانى بوون 

ۆیە( یان تێدابوو لەوانە: بەڵام  لەنێویاندا ژمارەیەک جەنگاوەرى خەڵکى )ک

 .)عەبدولرەحمان چەلەبى  گۆمەشین،  عەزیز چەلەبى گۆمەشین،  مام حسێن عەبدولقادر(

 

دواى ڕووخانى کۆمار ئەفسەرەکان )عیززەت عەبدولعەزیز، خەیرولڵا عەبدولکەریم، محەمەد 

حوزیرانى  19قودسى،  مستەفا خۆشناو( دەگەڕێنەوە عێراقء خۆ بەدەست ڕژێمەوە دەدەنء لە 

لە سێدارە دەدرێن. بەڵام کاپتن بەکر عەبدولکەریم حەوێزى ڕێگەى خۆبەدەستەوەدان  1947

( جەنگاوەردا  بەنێو بەفرو سەرماو لوتکەى چیاى سەختء پڕ 22ڕەت دەکاتەوەو لەگەڵ )

مەترسى چارەنوسى هاتء نەهاتدا کات بەسەر دەبەن،  سەرەنجام سێ کەس دەمێنێتەوە 

وون لە )بەکر حەوێزى،  واحدى مام ڕەزا، عەزیز قالە ڕەش ناسراو بە ئەوانیش بریتى ب

عەزیز لەیلى(. حکومەتى عێراق چەندین پیلانى بۆ لەنێوبردنى بەکر حەوێزى دانا، لە 

گوندى شیوەشان تووشى شەڕ بەرگرى بۆوەو بریندار کراوە،  بەڵام نەبەزیوەو  تا ساڵى 

تەنها نۆ مانگ لە )داریکەلى( لاى شێخى نەمر   دەمێنێتەوە،  لەماوەى ئەو ساڵانەدا 1957

 ( ).بووە

 

بە ڕووخانى کۆمار، زۆر لە خەڵکى شارەکانى باشورى  کوردستان پرسەو ماتەمەینیان دانا، 

 ( ).دانیشتوانى شارى کۆیە چەندین شەوڕۆژ پرسەیان بۆ داناو شینیان بۆ گێڕا

 

ە پەناگە بۆ ژمارەیەک  لە دواى ڕووخانى  کۆمارى کوردستان،  شارى کۆیە بوو

خەباتگێڕانى کوردى ئێران کە لە دەست هێزەکانى محەمەد ڕەزاشا هەڵاتبوون، لەوانە: سدیق 

حەیدەرى کە )وەزیرى ڕاگەیاندنى کۆمار( بوو لەگەڵ  ژمارەیەک کەسایەتى تر لاى کاکەزیاد 

لایەنگرە ئاغا حەوانەوەو بۆ چەند ساڵێک لەژێر پارێزگارى ئەودابوون. کاکەزیاد لە

بەهێزەکانى کۆمار بوو، جێگەى متمانەو باوەڕى سەرکردەکانى کوردبوو، لەبەرنامەى دابوو 

بچێتە پاڵ کۆمار.) (  هەروەها مام هەژارى هۆنەریش لەدواى ڕووخانى کۆمار  ڕوو دەکاتە 

 :کۆیە، تەنانەت هۆنراوە بەناوبانگەکەى مام هەژار

 

بەکوردیش دەدەم وەڵامى قەبرم            بە کوردى دەژیم بە کوردى  دەمرم       

 

لەشارى کۆیە هۆنراوەتەوەو بڵاوبۆتەوە.) ( جگە لەوانە قادرى باخچەوانیش )سەعید 

حەمەقالە( لاى کاکە زیاد بوو بۆ ماوەى دووساڵ، دواى دەرچوونى بڕیارى لێبوردنى گشتى 

وردستان گەڕایەوەلەلایەن حکومەتى ئێرانەوە ئیتر کۆیەى جێهێشتء بۆ ڕۆژهەڵاتى ک .( ) 

 

توێژەر لەو باوەڕەدایە کە دانیشتوانى شارى کۆیەو دەوروبەرى ڕۆلێکى  بەرچاویان 

لەهاوکارى کردنى کۆمارى کوردستاندا هەبووە، چ لە ڕێگەى پێشکەش کردنى کۆمەکى دارایى 

نەى یاخود بەبەشدارى کردنى ڕاستەوخۆى ژمارەیەک لە کەسایەتیەکانى،  ئەمەش بەڵگەء نیشا

کاریگەرى ئەو ئاراستە فکریء نەتەوەیىیە کە بەرهەمى مێژووەو سنور بەزێنە بەتایبەتى 

لەمەسەلە  چارەنوسسازەکاندا ئامادەی قوربانیدانە بۆ وەدەست هێنانى مافەکانى کورد لە 



هەرکاتء شوێنێکدا،  بەکردەوەش ئەوەى سەلماندوە کە هەمیشە لە ڕیزى پێشەوەى ئەو 

چى لە توانایدا بووە پێشکەشى کردووە. لەسەر ئەم هەڵوێستە شارانەبووە کە هەر

نەتەوەیىیانە،  ڕووبەڕووى  ململانێء دوژمنایەتى حکومەتە داگیرکەرە یەک لەدواى 

یەکەکانى عێراق بۆتەوە، بۆیە ئەم حکومەتانە بواریان نەداوە گەشە بکاتء ئاوەدان بێت، 

تە کوردانەى بۆ ماوەتەوەلەبەر ئەوە بە بچوکى ماوەتەوە تەنها ئەو هەڵوێس کە ئێستەش  

ڕۆلەکانى شانازى پێوەدەکەن، بەمە توانى ڕۆلى مێژووى خۆى ببینێء بوونى خۆى بسەلمێنێء  

بێباک بێ لەوەى کە دواڕۆژ چى بەسەردێنێ . کۆیە لەپاش هەرەسى کۆماردا،  بۆتە 

ەرمى کوردانەى ئارامگەى لێقەوماوانء پەنابەرانى ڕۆلە تێکۆشەرەکانى  کۆمار،  باوەشى گ

 . بۆ کردونەتەوە،  دەرگە واڵاء لەسەر پشت بووە بۆیان

 

  

 

  

 

  

 

دا 1948باسى دووەم: ڕۆلى کۆیە لەڕاپەڕین )وەپبه(ى کانونى دووەمى  : 

 

لە جەنگى جیهانى دووەم بزووتنەوەى نیشتمانىء نەتەوەیىء جموجۆلى سیاسى زۆر بەزەقء 

ڕەواکانى نێوان عێراقء بەریتانیا کارى دەکرد، ئاشکرا بۆ ڕووخانى پەیمانە نا

)*(. لەو سەردەمەدا ژمارەیەک لە ڕۆژنامەو گۆڤارە 1930بەتایبەتى پەیمانىساڵى 

عەرەبیەکان دەگەیشتنە دەستى خوێندەوارو ڕۆشنبیرانى کورد لەوانە : )البلاد، الزمان، 

لەوانە هەندێ  ڕۆژنامەى الشعب، الحوادپ(، دواتریش ) ڕلاهالى، الحوت ( و هتد .... جگە 

نهێنى دەست دەکەوتن وەک )خەبات،  قاعیدە،  ئازادى(، ئەمانە هەموویان ڕۆلێکى 

کاریگەرو بەرچاویان لە هۆشیار کردنەوەى جەماوەرو یەکخستنى خەباتیان دژ بە پیلانى 

 ( ).داگیرکەران هەبوو

 

ۆوە لەوانە وەزارەتى دا هەندێ دەنگء باس لە نێو خەڵکدا بڵاوب 1948لەسەرەتاى ساڵى 

لەگەڵ بەریتانیادا نوێ بکاتەوە. بۆ ئەم مەبەستە  1930ساڵح جەبر بڕیارى داوە پەیمانى 

دا  بەسەرۆکایەتى ساڵح 1948شاندى عێراق لە ناوەڕاستى مانگى کانونى دووەمى 

جەبرسەردانى )لەندەن(ى کردبوو، شاندى بەریتانیاش کە مستر )بیڤن( سەرۆکایەتى دەکرد، 

وولا لەشارى  پۆرت سمیپهەرد  (port smith)  ) (.لەسەر مۆرکردنىپەیمانەکە ڕێک کەوتن

بڵاوبوونەوەى  ئەم دەنگء باسە لەنێو جەماوەردا کاردانەوەى گەورەى لێکەوتەوە، 

بەتایبەتى دواى ئەوەى دەقى پەیمانەکە لە ڕۆژنامەء ڕادیۆدا بڵاوکرانەوە، گەلانى عێراق  

پەیمانە زیاتر بارى ژیانیان قورستر دەکات، ئەمە جگە لە  تێبینى ئەوەیان کرد کە ئەم

دەستدانى سەروەرێتى هەموو زەوىء ئاوو هێلى ئاسمانىء تواناى مادىء هێزى مرۆیش دەخاتە 

بەردەست داگیرکەرى بیانى، هەربۆیە گفتوگۆ لە نێوان هێزە نیشتمانىیەکانى عێراقدا 

ێوان کوردو عەرەب بە مەبەستى دەستى پێکرد.) ( لە ئەنجامدا هاوئاهەنگێتى لەن

یەکخستنىخەباتیان لە پێناو هەرەس هێنانى پەیمانى پورت سمیپ دا دروست بوو، بۆ ئەم 

مەبەستە لیژنەیەکى هاوکارى لەنێوان پارتىو شیوعىو پارتى )الشعب( ء پارتى )الوگنی 

ە الدیموقراگی( پێک هێنرا، ئەوانە فشارێکى زۆریان خستە سەر پەرلەمان کە دان ب

 ( ).پەیمانەکەدا نەنێ

 

کاتێک گەلانى عێراق گوێ بیستى پەیمانەکە بوون لەزۆربەى شارەکانى عێراقدا دەستیان بە 

خۆپیشاندانء ناڕەزایى دەربڕین کردو بەڕووى حکومەتدا تەقینەوەو، سامناکترین ڕۆژى 

، دا بوو کە لە بەغدا دەستى پێکرد 1948مانگى کانونى دووەمى  27خۆپیشاندان لە 

خۆپیشاندەران هەرچى کەوتە بەردەستیان لە دەزگەى دەوڵەت تێکیاندا، دەسەڵاتدارانى 

عێراقیش بە گوللە وەڵامى جەماوەریان دایەوە. بەمە ژمارەیەک لە خۆپیشاندەران کوژرانء 

(  (*)برینداربوون،) ( یەکێک  لە بریندارەکان عومەر مستەفا ناسراو بە )عومەر دەبابە

ەتى خۆپیشاندانى کۆلیژى مافى لە بەغداد دەکرد، )زاهیر هەنارى( یش  بوو، کە سەرکردای

کەخەڵکى  کۆیەیە بەشدارى خۆپیشاندانەکەى کردبوو.) ( خوێندکارانى کۆلیژى ماف ڕۆلێکى 

باڵایان  لە خۆپیشاندانەکان هەبوو بەدەم وتاف لێدان بە ڕوخانى حکومەتى ساڵح جەبر، 

وەى نان بۆ گەل پەیدا بکەنئەم بڕگەیان ئەووتەوە )لە بریتى ئە پەیمانى کۆیلەتى مۆر  

دەکەن(، لەگەڵ ئەمانەشدا دروشمى برایەتى کوردو عەرەب بەرز کرایەوە.) ( لە ڕاستیدا 



عومەر دەبابە ڕۆلێکى بوێرانەو بێوێنەى لە خۆپیشاندانەکانى کۆلیژى ماف لەبەغدا 

انەکان، چونکە عومەر نواند، ئەمەش ڕۆلى پێشرەوانەى پارتى دەسەلمێنێ لە خۆپیشاند

دەبابە ئەندامێکى ناسراوى پارتى بوو.) ( ئەم هەڵوێستە جوامێرەى )عومەر دەبابە( بوو 

بە شانازیەک  بۆ سەرجەم  گەلى کورد بەگشتىء کۆیە بەتایبەتى، هەر بۆیە لە کاتى 

گەڕانەوەى  بە بریندارى بۆ شارى کۆیە،  خەڵکێکى زۆر سەردانیان کردو دەست خۆشیان لێ 

رد،  ئەم کارەش قائمقامى کۆیەى ناڕەحەت کردبوو،  بۆیە  ئاگادارى کرد کە یان دەبێ ک

کۆیە بەجێ بهێلێ یان  نابێ خەڵک سەردانى بکەن،  عومەر دەبابەش  بڕیارىدا بچێتە 

 ( ).سلێمانى  بۆ ئەوەى دانیشتوانى کۆیە  تووشى کێشە نەبن

 

ازکرا،  پارتە  سیاسیەکان بەجیاوازى  لەنێو شارى ) کۆیە ( شدا  خۆپیشاندانى گەورە س

دا جەماوەرى کۆیە  1948/  1/  27ئایدیۆلۆجیاوە بەشدارى چالاکانەیان تێدا کردو لەڕۆژى 

بە جارێ ڕژانە  سەر شەقامء کۆڵانەکانء دروشمى ) بڕوخێ ئیستعمار،  بڕوخێ حکومەتى 

انەى کە لەبەغدا کۆنەپەرستى عێراق ( یان بەرزکرد)*(بۆوە.) (  ئەو خوێندکارە کورد

گەڕابوونەوە کۆیە هانى  خەڵکیان ئەدا بۆ سازدانى ڕێپێوانء خۆپیشاندان، جگە لەوە 

پیلانەکانى بەریتانیایان بۆ دانیشتوان  ڕوون ئەکردەوە. هەر دوو پارتى سەر گۆڕپانى 

ئەو سەردەمە )پارتى دیموکراتى کوردو حیزبى تحرر( ڕۆلى بەرچاویان لە جۆشدانء 

ردنى جەماوەرو لە سازدانى چەندین ڕێپێوانء خۆپیشاندان دا هەبووسەرپەرشتى ک .( ) 

 

هەڵوێستى سەربەرزانەى کۆیە گەیشتە ئاستێک کە تاکە نوێنەرى خۆى لە پەرلەمانى عێراقدا 

کە کاکەزیاد بوو دەستى لە کارکێشایەوە، وەک دەربڕینێکى ناڕەزایى بەرامبەر ئەم 

لە ویستى جەماوەرى کورد، ئەمەش لەدواى پەیمانە ناڕەوایەء پشتیگرى کردنى 

خۆپیشاندانێک ڕاگەیەنرا کە لە مەیدانى سەراى کۆیەدا سازکرابوو،  عەلى عەبدولڵا 

 ( ).ناوەرۆکى دەست لەکارکێشانەوەکەى کاکە زیادى خوێندەوە

 

هەر بۆ ئەو مەبەستە لیواى هەولێر شاندێکى ناردە بەغدا، کەپێک هاتبوون لە : جلال 

عەونى یوسف،  عەلى فەتاح دزەیى، عەبدولخالق عەلائەدین، حەمەدەمین قادر،  گالبانی،

مەولود ێالح ئەمین، جەوهەر حسێن مەلاو هىتر... ئەمانە بەناوى هەولێرء دەوروبەرى 

بەشداریان لە خۆپیشاندانەکانى بەغدا دژى بەمۆرکردنى پەیمانى )پورت سمیپ(کرد. لەم 

انى هەولێر دا لە هەموویان زیاتر ڕۆلى بەرچاوى ڕووەوە کۆیە لە نێو شاروشارۆچکەک

ى شوبات دا شاندێکى هاوبەش لە شارى هەولێرو کۆیە بەشداریان لە  13بینى.  لە

 ( ).خۆپیشاندانەکانى بەغداد کرد، دواتر سەردانى گۆڕى شەهیدانى کانونى دووەمیان کرد

 

وڵاتدا هێرشى کردە سەر بەرامبەر ئەو خۆپیشاندانانە، حکومەتى عێراق لە سەرانسەرى و

بەشداربووانى ئەم خۆپیشاندانانەو  ژمارەیەکى زۆرى ڕەوانەى زیندانى کرد، لەو سەردەمە 

کە ) سوبحى عەلى ( بە ڕەگەز عەرەبى موسڵ قائمقامى کۆیە بوو، ژمارەیەک لە تێکۆشەرانى 

ئەم شارەى زیندانى کرد، ژمارەیەکى ترى ڕەوانەى بەندیخانەى هەولێرو کەرکوک 

رد،هەروەها هەندێک مامۆستاء فەرمانبەرى  بۆ شارەکانى ترى عێراق گواستەوەک ( ) 

 

ئەم ڕاپەڕینء خۆپیشاندانە  جەماوەریانە، وەسى )عەبد ئیلاە( ى ناچار کرد لەوێستگەى 

بەغداوە ڕاى بگەیەنى کە وەزارەتى سالح جەبر لەسەر کار لابراوەو پەیمانى پورت سمیپ 

تازەى وەزیران بەسەرۆکایەتى شیخ محەمەد سەدر دامەزێنراوە.  ڕەت کراوەتەوەو کابینەى

ئەم هەواڵە بووە ڕۆژى جەژنء ئاهەنگ گێران  لەعێراقداو کەشء هەوایەکى  لەبارى 

ڕەخساند بۆ ئەو پارتە سیاسانەى کە کارى سیاسیان لێ قەدەغە کرابوو تا بکەونەوە 

 ( ).جموجۆلى چالاکى خۆیان

 

چەند ڕووداوێک  سەراپاى   1948کە بەر لە ڕاپەڕینى کانونى توێژەر لەو باوەڕەدایە 

کوردستانى بەگشتىء کۆیەى بەتایبەتى هەژاند، یەکەمیان: پەیوەستە بە ڕوخانى کۆمارى 

داو دواتر گەڕانەوەى  ژمارەیەکى زۆر لە بارزانیەکان بۆ  1946کوردستان لە کۆتایى 

ى لە سێدارەدانى هەرچوار ئەفسەرە باشورى کوردستان، دووەمیان: جێبەجێ کردنى فەرمان

دا، ئەمانە هەموو بەیەکەوە زەمینەیان بۆ وورژاندنى  1947ى حوزیرانى 19کوردەکە لە 

جەماوەر خۆش کرد، تروسکەیەک بۆ هەڵچوونء  تەقینەوەى جەماوەر بەڕووى داگیرکەراندا 

هەبوو، بەس بوو. ئەم ڕەوشە کاریگەریەکى زۆرى لە جولاندنى هەولێرو دەوروبەریدا 

بەتایبەتى لە کۆیە تا بتوانێ ڕۆلى مێژوویى خۆى لە بەگژداچوونەوەى پیلانى 

داگیرکەراندا ببینێ. بەڵام ناکۆکى ئایدیۆلۆجى  نێوان پارتىء شیوعی لەسەر ئاستى 



کوردستان کاردانەوەى نێگەتیڤانەى بۆ سەر ڕەوتى ڕووداوەکان هەبوو بەرەو لاوازکردنى 

دا، یەکێک لە شوێنەوارى ئەم ناکۆکی یە، 1948لە ڕاپەڕینى پایەء قورسایى گەلى کورد 

گۆشەگیرکردنى بەشێکى گرنگى کورد  لە بەشدارى کردن لە بزووتنەوەى نیشتمانى عێراق دا 

بوو، جگە لەوانە هەڵوێستى هەندێ  لە هێزەکانى ئۆپۆزسیۆن لە بەغداد ) بەتایبەتى هێزە 

کردن بەبەرپرسیاریەتى، لەگەڵ پێنەدانى نەتەوەپەرستەکان ( نەگەیشتبووە ئاستى هەست 

 .نرخ بەو ڕۆلەى کە کورد دەتوانێ لە بزووتنەوەى نیشتمانى عێراقدا بیبینى

 

  

 

  

 

  

 

 باسى سێیەم: کـــۆیەء ئەنجومەنى نوێنەران )پەرلەمان(

 

اق ئەنجومەنىدامەزراندن لە عێراقدا، بناغەى یەکەم ژیانى پەرلەمانى داناوە، چونکە عێر

لەوەو پێش شتى واى بەخۆوە نەبینیبوو، ئەگەرچى ئەم ئەنجومەنە نەیتوانىئامانجە 

نیشتمانىیەکان بێنێتەدى، بەڵام توانیویەتى پایەى عێراق لەسەر ئاستى دەوڵەتاندا 

بەدیار بخات.) (  کارى ئەنجومەنى نوێنەرانیش دانانى دەستورە کە دەتوانێ زامنى مافى 

ان بکات، لەگەڵ ڕێکخستنء دیارى کردنى دەسەڵاتى هەریەک لە گەلء ئازادە دیموکراتیەک

 . ئەنجومەنى یاسادانانء جێبەجێکردنء دادوەرى

 

ژیانى پەرلەمانى لە عێراقدا هەرچەندە کەمء کورى زۆرى هەبوو، بەتایبەتى لەقۆناغى 

ە (، بەڵام لەگەڵ ئەوەشدا ب 1933  - 1921بەرایىدا کە دەکەوێتە  سەردەمى  شافەیسەڵ )

 ( ).دیاردەیەکى پۆزەتیڤانە دەژمێردرێت

 

( چالاکیەکى ئەوتۆى ئەنجومەنى)*( 1945 – 1939لەساڵەکانى جەنگى جیهانى دووەمدا )

نوێنەران بەدى ناکرێ، هەربۆیە نوێنەرەکانیشیان ڕۆلێکى ئەوتۆیان نەبینیوە . بەڵام 

درا کە محەمەد زیاد ) دا ئەنجام 1947ى ئازارى 17لەخولى هەڵبژاردنى یازدەهەمدا کە لە 

کاکەزیاد ئاغا ( بەنوێنەرى  کۆیە لە پەرلەمانى عێراقدا دەرچوو، ئەو دەمە گوڕو چالاکى 

بەخۆوە بینى، چونکە نوێنەرەکان ژمارەیەک ڕۆشنبیرو کەسایەتى لەخۆ دەگرت، هەربۆیە 

توانیان هەڵوێستى کوردانەو نیشتمان پەروەرانەى خۆیان بنوێننء داکۆکى لە مافە 

واکانى کورد بکەنڕە .( ) 

 

لەو ماوەیەدا کە کاکە زیاد نوێنەرى کۆیە بوو توانى بە هەموو شێوەیەک پارێزگارى لە 

مافەکانى کورد بکاتء بە کردەوەش سەلمانى کە پلەو پایەکەى لە پێناو بەرژەوەندى 

گەلەکەى دایەو ئامادەى هەموو قوربانیەک بوو. کاتێک لە ڕاپەرینە بەناوبانگەکەى 

دا دەست لە کارکێشانەوەى خۆى لەدژى مۆرکردنى پەیمانى پۆرت سمیپ  1948ومى دووەمى کان

( دا لەگەڵ کاکە زیاد دا ژمارەیەکى دیکەش دەستیان 1950ڕاگەیاند.) ( هەرلە ساڵى )

لەکارى دووازدەهەمین خولى هەڵبژاردنى پەرلەمان کێشایەوە، لەوانە : محەمەد مەهدى 

سقلال( بوو، محەمەد رەزا ئەلشەبیبىسەرۆکى پارتى ) الجبهە کوبە کە سەرۆکى پارتى )الا

الشعبیە(، محەمەد حەدید ءحسین جەمیل لە گەورە کادیرانى پارتى )الوگن الدیمقراگى( ء 

 ( )... هىتر

 

لە پەنجاکاندا پرۆسەى هەڵبژاردنى نوێنەر بۆ پەرلەمان لە کۆیەدا ڕوخسارێکى سیاسى بە 

ۆیاندا  لەسەر نەدانى نوێنەر بۆ پەرلەمانى عێراق خۆوەگرت، خەڵکى کۆیە لەنێوخ

پێکهاتن، ئەگەر پرۆسەى هەڵبژاردنى ئازادانە  نەبێت. بۆ ئەم مەبەستە بریاریاندا کە 

( ئەندام بوو، 20بەرهەڵستى فشارى حکومەت بکەنء لیژنەیەکیان پێک هێنا کە ژمارەیان )

 ( ).لەوانە زۆربەیان خەڵکى ڕوناکبیرو ئازادیخواز بوون

 

دا پارتى دیموکراتى کوردستان ) مەسعود محەمەد ( ى وەک نوێنەرى کۆیە بۆ  1953لەساڵى 

پەرلەمان کاندید کرد،  مەسعود محەمەدیش دواى ئەوەى کە هەستى کرد جەماوەرى کۆیە  

پشتگیرى لێ دەکەن، ئەوجا ڕەزامەندى خۆى نیشاندا. لە هەمان کاتدا نوێنەرى حکومەت  کە 

بوو، حکومەت لەڕێى فەندو فێڵء تۆقاندنى خەڵکء بەرتیل دانەوە هەموو  مەلاحەوێز ئاغا



هەوڵێکى خستە گەڕ بۆ کاندید کردنى ناوبراو، بەڵام لە ڕاستیدا دانیشتوانى کۆیەو 

تەنانەت زۆرینەى ئەندامانى لیژنەى سەرپەرشتکارانى پرۆسەى هەڵبژاردنەکەش دژى بە 

ەوە پارتى لە ڕێى هێلى تەلەفۆنەوە ئاگادارى کاندیدکردنى مەلا حەوێز ئاغا بوون .جگە ل

گشت هەواڵەکانى حکومەت بوو. بۆ نموونە )میرزا حاجى کەریم( کە نوسەرى دادگەى کۆیە 

بوو، شەوانە هێلى تەلەفۆنى دەخستە سەر هێلى تەلەفۆنى گشتىء گوێى لە نیازو پیلانەکانى 

ە ئەنجامى هەڵبژاردنەکاندا حکومەت دەگرت و بە پەلە پارتى لێ ئاگادار دەکردەوە.) ( ل

مەسعود محەمەد دەرچوو کە ئەمە سەرکەوتنێکى یەکجار گەورە بوو بۆ پارتىء لەهەمان 

کاتدا بۆ جەماوەرى کۆیە، چونکە لە هیچ شوێنێکى ترى کوردستاندا نوێنەر بە ویستى گەل 

دەرنەچوون، هەرچەندە لە کاتى پرۆسەى هەڵبژاردنەکاندا کاکەزیاد بۆ هەولێر 

خرابۆوە تا کاریگەرى لەسەر ئەنجامەکانى هەڵبژاردنەکان  لە کۆیە نەبێدوور .( ) 

 

مەسعود محەمەد  لەماوەى دەست بەکابوونیدا لە ناو ئەنجومەنى نوێنەراندا. توانى خۆى 

وەک کەسایەتیەکى شارەزاء بوێرء چالاک بسەلمێنێء بەردەوام کێشەء داوا ڕەواکانى کورد 

زۆر مەسەلەى گرنگى وورژاند، لەوانە: خوێندن بە زمانى بخاتە ڕوو. جگە لەوەى کە 

کوردى، مەسەلەى بارزانیەکان، گیراوە سیاسىء دوورخراوەکان، مەسەلەى جوتیارانى دزەیى، 

کەم کردنەوەى باج لەسەر  داهاتى توتن.) ( هەر لەو بارەیەوە مەسعود محەمەد دەڵێت: 

م، کە چوومە لاى زۆر بەخێرهاتنى )هەلێکم بۆ ڕێکەوت توانیم دیدەنى نورى سەعید بکە

کردم، نزیکەى سعاتێکء پەنجا دەقیقە قسەمان کرد، دواى گفتوگۆ  ووتى: چیت پێویستە ؟ 

گوتم: داواکارى شەخسیم نىیە،  چونکە ئابوریم تێرو تەسەلە، سێ تکلیفم لێکرد، یەکەم: 

سەرى مەسەلەى کردنەوەى ڕێگەى نێوان کۆیەو ڕانیە، دووەم: مەسەلەى توتن، سێیەم: چارە

بارزانیەکان ء گرتووەکان.) ( مەسعود محەمەد کردنەوەى ڕێگەى کۆیەو ڕانیەى لە ڕۆژى 

دا خستە بەردەم پەرلەمانء ووتى:"کۆیەء ڕانیەءپشدەر چەند بەشێکى 1953ى نیسانى 16

تەواوکەرى  یەکترن، لەوەتى هەن ئابوریان بەیەکەوە بەستراوە، کەى میرى بەدەم ئەو 

دێتءئەو سێ قەزایە ڕزگار دەکات لە دابڕانیاندا ؟،  ئەویش بەکردنەوەى ڕاستیانەوە  

ڕێگەوبانى دروست لەنێوانیاندا ء قیڕتاوکردنیانء بەستنەوەیان بە هەولێرو کەرکوک".) ( 

دواتر حکومەتى عێراق ڕەزامەندى لەسەر کردنەوەى  ڕێگەى نێوان کۆیەو رانیە نیشاندا، 

بە نەخشە کێشانى پڕۆژەکەء جێبەجێ کردنى دا دەست کرا1953بەمە لە هاوینى  . ( ) 

 

لە کۆبوونەوەى پەرلەمانى عێراقدا چەند داوایەکى  1953ى ئایارى 13مەسعود محەمەد لە 

پێشکەش کرد، لەوانە: لابردنى بڕیارى نائاسایى، داواى دەست لەکار کێشانەوەى حکومەت 

و ووتى: )میرى سەرکەوتنێکء وهەڵوەشانەوەى پەیمانى نێوان عێراق و بەریتانیاى کردو

شانازییەکى مەزن وەدەست دێنێ ئەگەر ئەم کارە بکات، بەڵام ئەو ئامانجە گەورەیە نایەتە 

دى تەنها لەسەر دەستى حکومەتێک نەبێ کە پشت ئەستور بێ بەگەل نەک بەبارى نائاسایى، 

 ( ) .ئەمەش نایەتەدى تەنها لەسایەى حکومەتێک دا نەبێ کە گەل پشتگیرى بکات(

 

ئەم هەڵوێستەى  مەسعود محەمەد واى کرد کە لە سەرانى ئۆپۆزسیۆنى نێو پەرلەمان نزیک 

ى ئایارى 12بێتەوە، لە ئەنجامدا بووە یەکێک لە پالێوراوانى بەرەى نیشتمانى کە لە 

ى 9دا پێکهات بەمەبەستى خۆئامادەکردن بۆ هەڵبژاردنى نوێ کە بڕیار بوو لە  1954

ڵدا ئەنجام بدرێت، لەوێدا مەسعود محەمەد جارێکى تر لە بنکەى حوزەیرانى هەمان سا

 ( ) .هەڵبژاردنەکەى لە کۆیە سەرکەوتنى وەدەست هێنا

 

شایانى باسە لە پەرلەمانى نوێدا چەند جارێک مەسعود محەمەد مەسەلەى بارزانیەکانى 

روبارى دا کاتى لێکۆلینەوە لەسەر لیژنەى کا1953ى نیسانى 23وورژاند، بۆ وێنە لە 

دارایىء مافەکانء خشتەى یاسای گەڕانەوەى  سامانى نەگوێزراوى بەشداربووانى ڕاپەرینى 

دەکرا، مەسعود محەمەد ئەم هەلەى قۆستەوەو مەسەلەى بارزانیەکانى  1941نیسان _ مایس 

وورژاند، کاتێ جێگرى سەرۆکى ئەنجومەنى نوێنەران ڕەخنەى ئاراستەى مەسعود محەمەد کرد، 

بەتە لەدەرەوەى باسەکەیە، بەڵام مەسعود محەمەد لە قسەکردن نەوەستاو بە کە ئەو با

لۆجیکە ناسراوەکەى وەڵامى جێگرى سەرۆک پەرلەمانى دایەوەو ووتى " من بابەتى ئەم 

خشتەیە دەپێوم لەسەر بابەتى بارزانیەکان، لە ڕۆژنامەکان خوێندومەتەوە کە بەنیازن 

رخراوەکان( ببەخشن . من لەو باوەڕەدام نەک دە بڕى دەهەزار دینار بە )بارزانیە دوو

هەزار بەڵکو لەوەش زیاتر چارەسەرى ئەم کێشەیە ناکات، بەڵکو تاکە چارەسەرى بەسود بۆ 

بنەبڕکردنى یەکجارى کێشەکە  ئەوەیە کە بگەڕێنەوە بۆ نێوچەکانى خۆیان،  ئەمەش جێگەى  

 ( )."ڕەزامەندىء پێزانینى خەڵکىیە بەگشتى

 



ەکى دیکەى بزووتنەوەى جوتیارانى دزەیىدا کە پارتى ء شیوعى پشتگیریان لێ لە کێشەی

دا باسى 1953ى ئایارى  13دەکرد، مەسعود محەمەد لە دانیشتنى ئەنجومەنى نوێنەران  لە 

ئەم بزووتنەوەى کردو داکۆکى لێکردنء ڕەخنەى ئاراستەى حکومەت کرد، چونکە  ژمارەیەک 

کە بەرگرىیان لە مافى ڕەواى جوتیارانى دزەیى کردبوو، لە پارێزەریان دەسگیر کردبوو 

 ) .بۆیە داواى لە وەزیرى ناوخۆ کرد کە ئازادیان بکاتء چارەسەرى کێشەى جوتیاران بکات

) 

 

لەلایەکى دیکەوە هەڵوێستى بوێرانەى نوێنەرى کۆیە  لە پەرلەمانى عێراقدا لەو 

ەزیرانى بەریتانیاووتوێژانەدا دەردەکەوێ کە پەرلەمان دژ بەسەرەک و  

 

(winston churchil)  ى دەیدا، کاتێک چەرچل پاڵپشتى خۆى بۆ بزووتنەوەى زایۆنیزم

دەربڕیبوو. ئا لەوێدا نوێنەرى کۆیە مەسەلەکەى دەبردەوە سەر کێشەى کورد. مەسعود 

ى ئەنجومەنى نوێنەراندا دەڵێ : " بەڵام  1953ى ئایارى 13محەمەد لە کۆبوونەوەى ڕۆژى 

دووەم کە پەیوەستە بە لێدوانەکەى ) چەرچل (ى سەرۆک وەزیرانى بەریتانیا، کە  خاڵى

زۆربەى نوێنەران گلەیى لێ دەکەنء داواشیان لە حکومەت کردوە کە لەبەرامبەریدا 

هەڵوێستێکى توندى هەبێ، بەڵام ئەزمونەکانى پێشومان لەگەڵ حکومەتدا ئەوەیان 

عێراقء ووڵاتانى عەرەبى بەویستء خواستى  سەلماندووە کە هەڵوێستى سیاسەتمەدارانى

چەرچلء بەریتانیا تەواو دەبێ، بەڵام من دەتوانم لە دواى ئەو هەرەشەو بەڵێنانە بە 

چەرچل بلێم ) مژدەى ئاشتىیەکى درێژخایەن بدە ئەى چوارگۆشە (، پشت بەخوا ئەو 

 ( )."ڕاستیانە دێنە دى

 

مەسعود محەمەد کێشەى بارزانیەکانى خستە  دا  سەرلەنوێ1953ى ئایارى 19لە کۆبوونەوەى 

بەردەم پەرلەمانء بەتوندى ڕەخنەى)*( لە هەڵوێستى وەزیرى ناوخۆ )سەعید قەزاز( گرت، 

ئەمجارە سەرۆکى پەرلەمان قسەى پێ بڕى، بەڵام نوێنەرى کۆیە لە قسەکردن نەوەستا بەڵکو 

ووتى: " بەرپرسیارێتى  جارێکى دیکە ڕێچکەى پەیڕەوکراوى بەزاندو لۆمەى وەزیرى کردوو

جەنابى وەزیرى ناوخۆ دوو ئەوەندەیە، بەرپرسیارێتى سیاسىء بەرپرسیارێتى ئەدەبىیە 

بەوەى کە کوردە، تکا دەکەم زێدەڕۆیى لەو سیاسەتە نەکات، هەندێ ڕێء شوێن بگرێتە بەر 

 ( )."کەوا بکات بەشێک لە ئێشء ئازارەکانیان لەنێو زینداندا کەم بکاتەوە

 

دا نورى سەعید پەرلەمانى هەڵوەشاندەوەء بەبێ هەڵبژاردن  مەلا 1954تایى ساڵى لە کۆ

حەوێز ئاغاى غەفورى وەک نوێنەرى کۆیە لە پەرلەمانى عێراق دەستنیشان کرد.) ( ئەمەش 

بووە مایەى ناڕەزایى خەڵک، دواتر حکومەت  دەستى کرد بەگرتنء ڕاوەدونانى تێکۆشەرانى 

، مام جەلال، عەلى عەبدوللا، مەسعود محەمەد، کاکەى بەرگدروو، کۆیە، لەوانە: فاتح ڕەسول

مام تەها، )باوکى عەبدە تەها(، ستارى چایچى،  عومەرى عەوڵاشەل، عەبدە خەوە، حسامەدین 

تەیب، لەتیف ئاغا، سالح شەمس. ئەوانە نزیکەى مانگءنیوێک لە زیندانەکانى هەولێر 

ازادرکردنى دان، هەر ڕۆژەى  ژمارەیەکیان مانەوە. دواتر کاکەى حاجى مەحمود هەوڵى ئ

ئازاد دەکرا، بۆ ئەوەى حکومەت بتوانێ ڕێ لە شاڵاوى خۆپیشاندەرانى جەماوەرى کورد  

 ( ).بگرێ کە دژ بە زیندانى کردنى ڕۆشنبیرانء سەرکردەکانى کورد ڕاپەریبوون

 

لە پەرلەمانى   هەندێک لە نوسەران بەم جۆرە گەواهى چالاکیەکانى مەسعود محەمەد دەدەن

عێراقدا: " بە ئەوپەڕى دڵسۆزىء کارامەیى کارەکانى ڕادەپەڕاند  بەمەبەستى هێنانەدى 

داخوازیەکانى کوردء کەمکردنەوەى مەینەتیەکانى، هەردەم لەبەرەى ستەم لێکراوانء 

چەوساوان بووە دژى دەسەڵاتى زۆردارى سەپێنراو، هیچ کاتێک هەوڵى وەدەست هێنانى پلەو 

ارەى نەداوە، هەرچەندە دۆستایەتى باشى لەگەڵ بەرپرسانى خاوەن بڕیاردا هەبوو، پایەو پ

زۆر جار داوایان لێ کردووە پۆستى وەزارەت وەربگرێ، بەڵام هەرکاتێک هەستى بکردایە 

کەوا خوێنى ڕۆلەکانى گەلەکەى بەخۆڕایى دەڕژێ، ئەوا بێ دوودڵى دەست لە کارکێشانەوەى  

لە شەستەکانى سەدەى بیستەم ئەم  نەریتەى  بەکردەوە   خۆى ڕاگەیاندووە، هەروەک

 ( )."بەرجەستە کردووە

 

توێژەر واى بۆ دەچێت کە پرۆسەى هەڵبژاردن لە عێراق  بەگشتىء لە باشورى کوردستان 

بەتایبەتى ئازادانە نەبووە، تا لەسایەیدا گەل بتوانێ بەویستء خواستى خۆى دەستنیشانى 

دا کە لە عێراق 1953بکات، هەروەک لە هەڵبژاردنەکانى ساڵى نوێنەرى ڕاستەقینەى خۆى 

پەیڕەو کرا. کۆیەش وەک  بنکەى هەڵبژاردن کەوتە بەر شاڵاوى هەڕەشەى کاربەدەستانى 

حکومەت لە پێناو دەرچوونى نوێنەرى خۆیدا، بەڵام چونکە جەماوەر بەگشتى پشتگیرى لە 



یرى لەم ڕووەوە بەفیڕۆ چوو، نوێنەرى ڕاستەقینەى خۆى دەکرد، بۆیە هەوڵەکانى م

هەرچەندە دەرچوونى نوێنەرى جەماوەرى کۆیە بە زەحمەتێکى زۆر بوو، بەڵام ئەو ڕاستیەى 

سەلماند کە دانیشتوانى کۆیەو دەوروبەرەکەى بۆ هیچ ستەمکارء زۆردارێ سەردانانەوێنن. 

ى لە ژیانى لەراستیدا خەباتى پەرلەمانى لەگەڵ هەموو کەمءکوڕیەکانى گرنگىیەکى تایبەت

گەلەکەماندا هەبوو، هەندێ جار ڕۆلى لە خەباتى سیاسىو چەکدارى دا کەمتر نیە، 

بەتایبەتى لەکاتێکدا  کە نوێنەر مرۆڤێکى بوێرو کارایى وەک مەسعود محەمەد بێت کە 

بتوانێ دەرفەتەکان بقۆزێتەوەو لە قازانجى دۆزى ڕەواى کوردو پەیامە پیرۆزەکەى بەگەڕى 

حەمەد بەکردەوە سەلماندى کە تەنها نوێنەرى کۆیە نیە بەڵکو نوێنەرى بخات. مەسعود م

هەموو کوردێکى باشورى کوردستانە ئەمەش لەو بەڵگەنامانەدا بەدیار دەکەون  کە لە 

ئەرشیفى پەرلەمانى عێراقدا پارێزراون، تەنانەت هەندێ جار داکۆکى لەمافى هەموو خەڵکى 

 .عێراق  کردووە

 

  

 

  

 

ارەم: کــۆیەو ڕۆلى ڕۆشنبیرانى کورد لە بوارى سیاسىء نەتەوەیى داباسى چو  

 

بزاڤى ڕزگاریخوازى گەلى کورد یەکێکە لە بزاڤە دێرینەکانى ڕۆژهەڵاتى ناوەراست، 

سەدەیەک زیاترە وەک دەربڕى ئاواتء ئامانجەکانى بەردەوام لەخەباتدایە بۆ وەدەست 

ڕووبەڕووى دەسەڵاتى کۆلۆنیالىء داگیرکەرى هێنانى مافى بڕیاردانى چارەنووسى، بەڵام 

بێگانە بۆتەوە. لەو سەردەمەوە تا ئێستە بە دەیان ووڵاتى داگیرکراو ئازاد بوون، بەڵام 

کورد تا ئەوڕۆ بەژێردەستەیى ماوەتەوە، هەروەک سۆسیۆلۆجى تورک )ئیسماعیل بێشکچى( 

ژێردەستەى دەسەڵاتى  دەڵێت: " کوردستان وەک کۆلۆنیالیەکى نێو دەوڵەتان ماوەتەوە،

 ( )." شۆڤێنێترین نەتەوەکانى ڕۆژهەڵاتى ناوەڕاستە

 

دواى جەنگى جیهانى دووەم  بزووتنەوەى دیموکراتى زێتر بەرەو گەشەسەندن چوو، 

بیروڕاکانى لەنێو ناوەندەکانى کوردستاندا بڵاوبوونەوە، بەمەش پارتە کوردىیەکان لەژێر 

یخوازى کوردى ڕۆژهەڵاتء دامەزراندنى پارتى دیموکراتى کاریگەرى بووژانەوەى بزاڤى ڕزگار

کوردستانى ئێرانء  ڕاگەیاندنى یەکەم کۆمارى کوردى لە مەهاباد دا بوون . هەربۆیە 

لەژێر تەوژمى دیموکراتیدا کە ئەودەمە ببووە مۆدەو باوى سەردەمەکە کە لە باشورى 

گەڵ پێشکەوتنى بزووتنەوەى کوردستاندا، پارتى دیموکراتى کورد وەک خۆگونجاندنێک لە

ڕزگاریخوازى دیموکراتىدا  لەم بەشەى کوردستاندا دامەزرا. بەم جۆرە  بیرۆکەى دروست 

بوونى پارتى دیموکراتى  کورد  لە ڕۆژهەڵاتى کوردستانەوە سەرى هەڵدا، ئەوکاتەى 

 بارزانىء ئەفسەرە تێکۆشەرەکانى کورد لە خەباتدابوون بۆ پارێزگارى کردن لە کۆمارى

کوردستان.) ( دواى کۆششێکى چڕوپڕ توانرا کۆنگرەى یەکەمى دامەزراندن لە بەغداد  

لە ماڵى سەعید فەهیم سەلیم ئاغاى حەوێزى ببەسترێ. ) ( بەم  1946/ 8/ 16لەبەروارى 

عێراق ( لەدایک بوو، دواى هەڵوەشانەوەى هەردوو پارتى  –جۆرە )پارتى دیموکراتى کورد 

نجامدا ئەندامانى پارتى ڕزگارىء ژمارەیەکیش لە ئەندامانى  )شۆرشء ڕزگارى(، لە ئە

شۆڕش چوونە نێو ڕێزەکانى پارتى دیموکراتى کورد، بەڵام زۆرینەى ئەندامانى  شۆڕش چوونە 

 ( ).نێو ڕێزەکانى حیزبى شیوعى عێراقىیەوە

 

دەستەى سەرکردایەتى پارتى کە لە یەکەم  کۆنگرەدا دەستنیشان کران،  ژمارەیەکى 

ەرچاوى خەڵکى کۆیەى لەخۆ دەگرت،  کە بەم شێوەى خوارەوە بووب :- 

 

 .مەلامستەفا بارزانى                             سەرۆکى پارت  .1

 

 .شێخ لەتیف شێخ مەحمود                    جێگرى یەکەمى سەرۆک  .2

 

 .کاکەزیاد حەماغاى غەفورى                 جێگرى دووەم  .3

 

مەکتەبى سیاسى پێکهاتبوو لە : هەمزە عەبدولڵا، ڕەشید عەبدولقادر، عەلى عەبدولڵا،  

عەبدولکەریم  تۆفیق.) ( عەبدولسەمەد)*( محەمەد بەنناش ئەندامى یەدەگى لیژنەى 

 ( ).مەرکەزى بوو



 

لەم قۆناغەدا  خەباتى  پارتى  بۆ هێنانەدى مافى ئۆتۆنۆمى بۆ گەلى کورد لەچوارچێوەى 

قێکى دیموکراتى  یەکگرتوودابووعێرا .( ) 

 

توێژەر لەو باوەڕەدایە کە لێرە بەدوواوە ستراتیژى بزووتنەوەى  کوردایەتى  لە 

ئازادىء  سەربەخۆیى کوردستانێکى  یەکگرتوودا گۆڕدرا بە مافى ئۆتۆنۆمى بۆ کورد لە 

ەى بزووتنەوەى هەریەکێک لەو ووڵاتانەى  کە کوردستانى تێدا بەخشرابووەوە . ئەم هەنگاو

 -:کوردایەتى لەدوولاوە  بەرەو لاوازبوونء گەڕانەوە چوو

 

 .دان نان بەو سنوورە دەستکردانەى کە ئیمپریالیزم نەخشەکێشى کردبوو .1

 

لە دەستدانى ستراتیژى نەتەوەیىیانەى  کوردستانیانەو خۆلکاندنى هەریەک لە پارتە  .2

گیرکراوەکانەوەو بەستنەوەى چارەنووسى دووا کوردیەکان بە قەوارەى سیاسى دەوڵەتە دا

ڕۆژانەى کورد بە هەریەکێک لەو دەوڵەتانەوە لە ژێر دروشمى )خەبات دژى ئیمپرالیزم ء 

 .دیموکراتى بۆ ئەو دەوڵەتانەو ئەوجا مافى ئۆتۆنۆمى  بۆ کورد(

 

کە لەم ناوچەى کۆیەى پارتى دیموکراتى کورد لە چالاکترین ئۆرگانەکانى  پارتى بوو، چون

شارەدا  ژمارەیەک لە کەسایەتى ناودار ڕۆلى کارایان لەو پارتەدا بینى، لەوانە 

پارێزەر عومەر مستەفا محەمەدء )کاکەزیاد( یش لە ئەندامە چالاکەکانى بوو. لە ڕاستیدا 

ئەمانە ڕۆلى بەرچاویان لە گەشەکردنى ڕیزەکانى هەبوو.) ( پارتى بایەخێکى زۆرى بە 

امەکانى ئەداو بۆ ئەم مەبەستەش کتێبخانەیەکى بەناوى )حاجى قادرى ڕۆشنبیرکردنى ئەند

کۆیى( لەشارى کۆیەدا کردەوە، هەروەها حیزبى )تحریر( یش کە باڵێکى حیزبى شیوعى عێراق 

 ( ).بوو کتێبخانەیەکیان لە کۆیە  بەناوى )کویسنجق( کردەوە

 

ى کورد لە کۆیە کەوتە بەمەبەستى زیادکردنى ئەندامء لایەنگران،  پارتى دیموکرات

جموجۆلێکى بەرفراوان،  لەم بوارەدا عومەر دەبابە ڕۆلێکى مەزنى لە ڕاکێشانى مرۆڤى 

نیشتمان پەروەرء دڵسۆزو پاک بۆ نێو پارتى بینى، بۆ ئەم مەبەستەش چەند جارێک سەردانى 

کانى کۆیەى کردەوەو چاوى بە مام جەلال)*( کەوتبوو. لەو دیدارانەدا  بەرنامەء ئامانجە

پارتى بۆ ڕوون کردۆتەوە، دواتر ئەویش ئامادەیى خۆى پیشان داوە بچێتە نێو رێزەکانى 

پارتىیەوەو وەک ئەندامێکى کارامە کار بکات . ئەمەش بەسەرەتاى گەشەکردنى 

ڕێکخستنەکانى پارتى لە کۆیە دادەنرێت، چونکە  مام جەلال لە خوێندکارە  ڕووناکبیرو 

،  لاى خەڵکى خۆشەویست بوو، توانى لە ماوەیەکى کورتدا  چالاکەکانى شارى کۆیە بوو

جەماوەرێکى  زۆر بۆ پارتى  پەیدا بکات. مام جەلال  لەگەڵ ژمارەیەک خوێندکارى کورد 

خەریکى دامەزراندنى ڕێکخراوێکى خوێندکارى بوون، بۆ ئەم مەبەستە  دیدو تێڕوانینى  

ەوتنى خوێندەوارىعومەر دەبابەى وەرگرت،  بەمە توانى کۆمەڵەى پێشک  (k.d.x)   لەساڵى

لە کۆیە دابمەزرێنێ کە خالد دلێر لە ئەندامە چالاکەکانى بوو 1947 .( ) 

 

پاش ئەوەى دووەم شەڕى جیهانى بە سەرکەوتنى هاوپەیمانەکان کۆتایى هات، ئیدى ئەوەندەى 

سێکیش دیکە بیرى مارکسیزم لە کوردستاندا بڵاوبووەوەو بەتەواوى  بووە مۆدەو گەر کە

لەگەڵ ئەو ڕەوتە نوێیەدا نەبایا ئەوا زۆر بەئاسانى بە کۆنەخوازو کرێگرتەى 

ئیمپریالیزم دەژمێردرا. هەرچەندە ژمارەیەک لە کوردە کۆمۆنیستەکان  بەمەبەستى زێتر 

بڵاوبوونەوەى فیکرەکەیان  ناوبەناو باسیان  لە چارەسەرکردنى کێشەى  کورد دەکردو  

داو لە کۆبوونەوەوى پارتى  1953باسم دا ) بەهائەین نورى ( لە تەنانەت  لە پڕۆژەکەى  

دا باس لە بڕیارى مافى چارەنوسى کورد کرابوو،  بەڵام  1956کۆمۆنیستى عێراقدا لە 

ستراتیژى  ڕاستەقینەى  کۆمۆنیستەکان بانگەشەکردنى عارەبء کورد بووە لەخەباتى 

ێک کە لەوێدا  کورد مافى ئۆتۆنۆمى هاوکارانە دژ بە ئیمپریالیزمء دامەزراندنى کۆمار

پێ ڕەوا ببینرێ . ئەم بۆچوونء ستراتیژەى کۆمۆنیستەکانى عێراق  کاردانەوەیەکى 

ڕاستەوخۆى زۆرى بۆ سەر دەستەى ووردە بۆرژواى کورد هەبوو، کە لەم بەشەى کوردستاندا  

شیمان خەباتیان بخەنە ڕێزى خەباتى گەلانى عێراقەوەو لە مەسەلەى کوردستانێتى پە

ببنەوەو ببنە پارتێکى کوردى عێراقىء دواتریش هەر لە ژێر ئەو کاریگەرێتىیەدا ء لە 

ى پارتیدا ڕێنمایى بە تیورەکانى مارکسیزم بکەن 1953کۆنگرەى  . 

 



هەڵبەت کۆیە  یەک لەو نێوچانەى باشورى کوردستان  بوو کە ژمارەیەک  لە ڕۆشنبیرەکانى 

ەک لەوانە فاتح )*(ڕەسول بوو،  کە شانازى بەو بوونە هەڵگرى بیرى مارکسیزم . ی

 .فکرەیەوە دەکردو چالاکانە لەو بوارەدا دەست بەکاربووە

 

سەرەتا پەیوەندى نێوان حیزبى شیوعىء پارتى دیموکراتى کورد زۆر باش بووە، کاتێک کە 

پارتى دامەزرا، حیزبى شیوعى خۆشحاڵى خۆى نیشانداء بە ڕێکخراوێکى سیاسىء 

خوازى دادەنا، بەڵام دواى ئەوەى  پارتى توانى جەماوەرێکى زۆر لەدەورەى خۆى پێشکەوتو

کۆبکاتەوە، ئیدى حیزبى شیوعى بۆچوونى گۆڕاو نیگەران بوو و نەک هەر ئەوە بەڵکو دەستى 

کرد بەهێرش کردنە سەر پارتىء  لە ڕێگەى ڕۆژنامەکانى )القاعدە( ء )ئازادى( یەوە، 

کە وەک )شۆرش( ء)ڕزگارى( ڕێکخراوێکى بورژواى کۆنە  پارتى  بەوە تاوانبار دەکرد

 ( ).خوازەو  ئامانجى لەت کردنى خەباتى کوردە

 

هەڵبەت ئەو جۆرە پەیوەندیانە کاردانەوەیەکى ڕاستەوخۆى بۆ سەر هەڵگرانى بیرى 

کوردایەتى )پارتى(ء بیرى مارکسیزم  )کۆمۆنیستەکان( لەکۆیە هەبوو . ئەگەر لەسەرەتادا 

دا  1948چالاکى هاوبەشانە لەنێوانیاندا هەبووبێ، بەڵام لە ئاهەنگى نەورۆزى  کۆمەڵێک

 ( ) .هەریەک  لە پارتىء کۆمۆنیستەکان  بەجیا یادیان کردەوە

 

لەلایەکى دیکەوە حکومەتى عێراق بەبەردەوامى چاودێرى جموجۆلى  ئەندامانى ئەو پارتانەى 

دا بەبیانوى  پارێزگارى  1948/  5/  15لە دەکردء فشارى دەخستە سەر چالاکیەکانیان تا 

کردن لە سوپاى عێراقى کە نێردرابوو بۆ سەر ئیسرائیل لەگەڵ سوپاى دەوڵەتە 

عەرەبیەکانى تردا،  دەستى کرد  بەگرتنى  ژمارەیەک  لە کادیرانى هەردوو پارتەکە لە 

دانەکانى کۆیە، بەتایبەتى ئەوانەى ڕۆلى بەرچاویان  لەسەرکردایەتى کردنى خۆپیشان

دا هەبوو و ئەم شاڵاوە چەندین  ئەندامى پارتى )تحرر( ى گرتەوە  1948ڕۆژانى ڕاپەڕینى  

لەوانە: ئەحمەد دلزار، ێادق جەمیل ئاغا حویزى، مەجید کاکە حاجى مەحمود، ڕۆستەم 

حویزى،  مەلا مەجید)*(موفتى،  عەبدولرەحمان محەمەد حویزى،  فائق جەلیل حویزى،  

درانە دادگەى عورفى  سەربازىو  زیندانى کرانئەمانە هەموو  .( ) 

 

پارتىء کۆمۆنیستەکانى کۆیە  لەدژى  بڕیارى کۆمەڵەى نەتەوە یەکگرتووەکان بوون کە 

دا ڕاگەیاند، هەربۆیە حکومەتى  1948/  5/  15دامەزراندنى  دەوڵەتى ئیسرائیلى لە 

ڵام لە ڕاستیدا پارتى پشتیوانى نورى سەعید بە ئاشکرا کەوتە دژایەتى کردنى کورد.) ( بە

 1948لە مەسەلەى  فەلەستین دەکردو کاتێک کە جەنگى  فەلەستین لەدژى ئیسرائیل ساڵى 

ڕوویدا، ژمارەیەک سەربازى کورد بەشدارى ئەم جەنگەیان کرد، لەوێ شەهید بوون، هەندێک 

 ( ). لەوانە خەڵکى کۆیە)**(بوون

 

لە کۆیە بەبەردەوامى لەژێر سانسۆرى سیخورانى هەرچەندە  ئەندامە بەرزەکانى پارتى 

حکومەتدا بوون،  بەڵام زۆر وریاء چالاکانە  کاریان دەکرد . چەندین نموونە 

لەبەردەستدان  کە وەک  بەڵگەنامە ئاماژە  بەم بوارە  دەکەن،  هەر بۆ نموونە : لە 

دا   1952/  7/  22( لە بەروارى  291/  305نوسراوەکانى وەزارەتى بەرگرى ژمارە ) د / 

ى 1941هاتووە " محەمەد زیاد ئاغا)***(خەڵکى کۆیەیە  کاتى خۆی هاوکارى  فتنەى ساڵى 

کردووە پەیوەندى بە )یونس سبعاوى( یەوە هەبووە بەهۆى حەمەد زیاد ئاغاو تاقمەکەى 

چالاکى شیوعى زیادى  کردووە،  زیاتریش لە یانەى فەرمانبەرانە،  کە بۆتە  بنکەى  

ان،  زۆر گوێ  لە وێستگەى مۆسکۆ ء ئازربیجان دەگرن") ( دەردەکەوێ کە میرى  لە سەرەکی

هەڵسەنگاندنى  بیرو بۆچوونى کاکە زیاد ئاغا بەهەڵە داچووبوو،  چونکە  ئەو  لە 

ڕێزەکانى  پارتى دیموکراتى کورد  کارى دەکرد، کەچى کاربەدەستانى میرى بە شیوعیان 

بەهۆى ئەوەبووە کە پارتى لەو سەردەمەدا هەڵگرى بیرى لەقەلەم داوە،   دیارە ئەمەش 

 .مارکسى بووە

 

دا . کۆنگرەى سێیەمى لە  1953کانونى دووەمى  26پارتى دیموکراتى کورد بەنهێنى  لە 

کەرکوک بەست، لەم کۆنگرەدا بڕیارى  گۆڕینى ناوى حیزب بۆ ) پارتى دیموکراتى کوردستان 

ەرکەزى هەڵبژێردرا کە بریتى بوون لە: ملا مستەفا ) _ عێراق ( درا، هەروەها لیژنەى م

سەرۆک (، میرحاج ئەحمەد، د. جەعفەر کەریم، ئیبراهیم ئەحمەد، نورى شاوەیس،  نورى 

ئەحمەد تەها،  عەلى حەمدى،  ڕەشید عەبدوالقادر،  جەلیل هۆشیار،  عەلى عەبدولڵا 

ەمەد)*( ئەمین مەعروف. پارتى )ئەندازیار(، جەلال تالەبانى،  عومەرمستەفا )دەبابە(، مح

لەم کۆنگرەیەدا  ڕێبازێکى  نیشتمانى پێشکەوتوخوازانەى چەپى گرتەبەر،  هەندێک مادەى 



لە بەرژەوەندى جوتیارو ڕەنجدەرانى کوردستان چەسپاند، وەک خەبات کردن لە پێناو 

سازى  چاکسازى ء جەخت کردن لەسەر خۆماڵىکردنء لەناو بردنى هەژاراىء بنیاتنانى پیشە

 ( ).قورسء زامن کردنى مافى ئۆتۆنۆمى بۆ کورد لە چوارچێوەى عێراقدابوء

 

شایانى باسە ململانێى  سیاسى لە نێوان  پارتىء شیوعى لە کۆیەدا  بەردەوام بوو، ئەوەى 

پەیوەندى بە پارتىیەوە هەبوو لەو سەردەمەدا، ئەوا تێبینى  ئەوە دەکرێت کە 

ونکە  نەیدەویست  قوربانى بە ئەندامء کادیرەکانى خۆى هەنگاوەکانى لەسەرەخۆبوون، چ

بدات  لە پێناوى هەندێک چالاکى  لاوازء بێ کەلکء دوور لە کوردایەتى، بەڵام بە 

پێچەوانەوە حیزبى شیوعى ڕێگەیەکى  توندڕەوانەى گرتبووەبەر هەر لە سازدانى 

ى  1953انوونى دووەمى خۆپیشاندانى)**(چەکدارى ء بەشدارى نەکردن لە هەڵبژاردنەکانى ک

ئەنجومەنى نوێنەران ) پەرلەمان ( ى عێراقدا،  ئەویش لە ڕێگەى کۆکردنەوەى خەڵک ء 

هێرش کردنە سەر سندوقى هەڵبژاردنەکان لەشارى کۆیە ء شکاندنیان.) ( لەو هەڵبژاردنەدا  

ئەم پارتى دیموکراتى کورد مەسعود محەمەدى وەک نوێنەرى خۆى لەشارى کۆیە پاڵاوتبوو. )

کارە بە فەرمى نەبوو چونکە پارتى مۆڵەتى کارکردنى نەبوو(. کاربەدەستانى میرى  بە 

هەموو  توانایەکیانەوە  هەوڵیان ئەدا  بۆ ئەوەى مەسعود محەمەد  لەم هەڵبژاردنەدا 

دەرنەچێت، هەڵبەت کاریان دەکرد بۆ دەرچوونى پاڵیوراوى خۆیان کە  )مەلا حەوێز ئاغا( 

موو ئەوانەشدا  مەسعود محەمەد توانى  سەرکەوتن بەدەست بێنى،  ئەمەش بوو.) ( لەگەڵ هە

هەڵوێستى خەڵکە دڵسۆزەکەى کۆیە  بەرجەستە دەکاتء لە هەمان کاتدا کاریگەرى پارتى 

لەسەر دیدو تێڕوانینى خەڵکى نێوچەکە بەدیار دەخات.) ( مەسعود محەمەد لەم بارەیەوە  

زیاتر ڕقیان  لە لایەنەکە ) پارتى ( بوو نەک   دەڵێت : " ڕابەرانى ئەم خۆپیشاندانە

حکومەت، ئەگینا لەبەرچى لە هەولێرو سلێمانى هەمان نمایشیان ئەنجام نەدا،  چونکە هیچ 

 ( ).پاڵیوراوێکى  خۆیان نەبوو

 

توێژەر واى بۆ دەچێ کەوا کۆیە تەنها شارێک بوو لە هەموو باشورى کوردستان کە 

ئاشکراى کوردى عێراق لە ڕێگەى هەڵبژاردن، دژى ویستى میرى  توانیبێتى لە هەموو خەباتى

نوێنەرى سەر بە پارتێکى نوێخواز بگەیەنێتە  پەرلەمان، لەکاتێکدا نوێنەرانى 

نێوچەکانى ترى کوردستان نەیان توانى نوێنەرى خۆیان بگەیەنێتە پەرلەمان، ئەمەش 

. بەڵام دەرچوونى نوێنەرى بەڵگەى ئەوەیە کە ئازادى لە پرۆسەى هەڵیژاردن دا نەبووە

کۆیە لە ئەنجامى هەوڵء تەقەڵایەکى چڕدا بوو، هەرچەندە کۆیە  لەوسەردەمەدا هەژاربووە، 

بەڵام کۆڵى نەداوەو خەباتى کردووە، ئەمەش تایبەتمەندى کۆیە نیشان ئەدا کە لە شوێنێکى 

 .تر ئەم دیاردەیە بەدى ناکرێت

 

رى  خەریکى  بەرزکردنەوەى ساڵا و کۆکردنەوەى  ئەندامانى حیزبى شیوعى لە کۆیە  بەزۆ

( کاتژمێر  بڕیارى   24بۆ  ماوەى  )   1953/    12/   15مۆرى  پەنجە  بوون ،   تا لە 

 ( ).مانگرتنیاندا،  بەمەبەستى  کردنەوەى   ڕێگەى)*(  نێوان  کۆیەوڕانیە

 

عى لەکۆیە، ئەوا چەندین سەبارەت بە هۆکارەکانى  ململانێى بەردەوامى نێوان پارتىو شیو

دیدو تێڕوانینى جیاواز هەن،  هەر بۆ نموونە  مەولود ژاکاو پێى وایە کە: ناکۆکیەکان 

لە ڕواڵەتدا زیاتر لەسەر ئایدیۆلۆجیاى  چینایەتى بووە، چونکە شیوعى خۆى بەڕابەرى 

تیارء کرێکارانء جوتیاران دەزانى، بەڵام پارتى خۆى بە پارتێکى جەماوەرى دەزانى کە جو

کرێکارو ووردە سەرمایەدارى  نیشتمان پەروەر لەژێر ئاڵایدا کۆ دەکردەوەو لەخۆ دەگرت، 

هەندێ جار ڕادەى ڕکابەرى  سنورى دەبەزاندو دەبووە مایەى  دروستبوونى 

شەڕو)*(پێکادان.) (  هەرکاتێک شتێکى لەم بابەتانە  ڕووى بدایە  ئەوا پیاوماقولانى 

ارتە  بەپەلە هەنگاویان بە ئاراستەى هێورکردنەوەو ئاسایى نێو  ڕێزەکانى  ئەم دوو پ

 ( ).کردنەوەى ڕەوشەکە دەنا

 

دا ڕاپەرینێکى جوتیاران لە نێوچەى دزەیى لە دژى دەرەبەگەکان  سەرى  1953لەنیسانى 

( گوندى گرتەوە لەوانە : قەزاى مەخمور، کۆیە. حکومەت  300( نێوچە ء ) 60هەڵدا، کە )

کە ئەم جوتیارانە  ڕاپەریوون لە دژى دابەش کردنى ئامێر بەسەریاندا،   واى نیشان ئەدا

بەڵام لە ڕاستیدا ناڕەزایى جوتیارەکان  لەسەر زەوت کردنى  زەویەکانیان بوو لەلایەن 

دەرەبەگەکانەوە،  حیزبى شیوعى  سەرکردایەتى  ئەم راپەرینەى دەکرد.) ( هەڵبەت )پارتى 

رى ئەم ڕاپەڕینەى دەکرد، ئەویش  لە ڕێگەى  نوێنەرەکەى دیموکراتى کوردستان (یش پشتگی

 ( ) .لە پەرلەمانى عێراق  کە مەسعود محەمەد بوو

 



دا  کونسلى ئەمریکا سەردانى کۆیەى کرد، داواى لە کەسایەتیەکانء پیاو  1954لەساڵى 

بە   ماقولانى ئەم شارە کردبوو، بۆ دانوسانء گفتءگۆ کردن لەسەر هەندێ مەسەلەى پەیوەست

ئایندەى  کوردەوە . کونسلى ئەمریکا ڕووى پرسیارى ئاراستەى ئامادەبووان کردو ووتى: 

"ئایا ئێستە کورد چى دەوێ ؟ مەلا حەوێز ئاغا هاتە وەڵام ووتى: کورد هیچى لە عەرەب 

کەمتر نیە، دەوڵەتى سەربەخۆى دەوێ" . لەڕاستیدا ئەمریکا تەنیا ئەو ڕاپرسیەى لە کۆیە 

ڵکو  لەزۆر نێوچەى ترى کوردستان ئەم کارەى ئەنجام دابوو بەمەبەستى نەکردبوو، بە

بەکارهێنانى دۆزى کورد وەک کارتێکى فشار  بەرامبەر  حکومەتى عێراق،  بۆ ئەوەى بێ 

ى بەغداد،  ئەگینا لەو سەردەمەدا  ئەمریکا هیچ  1955دوودڵى  بچێتە نێو پەیمانى 

لەبەرنامەیدا نەبوو گوێ بۆ داواکانى  گەلى بایەخێکى ئەوتۆى بەکێشەى کورد نەئەداو  

لە کۆیە گوێ بیستى    کورد شل بکات  . دواى ئەوەى لیژنەى ناوچەى حیزبى شیوعى عێراق

داواکاریەکانى شارى کۆیە بوون کە مافى سەربەخۆیى بوو بۆ کورد،  بۆیە  بەیانێکى 

و ڕاى گەیاند کە ناڕەزایى دەرکردو هێرشى کردە سەر ئامادەبووانى ئەم کۆبوونەوەیە

 ( ).ئەوان ڕازى نابن دەوڵەتێکى کوردى لەژێر چاودێرى ئەمریکادا دابمەزرێ

 

دا مۆرکرا،  هەریەک لە پارتىو شیوعى خۆپیشاندانی  1955کاتێک پەیمانى بەغداد لەساڵى 

جەماوەرى یان لە کۆیە دژى ئەم پەیمانە ئیستعمارى یە رێکخست.) ( جەماوەرى کۆیە 

ى پۆلیس وەستاو دواتر پۆلیس  کەوتە تەقەکردن  لە جەماوەرى ڕاپەڕیوو، ڕووبەڕووى هێز

ئەمەش بووە هۆى برینداربوونى ژمارەیەک لە خۆپیشاندەران، پیاوانى میرى دەیانویست بە 

بریندارى دەسگیریان بکەن، بەڵام جەماوەر توانیان ڕزگاریان بکەن.) ( لەمەش بترازێ 

دا  کە بۆ پشتیوانى کردن لەمیسر سازیان  1956لە  خۆپیشاندانى پارتىء شیوعى لە کۆیە

دابوو ژمارەیەک لە ئەندامە چالاکەکانى هەردولا گیران، کە هەندێکیان خەباتگێڕى پارتى 

بوون لەوانە: عومەر دەبابە،) ( هەروەها مەجید  ئاسنگەر کە بە فەرمانێکى کارگێڕى 

وێزرایەوەبۆماوەى ساڵێک بۆ ناوەندى ) ابن الربیعین ( لە موسڵ گ .( ) 

 

دا  1956ى تشرینى یەکەمى  9لەسەر ئاستى ناوخۆشدا کۆچى دواى شێخ مەحمودى نەمر لە 

هەستى مرۆڤى کوردى لە هەموو شوێنێکى کوردستان بە توندى بزواند،) ( هەرچەندە  

بارودۆخى سلێمانى لەو کاتەدا شڵەژابوو،  بەڵام ئەمە ڕێگر نەبوو لەبەشدارى کردنى 

ى کورد لە کەرکوکء هەولێرو کۆیەء نێوچەکانى تر لە پرسەى شێخى نەمردا، چەندین شاند

تەنانەت  شاندێکى هاوبەش لە هەولێرء کۆیە بە دەستپێشخەرى پارتى دیموکراتى  کوردستان 

لە بەغداد پێکهات،  کە توانیان سەردانى شێخ مەحمود بکەن )لەو کاتەى کەلە نەخۆشخانەى 

شێخ مایەوە تا کۆچى دوایى کردنى، دواتر لەگەڵ تەرمەکەى  بەغداد( بوو،  ئەم شاندە لاى

 ( ) .هاتنە سلێمانى و لەء بارودۆخە ناهەموارەدا بەشدارى ناشتنیان کرد

 

لاوانى کۆیە بەردەوام  بوون لەدرێژەدان بە خەباتى ڕەواى خۆیان  دژى هەموو ئەو 

ان کە بەردەوام لەدژى پیلانانەى کە حکومەتى عێراق ء دەوڵەتە داگیرکەرەکانى کوردست

دۆزى ڕەواى کورددا خەریکى نەخشە دانان بوون، ئەوەى پەیوەندى بە )کۆیە( وەبێ، ئەوا 

هەندێ زانیارى لەسەر ئەو کۆبوونەوە نهێنیەى کە لە چنارۆک ئەنجام درابوو دەخەینە 

ڕوو، لەو نوسراوەى حکومەتدا هاتبوو: " دوابە دواى هەردوو نوسراوى نهێنیمان ژمارە 

،  هەندێ زانیاریمان بۆ هاتووە  کە ئاماژە بە 1957/  7/  28و  23( لەبەروارى 94،114)

لەنێوچەى چنارۆک   1957ى تەمموزى 23بەستنى  کۆبوونەوەیەک دەکات کە لە  لەبەروارى 

( کەسەوە کە سەر بە پارتی دیموکراتى کوردن   25سەر بەقەزاى کویسنجق  لە لایەن ) 

رێکى پۆلى پێنجەمى  ئامادەیى  لە کۆیسنجق  هۆنراوەیەکى  ئەنجامدراوە،  خوێندکا

بەزمانى کوردى خوێندۆتەوە،  دواتر مەجید ئەحمەد ئاسنگەر ) مامۆستا لە دواناوەندى 

موسڵ (  ووتارێکى پێشکەش کردووە،  زیاتر ووتارەکانیان دەربارەى نەمانى حکومەتى 

ەیمانى بەغداد،  باسیان لە ئاستى پێشوو بووە،  هێرشیان کردۆتە سەر حکومەتى ئێستەو پ

زانست کردووە لەنێو کوردانء پەیداکردنى پەرتووک بەزمانى کوردى .... دواتر محەمەد 

سادق  وێنەى مەلا مستەفاى بارزانى بەسەر ئامادەبووان  دابەش کردووە،  کە بەجلى 

یەک لە سەربازىیەوە بووە، چوارچێوەکەى بریتى بووە لەنەخشەو ئاڵاى کوردستان،  هەر

( فلس کەمتر نەبووە، بەنیازن 250ئامادەبووان بڕێک پارەیان بەخشیوە کەلە )

کۆبوونەوەیەکى تر سازبکەن کەتیایدا پارێزەر عومەر مستەفا ناسراوبە )دەبابە ( 

 ( ).(... ئامادەبێ

 

بێگومان بەڵگەنامەى تر زۆرن کە حکومەتى عێراقء کاربەدەستانى بەردەوام چاودێرىء 

وونى ئەندامە چالاکەکانى پارتى دیموکراتى کوردستان لە کۆیە، بوون، بۆ بەدواداچ



ى 5بەدیارخستنى ڕووى ڕاستى ئەم چالاکیانە دەقى بەڵگەنامەیەکى تر دەخەینە ڕوو کە لە 

دا دەرچووە،  لەوێدا هاتووە : " لەئەنجامى لێکۆڵینەوەى نهێنیمانء پەیوەندى  1957ئاب 

ەین کەوا لەو ڕۆژانەى دوایى ناوى مەلا مستەفاى بارزان کەسێتیماندا، تێبینى ئەوە دەک

 ( )."بۆتە وێردى سەرزمانى  بەشێک لەلاوانى پارتى دیموکراتى  کورد

 

توێژەر پێى وایە کە مێژووى سیاسى لەم قۆناغەدا  بریتى بووە لە مێژووى ململانێى 

ەخواز لەلایەک، بەردەوام لەنێوان ڕۆلەکانى گەل  لەگەڵ دەسەڵاتدارانى حکومەتى کۆن

ململانێى پارتە نیشتمان و نوێخوازەکانى سەر گۆڕەپانى نێوچەکە کە پارتى ء شیوعى بوون 

لەلایەکى تر، هەر دووپارت  ڕۆلى کاریگەریان لەسازدانى خەڵک  بەئاراستەى وەدیهێنانى 

ئامانجە نیشتمانیەکانء نواندنى هەڵوێستى بوێرو دروست  لە ئاست ڕووداوە نێوخۆو 

ىیەکاندا هەبووە. سەنگء قەبارەى شارى کۆیە لە پەنجاکاندا گەیشتە ڕادەیەک  کە دەرەک

بنکەى  لقى پارتى لە کۆیە بوو کە دەبوایە لە هەولێر بووایە، ئەمەش لەبەر بوونى 

ژمارەیەکى بەرچاوو خەڵکى کاراى کۆیە لەنێو سەرکردایەتى پارتیدا. بەڵام کۆمۆنیستەکان  

ن لەسەر گۆڕەپانى نێوچەکەدا هەبوو کەچى شوێنى شیاوى خۆیان هەرچەندە ڕۆلى چالاکانەیا

وابەستەى کارى  وەرنەگرت لەبزووتنەوەى ڕزگاریخوازى گەلەکەماندا، چونکە لەوکاتەدا

پەیوەند کراوى حیزبێکى سەرانسەرى عێراقى بوون کە خۆیان بەبەشێک لە بزووتنەوەى 

ەهەمان کاتدا  شیوعیەکان  خۆیان عەرەبء عێراقیش بە بەشێک لەووڵاتى عەرەب دەزانى، ل

 .بەدۆستء هاوپەیمانى نەک بەشێک لە بزووتنەوەى گەلى کوردستان دەزانى

 

  

 

  

 

 باسى پێنجەم: ڕۆلى ڕۆشنبیرانى کـۆیە  لـە  بـوارى زانستىء کولتورىء  کــۆمەڵایەتیدا

 

رێتى خۆیان ژمارەیەک لە خوێندنگە ئاینىیەکان  لەکۆیە  توانیان پارێزگارى لەنە

لەبوارى زانستدا بکەن،  ئەمانە بوونە مەڵبەندێکى  گرنگ لە پێگەیاندنى  دەستەى 

ڕۆشنبیرى کورد، کە گۆشکرابوون بەهەندێ بنەماى فیکرىء نەتەوەیى. هەڵبەتە خوێندنگەى 

فەرمى بەشێکى گرنگ بوو لە بوارى پێگەیاندنى ئەو گرووپە ڕۆشنبیرەى کۆیەدا، هەرچەندە 

لەکەمءکوڕى،  بەڵام  بەشداریەکى  کاریگەرانەى لە پێشخستنى پرۆسەى  بەدەر نەبوو

خوێندندا  لەسەردەمى فەرمانڕەوایەتى پاشایەتى عێراقدا هەبوو.) ( هەربۆ نموونە لە 

 143دا  ژمارەى ئەو کەسانەى تواناى خوێندنەوەیان هەبوو ) 1957نێو شارى کۆیە لەساڵى 

( کەس بوون،  ژمارەى  1593ء نوسینیان هەبوو ) ( کەس بوون،  ئەوانەى تواناى خوێندن

( کەس بوون،  ژمارەى دەرچووانى ناوەندى  220دەرچووانى قۆناغى سەرەتایىء هاوتاکانى )

( کەس 32( کەس بوون،  هەڵگرانى  بڕوانامەى زانکۆ )  134ء دواناوەندى )  بوون،   

مۆڵەتى زانستى ئاینى باڵا  ( کەس بوونء هەڵگرى 5هەڵگرانى بڕوانامەى دواى بکالۆریۆس ) 

 ( ).تەنها یەک کەس بوو

 

توێژەر پێى وایە  کە بوونى ئەم ژمارە بەرچاوە لە دەرچووانى ناوەندىء دواناوەندىء 

زانکۆ لەشارى کۆیە  لەو سەردەمەدا،  پێویستى بە هەڵوەستەیەکى تایبەت هەیە، چونکە 

شنگدارى دەخاتە ڕوو،  هەرچەندە بڕى ئەم ژمارە لەچاو قەبارەى شارەکە،  ڕووى گەشء پڕ

ژمارەکە کەمء بەپێى پێویست نەبوو بەڵام بۆ ئەوسەردەمە زۆر بوو گەر بەراوردى بکەین 

لەگەڵ شارەکانى تر، دیارە خراپى بارى ئابوورى ڕۆلى لەم بوارەدا هەبووە، چونکە  

زۆر   تەنها کوڕى بنەماڵە هەبووەکان لە تونایاندا بوو خوێندنى زانکۆ تەواو بکەن،

بەدەگمەن خوێندکارى هەژار توانیویەتى خوێندن تەواو بکات، ئەگەر ژمارەیەکیش  

توانیبیتیان،  هەڵبەتە بەهۆى ئەو هاوکارىو کۆمەکانەوە بووە کە کەسایەتیە مرۆڤ دۆستء 

 . خێرخوازەکانى کۆیە  پێشکەشیان کردوون

 

لەسیەکانء چلەکانى سەدەى  ژمارەیەکى بەرچاو لە خوێندکارانى کۆیە توانیان کۆلیژى ماف

بیستەمدا تەواو بکەن، دواتر پارێزەرو ئیدارى ناوداریان لێ هەڵکەوتء توانیان ڕۆلێکى 

کارا لە بزووتنەوەى ڕزگاریخوازى کوردا ببینن. لەوانە مەسعود محەمەد، عومەر مستەفا، 

ەرچووى بەشى جەلال حسامەدین نورەلڵا تالەبانى )مام جەلال(، هەرچەندە ژمارەیەک لەوانە د

زانست بوون، بەڵام کۆلیژى مافیان هەڵبژارد، ئەمەش پەیوەست بوو بەکێشەى کۆمەڵء 

خەڵکەوە،  زۆربەیان لە سەنگەرى بزاڤى نەتەوەیىء نیشتمانىء گەلە چەوساوەکەیان بوونء 



لەسەر هەڵوێستى کوردایەتیان ژیانێکى سەختیان بەسەر برد . هەندێکى تر لەو 

ەکانى کۆمەڵەو پارتە سیاسیەکانى سەر گۆڕەپانى کوردستانء عێراق ڕووناکبیرانە لە ڕیز

کاریان دەکرد، لەوانە عەلى عەبدولڵا کە ئەندازیار بوو،  هەر لەنێو  خوێندکارە 

کۆیىیەکاندا  پزیشکى بەناوبانگى لێ پەیدا بوو، وەک دکتۆر ) ڕەفیق تاهیر چەلەبى( کە 

ەڵگەنامەکانى بەریتانیا ئاماژە بە ڕۆلى خاوەنى هەستێکى بەرزى نەتەوایەتى بوو، لە ب

کەسایەتى  لەڕووى چالاکىء کارى پارتایەتىیەوە کراوە،  بەتایبەتى لەنێو پارتى )هیوا 

 ( ).(دا

 

هەردوو هۆنەرى شۆرشگێر دڵدارء دلزار)*(  و کاریگەرى فکرى)**(ء سیاسیان لە سنورى 

دێک کەسایەتى تر لەبوارى  کۆیە و دەوروبەرەکەى  تێپەڕى کرد.) ( جگە لەوانە هەن

ئەدەبء ڕۆژنامەوانىدا  کاریان دەکرد،  ڕۆلى باشیان لە پێگەیاندنى نەوەى نوێ بەبیرى 

( . لە خوێندنگە  1967 – 1909نەتەوایەتى هەبوو، وەک زەکى ئەحمەد هەنارى ) 

 ئاینىیەکانیشدا ژمارەیەک  کەسایەتى  ڕوناکبیر بەدیارکەوتن کەسەر بە دەستەى خوارەوەى

کۆمەڵگەى کوردەوارى بوون،  دواتر ئەمانە بوونە کەسایەتى ناودار لەبوارى جوڵانەوەى 

 ڕزگاریخوازى نەتەوەیىء کۆمەڵایەتىدا، لەوانە: مەلاحەمەدەمین ئەحمەد سوێرەرەیى

 

 ( ).کەنازناوى هۆنراوەیى  )حەزین( بوو (1963–1915)

 

ە رۆشنبیرانە بەگشتى  لەشاردا بووەو لێرەدا دەردەکەوێ کە  مەڵبەندى چالاکى  ئەو دەست

زۆر بەدەگمەن گەیشتبووە لادێکان، چونکە هەلومەرجى ئابورى و ڕۆشنبیرى خەڵکى لادێ لەبار 

نەبوو کە بتوانن لە سایەیدا پەرە بە تواناکانى خۆیان بدەن، ئەگەر کاریگەرى بیرى 

لى خۆى هەبووە . لەو چەپیش لەسەر لادێ لاوازبووبێ ئەوا هۆکارى ئاینیش لەم بوارەدا ڕۆ

ماوەیەدا ئەوانەى نوێنەرى کۆیە بوون لە پەرلەمانى عێراقدا، هەموویان خەڵکى شارى 

کۆیە بوون ء لەهەمان کاتیشدا ببوونە  نوێنەرى لادێکان  بەمە سەنگء ڕۆلى شارى  لەسەر 

 . حسابى لادێ زیاد کرد

 

تى خۆى  هەیە،  کە لە گوندى لەبەر ئەوە کۆیە شاربووە،  خەسلەتى شاریش  یاساى  تایبە

جیا دەکاتەوە،  شار بەماناى خوێندەواربوونى دامء دەزگەى هەمەجۆر دێ، بۆیە ئەدەبء 

هونەر لەم کەشء هەوایەدا نەک دێتە بەرهەم  بەڵکو دەگاتە ڕادەى داهێنان،  شار بەو 

ێىء واتایە دێ کە هزرو دیاردە ئەدەبىء هونەریەکان سەر هەڵدەدەنء دەکەونە  ململان

پێشبڕکێ،  لەهەر شوێنێکییش ململانێ هەبوو، ئاستى ڕووناکبیرى گەشە دەکات،  بۆنموونە 

لە کۆیە لەبەر ئەوەى ماکى ململانێى دژ بە کۆنەخوازى لەپێش حاجى قادرەوە هەبوو،  

لەبەر ئەوە جۆرى ئەدەب لە هۆنراوەى کلاسیکىء ناوەرۆکى غەزەلء پیاهەڵدانى سوفیەت 

 ( ).دەرچووە

 

ە لە کۆنەوە شارى ئەدەبء هونەرو وێژەى کوردى بووە، ژمارەیەک هۆنەرى بەناوبانگى کۆی

تێدا  هەڵکەوتووە، لەوانە : راجى، دڵدار،  عەونى،دلزار،  ووردى، مەلاکەریم 

مونتەزەرى، عەبدولرەزاق بیمار، کەمال غەمبار،  زەکى هەنارى،  سامى عەودال، 

کەریم شارەزا،  مەجید ئاسنگەر، سەید ئیبراهیم   مەلامحەمەد )دلاوەر(،  رۆستەم حەوێزى،

 ( ).)برژاو(، خالد دلێر،  خوشکە فریشتە،  عوسمان مستەفا  خۆشناو

 

گەر بەراوردێکى ئاغاو مەلاکانى شارى کۆیەء شارۆچکەکانى دیکەى کوردستان بکەین، زۆر بە 

ەردەوام باسیان ڕاشکاوانە ئەو ڕاستىیە دەبینین کە ئاغاو مەلاکانى ئەو شارۆچکانە ب

لەداهاتء بەروبوومى دانەوێلەو کارى خواپەرستى کردووە، کە بەپێچەوانەوە ئەوانەى کۆیە 

بەردەوام باسى هونەرو ئەدەبى کوردیان کردووە، زۆربەى مەلاکانیش هۆنراوەکانى حاجى 

قادرى کۆیىیان  لەبەر کردووەو لەگەڵ هەندێ لەهۆنراوەکانى ) سالم( دا،  ئەم کەشء 

ە کاریگەرى زۆرى لەسەر شارى کۆیە ءدەوروبەرەکەى هەبووهەوای .( ) 

 

لەبوارى هونەریشدا ململانێى دیوەخانەکان کە کۆڕى گۆرانىء ئاهەنگء بەزمى شەوانى تێدا 

ئەنجام ئەدرا، بۆیە دەبینین هونەر گەیشتە ئاستێکى  پێشکەوتوو، بەڵام ئەوەى پێوەندى 

ەستە و   ئاوازى شار بوارى نەدا حەیران بگاتە بەحەیرانى لادێ وە بێت  ئەوا مەقامء ب

نێو شار،) ( دیارە کۆیە خاوەنى سروشتێکى  جوانء شارى مەشخەڵانء سروودى ئاگرین و 

ئاوازى بەسۆز بووە.) ( ئەم شارە  کانگەى گۆرانیبێژى ڕەسەنء دەنگ خۆش بوو، بەهەواى 

نگ خۆشى تیادا سازگاروسروشتە دڵڕفێنەکەى ءچیا ڕەنگینەکانى، هونەرمەندى دە



هەڵکەوتووە، لەوانە  مەلا ئەسعەد، سێوە، حەمەدەمین عباس، وەستا باقى، دەوێش سمایل،) 

( حەنیلە خڕە، پوتێ )پوتە(، مەلا کۆرە، حوسەى عەبە  تۆز،  ئەحمەد حەمە مەلا،  حاجىیە 

 ( ).گەورە، خەلەف چار چاو، تاهیر تۆفیق، ئەمین عەلى سەمەنى

 

هەندێک لە گازینۆکان بوونە هەوارى بەشێکى زۆر لە ئەدیبء  جگە لەوە هەر لەکۆیە

هونەرمەندان، لەوانە: ئەحمەد دلزار، دڵدار، جەلال جۆبار، سامى عەودال، تاهیرحەوێزى، 

 ( ).بەتایبەتى گازینۆى )حەمە گەمحان(

 

کەوتە کار، هونەرمەند تاهیر  1939/  2/  12کاتێک کەبەشى کوردى لە وێستگەى بەغدا لە 

ۆفیق دەستى کردە بڵاوکردنەوەى گۆرانیەکانى، کە بریتى بوون  لە )لەگوڵێ لە سورە ت

گوڵێ،  کراس زەردێ( ئەمەش  پاڵى بەسەدان خەڵکەوە نا کە ڕوو لەم گازینۆیە بکەن،  

 ( ).بەمە کاریگەرى زۆرى  لەسەر دڵء دەرونى  خەڵکى ئەم شارە  ئەدەب دۆستە هەبوو

 

گۆرانى ء مەقاماتى  ڕەسەنى  کوردەوارى،  مۆسیقاو جگە لە هۆنراوە،  هونەرو 

گۆرانیەکانى کۆیە  لە کوردستاندا  دەنگى دابوەوەو،  دەکرێ  لەگەڵ ئەو بۆچوونانە 

دابین کە دەڵێ " گۆرانیەکانى مەڵبەندى کۆیە  لە سابڵاغء سەردەشتەوە لەدایک بوون، 

بووە هەوێنى  لەدایک بوونى  بەڵام لە کۆیە لە زاخ دراون "،  ئەم بزووتنەوە هونەرىیە 

دا،  لەسەر دەستى مامۆستا باکورى،  کە بە  1957تیپى مۆسیقاى باواجى  لە ساڵى 

دووەمین  تیپى هونەرى لە دواى تیپى مەولەوى لە سلێمانى دادەنرێ، کە توانیویەتى 

 خزمەتێکى گەورەى هونەرو فۆلکلۆرى کوردى بکات و بەدەیان چالاکى لە شارو شارۆچکەکانى

کوردستان ئەنجام بدات.) ( مامۆستا باکورى خولێکى ڕاهێنانى فێربوونى مۆسیقاى لەساڵى 

دا لەشارى کۆیە کردەوە . سەرەتا تیپەکە لە سەردار ئەحمەد، عەونى عەلى، دواتر  1958

 ( ).نەشئەت عەبدولرەحمان پێک هاتبوو

 

وونەتە وێردى سەر زمانى شاعیرانى کۆیە خاوەنى کۆمەڵێک سرودى نیشتمانىء نەتەوەین کە ب

خەڵکى کوردستان، لەوانە  سرودى )ئەى ڕەقیب( ى دڵدار، سرودى )ئەى شەهیدان ئەى 

شەهیدان نامرێ ناوو نیشانتان(ى محەمەد تۆفیق ووردى، سروودى )پێشمەرگەى بە هەڵمەتین 

پاڵەوانى میللەتین(ى خالد دلێر، سرودى )دارى ئازادى بەخوێن ئاو دەدەین( ى ئەحمەد 

لزار، سرودى )هێزى گەل هێزى خەباتء ڕاپەرین(ى کەریم شارەزا، سرودى )کوردستان چەند د

شیرینە(ى جەلال جۆبار و هىتر .... کە دواتر ئەم سرودانە ئاوازیان بۆ دانراو لەلایەن  

کەسانى دەنگ خۆشەوە ووتراونء کەوتنە سەر زارى ژمارەیەکى  یەکجار  زۆرى خەڵکى 

 ( ).کوردستان

 

ى پەیدا بوونء بەدیارکەوتنى ئەم ژمارە زۆرە لە شاعیرو ئەدیبء هونەرمەندو هۆکار

سەرکردە لە کۆیە دەگەڕێتەوە بۆ ئەوەى کۆیە گۆڕەپانى ململانێى  نێوان هزرەکان بووە، 

ململانێى پێشکەوتووخوازو کۆنەخواز، خوێندەوارو نەخوێندەوار، جگە لەوانە هەڵکەوتەى 

بێتە سەنتەرى پەیوەندى بازرگانى نێوان موکریانء هەولێرو جوگرافى شارەکە واى کردووە ب

کەرکوک ء بەرەو خوارتر. کۆیە لە  دەقە فۆلکلۆریە کۆنەکاندا هاتووەو لەگەڵ شارەکانى 

دیار بەکر و حەلەب بەراوورد کراوە، جگە لەوانە  ئەم شارە بنکەى زانستء زانیارى 

ڕاکێشەکەى، هەموو ئەمانە نهێنى بووە، دیمەنە جوان و دڵڕفێنەکانىء سروشتە سەرنج 

پەیدابوونى ژمارەیەکى زۆر لە شاعیرو هونەرمەندن لە کۆیە.) ( تەنانەت کاتىخۆى حاجى 

 ( ).قادرى کۆیى لە زۆربەى هۆنراوەکانیدا  ناوى شارى کۆیە دەهێنێ

 

لە سیەکانى سەدەى بیستەمدا  بایەخ  بەکارى شانۆگەرى  لە کۆیە دراوە،  زیاتر 

انیان لەنێو قوتابخانەکان ئەنجام ئەدا، کە زۆربەى بابەتەکانى دەربڕى هەستى چالاکىیەک

دا شانۆگەریەک  پێشکەش کرا لە  1957نەتەوایەتى ء چەوسانەوەى کورد بوو. بەڵام لە ساڵى 

کۆیە لەژێر ناوى )شۆڕشگێرێکى ئێران(، تیایدا  بۆ یەکەم جار  کچێک  بەنێوى )خەییریە 

شانۆ و ڕۆلى کچە شەهیدێکى بینى، ئەم کارە خاڵێکى وەرچەرخان  عەبدولرەحمان( هاتە سەر

بوو و زەمینەى خۆش کرد بۆ کچانى ئەم شارە کە بەشدارى کاریگەرانە لە چالاکىیە 

 ( )هونەریەکان بکەن،

 

خەڵکى کۆیە زۆر ئارەزوویان لە گەشتء سەیرانە، سروشتى جوانى کۆیەء دەوروبەرىء چیا 

ء باواجى بەجارێ سەرەنجى خەڵکى ڕاکێشابوو.) ( جگە لە بوونى ڕەنگینەکانى هەیبەسوڵتان

چەند نێوچەیەکى دڵرفێن  لەوانە چنارۆک)*(،  وەک دانا عەبدولمەجید جەلیزادە لە باوکى 



بیستووە، کەوا عوسمان پاشاى بابان بۆ ماوەیەک لە چنارۆک نیشتەجێ بووە،  تا ئیستە 

تیە دەکەن وەک )سولى پاشا( کە مەبەستى نێوى  هەندێ جێگەى ماوە کە ئاماژە بەو ڕاس

عوسمان پاشایە، )سولى پیرێژن( مەبەستى  دایکى عوسمان پاشایە، )کانى خاتوون( مەبەستى 

 ( ).لەو کانیە بووە  کە هاوسەرى عوسمان پاشا تێدا کاتى پشودانى خۆى بەسەر بردووە

 

ان خراپ بووە، بەڵام  توێژەر پێى وایە  کە هەرچەندە  ئاستى ئابورى کۆیە لە پەنجاک

ئەمە ڕێگر نەبووە لەبەردەم  بەدیارکەوتنى  ژمارەیەکى بەرچاو  لە شاعیرو ڕوناکبیر، 

کە هەمیشە خولیاى ڕزگارى کورد بوون. جگە لەوە دیمەنى جوانء ڕازاوەى کۆیە واى کردووە 

هەستى ناسک  بەرەو گوڵزارى شیعرو ئەدەب ببزوێنێت، دیارە سروشت کاریگەرى لەسەر 

 .لەدایک بوونى هۆنراوەو تەقینەوەى کانى بەهرەو هۆنینەوەى هەیە

 

بارى ئابورى دانیشتوانى باشورى کوردستان لە چلەکان ء پەنجاکاندا زۆر  خراپ بوو، 

ئەمەش بەهۆى ئەو سیاسەتە چەوتە نەخشە بۆ داڕێژراوە بووە کە  حکومەتە یەک لەدواى 

کى کوردستان پەیڕەویان کردووە، هەر بۆ یەکەکانى عێراق  بەبەردەامى بەرامبەر خەڵ

نموونە، کاربەدەستانى میرى  هەوڵیان داوە کە ئامێرى کشتءکاڵى نوێ بە دەست جوتیارى 

کوردى نەگات. جگەلەوە هانى چینى دەرەبەگیان داوە کە باجء سەرانە لە جوتیاران 

.) ( هەڵبەتە بستێننء تەنانەت زەوىیەکانیشیان زەوت بکەنء بەنێوى خۆیان تۆمارى بکەن

ئەم سیاسەتە نارەوایە کاریگەرى خراپى  لەسەر ژیانى چینێکى گەورەى کۆمەڵى کوردەوارى 

جێهێشت، کەدواتر دووچارى هەژارىء دواکەوتن بوونەوە. وێراى ئەمانەش کاربەدەستانى 

میرى بوارى خوێندنء تەندروستى ء ئاوەدان کردنەوەشیان بۆ هەمان مەبەست  فەرامۆش 

دواتر شوێنەوارى خراپى لێ کەوتەوەکردبوو کە  .( ) 

 

هەڵبەت  پەیڕەوکردنى ئەو سیاسەتە نارەوایە بەرامبەر گەلى کوردستان  لە چوارچێوەى 

پیلانێکى داڕێژراوبووە، بێگومان کاریگەرى خراپى لەسەر بارى ئابورى  دانیشتوانەکەى 

ەوە، هەوڵیان داوەو هەبووە. بەڵام وێراى ئەوهەژاریەو نەبوونیەى کە دووچارى بوونەت

زیاتر لەجاران کاریان کردووەودرێژەیان بەخەباتى ڕەواى خۆیان داوەو بەشدارى 

کاریگەرانەیان لە بزاڤى ڕزگاریخوازى کورد کردووە. ژمارەیەک لە کەسایەتیەکانى کۆیە 

لەپلەى سەرکردایەتى پارتە سیاسیەکانى سەر گۆڕەپانى کوردستانى عێراق  بوون،  ڕۆلى 

لە سازکردنى جەماوەر بۆ مانگرتنء خۆپیشاندان بینىکارایان  . 

 

شایانى باسە لەدواى دروستبونى دەوڵەتى عێراق بە بەردەوامى بەربەرەکانێى کۆیە کراوەو 

بایەخى پێ نەدراوە، هەربۆیە بووژانەوەى  بەخۆوە نەبینیوە، بەڵام شارێکى زیندوو و 

ى  نەچۆتە ژێر رکێفى دەسەڵاتدارانەوە،  چراى داهێنانء ڕووناکبیرى بووە، هەروا  بەسانای

بۆیە هەمیشە  بەچاوى دوژمن  سەیرى کراوە.) ( چونکە هەمیشە  لەبەرەى ئۆپۆزسیۆندا 

بووە، ئەمەش ئەوەندەى تر ڕقء کینەى  لێپرسراوانى زیاد کردووەو خراپ بەسەر کورد 

 ( ).شکاوەتەوەو خەڵکەکەى باجەکەى داوە

 

کە وەزیرى ناوخۆى عێراق بوو، سەردانى کۆیەى کردبوو،  دا سەعید قەزاز1956لەساڵى 

دانیشتوانى ئەم شارە داوایان لێ کردبوو کە زەویان بەسەر دابەش بکات، ئەویش بۆ ئەم 

 مەبەستە ) گردى جولەکان (ى دیارى کرد، خەڵکى کۆیە ناویان لەم گەڕەکە نوێیە نا

 

(*))سەعیداوا ( سەعید قەزاز هەر لەم سەردانەدا (، دواتر  نێوەکەى بوو بە )سەرباغ(.) 

چاوى بە عومەر دەبابە و عەلى عەبدولڵا کەوتبوو، سەبارەت بە سیاسەتء مەسەلەى 

کوردایەتى دوابوون و دوواجار سەعید)**( قەزاز  داوایان لێ دەکات  کە ئەگەر ئەوان 

وک  لەوێ بەڕاستى کوردایەتى دەکەن با خەڵکى خۆیانء لایەنگرانیان هان بدەن بچن بۆ کەرک

 ( ).نیشتەجێ بنء ئیشء کاریان بۆ دابین بکەن

 

توێژەر لەو باوەڕدایە کە لە قسەکانى سەعید قەزازدا ئەو ڕاستىیە بەدەردەکەوێ کە 

ڕژێمى بەغدا نەخشەیەکى داڕێژراوى  لەسەر ناردنى هۆزە عەرەبەکان بۆ نێوچەى کەرکوک 

کارەى بە هەڕەشە لەسەر ئایندەى  هەبووە،  ئەویش لەڕووى هەست بە کورد بوونیەوە  ئەم

سیاسى کورد زانیوە، هەربۆیە سەرکردایەتى بزووتنەوەى ڕزگاریخوازى کوردى لەم 

مەترسیانە ئاگادار کردۆتەوەو هانى داون خەڵکى کورد ڕەوانەى ئەم نێوچانە بکەن، بەلاى 

ڵاتیەکى سەعید قەزازەوە ئەوە گرنگ  بووە، کە کورد لە زێدى بابء باپیرانىدا وەک هاوو

ئاسایى بژین. جگە لەوانە تێروانینى  حکومەتە یەک لەدواى یەکەکانى عێراق بەدیار 



دەخات کە بەبەردەوامى خەریکى جێبەجێ کردنى پرۆسەى بە عەرەب کردن بوون، بەڵام بە 

 .ڕووکەشى داواى برایەتى  کوردو عەرەبء یەکێتى خاکى عێراقیان کردووە

 

وە،  ئەوا پێوەندى)*( خەڵکى کۆیە  لەگەڵ  جولەکەو  لەڕووى پێوەندى کۆمەڵایەتىیە

دیانەکاندا زۆر باش بووە.) ( هەر لەو بارەیەوە جەلال جۆبارى شاعیر  توانى  شانەیەکى 

ڕێکخستنى پارتى دیموکراتى کورد لەنێو جولەکەکاندا دروست بکات، کە بریتى بوون لە 

کوڕى سەلمان جاتان.) ( توێژەر پێى هەریەک لە سدیق لاولاو، عەبدى شەنتۆ، ئیسحاق نیزرى 

وایە  کە بەشدارى کردنى ژمارەیەک لە جولەکەکانى کۆیە  لە نێو خەباتى پارتێکى کوردى 

وەک پارتى دیموکراتى کوردستان، خۆى لەخۆیدا  ئاماژەیەکى ڕاستء ڕەوانە لەسەر 

نە بە بڕوابوون بە خەباتى بزووتنەوەى  ڕزگاریخوازى کوردء خۆبەستنەوەى چارەنوسیا

ئایندەى سیاسى گەلى کوردەوە، هەرچەندە ژمارەى جولەکەکانى کە هاتنە نێو ڕێکخستەکانى 

پارتى بە ژمارە کەم  بوون بەڵام دەسپێکێکى باش بوو بۆ فەرامۆش نەکردن و پەراوێز 

 .نەکردنى ڕۆلى جولەکەکانى نێو شارى کۆیەدا

 

مێژوو بەدیاردەیەکى  شارستانى  لە ڕاستیدا بوونى جولەکەو دیان  لەکۆیە  بە درێژایى

دەژمێردرێء بەڵگەى  چەسپاندنى یاسایە  لەکۆیە کە دوورە لە ژیانى  دەمارگیرى 

هۆزایەتى، چونکە ژیانى ئەم کەمایەتیە ئاینیانە لەنێو کۆمەڵگەیەکى عەشائرى داخراودا 

ائیل )*( دا تێکراى جولەکەکانى کۆیە ڕەوانەى ئیسر1951-1948ئەستەمە.) ( لە ساڵانى 

کران،  ئەمەش  کاریگەرى خراپى لەسەر بارى ئابورى کۆیەدا هەبوو، چونکە ئەوانە خاوەنى 

سەرمایە بوونء جگە لەوەش شارەزاو پسپۆر بوون  لەبوارى پیشەگەرى. بەڵام دیانەکان 

 ( ).هەندێکیان لە کۆیە مانەوە و ژمارەیەکى بەرچاویشیان ڕوویان لەکەرکوک ء بەغدا کرد

 

ى کۆیە زۆر شانازى بەوە دەکەن  کە ) کۆیی ( ین،  ئامادەی هەموو هاوکاریەکن  خەڵکى شار

لەگەڵ  یەکتردا، بەتایبەتى ئەگەر لەکۆیە دوورکەوتنەوە ئەوا دروشمى )کۆیایەتىو 

خۆیایەتى( بەرجەستە دەکەن، بەڵام لەناو خودى شارەکە زۆر بەکەمى ئەم دروشمە پراکتیک 

ایەتى مرۆڤ دۆستء خێرخوازى لێ هەڵکەوتووە، کە دەکەن. لەم شارەدا چەندین کەس

توانیویانە  ڕۆلى مرۆڤانەو کوردانەى خۆیان بسەلمێنن، لەوانە: ئەندازیار )ڕەشید عارف 

سەقا( کە لە ساڵانى سیەکانء چلەکانى سەدەى بیستەمدا ژمارەیەک کەلوپەلى بۆ 

وەمدا کاتێک کە خوێندکارانى کۆیە  دابین کرد. جگە لەوە لەدواى جەنگى جیهانى دو

گۆڤارى گەلاوێژ لەبەر کەم دەرامەتى، دەهات لە دەرچوون بوەستێ، ئەم کەسایەتیە کۆمەکى 

کردووە، بەمەش توانى وابکات کە گۆڤارەکە بەردەوام لە خزمەت کردنى بابەتى ڕۆشنبیرىء 

فەرهەنگء ئەدەبى کوردىدا  بێت.) ( ئەو کاتەى ڕەشید عارف سەقا لە یانەى سەرکەوتن 

ى دەکرد،  ڕۆلێکى باڵاى لە پێشکەش کردنى یارمەتى دارایى بۆ ئەو خوێندکارە کوردانە کار

 ( ).بینى کە لە بەغداو دەرەوەى ووڵات درێژەیان بەخوێندن دەدا

 

توێژەر لەو باوەڕەدایە کە لەنێو شارى کۆیەء دەوروبەرىدا،  چەندین کەسایەتى مرۆڤ 

وانیان ڕۆلى پۆزەتیڤانەى خۆیان لە هاندانى دۆستء خاوەن هەڵوێست لەدایک بوون، کە تو

ڕووناکبیرانى ئەم شارەدا ببینن، لەم پێناوەشدا چى لەتوانایان دابووە پێشکەشیان 

کردووە، ئەمەش بووە مایەى پەیدابوونى ژمارەیەک پسپۆرو کادیرى لێهاتوو کە دواتر ڕۆلى 

 .خۆیان لە بزووتنەوەى ڕزگاریخوازى کورد دا بینى

 

ەیەک بنەماڵەى ناسراو لە خۆ دەگرێ کەماوەیەکى درێژە لەم شارەدا ژیان بەسەر کۆیە ژمار

دەبەن لەوانە: حەوێزى، غەفورى، جەلیزادە، تالەبانى)*(، سەیدە بەرزنجیەکان، 

ێالحیەکان، حوسەینى، حاجى عەبدولڵاى مسکێن، خەسرەویان، مام یەحیا، حاجى حەمەدى ڕۆمى، 

، چەکمە ڕەق، حەمە رەق،  ئەسعەدە سور،) ( شێخان)**(، حاجى ئاغا مستەفا، حاجىمەلاێالح

وحەمە)***( بایزان،) ( جگە لەوانە ژمارەیەک بنەماڵەى بچوکى تر لە کۆیە بوونیان هەیە 

لەوانە: سورچى، هەورامى، خۆشناو، جاف، بڵباس، مەروانى، شێخ بزێنى، ئاکۆ، شێخان 

ى، موفتى، سوێسنى، بابان، ڕۆمى، نەقشبەندى، باڵەکى، مەنتک، هۆرمزیار، مۆریاس، دزەی

 ( ).ڕەمک، بێتوشى، ڕۆژبەیانى

 

شادومان بوونء  1958ى گەلاوێژى 14دانیشتوانى کۆیەو دەوروبەرى بە سەرکەوتنى شۆڕشى  

بەدەستکەوتێکى خۆیان دەزانىو چاوەنواڕى دەستکەوتى گەورەیان بۆ کورد لێ دەکرد،  

. بۆ وێنە لەنێو شارى کۆیەدا دوواى   هەبۆیە خەڵک پێشوازیىیەکى گەرمیان لێ کرد

ى گەلاوێژ ،  بووبە شایىء زەماوەندء سەرکردەى  14ڕاگەیاندنى سەرکەوتنى شۆڕشى 



شۆڕشەکەیان کە عەبدولکەریم قاسم بوو بەسەرکردەیەکى  لێهاتوو دڵسۆز دەزانى) (،  

کرا کە  ئەمەش بۆخۆى قۆناغێکى نوێ  بوو لە ژیانى کورد،  ئیتر دەروازى ئازادى واڵا

پێشتر دووچارى  سیاسەتى چەوسانەوە بوونء کوردیش بەپێى سەنگء قەبارەى خۆى بەشدارى 

 .( )سەرکەوتنى ئەم شۆڕشەى کرد

 

  

 

  

 

  

 

 ئەنجام

 

  

 

ئەو ماوە مێژوویەى کە لە دووتۆى ئەم توێژینەوەیەدا باسى لێوە دەکەین، قۆناغێکى 

ێک دەهێنێت کە تیایدا بووژانەوەیەکى چۆنایەتى مێژوویى گرینگ لە گشت ڕوویەکەوە پ

وفکرى و سیاسى کوردانە لەخۆ دەگرێت، لە ئاکامدا توێژەر دەگاتە چەند ئەنجامێک و 

 :گرینگترینیان لەم خاڵانەى خوارەوە ئەخرێتە ڕوو

 

( 2500کۆیە یەک لە شارە دێرینەکانى کوردستانە، دیرۆکى پەیدابوونى بۆ زیاتر لە ) .1

( دەگەڕێتەوە. بەهۆى پێگە جوگرافیە گرینگەکەى هەمیشە ڕووبەڕووى چەندین هێرش ساڵ )پ.ز

و پەلامارى هێزە داگیرکەرە یەک لەدواى یەکەکانى سەردەمە جیاجیاکان بۆتەوە، تەنانەت 

میرنشینە کوردىیەکانیش بە تایبەتى بابان و سۆران شەڕ و ململانێى بەردەوامیان لەسەر 

، بەمەش دووچارى زیانێکى بێشومارى گیانى و ئابورى بۆتەوە، دەست بەسەراگرتنى کردووە

بەڵام سەرى دانەواندووە بەرگرى کردووە، لە سەرەتای سەدەى هەژدەهەم خاوەنى میرنشینى 

خۆى بووە و شارەکانى هەولێر و ئاڵتوکۆپرى وشەقڵاوە و نێوچەکانى خۆشناو ڕانیە و پشدەر 

ڵى ئەم شارە و فراوانى سنورى دەسەڵاتى لەو سەر بە ئیدارەى ئەم شارە بوون، ئەمەش ڕۆ

 .سەردەمەدا بەرجەستە دەکات

 

بوونى ژمارەیەکى بچوک لە کەمایەتیە ئایینیەکان بە درێژایى مێژوو لەم شارەدا کە  .2

جولەکە و دیان )گاور( بوون و کە پەیوەندیان لەگەڵ موسوڵمانانى کۆیەدا زۆر ئاسایى و 

شانەى بوونى شارستانیەت و چەسپاندنى یاسا لەم دەڤەرە برایانە بووە، ئەمە بۆخۆى نی

دەسەلمێنێ، چونکە وەک ڕوونە لاى  هەمووان ژیانى کەمایەتیە ئایینەکان لەسایەى 

کۆمەڵگەیەکى داخراوى عەشائرى زۆر ئەستەمە کە تیایدا دەمارگیرى هۆزایەتى بەسەر هەست 

ى پەیوەندى هۆزایەتى لەم شارە و بیرکردنەوە و ڕەفتاریاندا زاڵە، ئەمەش بەڵگەى نەمان

دەخاتە ڕوو، دیارە لەمێژە دانیشتوانى کۆیە و دەوروبەرى ئەم قۆناغەیان بڕیوە و 

 .هەنگاویان بەرەو قۆناغێکى پێشکەوتووتر ناوە

 

کۆیە لەسەدەکانى هەژدە و نۆزدەهەمدا ناوەندێکى بازرگانى گرنگ بووە، لەم شارەوە  .3

سنە و مەهاباد و سابڵاخ و تەورێز و موسڵ و تکریت و بەغدا کاروانە بازرگانیەکان بەرەو 

و حەلەب هەنگاوى ناوە، ئەمەش زەمینەى بۆ پەیدابوونى خەڵکى بازرگان و بەرزبوونەوەى 

ئاستى گوزەرانى خەڵکەکەى خۆشکرد، هەڵبەت شوێنەوارى خۆى لەسەر هەست و بیرکردنەوە و 

ى بەدرێژایى مێژوو لەچاو نێوچەکانى ڕەفتار و تەنانەت ئاستى هۆشیارى دانیشتوانەکە

تردا جێهێشت، چونکە ڕاستیەکى زانستى سەلمێنراو هەیە کە ئەویش ئەوەیە، خەڵکى بازرگان 

 .هۆشیارتر و ووریاترن لەخەڵکى جووتیار و شوان

 

ئەوەى مایەى شانازى دانیشتوانى ئەم شارەو دەوروبەرەکەیەتى ئەوەیە هەردەم  .4

اکۆکى کردن لەمافە زەوتکراوەکانیان بوون،  لەم ڕووەوە سەریان لەسەنگەرى بەرگرى بۆ د

بۆ هیچ داگیرکەرێک دانەواندووەو بواریان نەداوە بە بەردەوامى تیایدا بمێننەوەو ببن 

بە خاوەنى خاک و دواتر کلتوورى خۆیان بسەپێنن، ئەمەش بەهۆى ئەو هەستە نەتەوایەتىیە 

انابوو، کە لەهۆنەرى گەورەى کورد وچەسپێنەرى پاکەى کە ڕۆڵەکانى بە ناسنامەى خۆیان د

بیرى نەتەوایەتى حاجى قادر سەرچاوەى گرتبوو،هەر ئەمەش بوو واى کرد کە کەسایەتیەکانى 

ئەم شارە خۆیان لە چەندین کۆمەڵە و یانە و پارتى سیاسى ڕێک بخەن و ڕۆلى کارا لە 



ویان ئەندامى سەرکردایەتى بزووتنەوەى ڕزگاریخوازى کورددا ببینن، کە ژمارەیەکى بەرچا

ئەم پارتانە بوون و بەردەوام خەباتیان لەپێناو دەستەبەرکردنى مافە ڕەوایەکانى کورد 

لە دژى چوونە پاڵ  کردووە و هەوڵى وەدەست هێنانى سەربەخۆیى کوردستانیان داوە و

ەبەر حکومەتى عێراق و شافەیسەڵدا دەنگیان داوە و هەمیشە لەبەرەى ئۆپۆزسیۆندا بوون، ل

ئەمە حکومەتە یەک لەدواى یەکەکانى عێراق بەچاوى دوژمن سەیریان کردووە و لەبەردەم 

بووژانەوە و گەشەکردنى بونەتە ڕێگر، هەربۆیە بە بچوکى ماوەتەوە و خەڵکە بوێرەکەى 

 .باجەکەیان داوە

 

لەم شارەدا چەندین کەسایەتى لەدایک بووە کە ناوبانگیان لە هەموو کوردستاندا  .5

دەرکردووە، لەوانە حاجى قادرى کۆیى کە بە هۆنراوە ئاگرینەکانى هەستى نەتەوایەتى 

هەموو کوردێَکى جوڵاندووە، هەروەها مەلاى گەورەى کۆیە جگە لەوەى پیاوێکى ئایینى کراوە 

بوو خاوەنى هەستێکى نەتەوایەتى بەرز و چاکسازێکى کۆمەڵایەتى گەورە و دژى هەموو 

وو، ئینجا دڵدار کە خاوەنى هۆنراوەى )ئەى ڕەقیب(ە، کەبووە نەریتێکى کۆنەخواز  ب

مارشى نەتەوایەتى کورد، هەروەها مەسعود محمەد کە ئەوکاتەى نوێنەرى کۆیە بوو لە 

پەرلەمانى عێراقدا ڕۆڵیکى کارا و بوێرانەى نواند، بەردەوام داکۆکى لە کێشە ڕەواکانى 

رى کوردستان بووەکورد کردووە، بەمە نوێنەرى هەموو کوردى باشوو . 

 

کەسایەتیە ناودارەکانى ئەم شارە هەمیشە دەست پێشخەرو ڕێچکە شکێن بوون لەبوارە  .6

جیاجیاکانى ژیاندا، بۆ وێنە کاتێک مەلاى گەورە دادوەرى دادگەى کۆیە بوو لەساڵى 

( بڕیارى داوە زمانى کوردى لە نوسینەوەى کاروبارى دادگەدا بەکاربهێنرێت،  کە 1919)

مە بۆخۆى بە سەروەریەکى نیشتیمانى و نەتەوەیى دەژمێردرێت، تاکە دەزگەبوو لە ئە

( 1941و1936و1924کوردوستاندا ئەم هەنگاوەى ناوە،جگە لەوە مامۆستایانى کۆیە لەساڵانى )

بڕیاریاندا زمانى کوردى لە پڕۆسەى خوێندندا بەکاربهێنن، هەرچەندە تووشى چەندین 

ەسەر هەڵوێستى کوردانەى خۆیان سوربوونگیروگرفت بوون بەڵام هەر ل . 

 

دانیشتوانى ئەم شارە ڕۆلێکى شکۆدارانەى بەرچاویان لە هاوکارى کردنى کۆمارى  .7

کوردستاندا هەبوو، چ لەڕێگەى پێشکەشکردنى کۆمەکى دارایى یان بەشداریکردنى ڕاستەوخۆى 

تە فکرى و نەتەوەیىیە ژمارەیەک لە کەسایەتیەکانى،  ئەمەش بەڵگەى کاریگەرى ئەو ئاراس

کە بەرهەمى مێژووە، بۆ وێنە کاتێک کۆمارى دیموکراتى کوردستان لە مەهاباد ڕاگەیەنرا، 

ژمارەیەک لە خەباتگێڕانى ئەم شارە دایانە پاڵ کۆمار و بەشدارى ڕاستەوخۆیان  کرد 

لەوانە : کاپتن بەکر عەبدولکەریم حەوێزى و  مستەفا خۆشناو کەتووانیان ڕۆڵى کارا 

ببینن و داستانى بەرگرى بێ وێنە لەپارێزگارى کردن لە ئاڵاو کۆمار تۆماربکەن، کە ئەمە 

بۆخۆى جێگەى شانازى هەموو مرۆڤێکى کوردپەروەرە، جگە لەمەش مامۆستا محمەد تۆفیق 

ووردى توانى ڕۆڵى باڵا لە بوارى پەروەردە و خوێندندا ببینیێ و لەو مامۆستایانەبوو کە 

قوتابخانەیەکى ئێوارانى لە مەهاباد کردەوە (ەوە1942لەساڵى ) وخوێندنى بەزمانى  

 .کوردى بۆ یەکەم جار بە لاوەکانى ئەم شارە ئاشناکرد

 

  

 

  

 

 لیستى سەرچاوەکان

 

 :یەکەم / سەرچاوە کوردىیەکان

2005ەتى ڕۆشنبیرى، هەولێر، دووەم،  وەزار . 

ساڵ خەبات )کورتە مێژووى حیزبى دیموکراتى کوردستانى ئێران(،  50جەلیل گادانى:  .13

بەشى یەکەم، چاپخانەى  وەزارەتى ڕۆشنبیرى حکومەتى هەرێمى کوردستان، بێ شوێنى چاپ، 

 .بێ مێژوو

10/2001/ 29(، ساڵى دەیەم، 2596) . 

 

یەتى و کوردایەتى، ڕۆژنامەى )کوردستانى نوێ(، ژمارە ڕەهبەر سەید برایم: کۆیا .192

12/11/2001(، ساڵى دەیەم، دووشەممە 2680) . 

 

ڕەهبەر سەید برایم: سایەى هەیبە سوڵتان و ئاڵاى کۆمارى مەهاباد، ڕۆژنامەى  .193

19/11/2001(، ساڵىدەیەم 2623)کوردستانى نوێ(، ژمارە ) . 

 



چلە زەیتونى دیانان لە کۆیەو هەرمۆتە، ڕۆژنامەى ڕەهبەر سەید برایم: خاچ و  .194

3/1/2002(، ساڵىدەیەم، 2649)کوردستانى نوێ(، ژمارە ) . 

 

ڕەهبەر سەید برایم: هێشووەک لە ڕەزو گوڵستانى کۆیە، ڕۆژنامەى )کوردستانى  .195

27/1/2002(، ساڵىیانزەهەم 2668نوێ(، ژمارە ) . 

 

ەى کەسک لە ئاسمانى هەیبە سوڵتان، ڕۆژنامەى ڕەهبەر سەید برایم: سێ ئەستێر .196

4/2/2002(، ساڵى یانزەهەم 2675)کوردستانى نوێ(، ژمارە ) . 

 

ڕەهبەر سەید برایم: تەق تەق بووکى مێژوو و خۆشى دەم زێ، ڕۆژنامەى )کوردستانى  .197

10/2/2002(،  یەک شەممە ساڵى یانزەهەم 2680نوێ(، ژمارە ) . 

 

رایم: پڕیشکى ئاگرى ئەنفال لە کۆیە، ڕۆژنامەى )کوردستانى نوێ(، ڕەهبەر سەید ب .198

20/2/2002(، ساڵى یانزەهەم، 2689ژمارە ) . 

 

(، 1596ژین )ڕۆژنامە(: ڕۆژنامەى الپورە داواى توانەوەى کورد ئەکا، ژمارە ) .199

1961سلێمانى، ساڵى سى وشەشەمین،  . 

 

ى 13(، 97ۆبەر، ڕۆژنامەى )خەبات(، ژمارە )د.س.ع. شەمزینى: کاریگەرى شۆڕشى ئوکت .200

1959تشرینى دووەم  . 

 

1997(، کۆیە، 3ێالح کلێسەیى: لە ئەرشیفى دادگاوە، ڕۆژنامەى )هامون(، ژمارە ) .201 . 

 

1998(، کۆیە، 7ێالح کلێسەیى: لە ئەرشیفى دادگاوە، ڕۆژنامەى )هامون(، ژمارە ) .202 . 

 

لیزادە: ئاوڕێک لێرەوە، ئامادەکردنى: حاجى رێمان، عەبدولمەجید شێخ نورى جە .203

1997(، کۆیە، 4ڕۆژنامەى )هامون(، ژمارە ) . 

 

(، ساڵى چواردەم، پێنج 3639کوردستانى نوێ: مام جلال مێژووخەبات، ژمارە ) .204

7/4/2005شەممە، . 

 

(، 3250)کەمال نورى معروف: شوێنەوارى کۆیە، ڕۆژنامەى )کوردستانى نوێ(، ژمارە  .205

2003سلێمانى، ساڵى دوانزەهەم،  . 

 

2001(، کۆیە، 36مام هەژار: ئاینى جولەکە، ڕۆژنامەى )هامون(، ژمارە ) .206 . 

 

مام هەژار: ئەوکاتەى چایخانە بەشێک لە مێژووى شار دەنووسێتەوە، ڕۆژنامەى  .207

2002(، کۆیە، ساڵى چوارەم، 40)هامون(، ژمارە ) . 

 

(، کۆیە، 2ى عەلى: دوو شارى مێژوویى، ڕۆژنامەى )هامون(، ژمارە )محەمەد حاج .208

1997. 

 

هەژار: تیشکێک بۆ سەر کۆیەو تیپى مۆسیقاى باواجى، ڕۆژنامەى )هامون(، ژمارە  .209

2000(، کۆیە، کانونى دووەم، 20) . 

 

1997ى ئابى 21(، 1هەژیرى: مامۆستا سەردار ئەحمەد، ڕۆژنامەى )هامون(، ژمارە ) .210 . 

 

(، سلێمانى، ساڵى سى و 1588ووردى: قەڵاى ئاوەگرد، ڕۆژنامەى )ژین(، ژمارە ) .211

1961شەشەم،    . 

 

  

 

 :نۆیەم / دەستنوس

 



، دەستنوس1958کەریم زەند: جوگرافیاى کوردستان،  .212 . 

 

 : دەیەم / چاوپێکەوتنەکان

 

لەکۆیە 15/11/2004ق عەبدولحەمید لە چاوپێکەوتنى توێژەر لەگەڵ ئاراس عەبدولخال .213 . 

 

لە کۆیە 2004/  4/ 2چاوپێکەوتنى توێژەر لەگەڵ ئازاد عەلى تۆفیق لە  .214  . 

 

لە کۆیە 3/3/2005چاوپێکەوتنى توێژەر لەگەڵ ئاکۆ ڕەفیق فەرەج لە  .215 . 

 

لە هەولێر 21/1/2005چاوپێکەوتنى توێژەر لەگەڵ ئەحمەد خدر ئەحمەد لە  .216 . 

 

 12/8/2004چاوپێکەوتنى توێژەر لەگەڵ ئەحمەد مستەفا محەمەد )ئەحمەد دلزار( لە  .217

 .لە هەولێر

 

لە  20/8/2004چاوپێکەوتنى توێژەر لەگەڵ پێشڕەوى سید برایمى )حاکم پێشرەو( لە  .218

 .کۆیە

 

لە کۆیە 3/3/2005چاوپێکەوتنى توێژەر لەگەڵ تۆفیق فەرەج سەعید لە  .219 . 

 

لە  17/11/2004چاوپێکەوتنى توێژەر لەگەڵ جەلال سەعید عەبدولڵا )جەلال جۆبار( لە  .220

 .کۆیە

 

لە کۆیە 2/3/2005چاوپێکەوتنى توێژەر لەگەڵ جەلیل گادانى لە  .221 . 

 

چاوپێکەوتنى توێژەر لەگەڵ جەنگى بورهان نورى )شێخ جەنگى تالەبانى( لە  .222

لە کۆیە 18/11/2004 . 

 

لە کۆیە 15/8/2004چاوپێکەوتنى توێژەر لەگەڵ جەواد حەمەد بەگ لە  .223 . 

 

 12/8/2004چاوپێکەوتنى توێژەر لەگەڵ خەدیجە مستەفا محەمەد )خوشکە فریشتە( لە  .224

 .لە هەولێر

 

لە  2005/  4/ 2چاوپێکەوتنى توێژەر لەگەڵ دڵشاد عەلى تۆفیق ) مەلا دڵشاد ( لە  .225

 . کۆیە

 

چاوپێکەوتنى توێژەر لەگەڵ ڕافدە عەبدوڵڵا عەبدولسەمەد )پسپۆڕى مێژووى کۆن و  .226

لە سلێمانى 3/3/2005شوێنەوار( لە . 

 

لە کۆیە 17/11/2004چاوپێکەوتنى توێژەر لەگەڵ ێلاح شێخ شەرەف لە  .227 . 

 

چاوپێکەوتنى توێژەر لەگەڵ عەبدولڵا عیزولڵا نورى )کاکە سور تالەبانى( لە  .228

لە کۆیە 16/3/2004 . 

 

لە کۆیە 29/9/2004چاوپێکەوتنى توێژەر لەگەڵ عەبدولڵا فەتاح عەبدولڵا لە  .229 . 

 

لە کۆیە 30/8/2004چاوپێکەوتنى توێژەر لەگەڵ عەبدولخالق محەمەد عەلى لە  .230 . 

 

لە کۆیە 2/3/2005چاوپێکەوتنى توێژەر لەگەڵ عەبدولڵاى حەسەن زادە لە  .231 . 

 

لە کۆیە 19/11/2004چاوپێکەوتنى توێژەر لەگەڵ عەبدولسەمەد محێدین حەمەد لە  .232 . 

 

لە کۆیە 18/8/2004چاوپێکەوتنى توێژەر لەگەڵ عەلى مەعروف محەمەد لە  .233 . 

 



لە کۆیە 26/8/2004چاوپێکەوتنى توێژەر لەگەڵ فەرەیدون محەمەد مستەفا لە  .234 . 

 

لە تەق تەق 12/8/2004ەگەڵ فەیسەل گلوب جاسم لە چاوپێکەوتنى توێژەر ل .235 . 

 

لە سلێمانى 1/3/2005چاوپێکەوتنى توێژەر لەگەڵ د.کاوس قەفتان لە  .236 . 

 

لە سلێمانى 3/3/2005چاوپێکەوتنى توێژەر لەگەڵ د.کەمال عەلى محەمەد لە  .237 . 

 

 12/8/2004ارەزا( لە چاوپێکەوتنى توێژەر لەگەڵ کەریم مستەفا محەمەد )کەریم ش .238

 .لە هەولێر

 

لە  17/11/2004چاوپێکەوتنى توێژەر لەگەڵ محسن عەزیز عەبدولڵا )محسن ئاغا( لە  .239

 .کۆیە

 

لە کۆیە 19/11/2004چاوپێکەوتنى توێژەر لەگەڵ معتێم عەبدولمەجید موفتى لە  .240 . 

 

 14/8/2004د ئاسنگەر( لە چاوپێکەوتنى توێژەر لەگەڵ مەجید ئەحمەد ئەمین )مەجی .241

 .لە هەولێر

 

لە  25/8/2004چاوپێکەوتنى توێژەر لەگەڵ مەولود حسین مەولود )مەولود ژاکاو( لە  .242

 .کۆیە

 

چاوپێکەوتنى توێژەر لەگەڵ مەلا قادر باپیر عەبدولڵا )مەلا قادر دەربەندى( لە  .243

لە کۆیە 15/11/2004 . 

 

لە تەق تەق 20/3/2005ەڵ نەوزاد کاکەڕەش سەعدون لە چاوپێکەوتنى توێژەر لەگ .244 . 

 

لە کۆیە 2005/  4/  2چاوپێکەوتنى توێژەر لەگەڵ نورەدین سابیر مراد لە  .245  . 

 

لە  8/12/2004چاوپێکەوتنى توێژەر لەگەڵ هیمداد مەجید عەلى )حاکم هیمداد( لە  .246

 .کۆیە

 

  

 

 : یانزەهەم / بەڵگەنامەکان

 

ەڵگەنامە بڵاونەکراوەکان بە )زمانى عەرەبى(ا/ ب  : 

 

، العنوان: 41/110ملفات وزارە الداخلیە، وزارە الداخلیە، رقم الاچبارە:  .247

1946الجمعیات و النوادی، الموچوع: حزب رزکارى کورد،  . 

 

 ملفات وزارە الداخلیە، وزارە الداخلیە، رقم الاچبارە: بلا، عنوان الملف: حرکات .248

1959 –1950الشمال،  . 

 

، العنوان: 41/26ملفات وزارە الداخلیە، وزارە الداخلیە، رقم الاچبارە:  .249

1958الجمعیات و النوادی، الموچوع: حزب البارتی الدیمقراگی الکردی،  . 

 

 : ب/ بەڵگەنامە بڵاوکراوەکان بە )زمانى عەرەبى( .250

 

داخلیە، مدیریە النفوس العامە، المجموعە )) الجمهوریە العراقیە. وزارە ال .251

(( لوائی الموێل و ڕربیل، مگبعە الارشاد، بغداد، بدون 1957الاحێائیە لتسجیل عام 

 .تڕریخ

 



الحکومە العراقیە. محاچر مجلس النواب )الخامس عشر و العشرین و الخامس و  .252

1953الحکومە، بغداد،  ، الدورە  الاتخابیە الپالپە عشر، مگبعە1953العشرین( لسنە  . 

 

موسوعە سریە خاێە بالحزب الشیوعی العراقی، الجدول العاشر، مگبوعات الحکومە  .253

1949العراقیە، بغداد،  . 

 

، مدیریە المساحە العسکریە، (n j – 1438  - )خارگە گوبوغرافیە محافڤە ڕربیل،  .254

، بمقیاس1979بغداد،    (1: 250.000). 

 

1967الڕمم، مسڕلە الحدود بین ترکیا والعراق، بغداد، عێبە  .255 .</span> 


